
៥. ការឈឺចាប់ដែលមិនអាចលុបបាន

ដោយ អ៊ូ ហ្វាន ប្រទេសចិន

ថ្ងៃមួយនាឆមាសទីពីរនៃឆ្នាំ ២០០២ ពេលកំពុងបំពេញភារកិច្ច ស្រាប់តែប៉ូលិសមកចាប់ខ្ញុំ។ ពួកគេបាននាំខ្ញុំទៅផ្ទះសំណាក់មួយ ហើយបានបង្ហាញខ្ញុំនូវវីដេអូដែលបានថតពីប្រតិបត្តិការធនាគាររបស់ខ្ញុំ ដោយសួរចម្លើយខ្ញុំឥតឈប់ថា ខ្ញុំបានលុយពីណា ខ្ញុំរស់នៅកន្លែងណា ហើយអ្នកណាជាអ្នកដឹកនាំពួកជំនុំ ជាដើម។ ពេលខ្ញុំបដិសេធមិនឆ្លើយ ពួកគេបានធ្វើទារុណកម្មខ្ញុំតាមវិធីផ្សេងៗ បង្ខំឲ្យខ្ញុំអង្គុយចោងហោង យកស្បែកជើងស្បែកមកវាយមុខខ្ញុំយ៉ាងសាហាវ និងមានប៉ូលិសជាងដប់នាក់បានសួរចម្លើយខ្ញុំ ដោយប្រើវិធី «បង្អត់ដំណេក» លើរូបខ្ញុំ។ មានន័យថា ពួកគេមិនឲ្យខ្ញុំគេងទេ។ រាល់ពេលដែលខ្ញុំបិទភ្នែក ប៉ូលិសបានទះកំផ្លៀងខ្ញុំយ៉ាងខ្លាំង ឬទាត់ខ្ញុំយ៉ាងសាហាវ ឬស្រែកខ្លាំងៗដាក់ត្រចៀកខ្ញុំភ្លាមៗ។ ដោយសារតែមិនបានគេងជាច្រើនថ្ងៃ ខ្ញុំមានអារម្មណ៍ច្របូកច្របល់ ក្តៅខ្លួនខ្លាំង វិលមុខ និងឮសូរក្នុងត្រចៀក។ ខ្ញុំថែមទាំងចាប់ផ្ដើមមើលឃើញរូបភាពត្រួតគ្នាទៀតផង។

នៅថ្ងៃទីម្ភៃ នៃការធ្វើទារុណកម្មរបស់ប៉ូលិស រាងកាយខ្ញុំបានឈានដល់ដែនកំណត់របស់វា។ ខ្ញុំបានដួលលើដី ហើយគ្មានកម្លាំងក្រោកឡើងទេ។ ខ្ញុំបើកភ្នែកមិនរួច ហើយស្មារតីរបស់ខ្ញុំក៏ចាប់ផ្ដើមស្រពិចស្រពិលដែរ។ សូម្បីតែដកដង្ហើមក៏ពិបាកដែរ។ ហើយខ្ញុំមានអារម្មណ៍ថា ខ្ញុំអាចនឹងស្លាប់នៅពេលណាមួយ។ ខ្ញុំពោរពេញដោយការភ័យខ្លាច ដោយមិនអាចឈប់គិតពីម្តាយ ប្រពន្ធ និងកូនៗរបស់ខ្ញុំបានទេ។ ខ្ញុំបារម្ភថា បើខ្ញុំស្លាប់ទៅ ពួកគាត់នឹងមិនអាចទទួលយកបាន ហើយប៉ះពាល់ផ្លូវចិត្តខ្លាំង តើពួកគេនឹងរស់នៅបន្តទៅទៀតដោយរបៀបណា? នៅក្នុងភាពស្រពិចស្រពិល ខ្ញុំបានឮប៉ូលិសនិយាយថា «ទោះមនុស្សក្បាលរឹងដូចឯងស្លាប់ទៅក៏ដោយ ក៏ការស្លាប់របស់ឯងនឹងគ្មានប្រយោជន៍ដែរ! យើងនឹងកប់ឯងនៅកន្លែងណាមួយ ដែលគ្មាននរណាដឹងទេ!» ពួកគេក៏បាននិយាយទៀតថា «គ្រាន់តែប្រាប់យើងពីកន្លែងដែលឯងរស់នៅមក នោះយើងនឹងបិទសំណុំរឿង! យើងមិនចង់រងទុក្ខដាច់យប់ជាមួយឯងបែបនេះទេ»។ ខ្ញុំបានគិតក្នុងចិត្តថា «បើខ្ញុំមិននិយាយអ្វីនៅយប់នេះ ខ្ញុំនឹងមិនអាចឆ្លងផុតបានទេ។ ខ្ញុំអាចប្រាប់ពួកគេពីរឿងមិនសំខាន់ខ្លះបាន»។ ខ្ញុំបានគិតអំពីបងស្រីចំណាស់ដែលបានទទួលខ្ញុំ។ គាត់ដឹងតិចតួចណាស់អំពីកិច្ចការរបស់ពួកជំនុំ។ បើខ្ញុំសារភាពថារស់នៅផ្ទះគាត់ វានឹងមិនបង្កគ្រោះថ្នាក់ដល់ពួកជំនុំទេ មែនទេ? គេបានចាប់ខ្លួនខ្ញុំម្ភៃថ្ងៃហើយ ហើយសៀវភៅព្រះបន្ទូលព្រះជាម្ចាស់នៅផ្ទះគាត់ ក៏គួរតែត្រូវបានរើចេញតាំងពីយូរយារណាស់មកហើយដែរ។ បើពួកគេរកមិនឃើញភស្តុតាងណាមួយទេ ប៉ូលិសប្រហែលជាមិនអាចធ្វើអ្វីបងស្រីនោះបានទេ។ ដោយគិតបែបនេះ ខ្ញុំមិនដឹងថាត្រូវអធិស្ឋានបែបណាទៅព្រះជាម្ចាស់ឡើយ ហើយនៅពេលដែលប៉ូលិសបង្ហាញផ្ទះបងស្រីនេះដល់ខ្ញុំ ខ្ញុំក៏បានទទួលស្គាល់ថាជាផ្ទះរបស់គាត់ ហើយថែមទាំងបានប្រាប់ពីចំនួនសមាជិកនៅក្នុងគ្រួសាររបស់គាត់ទៀតផង។ ពេលពាក្យទាំងនោះចេញពីមាត់ខ្ញុំភ្លាម គំនិតខ្ញុំក៏បានភ្លឺស្វាងឡើងភ្លាមៗ ហើយខ្ញុំបានដឹងថា ខ្ញុំបានក្លាយជាយូដាស។ ខ្ញុំកាន់តែភ័យខ្លាចខ្លាំងឡើង ហើយខ្លួនប្រាណខ្ញុំក៏ស្ពឹកអស់។ ខ្ញុំបានបន្ទោសខ្លួនឯង ហើយមានវិប្បដិសារីយ៉ាងខ្លាំង ដោយស្អប់ខ្លួនឯងថា ម៉េចក៏ខ្ញុំអាចក្លាយជាយូដាស និងក្បត់បងស្រីបែបនេះ។ ខ្ញុំប្រាថ្នាឲ្យពេលវេលាអាចត្រឡប់ថយក្រោយ ដើម្បីឲ្យខ្ញុំអាចដកពាក្យដែលខ្ញុំបាននិយាយមកវិញ ប៉ុន្តែវាបានយឺតពេលអស់ហើយ។ ខ្ញុំបានគិតអំពីរបៀបដែលបងស្រីបានទទួលខ្ញុំ ដោយមិនគិតពីសុវត្ថិភាពផ្ទាល់ខ្លួនរបស់គាត់ តែខ្ញុំបែរជាក្បត់គាត់ដើម្បីសង្គ្រោះខ្លួនឯងទៅវិញ មនសិការខ្ញុំកាន់តែធ្វើទុក្ខខ្ញុំ ហើយខ្ញុំស្អប់ខ្លួនឯងដែលគ្មានភាពជាមនុស្សសោះ ជាពិសេសនៅពេលដែលខ្ញុំនឹកឃើញព្រះបន្ទូលរបស់ព្រះជាម្ចាស់៖ «ចំពោះអស់អ្នកដែលបង្ហាញខ្ញុំថា គ្មានភក្ដីភាពទាល់តែសោះ ក្នុងអំឡុងពេលរងទុក្ខខ្លាំង ខ្ញុំនឹងមិនប្រោសប្រណីទៀតឡើយ ដ្បិតសេចក្ដីមេត្តាករុណារបស់ខ្ញុំលាតសន្ធឹងដល់ត្រឹមនេះតែប៉ុណ្ណោះ។ ជាងនេះទៅទៀត ខ្ញុំគ្មានចំណូលចិត្តចំពោះអ្នកណាដែលធ្លាប់ក្បត់ខ្ញុំម្តងហើយនោះទេ ហើយខ្ញុំពិតជាមិនចូលចិត្តសេពគប់ជាមួយអ្នកណាដែលលក់ផលប្រយោជន៍មិត្តភក្តិរបស់ខ្លួនឡើយ។ មិនខ្វល់ថាបុគ្គលនោះជាអ្វីនោះទេ នេះជានិស្ស័យរបស់ខ្ញុំ។ ខ្ញុំត្រូវតែប្រាប់អ្នករាល់គ្នាដូចនេះថា៖ អ្នកណាដែលធ្វើឱ្យខ្ញុំខូចចិត្ត ពួកគេនឹងមិនទទួលបានការប្រោសប្រណីពីខ្ញុំជាលើកទីពីរឡើយ ចំណែកឯអ្នកណាដែលស្មោះត្រង់ចំពោះខ្ញុំ ពួកគេនឹងស្ថិតនៅក្នុងដួងព្រះហឫទ័យរបស់ខ្ញុំជារៀងរហូត» (ដកស្រង់ពី «ចូរត្រៀមខ្លួនធ្វើអំពើល្អឱ្យបានគ្រប់គ្រាន់សម្រាប់គោលដៅចុងក្រោយរបស់អ្នក» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលទាំងនេះបានចាក់ដោតក្នុងបេះដូងខ្ញុំ ដូចត្រូវចាក់នឹងកាំបិត។ ហើយមនសិការខ្ញុំរងការការចោទប្រកាន់ និងថ្កោលទោសកាន់តែខ្លាំង។ ខ្ញុំដឹងក្នុងចិត្តខ្ញុំថា និស្ស័យរបស់ព្រះជាម្ចាស់គឺសុចរិត និងបរិសុទ្ធ មិនអាចអត់ឱនបានចំពោះការប្រមាថរបស់មនុស្សឡើយ។ ព្រះជាម្ចាស់ស្អប់អ្នកដែលក្បត់ទ្រង់ និងក្បត់បងប្អូនប្រុសស្រី ដើម្បីសង្គ្រោះខ្លួនឯង។ ដោយបានក្បត់បងស្រី ខ្ញុំបានក្លាយជាយូដាសដ៏គួរឲ្យអាម៉ាស់ ហើយខ្ញុំបានធ្វើឲ្យព្រះជាម្ចាស់ឈឺចាប់។ ពេលនេះ ព្រះជាម្ចាស់មិនអាចសង្គ្រោះខ្ញុំបានទៀតទេ គឺខ្ញុំខ្លួនឯងដែលបានកាត់ផ្ដាច់ផ្លូវនៃជំនឿរបស់ខ្ញុំលើព្រះជាម្ចាស់។ ពេលគិតដល់រឿងទាំងអស់នេះ បេះដូងខ្ញុំហាក់ដូចជាត្រូវរហែកដោយការឈឺចាប់។ ខ្ញុំគេងមិនលក់ពីមួយយប់ទៅមួយយប់ ហើយខ្ញុំរស់នៅក្នុងភាពឈឺចាប់ និងការបន្ទោសខ្លួនឯង។ ខ្ញុំជំពាក់គុណព្រះជាម្ចាស់ និងបងស្រីម្នាក់នោះ។ ខ្ញុំមិនអាចអត់ទោសឲ្យខ្លួនឯងបានទេ។ ក្រោយមក នៅពេលប៉ូលិសឃើញថា ពួកគេមិនអាចទទួលបានចម្លើយពីខ្ញុំទៀត ពួកគេក៏បានប្រឌិតការចោទប្រកាន់មកលើខ្ញុំ ហើយកាត់ទោសខ្ញុំឲ្យជាប់ពន្ធនាគារមួយឆ្នាំកន្លះ។ ពេលនោះ រាងកាយខ្ញុំខ្សោយណាស់ ខ្ញុំចាប់ផ្ដើមហត់ដង្ហក់ខ្លាំង ក្រោយពេលដើរបានតែពីរបីជំហាន ពេលចេញហាត់ប្រាណ។ ប៉ូលិសខ្លាចថា ពួកគេអាចបណ្ដាលឲ្យមានមនុស្សស្លាប់ ដូច្នេះ ពួកគេបានដោះលែងខ្ញុំឲ្យនៅក្រៅឃុំដោយសារបញ្ហាសុខភាព បន្ទាប់ពីឃុំខ្លួនបានហាសិបថ្ងៃ ប៉ុន្តែ ពួកគេមិនអនុញ្ញាតឲ្យខ្ញុំចាកចេញពីតំបន់នោះទេ។ ខ្ញុំត្រូវប្រាប់ពួកគេថាខ្ញុំនៅឯណាជារៀងរាល់ខែ ហើយផ្តល់របាយការណ៍ជាលាយលក្ខណ៍អក្សរអំពីគំនិតរបស់ខ្ញុំនៅប៉ុស្តិ៍ប៉ូលីសរៀងរាល់បីខែម្តង។ ក្រោយមក ខ្ញុំបានដឹងថា ពេលនោះប៉ូលិសបានទៅផ្ទះបងស្រី ហើយគាត់ក៏មិនអាចបំពេញភារកិច្ចរបស់គាត់បានទៀតដែរ។

ខ្ញុំបាននៅផ្ទះជាងមួយខែ ប៉ុន្តែក្រោយមក ប៉ូលិសបានមកចាប់ខ្លួនខ្ញុំម្ដងទៀត ដូច្នេះ ខ្ញុំក៏ប្រញាប់រត់ភៀសខ្លួនទៅធ្វើការនៅទីក្រុងមួយទៀត។ មិនយូរប៉ុន្មាន ប៉ូលិសបានតាមរកខ្ញុំដល់ការដ្ឋានសំណង់ ដើម្បីចាប់ខ្លួនខ្ញុំ ហើយខ្ញុំបានរត់គេចពីការដ្ឋានទាំងយប់។ អំឡុងពេលនោះ គឺជាពេលដ៏ពិបាកបំផុតសម្រាប់ខ្ញុំ។ ខ្ញុំបានបាត់ទំនាក់ទំនងជាមួយពួកជំនុំ ហើយសាច់ញាតិ និងមិត្តភក្តិរបស់ខ្ញុំក៏បដិសេធខ្ញុំដែរ។ ខ្ញុំគ្មានកន្លែងលាក់ខ្លួន ដើររសាត់អណ្ដែតគ្រប់កន្លែង ដោយដេកនៅក្រោមស្ពានជារឿយៗ។ ពេលនោះ ខ្ញុំអស់សង្ឃឹមជាខ្លាំង ហាក់ដូចព្រះជាម្ចាស់លែងចង់បានខ្ញុំទៀតទេ។ ខ្ញុំដឹងថា ខ្ញុំបានប្រមាថនិស្ស័យរបស់ព្រះជាម្ចាស់ ហើយសមនឹងទទួលការដាក់ទោសបែបនេះ។ តាមពិតទៅ ខ្ញុំអាចទ្រាំទ្រនឹងការរងទុក្ខខាងរូបកាយបាន ប៉ុន្តែ ការបាត់បង់ព្រះជាម្ចាស់ ជីវិតពួកជំនុំ និងឱកាសក្នុងការអានព្រះបន្ទូលរបស់ព្រះជាម្ចាស់ បានធ្វើឲ្យខ្ញុំចង់ស្លាប់ជាងរស់ទៅទៀត។ ខ្ញុំមិនហ៊ានអធិស្ឋានដល់ព្រះជាម្ចាស់ទេ ហើយក៏មិនមានអារម្មណ៍ថាសមនឹងអធិស្ឋានដល់ទ្រង់ដែរ។ ខ្ញុំមានអារម្មណ៍ថា ខ្ញុំបានក្លាយជាយូដាស ជាមនុស្សម្នាក់ដែលព្រះជាម្ចាស់ស្អប់ខ្ពើម។ តើព្រះជាម្ចាស់នឹងនៅតែស្ដាប់ការអធិស្ឋានរបស់ខ្ញុំទេ? ពីមួយយប់ទៅមួយយប់ ខ្ញុំគេងមិនលក់ទេ ហើយខ្ញុំពោរពេញដោយការសោកស្ដាយយ៉ាងខ្លាំង រហូតដល់ខ្ញុំមិនដឹងថា ខ្ញុំបានទះកំផ្លៀងខ្លួនឯងប៉ុន្មានដងទេ។ ហើយជាច្រើនដង ខ្ញុំចង់បញ្ចប់ការឈឺចាប់របស់ខ្ញុំដោយសេចក្ដីស្លាប់។ ក្រោយមក ខ្ញុំបាននឹកឃើញដល់ព្រះបន្ទូលព្រះជាម្ចាស់ ហើយចាប់ផ្ដើមយល់ថែមទៀតពីព្រះហឫទ័យរបស់ទ្រង់។ ព្រះបន្ទូលរបស់ព្រះជាម្ចាស់មានបន្ទូលថា៖ «សព្វថ្ងៃនេះ មនុស្សភាគច្រើនមិនមានចំណេះដឹងនេះឡើយ។ ពួកគេជឿថា ទុក្ខវេទនាគ្មានតម្លៃ ពួកគេត្រូវបានលោកីយ៍បោះបង់ចោល ជីវិតគ្រួសាររបស់ពួកគេជួបនូវបញ្ហា ព្រះជាម្ចាស់មិនសព្វព្រះទ័យនឹងពួកគេ ហើយអនាគតរបស់ពួកគេងងឹតអាប់អួរ។ មនុស្សមួយចំនួនរងទុក្ខឈានដល់កម្រិតមួយ រហូតដល់ថ្នាក់ចង់ស្លាប់។ នេះមិនមែនជាសេចក្តីស្រឡាញ់ដ៏ពិតចំពោះព្រះជាម្ចាស់ឡើយ។ មនុស្សបែបនេះគឺជាមនុស្សកំសាកវិញទេ ព្រោះពួកគេគ្មានការតស៊ូពុះពារ ទន់ជ្រាយ និងអសមត្ថភាព! ព្រះជាម្ចាស់មានព្រះទ័យចង់ឱ្យមនុស្សស្រឡាញ់ទ្រង់ ប៉ុន្តែបើមនុស្សស្រឡាញ់ទ្រង់កាន់តែខ្លាំង នោះមនុស្សនឹងជួបទុក្ខវេទនាកាន់តែខ្លាំង ហើយបើមនុស្សស្រឡាញ់ទ្រង់កាន់តែខ្លាំង នោះមនុស្សនឹងជួបការល្បងលកាន់តែខ្លាំងដែរ» (ដកស្រង់ពី «មានតែតាមរយៈការឆ្លងកាត់ការល្បងលដ៏ឈឺចាប់ទេ ទើបអ្នកអាចដឹងអំពីភាពគួរឱ្យស្រឡាញ់របស់ព្រះជាម្ចាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ដោយសញ្ជឹងគិតលើព្រះបន្ទូលរបស់ព្រះជាម្ចាស់ ខ្ញុំបានដឹងថា ស្ថានភាពដែលខ្ញុំកំពុងជួបនេះ គឺដោយសារតែសេចក្ដីសុចរិតរបស់ព្រះជាម្ចាស់ ពោលគឺជាការតបស្នងដ៏ស័ក្តិសមចំពោះទង្វើដូចយូដាសរបស់ខ្ញុំ។ ទោះយ៉ាងណា ខ្ញុំត្រូវបានបង្កើតដោយព្រះជាម្ចាស់ ហើយខ្ញុំមិនគួរជ្រើសរើសសេចក្ដីស្លាប់សម្រាប់ខ្លួនឯងទេ ខ្ញុំគួរតែទទួលយកការដាក់ទោសរបស់ព្រះជាម្ចាស់។ នាពេលអនាគត បើខ្ញុំមានឱកាស ខ្ញុំនឹងបន្តដើរតាមព្រះជាម្ចាស់។ ទោះបីជាវាមានន័យថាត្រូវធ្វើការបម្រើព្រះជាម្ចាស់ក៏ដោយ ក៏ខ្ញុំសុខចិត្តធ្វើដែរ។ ដូច្នេះ ខ្ញុំបានបោះបង់ចោលគំនិតចង់ស្លាប់ ហើយលុតជង្គង់អធិស្ឋានទាំងយំថា «ព្រះអង្គអើយ! ទូលបង្គំសមនឹងស្លាប់ណាស់ ទូលបង្គំសមនឹងត្រូវបណ្ដាសា...» អស់រយៈពេលជាយូរ ខ្ញុំអាចអធិស្ឋានតែប៉ុននេះប៉ុណ្ណោះដល់ព្រះជាម្ចាស់ មុនពេលខ្ញុំយំអធិស្ឋានលែងកើត។

នៅឆ្នាំ ២០០៨ បងប្អូនប្រុសស្រីបានរកខ្ញុំឃើញ ហើយបាននិយាយថា ការក្បត់របស់ខ្ញុំចំពោះបងស្រី គឺជាភាពទន់ខ្សោយមួយពេលនៃសាច់ឈាមរបស់ខ្ញុំ ដែលមិនបានបង្កការខាតបង់ធំដុំដល់ពួកជំនុំទេ។ ពួកគេបាននិយាយថា ខ្ញុំបានបំពេញភារកិច្ចជាប់លាប់ល្អ ហើយបន្ទាប់មក ពួកជំនុំបានចាត់តាំងភារកិច្ចឲ្យខ្ញុំម្ដងទៀត។ ពេលនោះ ខ្ញុំរំជួលចិត្តរហូតដល់ស្រក់ទឹកភ្នែក។ ខ្ញុំជឿថា ខ្ញុំសមនឹងទទួលទោស ហើយត្រូវបញ្ជូនទៅនរក ដោយសារតែក្បត់ព្រះជាម្ចាស់ និងដើរតួជាយូដាស។ ប៉ុន្តែ ព្រះជាម្ចាស់មិនបានប្រព្រឹត្តចំពោះខ្ញុំតាមអំពើរំលងរបស់ខ្ញុំទេ ទ្រង់បានប្រទានឱកាសឲ្យខ្ញុំប្រែចិត្ត។ ខ្ញុំសោកស្ដាយ និងស្អប់ខ្លួនឯងកាន់តែខ្លាំង ដោយដឹងថា ខ្ញុំជំពាក់គុណព្រះជាម្ចាស់ច្រើនណាស់។ ខ្ញុំបានតាំងចិត្តថា មិនថាពួកជំនុំចាត់ភារកិច្ចអ្វីឲ្យខ្ញុំធ្វើនាពេលខាងមុខឡើយ ខ្ញុំនឹងសាទរ ហើយបំពេញភារកិច្ចទាំងនោះ ដើម្បីសងគុណព្រះជាម្ចាស់។ ក្រោយមក បក្សកុម្មុយនិស្តបានចាប់ផ្ដើមចាប់ខ្លួនពួកអ្នកជឿនៅតាមកន្លែងនានា ហើយអ្នកដឹកនាំពីរនាក់ពីពួកជំនុំរបស់យើងក៏ត្រូវបានចាប់ខ្លួនដែរ។ មិនយូរប៉ុន្មាន ខ្ញុំបានឮថា ពួកគេបានដើរតួជាយូដាស ហើយត្រូវបានបណ្ដេញចេញពីពួកជំនុំ។ ពេលនោះ ខ្ញុំបានគិតក្នុងចិត្តថា «បើពួកគេត្រូវបានបណ្ដេញចេញដោយសារតែក្លាយជាយូដាស ហើយខ្ញុំក៏បានប្រព្រឹត្តបែបនោះដែរ តើការបណ្ដេញចេញរបស់ខ្ញុំមិនយូរមិនឆាប់ទេឬ?» ពេលគិតដល់រឿងទាំងនេះ ដួងចិត្តខ្ញុំក៏ឈឺចាប់។ ខ្ញុំមានអារម្មណ៍ថា អំពើរំលងរបស់ខ្ញុំគឺធ្ងន់ធ្ងរពេកហើយ ហើយមិនថាខ្ញុំខំខ្លាំងប៉ុនណា ក្ដីសង្ឃឹមរបស់ខ្ញុំសម្រាប់សេចក្ដីសង្រ្គោះហាក់មានតិចតួចខ្លាំងណាស់។ ប្រហែលនៅថ្ងៃណាមួយ បើខ្ញុំធ្វើខុសក្នុងការបំពេញភារកិច្ច ពួកជំនុំអាចនឹងបណ្ដេញខ្ញុំចេញ។ ពេលនោះ ខ្ញុំសោកស្ដាយកាន់តែខ្លាំង ដោយស្អប់ខ្លួនឯងដែលមិនបានប្រកាន់ខ្ជាប់នូវទីបន្ទាល់របស់ខ្លួន។ ប្រសិនបើកាលនោះ ខ្ញុំបានប្រកាន់ខ្ជាប់នូវទីបន្ទាល់របស់ខ្ញុំ ខ្ញុំក៏មិនរងទុក្ខបែបនេះដែរ។ ទាំងអស់នេះ ព្រោះតែខ្ញុំខ្លាចស្លាប់ខ្លាំងពេក ហើយជ្រើសរើសរស់នៅក្នុងជីវិតដ៏អាម៉ាស់។ បញ្ហាទាំងអស់នេះគឺខ្ញុំជាអ្នកបង្កឡើងដោយខ្លួនឯង ខ្ញុំមិនអាចបន្ទោសអ្នកណាបានទេ។ ដូច្នេះ ខ្ញុំបានខំបំពេញភារកិច្ចរបស់ខ្ញុំកាន់តែខ្លាំង ដោយសង្ឃឹមថានឹងប៉ះប៉ូវអំពើរំលងរបស់ខ្ញុំ ជាមួយនឹងអំពើល្អបន្ថែមទៀត។ រីឯព្រះពរ សេចក្ដីសន្យា និងព្រះបន្ទូលរបស់ព្រះជាម្ចាស់អំពីការកម្សាន្តចិត្ត និងការលើកទឹកចិត្តដល់មនុស្ស ខ្ញុំយល់ថា ទាំងអស់នេះលែងពាក់ព័ន្ធអ្វីនឹងខ្ញុំទៀតហើយ។ ក្រោយមក នៅពេលខ្ញុំបានសហការរៀបចំឯកសារ ដើម្បីបណ្ដេញមនុស្ស រាល់ពេលដែលខ្ញុំប្រមូល និងរៀបចំឯកសារដែលទាក់ទងនឹងពួកយូដាសទាំងនោះ ខ្ញុំក៏នឹកឃើញដល់គ្រោះថ្នាក់ដែលខ្ញុំបានបង្កដល់បងស្រី ដោយសារតែការដើរតួជាយូដាសរបស់ខ្ញុំ។ រឿងនេះប្រៀបដូចជាស្នាមរលាកនៅក្នុងដួងចិត្តខ្ញុំអ៊ីចឹង។ រាល់ពេលដែលខ្ញុំគិតដល់រឿងនេះ ខ្ញុំរងការចោទប្រកាន់ ហើយឈឺចាប់ដូចគេចាក់មួយកាំបិតអ៊ីចឹង។ រឿងនេះបានក្លាយជាស្នាមប្រឡាក់ និងការឈឺចាប់ដ៏អស់កល្បនៅក្នុងបេះដូងខ្ញុំ។ ក្រោយមក ខ្ញុំបានកើតជំងឺផ្សេងៗ ដូចជា ជំងឺបេះដូង និងលើសសម្ពាធឈាម ហើយសុខភាពរបស់ខ្ញុំក៏កាន់តែទ្រុឌទ្រោមទៅៗ។ ខ្ញុំចាប់ផ្ដើមឆ្ងល់ថា៖ តើខ្ញុំកំពុងតែទទួលកម្មពៀរឬ? ឬមួយក៏ព្រះជាម្ចាស់បានបោះបង់ខ្ញុំហើយ? ការនេះបានបណ្ដាលឲ្យមានការរងទុក្ខ និងភាពទន់ខ្សោយកាន់តែខ្លាំងនៅក្នុងចិត្តរបស់ខ្ញុំ។ ពេលខ្លះ នៅពេលខ្ញុំបង្ហាញសេចក្ដីពុករលួយក្នុងការបំពេញភារកិច្ចរបស់ខ្ញុំ ខ្ញុំដឹងថា ខ្ញុំត្រូវស្វែងរកសេចក្ដីពិត ដើម្បីដោះស្រាយនិស្ស័យពុករលួយរបស់ខ្ញុំ។ ប៉ុន្តែ នៅពេលខ្ញុំគិតដល់អំពើរំលងរបស់ខ្ញុំ និងធម្មជាតិរបស់វាធ្ងន់ធ្ងរកម្រិតណា ហើយខ្ញុំក៏ឆ្ងល់ថា៖ តើព្រះជាម្ចាស់អាចនៅតែសង្គ្រោះខ្ញុំបានទេ? តើទ្រង់នឹងនៅតែបំភ្លឺខ្ញុំឲ្យយល់ពីសេចក្ដីពិតទេ? ដូច្នេះ ខ្ញុំបានរស់នៅក្នុងសភាពធ្លាក់ទឹកចិត្តរហូតមក។

ថ្ងៃមួយ បងស្រីម្នាក់បានដឹងពីសភាពរបស់ខ្ញុំ ហើយបានប្រកបគ្នាអំពីបទពិសោធរបស់គាត់ ដើម្បីជួយខ្ញុំ។ គាត់ក៏បានអានអត្ថបទព្រះបន្ទូលរបស់ព្រះជាម្ចាស់ឲ្យខ្ញុំស្ដាប់ដែរ។ ព្រះជាម្ចាស់មានបន្ទូលថា៖ «តើព្រះជាម្ចាស់កំណត់ថាតើមនុស្សម្នាក់នឹងត្រូវបានសង្គ្រោះឬអត់ ផ្អែកលើកម្រិតនៃសេចក្ដីពុករលួយរបស់ពួកគេមែនទេ? តើទ្រង់កំណត់ថាតើត្រូវជំនុំជម្រះ និងវាយផ្ចាលពួកគេឬអត់ ផ្អែកលើទំហំនៃអំពើរំលង ឬចំនួននៃសេចក្ដីពុករលួយរបស់ពួកគេមែនទេ? តើទ្រង់កំណត់គោលដៅ និងលទ្ធផលរបស់ពួកគេ ផ្អែកលើរូបរាង ប្រវត្តិគ្រួសារ កម្រិតនៃគុណសម្បត្តិ ឬផ្អែកលើថាតើពួកគេបានរងទុក្ខច្រើនប៉ុនណាមែនទេ? ព្រះជាម្ចាស់មិនប្រើប្រាស់ចំណុចទាំងនេះធ្វើជាមូលដ្ឋានសម្រាប់ការសម្រេចព្រះទ័យរបស់ទ្រង់ឡើយ ហើយទ្រង់មិនទាំងទតមើលចំណុចទាំងនេះផង។ ហេតុនេះ អ្នកត្រូវតែយល់ថា ដោយសារព្រះជាម្ចាស់មិនវាស់វែងមនុស្សផ្អែកលើចំណុចទាំងនេះ ដូច្នេះ អ្នកក៏មិនគួរវាស់វែងមនុស្សដោយផ្អែកលើចំណុចទាំងនេះដែរ» (ដកស្រង់ពី «ដើម្បីទទួលបានសេចក្តីពិត គេត្រូវតែរៀនពីមនុស្ស ពីព្រឹត្តិការណ៍ និងវត្ថុក្បែរខ្លួន» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ ចេញពីព្រះបន្ទូលរបស់ព្រះជាម្ចាស់ ខ្ញុំបានដឹងថា ព្រះជាម្ចាស់មិនកំណត់លទ្ធផល និងគោលដៅរបស់មនុស្ស ដោយផ្អែកលើទំហំនៃអំពើរំលង ឬកម្រិតនៃសេចក្ដីពុករលួយរបស់ពួកគេនោះឡើយ។ ផ្ទុយទៅវិញ ព្រះជាម្ចាស់ទតមើលថាតើមនុស្សម្នាក់ប្រែចិត្តដោយពិតប្រាកដឬអត់ បន្ទាប់ពីបានប្រព្រឹត្តអំពើរំលង ហើយនៅទីបំផុត ទ្រង់កំណត់លទ្ធផល និងគោលដៅរបស់មនុស្ស ដោយផ្អែកលើថាតើពួកគេមានសេចក្ដីពិតឬអត់ និងថាតើនិស្ស័យរបស់ពួកគេបានផ្លាស់ប្ដូរឬអត់។ ខ្ញុំគួរតែលះបង់សញ្ញាណផ្ទាល់ខ្លួនចោល ស្វែងរកសេចក្ដីពិត ឆ្លុះបញ្ចាំងពីខ្លួនឯង និងដោះស្រាយបញ្ហារបស់ខ្ញុំផ្ទាល់។ ការនេះគឺស្របតាមបំណងព្រះហឫទ័យរបស់ព្រះជាម្ចាស់។ ដោយដឹងរឿងទាំងនេះ បានជួយស្រាយអារម្មណ៍លាក់ទុកជាច្រើនដែលខ្ញុំមានជាច្រើនឆ្នាំ។ ទាំងទឹកភ្នែកហូរស្រក់ ខ្ញុំបានអធិស្ឋានដល់ព្រះជាម្ចាស់ថា «ឱព្រះជាម្ចាស់អើយ! អស់ជាច្រើនឆ្នាំមកនេះ ទូលបង្គំបានរស់នៅក្នុងស្ថានភាពអវិជ្ជមាន ខ្វល់ខ្វាយអំពីអនាគត និងគោលដៅរបស់ទូលបង្គំ ហើយគ្មានចិត្តដេញតាមសេចក្ដីពិតសោះ។ អរព្រះគុណទ្រង់ដែលបានជួយទូលបង្គំតាមរយៈបងស្រី។ ទូលបង្គំសុខចិត្តប្រែចិត្តចំពោះទ្រង់។ ឱព្រះជាម្ចាស់អើយ! សូមដឹកនាំទូលបង្គំឲ្យដោះស្រាយបញ្ហារបស់ទូលបង្គំផ្ទាល់ផង»។

បន្ទាប់ពីអធិស្ឋានរួច ខ្ញុំបានអានអត្ថបទព្រះបន្ទូលព្រះជាម្ចាស់មួយ៖ «ក៏មានមូលហេតុមួយទៀតដែលនាំឱ្យមនុស្សធ្លាក់ក្នុងភាពអស់សង្ឃឹមដែរ នោះគឺដោយសារមានរឿងរ៉ាវជាក់លាក់ខ្លះកើតឡើងចំពោះពួកគេ មុនពេលពួកគេគ្រប់វ័យ ឬបន្ទាប់ពីពួកគេពេញវ័យហើយ ពោលគឺ ពួកគេបានប្រព្រឹត្តអំពើរំលងខ្លះៗ ឬបានធ្វើអំពើឆ្កួតលីលា អំពើល្ងង់ខ្លៅ និងអំពើដែលកើតពីការមិនចេះដឹង។ គឺដោយសារតែអំពើរំលងទាំងនេះ និងអំពើឆ្កួតលីលា ល្ងង់ខ្លៅដែលពួកគេបានប្រព្រឹត្ត ទើបធ្វើឱ្យពួកគេធ្លាក់ក្នុងភាពអស់សង្ឃឹម។ ភាពអស់សង្ឃឹមប្រភេទនេះ គឺជាការថ្កោលទោសខ្លួនឯង ហើយវាក៏ជាការចាត់ទុកខ្លួនឯងថាជាមនុស្សប្រភេទនោះដែរ។ ... នៅពេលណាដែលពួកគេស្ដាប់បទអធិប្បាយ ឬការប្រកបគ្នាអំពីសេចក្ដីពិត ភាពអស់សង្ឃឹមនេះក៏ជ្រៀតចូលបន្តិចម្ដងៗទៅក្នុងគំនិត និងជម្រៅដួងចិត្តរបស់ពួកគេ ហើយពួកគេក៏ចាប់ផ្ដើមចោទសួរខ្លួនឯងថា៖ 'តើខ្ញុំអាចធ្វើរឿងនេះបានទេ? តើខ្ញុំមានសមត្ថភាពដេញតាមសេចក្ដីពិតដែរឬទេ? តើខ្ញុំអាចទទួលបានសេចក្ដីសង្គ្រោះដែរឬទេ? តើខ្ញុំជាមនុស្សប្រភេទណា? ខ្ញុំធ្លាប់បានធ្វើរឿងនោះពីមុនមក ខ្ញុំធ្លាប់ជាមនុស្សប្រភេទនោះ។ តើខ្ញុំអស់សង្ឃឹមនឹងសង្គ្រោះហើយមែនទេ? តើព្រះជាម្ចាស់នៅតែសង្គ្រោះខ្ញុំដែរឬទេ?' ពេលខ្លះ មនុស្សមួយចំនួនអាចបោះបង់ចោលភាពអស់សង្ឃឹមរបស់ពួកគេបាន ហើយទុកវានៅដោយឡែក។ ពួកគេយកសេចក្ដីស្មោះត្រង់ និងកម្លាំងកាយចិត្តទាំងអស់ដែលពួកគេមាន មកបំពេញភារកិច្ច កាតព្វកិច្ច និងទំនួលខុសត្រូវរបស់ពួកគេ ហើយថែមទាំងអាចយកអស់ពីចិត្តពីថ្លើមមកដេញតាមសេចក្ដីពិត និងរំពឹងគិតពីព្រះបន្ទូលរបស់ព្រះជាម្ចាស់ ហើយពួកគេក៏ប្រឹងប្រែងសិក្សាព្រះបន្ទូលរបស់ព្រះជាម្ចាស់ដែរ។ ក៏ប៉ុន្តែ នៅពេលដែលមានស្ថានភាព ឬកាលៈទេសៈពិសេសណាមួយកើតឡើងភ្លាម ភាពអស់សង្ឃឹមក៏ត្រឡប់មកគ្របសង្កត់លើពួកគេសាជាថ្មី ហើយធ្វើឱ្យពួកគេមានអារម្មណ៍ថាខ្លួនមានទោសម្ដងទៀតនៅក្នុងជម្រៅដួងចិត្ត។ ពួកគេគិតក្នុងចិត្តថា៖ 'អ្នកធ្លាប់បានធ្វើរឿងនោះពីមុនមក ហើយអ្នកធ្លាប់ជាមនុស្សប្រភេទនោះ។ តើអ្នកអាចទទួលបានសេចក្ដីសង្គ្រោះដែរឬទេ? តើការអនុវត្តសេចក្ដីពិតមានប្រយោជន៍អ្វីដែរ? តើព្រះជាម្ចាស់ទតឃើញអំពើដែលអ្នកបានប្រព្រឹត្តនោះយ៉ាងដូចម្ដេច? តើព្រះជាម្ចាស់នឹងលើកលែងទោសឱ្យអ្នកចំពោះអំពើដែលអ្នកបានប្រព្រឹត្តដែរឬទេ? តើការលះបង់បែបនេះនៅពេលនេះ អាចលុបលាងអំពើរំលងនោះបានដែរឬទេ?' ពួកគេតែងតែស្ដីបន្ទោសខ្លួនឯង និងមានអារម្មណ៍ថាខ្លួនមានទោសនៅក្នុងជម្រៅដួងចិត្ត ហើយពួកគេតែងតែមានសេចក្ដីសង្ស័យ និងចោទសួរខ្លួនឯងជានិច្ច។ ពួកគេមិនអាចបោះបង់ចោលភាពអស់សង្ឃឹមនេះ ឬក៏រលាស់វាចោលបានឡើយ ហើយពួកគេមានអារម្មណ៍មិនសុខក្នុងចិត្តជានិរន្តរ៍ចំពោះអំពើដ៏គួរឱ្យខ្មាសអៀនដែលពួកគេបានប្រព្រឹត្ត។ ដូច្នេះ ទោះបីជាបានជឿលើព្រះជាម្ចាស់អស់រយៈពេលជាច្រើនឆ្នាំក៏ដោយ ក៏ប្រៀបដូចជាពួកគេមិនដែលបានស្ដាប់នូវអ្វីដែលព្រះជាម្ចាស់បានមានព្រះបន្ទូល ហើយក៏មិនបានយល់ដែរ។ ប្រៀបដូចជាពួកគេមិនដឹងថា តើការទទួលបានសេចក្ដីសង្គ្រោះទាក់ទងនឹងពួកគេដែរឬទេ តើពួកគេអាចទទួលការអត់ទោស និងការប្រោសលោះបានដែរឬទេ ឬថាតើពួកគេមានលក្ខណៈសម្បត្តិគ្រប់គ្រាន់ដើម្បីទទួលការជំនុំជម្រះ និងការវាយផ្ចាលរបស់ព្រះជាម្ចាស់ ព្រមទាំងសេចក្ដីសង្គ្រោះរបស់ទ្រង់ដែរឬទេ។ ពួកគេមិនដឹងអ្វីទាំងអស់អំពីរឿងទាំងនេះឡើយ។ ដោយសារតែពួកគេមិនបានទទួលចម្លើយណាមួយ ហើយដោយសារតែពួកគេមិនទទួលបានការវិនិច្ឆ័យដ៏ត្រឹមត្រូវណាមួយ ទើបពួកគេមានអារម្មណ៍អស់សង្ឃឹមជានិច្ចនៅក្នុងជម្រៅដួងចិត្ត។ នៅក្នុងជម្រៅដួងចិត្ត ពួកគេនឹកឃើញអំពើដែលពួកគេបានប្រព្រឹត្តម្ដងហើយម្ដងទៀត ពួកគេនឹកឃើញវានៅក្នុងគំនិតម្ដងហើយម្ដងទៀត ចាំពីរបៀបវាចាប់ផ្តើម និងរបៀបដែលវាបញ្ចប់ ដោយចងចាំពីដើមដល់ចប់។ ទោះបីជានឹកឃើញបែបណាក៏ដោយ ក៏ពួកគេតែងតែមានអារម្មណ៍ថាខ្លួនមានបាបដែរ ហេតុដូច្នេះហើយ ទើបពួកគេមានអារម្មណ៍អស់សង្ឃឹមចំពោះរឿងនេះជាប់ជានិច្ចអស់ជាច្រើនឆ្នាំ។ សូម្បីតែនៅពេលដែលពួកគេកំពុងបំពេញភារកិច្ច សូម្បីតែនៅពេលដែលពួកគេទទួលខុសត្រូវលើការងារជាក់លាក់ណាមួយ ក៏ពួកគេនៅតែមានអារម្មណ៍ថា ខ្លួនគ្មានសង្ឃឹមនឹងបានសង្គ្រោះដែរ។ ហេតុដូច្នេះហើយ ពួកគេមិនដែលប្រឈមមុខនឹងបញ្ហានៃការដេញតាមសេចក្ដីពិតដោយត្រង់ ហើយចាត់ទុកវាជារឿងដែលត្រឹមត្រូវ និងសំខាន់បំផុតនោះឡើយ។ ពួកគេគ្រាន់តែជឿថា កំហុសដែលពួកគេបានប្រព្រឹត្ត ឬអំពើដែលពួកគេបានធ្វើកាលពីអតីតកាលនោះ ត្រូវបានមនុស្សភាគច្រើនមិនយល់ស្រប ឬត្រូវគេថ្កោលទោស និងស្អប់ខ្ពើម ឬថែមទាំងត្រូវបានព្រះជាម្ចាស់ថ្កោលទោសទៀតផង ហើយថា ទោះបីជាពួកគេដេញតាមសេចក្ដីពិតនៅពេលអនាគតក៏ដោយ ក៏ពួកគេមិនអាចបានសង្គ្រោះដែរ។ មិនថា កិច្ចការរបស់ព្រះជាម្ចាស់ឈានដល់ដំណាក់កាលណា ឬទ្រង់បានមានព្រះបន្ទូលប៉ុន្មានទេ ក៏ពួកគេមិនដែលប្រឈមមុខនឹងបញ្ហានៃការដេញតាមសេចក្ដីពិតតាមរបៀបដែលត្រឹមត្រូវដែរ។ ហេតុអ្វីបានជាដូច្នេះ? គឺដោយសារតែសេចក្ដីសន្និដ្ឋានចុងក្រោយដែលពួកគេទាញចេញពីបទពិសោធន៍នៃរឿងបែបនេះ គឺខុសឆ្គង ហេតុដូច្នេះហើយ ទើបពួកគេមិនអាចបោះបង់ចោលភាពអស់សង្ឃឹមរបស់ពួកគេបាន» (ដកស្រង់ពី «របៀបដេញតាមសេចក្ដីពិត (២)» នៃសៀវភៅ «ព្រះបន្ទូល» ភាគ៦៖ អំពីការដេញតាមសេចក្តីពិត)។ ព្រះបន្ទូលរបស់ព្រះជាម្ចាស់បានជ្រាបចូលក្នុងបេះដូងខ្ញុំ ហើយអ្វីដែលត្រូវបានបើកសម្ដែងគឺជាសភាពពិតរបស់ខ្ញុំ។ ខ្ញុំត្រូវបានចាប់ខ្លួន ហើយបានដើរតួជាយូដាស ក្បត់ព្រះជាម្ចាស់ និងក្បត់បងស្រី។ រឿងនេះត្រូវបានដាមជាប់ក្នុងបេះដូងខ្ញុំ។ ទោះបីជាពួកជំនុំបានទទួលខ្ញុំ ហើយអនុញ្ញាតឲ្យខ្ញុំបំពេញភារកិច្ចរបស់ខ្ញុំក៏ដោយ ក៏ខ្ញុំមិនដែលអាចឆ្លងផុតឧបសគ្គនេះបានដែរ។ រាល់ពេលដែលខ្ញុំគិតអំពីការដើរតួជាយូដាស និងគ្រោះថ្នាក់ដែលខ្ញុំបានបង្កដល់បងស្រី ខ្ញុំបានកំណត់ថា ខ្ញុំគឺជាមនុស្សម្នាក់ដែលគ្មានឱកាសទទួលបានសេចក្ដីសង្រ្គោះទេ។ រាល់ពេលដែលខ្ញុំមើលវីដេអូបទពិសោធន៍របស់បងប្អូនប្រុសស្រីដែលត្រូវចាប់ខ្លួន និងធ្វើទារុណកម្ម ប៉ុន្តែបានប្រកាន់ខ្ជាប់នូវទីបន្ទាល់របស់ពួកគេ ខ្ញុំមានអារម្មណ៍ពិរុទ្ធ និងអៀនខ្មាស ហើយមនសិការរបស់ខ្ញុំបានចោទប្រកាន់ខ្ញុំ។ គ្រប់ពេលដែលខ្ញុំប្រមូល និងរៀបចំឯកសារដែលទាក់ទងនឹងការបណ្ដេញពួកយូដាស បេះដូងខ្ញុំមានអារម្មណ៍ដូចជាត្រូវគេចាក់មួយកាំបិតអ៊ីចឹង ហើយខ្ញុំស្អប់ខ្លួនឯងដែលមិនបានប្រកាន់ខ្ជាប់នូវទីបន្ទាល់របស់ខ្ញុំកាលពីពេលនោះ។ បើខ្ញុំបានប្រកាន់ខ្ជាប់កាលនោះ បេះដូងខ្ញុំក៏មិនរងទុក្ខទោសបែបនេះដែរ។ ទោះបីជាខាងក្រៅខ្ញុំបំពេញភារកិច្ចរបស់ខ្ញុំក៏ដោយ ក៏ខាងក្នុងខ្ញុំតែងតែធ្លាក់ទឹកចិត្តដែរ ដោយមានអារម្មណ៍ថា ខ្ញុំខុសពីអ្នកដទៃ។ ខ្ញុំបានក្បត់ព្រះជាម្ចាស់ ហើយបានដើរតួជាយូដាស ពោលគឺជាមនុស្សម្នាក់ដែលព្រះជាម្ចាស់ស្អប់ខ្ពើម។ តើព្រះជាម្ចាស់នៅតែចង់បានខ្ញុំទេ? តើទ្រង់នឹងនៅតែសង្គ្រោះខ្ញុំទេ? ការគិតដល់រឿងទាំងនេះបានធ្វើឲ្យខ្ញុំពោរពេញដោយការឈឺចាប់ និងការមិនស្រួលចិត្តឡើយ។ ខ្ញុំថែមទាំងមិនហ៊ានអធិស្ឋានដល់ព្រះជាម្ចាស់ផង ដោយមានអារម្មណ៍ថា ព្រះជាម្ចាស់ស្អប់ខ្ពើមខ្ញុំ ហើយនឹងមិនស្ដាប់ការអធិស្ឋានរបស់ខ្ញុំទេ។ ការអានព្រះបន្ទូលរបស់ព្រះជាម្ចាស់ក៏ដូចគ្នាដែរ រាល់ពេលដែលខ្ញុំអានព្រះបន្ទូលអំពីការដាស់តឿន ការកម្សាន្តចិត្ត សេចក្ដីសន្យា ឬព្រះពរ ខ្ញុំមានអារម្មណ៍ថា ព្រះបន្ទូលទាំងនោះមិនមែនសម្រាប់មនុស្សដូចខ្ញុំទេ។ ខ្ញុំមិនសមនឹងទទួលបានសេចក្ដីសន្យា ឬព្រះពររបស់ព្រះជាម្ចាស់ទេ។ ខ្ញុំសមនឹងទទួលបណ្ដាសា និងការដាក់ទោសតែប៉ុណ្ណោះ! ខ្ញុំបានរស់នៅក្នុងសភាពនៃការយល់ខុសចំពោះព្រះជាម្ចាស់ជាយូរមកហើយ ដោយខ្វះការតាំងចិត្តដើម្បីដេញតាមសេចក្ដីពិត គឺគិតតែពីធ្វើកិច្ចការឲ្យបានល្អ ដើម្បីប៉ះប៉ូវអំពើរំលងរបស់ខ្ញុំប៉ុណ្ណោះ។ តាមពិតទៅ ព្រះជាម្ចាស់មិនបានដកសិទ្ធិរបស់ខ្ញុំក្នុងការហូប និងផឹកព្រះបន្ទូលទ្រង់ទេ ហើយទ្រង់បានប្រទានឱកាសឲ្យខ្ញុំបំពេញភារកិច្ច និងដេញតាមសេចក្ដីពិត។ ទាំងអស់នេះគឺជាព្រះគុណរបស់ព្រះជាម្ចាស់។ ទោះយ៉ាងណា ខ្ញុំបានរស់នៅក្នុងសភាពធ្លាក់ទឹកចិត្ត។ នៅពេលសេចក្ដីពុករលួយត្រូវបានបើកសម្ដែងក្នុងការបំពេញភារកិច្ចរបស់ខ្ញុំ ខ្ញុំដឹងថា ខ្ញុំគួរតែស្វែងរកសេចក្ដីពិតដើម្បីដោះស្រាយវា។ ប៉ុន្តែ រាល់ពេលដែលខ្ញុំគិតអំពីការដែលបានដើរតួជាយូដាស ខ្ញុំមានអារម្មណ៍ថា ទោះបីខ្ញុំព្យាយាមខ្លាំងប៉ុនណា ឬដេញតាមច្រើនយ៉ាងណាក៏ដោយ ក៏វាឥតប្រយោជន៍ដែរ។ តើព្រះជាម្ចាស់នៅតែអាចសង្គ្រោះអស់អ្នកដែលបានក្បត់ទ្រង់ដែរឬទេ? ខ្ញុំគិតថា ខ្ញុំគួរតែខិតខំបន្ថែមទៀត ហើយបំពេញភារកិច្ចរបស់ខ្ញុំដើម្បីប៉ះប៉ូវកំហុសរបស់ខ្ញុំ ហើយក្រោយមក ប្រហែលនៅថ្ងៃណាមួយ ព្រះជាម្ចាស់នឹងទតឃើញការប្រឹងប្រែងដ៏ស្មោះត្រង់របស់ខ្ញុំ ហើយធ្វើឲ្យការដាក់ទោសរបស់ខ្ញុំស្រាលជាងមុន។ ខ្ញុំតែងតែរងបន្ទុកពីអំពើរំលងរបស់ខ្ញុំ ដោយរស់នៅក្នុងសភាពធ្លាក់ទឹកចិត្ត។ ប៉ុន្មានឆ្នាំមកនេះ ទោះបីមានរឿងជាច្រើនបានកើតឡើងក៏ដោយ ក៏ខ្ញុំស្កប់ចិត្តត្រឹមប្រឹងធ្វើការ សម្រេចការងារ ដោយមិនបានផ្ដោតលើច្រកចូលទៅក្នុងជីវិតរបស់ខ្ញុំប៉ុណ្ណោះ ដោយបានខកខានឱកាសជាច្រើនដើម្បីទទួលបានសេចក្ដីពិត។

ក្នុងការឆ្លុះបញ្ចាំងរបស់ខ្ញុំ ខ្ញុំបានប្រទះឃើញអត្ថបទព្រះបន្ទូលរបស់ព្រះជាម្ចាស់៖ «មនុស្សជឿលើព្រះជាម្ចាស់ គឺដើម្បីទទួលបានព្រះពរ ដើម្បីទទួលបានរង្វាន់ ដើម្បីទទួលបានមកុដ។ តើក្នុង ចិត្តរបស់មនុស្សគ្រប់គ្នាមិនមែនគិតបែបនេះទេឬ? នេះគឺការពិតដែលមាននៅក្នុងចិត្តមនុស្ស។ ទោះបីជាមនុស្សមិនសូវនិយាយអំពីរឿងនេះ ហើយថែមទាំងលាក់បាំងការជំរុញចិត្ត និងបំណងប្រាថ្នាចង់បានព្រះពរក៏ដោយ ក៏បំណងប្រាថ្នា និងចិត្តគំនិតដែលកប់យ៉ាងជ្រៅក្នុងចិត្តរបស់មនុស្សនេះ តែងតែមានជាប់ជានិច្ចមិនដែលផ្លាស់ប្ដូរឡើយ។ មិនថាមនុស្សយល់ពីទ្រឹស្ដីខាងវិញ្ញាណបានច្រើនប៉ុនណាមិនថាពួកគេមានចំណេះដឹងតាមរយៈបទពិសោធន៍អ្វីខ្លះ មិនថាពួកគេអាចបំពេញភារកិច្ចអ្វីបានខ្លះ មិនថាពួកគេស៊ូទ្រាំរងទុក្ខលំបាកច្រើនប៉ុនណា ឬមិនថាពួកគេលះបង់ច្រើនប៉ុនណានោះទេ ក៏ពួកគេមិនដែលបោះបង់ចោលការជំរុញចិត្តចង់បានព្រះពរដែលលាក់ទុកយ៉ាងជ្រៅនៅក្នុងចិត្តរបស់ពួកគេដែរ ហើយតែងតែលួចខំប្រឹងសម្រេចបំណងនេះដោយស្ងៀមស្ងាត់។ តើនេះមិនមែនជាអ្វីដែលកប់យ៉ាងជ្រៅបំផុតនៅក្នុងចិត្តរបស់មនុស្សទេឬ? បើគ្មានការជំរុញចិត្តចង់បានព្រះពរនេះទេ តើអ្នករាល់គ្នានឹងមានអារម្មណ៍បែបណា? តើអ្នករាល់គ្នានឹងបំពេញភារកិច្ចរបស់ខ្លួន និងដើរតាមព្រះជាម្ចាស់ដោយឥរិយាបថបែបណា? តើមនុស្សនឹងទៅជាបែបណា ប្រសិនបើការជំរុញចិត្តចង់បានព្រះពរ ដែលលាក់កប់ទុកក្នុងចិត្តរបស់ពួកគេនោះ ត្រូវបានលុបបំបាត់ចោលទាំងស្រុងនោះ? មនុស្សជាច្រើនអាចនឹងប្រែជាអវិជ្ជមានបាន រីឯអ្នកខ្លះទៀតនឹងបាត់បង់កម្លាំងចិត្តក្នុងការបំពេញភារកិច្ចរបស់ខ្លួន។ ពួកគេនឹងលែងចាប់អារម្មណ៍នឹងជំនឿរបស់ពួកគេលើព្រះជាម្ចាស់ទៀត ហាក់បីដូចជាព្រលឹងរបស់ពួកគេត្រូវបានរលាយបាត់អស់ដូច្នេះដែរ។ ពួកគេនឹងមើលទៅហាក់បីដូចជាត្រូវគេឆក់យកបេះដូងទៅបាត់អ៊ីចឹង។ នេះជាមូលហេតុដែលខ្ញុំមានបន្ទូលថា ការជំរុញចិត្តចង់បានព្រះពរ គឺជាអ្វីដែលលាក់ទុកយ៉ាងជ្រៅនៅក្នុងចិត្តរបស់មនុស្ស។ ប្រហែលពួកគេមានអារម្មណ៍ថា ពួកគេអាចលះបង់គ្រួសាររបស់ពួកគេបាន ហើយពេញចិត្តលះបង់ខ្លួនដើម្បីព្រះជាម្ចាស់ នៅពេលដែលពួកគេបំពេញភារកិច្ចរបស់ខ្លួន ឬរស់នៅក្នុងជីវិតពួកជំនុំ ព្រមទាំងយល់ថា ពួកគេពេលនេះបានដឹងអំពីការជំរុញចិត្តចង់បានព្រះពររបស់ពួកគេ និងបានទុកការជំរុញចិត្តនេះមួយឡែកសិន ហើយលែងស្ថិតនៅក្រោមការគ្រប់គ្រង ឬការរឹតបន្តឹងពីការជំរុញចិត្តនេះទៀតហើយ។ បន្ទាប់មកទៀត ពួកគេគិតថា ពួកគេលែងមានការជំរុញចិត្តចង់បានព្រះពរទៀតហើយ ប៉ុន្តែព្រះជាម្ចាស់មិនបានយល់ឃើញដូច្នេះទេ។ មនុស្សមើលបញ្ហាទាំងឡាយត្រឹមតែសំបកក្រៅប៉ុណ្ណោះ។ បើគ្មានការល្បងលទេ នោះពួកគេយល់ថាខ្លួនពួកគេល្អ។ ឱ្យតែពួកគេមិនចាកចេញពីពួកជំនុំ ឬមិនបដិសេធព្រះនាមរបស់ព្រះជាម្ចាស់ ហើយពួកគេបន្តលះបង់ខ្លួនដើម្បីព្រះជាម្ចាស់ទៀត នោះពួកគេជឿថា ពួកគេបានផ្លាស់ប្ដូរហើយ។ ពួកគេមានអារម្មណ៍ថា ពួកគេលែងត្រូវសេចក្ដីក្លៀវក្លាផ្ទាល់ខ្លួន ឬអារម្មណ៍ពុះកញ្ជ្រោលមួយឆាវ ជំរុញចិត្តឱ្យបំពេញភារកិច្ចរបស់ខ្លួនទៀតហើយ។ ផ្ទុយទៅវិញ ពួកគេជឿថា ពួកគេអាចដេញតាមសេចក្ដីពិតបាន ហើយថាពួកគេអាចស្វែងរក និងអនុវត្តសេចក្ដីពិតបានជាបន្តបន្ទាប់ ក្នុងពេលកំពុងបំពេញភារកិច្ចរបស់ខ្លួន ដើម្បីឱ្យនិស្ស័យពុករលួយរបស់ពួកគេត្រូវបានបន្សុទ្ធ ហើយពួកគេសម្រេចបាននូវការផ្លាស់ប្ដូរដ៏ពិតប្រាកដមួយចំនួន។ ក៏ប៉ុន្តែ នៅពេលមានរឿងកើតឡើងដែលពាក់ព័ន្ធដោយផ្ទាល់នឹងទិសដៅ និងលទ្ធផលរបស់មនុស្ស តើពួកគេមានអាកប្បកិរិយាបែបណា? ការពិតនឹងត្រូវលាតត្រដាងទាំងស្រុង» (ដកស្រង់ពី «សូចនាករទាំងប្រាំមួយអំពីការរីកចម្រើននៃជីវិត» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ ព្រះជាម្ចាស់បានលាតត្រដាងថា ជំនឿរបស់មនុស្សលើទ្រង់មានជាប់ជំពាក់នឹងចេតនាលាក់កំបាំង គឺគ្រប់យ៉ាងដើម្បីតែអនាគត និងគោលដៅរបស់ពួកគេ ក៏ដូចជាដើម្បីព្រះពរផ្ទាល់ខ្លួនប៉ុណ្ណោះ។ បើថ្ងៃណាមួយ ពួកគេមិនអាចទទួលបានព្រះពរ ឬមើលមិនឃើញអនាគត ឬគោលដៅទេ ពួកគេមានអារម្មណ៍ថា ការជឿលើព្រះជាម្ចាស់គឺគ្មានន័យ ជាលទ្ធផល ក៏រស់នៅក្នុងសភាពធ្លាក់ទឹកចិត្តទៅ។ ខ្ញុំបានគិតអំពីប៉ុល៖ ដំបូងឡើយ គាត់បានប្រឆាំងនឹងព្រះអម្ចាស់យេស៊ូវ ដោយបានចាប់ខ្លួន និងបៀតបៀនពួកសិស្សរបស់ព្រះអម្ចាស់។ បន្ទាប់មក នៅលើផ្លូវទៅក្រុងដាម៉ាស ព្រះជាម្ចាស់បានធ្វើឲ្យប៉ុលដួលចុះដោយពន្លឺដ៏អស្ចារ្យមួយ ហើយបានត្រាស់ហៅគាត់ឲ្យក្លាយជាសាវ័ក។ ប៉ុលបានផ្សាយដំណឹងល្អអស់ជាច្រើនឆ្នាំ ដំបូងឡើយគឺដើម្បីលោះបាប និងប៉ះប៉ូវកំហុសរបស់គាត់។ ប៉ុន្តែ គាត់មិនបានដេញតាមសេចក្ដីពិត ដើម្បីផ្លាស់ប្ដូរនិស្ស័យពុករលួយរបស់គាត់ទាល់តែសោះ។ ជាលទ្ធផល បន្ទាប់ពីធ្វើការអស់ជាច្រើនឆ្នាំ ធម្មជាតិបែបសាតាំងរបស់គាត់ដែលប្រឆាំងនឹងព្រះជាម្ចាស់ នៅតែមិនផ្លាស់ប្ដូរដដែល។ គាត់ថែមទាំងមានអារម្មណ៍ថា ការប្រឹងប្រែង និងកិច្ចការអស់ជាច្រើនឆ្នាំរបស់គាត់បានលោះបាបរបស់គាត់រួចហើយ ដោយគុណធំជាងទោស ហើយគាត់បានទូលសុំមកុដពីព្រះជាម្ចាស់ដោយបើកចំហ។ ហើយនៅទីបំផុតក៏ត្រូវបានទ្រង់លុបបំបាត់ចោល។ ដោយឆ្លុះបញ្ចាំងពីខ្លួនឯង ខ្ញុំបានដឹងថា ខ្ញុំបានដើរតាមផ្លូវដូចគ្នានឹងប៉ុលដែរ។ ដោយសារតែខ្ញុំបានក្បត់បងស្រី ហើយបានដើរតួជាយូដាស ខ្ញុំគិតថា ក្ដីសង្ឃឹមនៃព្រះពរហាក់ដូចជាស្រពិចស្រពិល។ ជាពិសេសនៅពេលខ្ញុំបានឃើញអ្នកដឹកនាំពួកជំនុំពីរនាក់ត្រូវបានបណ្ដេញចេញ ដោយសារតែក្លាយជាយូដាស ខ្ញុំបានបារម្ភថា ខ្ញុំក៏នឹងត្រូវបានពួកជំនុំបណ្ដេញចេញដែរនៅថ្ងៃណាមួយ។ ខ្ញុំបានធ្លាក់ក្នុងភាពអវិជ្ជមាន ហើយខ្ជីខ្ជា ដោយគ្មានការតាំងចិត្តដើម្បីដេញតាមសេចក្ដីពិតឡើយ ហើយខ្ញុំមានអារម្មណ៍ថា ព្រះជាម្ចាស់នឹងមិនសង្គ្រោះខ្ញុំទៀតទេ។ ទោះបីខ្ញុំព្យាយាម ឬដេញតាមខ្លាំងប៉ុនណាក៏ដោយ ក៏នឹងគ្មានលទ្ធផល ឬគោលដៅល្អសម្រាប់ខ្ញុំដែរ។ ខ្ញុំបានឃើញថា គោលបំណងរបស់ខ្ញុំក្នុងការជឿលើព្រះជាម្ចាស់ និងបំពេញភារកិច្ចគឺដើម្បីព្រះពរ មិនមែនដើម្បីទទួលបានសេចក្ដីពិត និងចុះចូលនឹងព្រះជាម្ចាស់ទេ ឬផ្គាប់ព្រះហឫទ័យទ្រង់ តាមរយៈការបំពេញភារកិច្ចនៃភាវៈដែលទ្រង់បានបង្កើតឡើយ។ ប៉ុន្មានឆ្នាំចុងក្រោយនេះ ខ្ញុំតែងតែត្រូវញាំញីដោយអំពើរំលងរបស់ខ្ញុំ ដោយខ្វល់ខ្វាយអំពីអនាគត និងគោលដៅរបស់ខ្ញុំ។ ទោះបីជាខ្ញុំមានអារម្មណ៍សោកស្ដាយ និងស្អប់ខ្ពើមចំពោះអំពើរំលងរបស់ខ្ញុំក៏ដោយ ក៏ទស្សនៈដែលដក់ជាប់របស់ខ្ញុំក្នុងការដេញតាមព្រះពរ មិនត្រូវបានដោះស្រាយដែរ។ ការនេះបានធ្វើឲ្យខ្ញុំដឹងថា ខ្ញុំមិនបានប្រែចិត្តចំពោះព្រះជាម្ចាស់ដោយពិតប្រាកដទេ ផ្ទុយទៅវិញ គឺខ្ញុំព្យាយាមប៉ះប៉ូវអំពើរំលងរបស់ខ្ញុំចំពោះព្រះជាម្ចាស់ តាមរយៈការបង់ថ្លៃ និងការលះបង់ខ្លួនឯង ដើម្បីឱ្យមនសិការរបស់ខ្ញុំលែងចោទប្រកាន់ខ្ញុំទៀត។ ខ្ញុំបានឃើញថា ខ្ញុំនៅតែស្វែងរកការដោះដូរជាមួយព្រះជាម្ចាស់ បន្ទាប់ពីបានប្រព្រឹត្តអំពើអាក្រក់ដ៏ធ្ងន់ធ្ងរបែបនេះ ពោលគឺការនេះពិតជាអាក្រក់ អាត្មានិយម និងថោកទាបណាស់។ វាបានធ្វើឲ្យខ្ញុំមានអារម្មណ៍កាន់តែសោកស្ដាយ និងស្អប់ខ្ពើមខ្លួនឯងកាន់តែខ្លាំងឡើង។

ក្រោយមក ខ្ញុំបានរកឃើញមាគ៌ានៃការអនុវត្តតាមរយៈព្រះបន្ទូលរបស់ព្រះជាម្ចាស់។ ព្រះដ៏មានគ្រប់ព្រះចេស្ដាមានបន្ទូលថា៖ «ប្រសិនបើមនុស្សចង់ដោះស្រាយការយល់ខុសរបស់ពួកគេអំពីព្រះជាម្ចាស់ ដូច្នេះ ក្នុងទិដ្ឋភាពមួយ ពួកគេត្រូវតែដឹងពីនិស្ស័យពុករលួយរបស់ពួកគេផ្ទាល់ ហើយពិនិត្យពិច័យ និងស្វែងយល់ពីកំហុសដែលពួកគេបានប្រព្រឹត្ត ពីផ្លូវផ្លូវខុសដែលបានដើរ អំពើរំលង និងការធ្វេសប្រហែសរបស់ពួកគេ។ មានតែតាមរបៀបនេះទេ ទើបពួកគេនឹងអាចទទួលបាននចំណេះដឹង និងមើលឃើញពីធម្មជាតិផ្ទាល់ខ្លួនពួកគេបានយ៉ាងច្បាស់។ បន្ថែមលើនេះ ពួកគេត្រូវតែមើលឱ្យបានច្បាស់ពីមូលហេតុដែលពួកគេដើរខុសផ្លូវ និងធ្វើរឿងជាច្រើនដែលបំពានគោលការណ៍សេចក្ដីពិត និងត្រូវយល់ថាធម្មជាតិនៃសកម្មភាពទាំងនេះជាអ្វី។ លើសពីនេះទៅទៀត ពួកគេត្រូវតែយល់ឱ្យបានច្បាស់ពីបំណងព្រះហឫទ័យ និងសេចក្ដីតម្រូវអ្វីខ្លះដែលព្រះជាម្ចាស់មានចំពោះពួកគេ ពីមូលហេតុដែលពួកគេតែងតែមិនអាចប្រព្រឹត្តតាមសេចក្ដីតម្រូវរបស់ព្រះជាម្ចាស់បាន និងពីមូលហេតុដែលពួកគេតែងតែប្រឆាំងនឹងបំណងព្រះហឫទ័យរបស់ទ្រង់ និងធ្វើអ្វីតាមចិត្តពួកគេ។ ចូរយកបញ្ហាទាំងនេះមកចំពោះព្រះជាម្ចាស់ រួចអធិដ្ឋាន និងស្វែងយល់ពីបញ្ហាទាំងនេះឱ្យបានច្បាស់ ពេលនោះ អ្នកនឹងអាចផ្លាស់ប្ដូរសភាពរបស់អ្នកបាន ផ្លាស់ប្ដូរផ្នត់គំនិតរបស់អ្នក និងដោះស្រាយការយល់ខុសរបស់អ្នកចំពោះព្រះជាម្ចាស់។ មនុស្សមួយចំនួនតែងតែមានបំណងមិនត្រឹមត្រូវជានិច្ច មិនថាពួកគេធ្វើរឿងអ្វីក៏ដោយ តែងតែមានគំនិតអាក្រក់ ហើយមិនអាចពិនិត្យខ្លួនឯងថាតើសភាពខាងក្នុងរបស់ពួកគេត្រឹមត្រូវឬអត់នោះទេ ក៏មិនវិនិច្ឆ័យត្រឹមត្រូវពីសភាពនោះដោយផ្អែកលើព្រះបន្ទូលរបស់ព្រះជាម្ចាស់ដែរ។ មនុស្សទាំងនេះ គឺជាមនុស្សវង្វេង។ លក្ខណៈសម្គាល់ច្បាស់បំផុតមួយរបស់មនុស្សវង្វេងគឺថា បន្ទាប់ពីពួកគេធ្វើរឿងអាក្រក់ហើយ ពួកគេតែងមានភាពអវិជ្ជមានជាប់ជានិច្ច នៅពេលប្រឈមមុខនឹងការលួសកាត់ រហូតដល់ថ្នាក់បណ្ដោយខ្លួនឱ្យធ្លាក់ក្នុងក្ដីអស់សង្ឃឹម ហើយកំណត់ថា ពួកគេចប់ហើយ និងមិនអាចសង្គ្រោះបានទេ។ តើនេះមិនមែនជាអាកប្បកិរិយាគួរឱ្យអាណិតបំផុតរបស់មនុស្សវង្វេងទេឬ? ពួកគេមិនអាចឆ្លុះបញ្ចាំងពីខ្លួនឯងដោយផ្អែកលើព្រះបន្ទូលរបស់ព្រះជាម្ចាស់បានទេ ហើយក៏មិនអាចស្វែងរកសេចក្ដីពិតដើម្បីដោះស្រាយបញ្ហា នៅពេលប្រឈមមុខនឹងការលំបាកនានាបានដែរ។ តើនេះមិនមែនជាការវង្វេងខ្លាំងទេឬ? តើការបណ្ដោយខ្លួនឱ្យធ្លាក់ក្នុងក្ដីអស់សង្ឃឹមអាចដោះស្រាយបញ្ហាបានដែរឬទេ? តើការដែលតែងតែជាប់ក្នុងភាពអវិជ្ជមានអាចដោះស្រាយបញ្ហាបានដែរឬទេ? មនុស្សគួរតែដឹងថា ប្រសិនបើពួកគេប្រព្រឹត្តកំហុស ឬមានបញ្ហាអ្វីមួយ នោះពួកគេគួរតែស្វែងរកសេចក្ដីពិតមកដោះស្រាយបញ្ហានោះ។ ដំបូង ពួកគេត្រូវឆ្លុះបញ្ចាំង និងយល់ពីមូលហេតុដែលពួកគេប្រព្រឹត្តអំពើអាក្រក់ តើពួកគេមានបំណងបែបណា ហើយអ្វីទៅចំណុចចាប់ផ្ដើមនៅក្នុងការប្រព្រឹត្តអំពើអាក្រក់នោះ ហេតុអ្វីបានជាពួកគេចង់ធ្វើវា ហើយពួកគេមានគោលដៅបែបណា ហើយតើមាននរណាម្នាក់លើកទឹកចិត្ត ញុះញង់ ឬបោកបញ្ឆោតឱ្យពួកគេធ្វើវាដែរឬទេ ឬក៏ពួកគេមានចេតនាធ្វើវាដោយខ្លួនឯង។ ត្រូវតែគិតពិចារណា និងស្វែងយល់ពីសំណួរទាំងនេះឱ្យបានច្បាស់ ពេលនោះ ពួកគេនឹងអាចដឹងបានថាពួកគេបានប្រព្រឹត្តកំហុសអ្វីខ្លះ ហើយពួកគេជាអ្វីមួយពិតប្រាកដ។ ប្រសិនបើអ្នកមិនអាចដឹងពីសារជាតិនៃអំពើអាក្រក់របស់អ្នកបានទេ ឬមិនរៀនសូត្រពីវាទេ ដូច្នេះ បញ្ហានោះមិនអាចដោះស្រាយបានឡើយ។ មនុស្សជាច្រើនធ្វើរឿងអាក្រក់ៗ ហើយមិនដែលឆ្លុះបញ្ចាំងពីខ្លួនឯងទេ ដូច្នេះ តើមនុស្សបែបនេះអាចប្រែចិត្តដោយពិតប្រាកដបានដែរឬទេ? តើមានក្ដីសង្ឃឹមសម្រាប់ការប្រោសលោះពួកគេដែរឬទេ? មនុស្សជាតិគឺជាកូនចៅរបស់សាតាំង ហើយមិនថាពួកគេបានប្រមាថដល់និស្ស័យរបស់ព្រះជាម្ចាស់ឬអត់នោះទេ ក៏សារជាតិធម្មជាតិរបស់ពួកគេ គឺដូចតែគ្នាទេ។ ពួកគេគួរតែឆ្លុះបញ្ចាំងពីខ្លួនឯង និងស្គាល់ខ្លួនឯងឱ្យបានកាន់តែច្រើន មើលឱ្យបានច្បាស់ថាតើពួកគេបានបះបោរប្រឆាំង និងទាស់ទទឹងនឹងព្រះជាម្ចាស់ដល់កម្រិតណា ហើយថាតើពួកគេនៅតែអាចទទួលយក និងអនុវត្តសេចក្ដីពិតបានដែរឬទេ។ ប្រសិនបើពួកគេយល់ច្បាស់ពីចំណុចនេះ ពួកគេនឹងដឹងថា ពួកគេស្ថិតនៅក្នុងគ្រោះថ្នាក់ច្រើនប៉ុនណាហើយ។ តាមពិត ផ្អែកលើសារជាតិធម្មជាតិរបស់ពួកគេ មនុស្សពុករលួយទាំងអស់ គឺកំពុងស្ថិតនៅក្នុងគ្រោះថ្នាក់។ ដើម្បីឱ្យពួកគេទទួលយកសេចក្ដីពិត គឺតម្រូវឱ្យមានការខិតខំប្រឹងប្រែងជាច្រើន ហើយវាមិនមែនជារឿងងាយស្រួលសម្រាប់ពួកគេទេ។ មនុស្សមួយចំនួនបានប្រព្រឹត្តអំពើអាក្រក់ និងបានបើកបង្ហាញសារជាតិធម្មជាតិរបស់ពួកគេ រីឯអ្នកខ្លះទៀតមិនទាន់បានប្រព្រឹត្តអំពើអាក្រក់នៅឡើយទេ ប៉ុន្តែក៏មិនប្រាកដថាល្អជាងអ្នកដទៃប៉ុន្មានដែរ ពោលគឺពួកគេគ្រាន់តែមិនទាន់មានស្ថានភាព ឬឱកាសធ្វើដូច្នេះប៉ុណ្ណោះ។ ដោយសារអ្នកមានអំពើរំលងទាំងនេះ ដូច្នេះ អ្នកត្រូវតែដឹងច្បាស់នៅក្នុងចិត្តរបស់អ្នកថា ពេលនេះអ្នកគួរមានឥរិយាបថបែបណា អ្នកគួរផ្ដល់ការពន្យល់បែបណានៅចំពោះព្រះជាម្ចាស់ និងដឹងថាទ្រង់សព្វព្រះទ័យចង់ទតឃើញអ្វីខ្លះ។ អ្នកត្រូវតែស្វែងយល់ពីរឿងទាំងនេះឱ្យបានច្បាស់ តាមរយៈការអធិដ្ឋាន និងការស្វែងរក។ ពេលនោះ អ្នកនឹងដឹងថា ទៅថ្ងៃអនាគត អ្នកគួរតែស្វែងរកដោយរបៀបណា ហើយអ្នកនឹងលែងទទួលរងឥទ្ធិពល ឬត្រូវរឹតត្បិតដោយកំហុសដែលអ្នកបានសាងកាលពីអតីតកាលទៀតហើយ» (ដកស្រង់ពី «មានតែតាមរយៈការដេញតាមសេចក្ដីពិតប៉ុណ្ណោះ ទើបមនុស្សអាចដោះស្រាយសញ្ញាណ និងការយល់ខុសអំពីព្រះជាម្ចាស់បាន» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ ដោយសញ្ជឹងគិតលើព្រះបន្ទូលរបស់ព្រះជាម្ចាស់ ខ្ញុំបានរំជួលចិត្តជាខ្លាំង។ ព្រះជាម្ចាស់មិនត្រឹមតែទតមើលអំពើរំលងពីអតីតកាលរបស់មនុស្សប៉ុណ្ណោះទេ ដរាបណាមនុស្សម្នាក់ចូលមកចំពោះព្រះជាម្ចាស់ ទទួលយកសេចក្ដីពិត បំពេញភារកិច្ចរបស់ខ្លួនដោយភាពស្មោះត្រង់និងការទទួលខុសត្រូវ ហើយបង្ហាញការប្រែចិត្តតាមរយៈទង្វើពិតប្រាកដ ប្រសិនបើព្រះជាម្ចាស់ទតឃើញការផ្លាស់ប្រែរបស់បុគ្គលនេះ ទ្រង់នឹងប្រទានឱកាសឲ្យគេទទួលបានសេចក្ដីសង្រ្គោះមិនខាន។ ឧទាហរណ៍ដូចជាលោកពេត្រុស។ នៅពេលព្រះអម្ចាស់យេស៊ូវត្រូវបានចាប់ខ្លួន លោកពេត្រុសបានបដិសេធទ្រង់បីដង។ គាត់បានសោកស្ដាយយ៉ាងខ្លាំង ហើយចាប់ពីពេលនោះមក គាត់បានផ្ដោតលើការដេញតាមសេចក្ដីពិត ដោយស្វែងរកការស្រឡាញ់ព្រះជាម្ចាស់ និងការចុះចូលនឹងទ្រង់។ នៅទីបញ្ចប់ លោកពេត្រុសត្រូវបានគេឆ្កាងក្បាលចុះក្រោមសម្រាប់ព្រះជាម្ចាស់ ដោយបានធ្វើបន្ទាល់ដ៏ស្រស់បំព្រង។ បន្ទាប់មកគឺដាវីឌ។ គាត់បានយកប្រពន្ធរបស់អ៊ូរី ហើយបានទទួលការវាយផ្ចាលយ៉ាងធ្ងន់ធ្ងរពីព្រះជាម្ចាស់។ ដាវីឌបានមានវិប្បដិសារីយ៉ាងខ្លាំង ហើយមិនដែលប្រព្រឹត្តកំហុសនោះម្ដងទៀតឡើយ សូម្បីតែក្នុងវ័យចំណាស់ នៅពេលមានក្មេងស្រីម្នាក់មកធ្វើឲ្យគ្រែគាត់កក់ក្ដៅក៏ដោយ។ គាត់បានចំណាយជីវិតរបស់គាត់ត្រៀមលក្ខណៈដើម្បីសាងសង់ព្រះវិហារ ហើយបានដឹកនាំប្រជារាស្ត្រអ៊ីស្រាអែលក្នុងការថ្វាយបង្គំព្រះជាម្ចាស់ ដោយបង្ហាញការប្រែចិត្តចំពោះព្រះជាម្ចាស់តាមរយៈទង្វើពិតប្រាកដ។ ការឆ្លុះបញ្ចាំងពីបទពិសោធរបស់លោកពេត្រុស និងដាវីឌបានបង្ហាញផ្លូវទៅមុខដល់ខ្ញុំ។ ខ្ញុំត្រូវប្រឈមមុខនឹងអំពើរំលងរបស់ខ្ញុំឲ្យបានត្រឹមត្រូវ ឆ្លុះបញ្ចាំងពីខ្លួនឯងឲ្យបានដិតដល់ ស្វែងរកសេចក្ដីពិតដើម្បីដោះស្រាយអំពើរំលងរបស់ខ្ញុំ និងប្រែចិត្តដោយស្មោះអស់ពីចិត្តនៅចំពោះព្រះជាម្ចាស់។ ក្រោយមកទៀត ខ្ញុំបានដឹងថា ខ្ញុំបានបាត់បង់ទីបន្ទាល់របស់ខ្ញុំដោយសារការក្បត់បងស្រី គឺមានមូលហេតុពីរយ៉ាង។ ទីមួយ មនោសញ្ចេតនាបានគ្របសង្កត់លើខ្ញុំ។ នៅពេលដែលប៉ូលិសធ្វើទារុណកម្មខ្ញុំ និងគំរាមកំហែងដល់ជីវិតខ្ញុំ ខ្ញុំមិនអាចកាត់ចិត្តពីម្ដាយ កូនៗ និងប្រពន្ធរបស់ខ្ញុំបានទេ។ ខ្ញុំខ្លាចថាបើខ្ញុំស្លាប់ ពួកគេនឹងមិនអាចទ្រាំទ្រនឹងការប៉ះទង្គិចផ្លូវចិត្តបានទេ ដូច្នេះហើយ ទើបខ្ញុំបានក្បត់ព្រះជាម្ចាស់ និងក្បត់បងស្រី ដោយក្លាយជាយូដាសដ៏គួរឲ្យអាម៉ាស់។ តាមពិតទៅ ជោគវាសនារបស់គ្រួសារខ្ញុំគឺស្ថិតនៅក្នុងព្រះហស្តរបស់ព្រះជាម្ចាស់។ ទោះបីជាការរងទុក្ខ ឬការឈឺចាប់អ្វីក៏ដោយដែលពួកគេត្រូវទ្រាំទ្រក្នុងជីវិត គឺត្រូវបានព្រះជាម្ចាស់កំណត់ទុកជាមុនហើយ។ ទោះបីជាខ្ញុំបាននៅក្បែរពួកគេក៏ដោយ ក៏ពួកគេនៅតែត្រូវប្រឈមមុខនឹងការរងទុក្ខដែលជាចំណែករបស់ពួកគេដដែល ពោលគឺនេះជារឿងដែលខ្ញុំមិនអាចផ្លាស់ប្ដូរបានទាល់តែសោះ។ ប៉ុន្តែ ខ្ញុំមើលមិនធ្លុះនូវរឿងទាំងនេះទេ ខ្ញុំនៅតែត្រូវបានគ្រប់គ្រងដោយមនោសញ្ចេតនាខ្ញុំដដែល ពោលគឺខ្ញុំពិតជាល្ងង់ខ្លៅណាស់។ មូលហេតុមួយទៀតគឺ ខ្ញុំមើលមិនធ្លុះពីបញ្ហានៃសេចក្ដីស្លាប់ ពោលគឺខ្ញុំគ្មានជំនឿពិតប្រាកដលើព្រះជាម្ចាស់ទេ។ នៅពេលខ្ញុំត្រូវបានប៉ូលិសធ្វើទារុណកម្មអស់ម្ភៃថ្ងៃ ការស៊ូទ្រាំខាងរូបកាយរបស់ខ្ញុំបានឈានដល់ដែនកំណត់ហើយ។ ពេលនោះ ខ្ញុំមានអារម្មណ៍ខ្លាចស្លាប់ជាខ្លាំង ហើយបានសម្របសម្រួលជាមួយសាតាំង។ ខ្ញុំបានគិតអំពីពួកសិស្សរបស់ព្រះអម្ចាស់យេស៊ូវ ដែលផ្សាយដំណឹងល្អរបស់ព្រះអម្ចាស់ ហើយត្រូវគេគប់ដុំថ្មសម្លាប់ ត្រូវសេះអូសរហូតដល់ស្លាប់ ឬត្រូវគេដំដែកគោលលើឈើឆ្កាង។ ពួកគេបានស៊ូទ្រាំនឹងការបៀតបៀនដើម្បីសេចក្ដីសុចរិត។ ការស្លាប់របស់ពួកគេគឺជាទីបន្ទាល់នៃការទទួលបានជ័យជម្នះលើសាតាំង និងការបំបាក់មុខសាតាំង ហើយត្រូវបានព្រះជាម្ចាស់ចងចាំ។ ព្រះអម្ចាស់យេស៊ូវមានបន្ទូលថា៖ «អស់អ្នកដែលនឹងសង្គ្រោះជីវិតរបស់ខ្លួននឹងបាត់បង់ជីវិត៖ ប៉ុន្តែអស់អ្នកដែលនឹងបាត់បង់ជីវិតរបស់ខ្លួនព្រោះតែខ្ញុំ នោះនឹងបានជីវិតវិញ» (ម៉ាថាយ ១៦:២៥)។ ប៉ុន្តែ ខ្ញុំស្រឡាញ់ជីវិត ខ្លាចស្លាប់ ហើយបានក្បត់បងស្រី និងតោងយករស់នៅក្នុងភាពអាម៉ាស់។ ទោះបីជារូបកាយខ្ញុំនៅរស់ក៏ដោយ ក៏រាល់ថ្ងៃខ្ញុំបានទ្រាំទ្រនឹងការធ្វើទារុណកម្មផ្លូវចិត្ត រស់ដូចស្លាប់អ៊ីចឹង។ ឥឡូវនេះ ខ្ញុំបានដឹងថា ទោះបីជាខ្ញុំត្រូវប៉ូលិសធ្វើឲ្យពិការ ឬសម្លាប់ដោយសារតែជំនឿរបស់ខ្ញុំក៏ដោយ ក៏វានឹងក្លាយជារឿងដែលព្រះជាម្ចាស់កោតសរសើរដែរ។ ដោយបានដឹងរឿងនេះ ខ្ញុំបានតាំងចិត្តថា ប្រសិនបើខ្ញុំត្រូវបាននាគដ៏ធំមានសម្បុរក្រហមចាប់ខ្លួនម្ដងទៀត ទោះបីជាត្រូវលះបង់ជីវិតក៏ដោយ ក៏ខ្ញុំនឹងប្រកាន់ខ្ជាប់នូវទីបន្ទាល់របស់ខ្ញុំដើម្បីព្រះជាម្ចាស់ និងប៉ះប៉ូវអំពើរំលងពីអតីតកាលរបស់ខ្ញុំដែរ។

ប៉ុន្មានឆ្នាំនោះ ខ្ញុំបានរស់នៅក្នុងសភាពធ្លាក់ទឹកចិត្ត។ ទោះបីជាខ្ញុំមានអារម្មណ៍សោកស្ដាយ និងស្អប់ខ្ពើមខ្លួនឯងក៏ដោយ ក៏ខ្ញុំមិនដែលស្វែងរកសេចក្ដីពិតដើម្បីដោះស្រាយបញ្ហារបស់ខ្ញុំដែរ។ ការនេះបានបណ្ដាលឲ្យជីវិតរបស់ខ្ញុំមិនមានការរីកចម្រើនក្នុងប៉ុន្មានឆ្នាំចុងក្រោយនេះ ហើយខ្ញុំបានខកខានឱកាសជាច្រើនដើម្បីទទួលបានសេចក្ដីពិត។ តាមរយៈការដឹកនាំនៃព្រះបន្ទូលរបស់ព្រះជាម្ចាស់ ខ្ញុំបានដោះស្រាយការយល់ខុស និងរនាំងរបស់ខ្ញុំជាមួយព្រះជាម្ចាស់ រំដោះខ្លួនខ្ញុំចេញពីចំណង និងការឃុំគ្រងនៃអំពើរំលងរបស់ខ្ញុំ ដែលធ្វើឲ្យខ្ញុំអាចបំពេញភារកិច្ចរបស់ខ្ញុំ និងស្វែងរកសេចក្ដីពិតបានជាធម្មតា។ ខ្ញុំពិតជាអរព្រះគុណព្រះជាម្ចាស់ចេញពីដួងចិត្តរបស់ខ្ញុំមែន។


២៧. ភាពភ័យខ្លាចក្នុងការទទួលខុសត្រូវ បានបញ្ចេញឱ្យឃើញភាពអាត្មានិយម និងភាពថោកទាបរបស់ខ្ញុំ

ដោយ លីវ ឆឹង មកពីប្រទេសចិន

នៅឆ្នាំ ២០២៣ ខ្ញុំកំពុងបំពេញភារកិច្ចផ្នែកអត្ថបទនៅក្នុងពួកជំនុំ។ នៅក្នុងខែមិថុនា បងប្រុស យ៉ាង ហ្វឹង ដែលជាអ្នកមើលការខុសត្រូវ បានប្រាប់ខ្ញុំថា អ្នកដឹកនាំមានគម្រោងចាត់តាំងគាត់ឲ្យទៅបំពេញភារកិច្ចនៅកន្លែងផ្សេង ហើយថា ខ្ញុំនឹងត្រូវតែងតាំងជាអ្នកមើលការខុសត្រូវ។ ពេលឮបែបនេះ ភ្លាមនោះ ខ្ញុំមានអារម្មណ៍តានតឹងជាខ្លាំង ដោយគិតថា៖ «តែងតាំងខ្ញុំជាអ្នកមើលការខុសត្រូវឬ? ម៉េចនឹងអាចទៅរួចទៅ! តាំងពីខ្ញុំបានទទួលជឿព្រះជាម្ចាស់ និងចាប់ផ្ដើមបំពេញភារកិច្ចមក ខ្ញុំគ្រាន់តែជាសមាជិកធម្មតាម្នាក់នៅក្នុងពួកជំនុំប៉ុណ្ណោះ។ ខ្ញុំមិនដែលធ្វើជាអ្នកមើលការខុសត្រូវទេ។ អ្នកមើលការខុសត្រូវមានការទទួលខុសត្រូវជាច្រើន និងមានវិសាលភាពការងារទូលំទូលាយ។ មិនត្រឹមតែពួកគេទទួលខុសត្រូវលើការងារវិជ្ជាជីវៈប៉ុណ្ណោះទេ តែពួកគេក៏ត្រូវដោះស្រាយសភាពរបស់បងប្អូនប្រុសស្រី និងដោះស្រាយបញ្ហាផ្សេងៗដែលកើតឡើងនៅក្នុងការងារផងដែរ។ ការនេះស្មុគស្មាញជាងការងាររបស់សមាជិកធម្មតាទៅទៀត។ ជាធម្មតា ខ្ញុំមិនពូកែទាក់ទងជាមួយមនុស្សទេ ហើយខ្ញុំខ្វះការវិនិច្ឆ័យ។ ក៏នៅមានកិច្ចការជាច្រើនដែលអ្នកមើលការខុសត្រូវគួរធ្វើ ដែលខ្ញុំមិនយល់ ឬមិនចេះធ្វើដែរ។ តើភារកិច្ចនេះមិនធ្ងន់ពេកទេឬសម្រាប់ខ្ញុំ? លើសពីនេះទៅទៀត ការទទួលខុសត្រូវរបស់អ្នកមើលការខុសត្រូវ គឺធំដុំម៉ឺងម៉ាត់ជាងសមាជិកធម្មតាទៅទៀត។ កាលខ្ញុំទើបតែចាប់ផ្ដើមបំពេញភារកិច្ចផ្នែកអត្ថបទ មានអ្នកមើលការខុសត្រូវម្នាក់ ដែលមិនបានពិនិត្យអត្ថបទស្របតាមគោលការណ៍ ហើយតែងតែបោះចោលអត្ថបទទីបន្ទាល់តាមរយៈបទពិសោធរបស់បងប្អូនប្រុសស្រី តាមតែបំណងចិត្តរបស់ខ្លួន។ ការណ៍នេះបានបង្អាក់ និងរំខានដល់ការងារ ហើយនាំឲ្យគាត់ត្រូវបានដកហូតតំណែង។ បើសិនជាខ្ញុំត្រូវបំពេញភារកិច្ចនេះ ហើយលទ្ធផលមិនល្អ ឬបើមានបញ្ហាកើតឡើងនោះ ខ្ញុំនឹងត្រូវទទួលខុសត្រូវមិនខាន។ ក្នុងករណីល្អបំផុត ខ្ញុំគ្រាន់តែត្រូវបានលួសកាត់ប៉ុណ្ណោះ តែក្នុងករណីអាក្រក់បំផុតវិញ បើការងារត្រូវបានបង្អាក់ និងរំខាន ខ្ញុំអាចនឹងត្រូវបានជម្រះចេញពីពួកជំនុំតែម្ដង។ បើការណ៍នោះកើតឡើងមែន អនាគត និងវាសនារបស់ខ្ញុំនឹងត្រូវចប់ហើយ!» ខ្ញុំកាន់តែគិតអំពីវា ខ្ញុំកាន់តែមានអារម្មណ៍ថា ភារកិច្ចនេះពិបាកធ្វើណាស់ ដូច្នេះ ខ្ញុំក៏ប្រាប់ទៅ យ៉ាង ហ្វឹង ថា៖ «ខ្ញុំមិនអាចបំពេញភារកិច្ចនេះទេ។ តើអាចផ្ទេរអ្នកមើលការខុសត្រូវពីកន្លែងផ្សេងមកបានទេ?» យ៉ាង ហ្វឹង បាននិយាយថា ពួកគេមិនទាន់រកឃើញមនុស្សសមរម្យនៅឡើយទេ ក្នុងពេលនេះ។ ខ្ញុំបានដឹងថា ស្ថានភាពនេះត្រូវបានព្រះជាម្ចាស់ទ្រង់រាជានុញ្ញាត ហើយក៏ដឹងថា វាជារឿងខុសឆ្គងសម្រាប់ខ្ញុំ ដែលគ្រាន់តែចង់បដិសេធ និងខ្វះអាកប្បកិរិយាចុះចូល។ ដូច្នេះ ខ្ញុំក៏សម្រេចចិត្តចុះចូលជាមុនសិន។ ទោះបីជាខ្ញុំយល់ព្រមទទួលភារកិច្ចជាអ្នកមើលការខុសត្រូវក៏ដោយ ប៉ុន្តែពេលខ្ញុំគិតថា ក្រៅពីការងារជំនាញវិជ្ជាជីវៈ ខ្ញុំមិនដែលបានប៉ះពាល់ការងារផ្សេងទៀតច្រើនប៉ុន្មានទេនោះ ខ្ញុំមានអារម្មណ៍ថាមានសម្ពាធខ្លាំង ហើយមិនដឹងថាខ្ញុំគួរធ្វើការងារទៅមុខយ៉ាងដូចម្ដេចឡើយ ហើយខ្ញុំគ្រាន់តែសង្ឃឹមថា អ្នកដឹកនាំនឹងចាត់តាំងអ្នកផ្សេងទៀត ឲ្យមកទទួលតំណែងជាអ្នកមើលការខុសត្រូវប៉ុណ្ណោះ។

បន្ទាប់មក ខ្ញុំចាប់ផ្ដើមឆ្ងល់ថា៖ «ខ្ញុំមិនដែលបំពេញភារកិច្ចនេះពីមុនមកទេ ហើយមានរឿងជាច្រើនដែលខ្ញុំមិនយល់អំពីវា ដូច្នេះ ហេតុអ្វីបានជាព្រះជាម្ចាស់ទ្រង់រៀបចំស្ថានការណ៍នេះសម្រាប់ខ្ញុំទៅវិញ? ហើយតើខ្ញុំគួរប្រព្រឹត្តចំពោះបញ្ហានេះយ៉ាងដូចម្ដេចទៅ?» ខណៈពេលដែលខ្ញុំកំពុងគិតរឿងទាំងនេះ ស្រាប់តែមានបន្ទូលរបស់ព្រះជាម្ចាស់មួយវគ្គបានលេចឡើងក្នុងគំនិតរបស់ខ្ញុំ៖ «នៅពេលដែលមនុស្សមួយចំនួនទើបតែត្រូវបានដំឡើងឋានៈ ពួកគេមិនដឹងថាពួកគេគួរធ្វើកិច្ចការអ្វីខ្លះ ឬត្រូវធ្វើដោយរបៀបណានោះទេ ហើយមានអារម្មណ៍ច្របូកច្របល់បន្តិចបន្តួច។ នេះគឺជារឿងធម្មតាទេ តើមាននរណាដែលកើតមកចេះធ្វើអ្វីៗគ្រប់យ៉ាងនោះ? ប្រសិនបើអ្នកអាចធ្វើអ្វីៗគ្រប់យ៉ាងបាន អ្នកច្បាស់ជា មនុស្សដែលក្រអឺតក្រទមនិងអួតខ្លួនហួសហេតុពេក ហើយនឹងមិនចុះចាញ់នរណាម្នាក់ឡើយ ក្នុងករណីនោះ តើអ្នកនៅតែអាចទទួលយកសេចក្ដីពិតបានទេ? ប្រសិនបើអ្នកអាចធ្វើអ្វីៗគ្រប់យ៉ាងបាន តើអ្នកនៅតែពឹងផ្អែកលើព្រះជាម្ចាស់ និងគោរពទ្រង់ដែរឬទេ? តើអ្នកនៅតែស្វែងរកសេចក្ដីពិតដើម្បីដោះស្រាយបញ្ហានៃសេចក្ដីពុករលួយផ្ទាល់ខ្លួនរបស់អ្នកដែរឬទេ? អ្នកច្បាស់ជាមិនធ្វើឡើយ។ ផ្ទុយទៅវិញ អ្នកនឹងមានភាពក្រអឺតក្រទមនិងអួតខ្លួនហួសហេតុ ហើយដើរតាមមាគ៌ារបស់ពួកទទឹងនឹងព្រះគ្រីស្ទ អ្នកនឹងប្រយុទ្ធដណ្ដើមអំណាចនិងឋានៈ ហើយមិនចុះចាញ់នរណាម្នាក់ឡើយ ហើយអ្នកនឹងបំភាន់ និងដាក់អន្ទាក់មនុស្ស ព្រមទាំងបង្អាក់ និងរំខានដល់កិច្ចការរបស់ពួកជំនុំ ក្នុងករណីនោះ តើអ្នកនៅតែអាចត្រូវបានដំណាក់របស់ព្រះជាម្ចាស់ប្រើប្រាស់បានទេ? ប្រសិនបើអ្នកដឹងថា អ្នកមានចំណុចខ្វះខាតជាច្រើន អ្នកគួរតែរៀនស្ដាប់បង្គាប់ និងចុះចូល ហើយបំពេញកិច្ចការផ្សេងៗឱ្យបានល្អស្របតាមតម្រូវការនៃដំណាក់របស់ព្រះជាម្ចាស់ ការណ៍នេះនឹងអនុញ្ញាតឱ្យអ្នកឈានបន្តិចម្តងៗទៅដល់ចំណុចមួយដែលអ្នកអាចបំពេញភារកិច្ចរបស់ខ្លួនតាមរបៀបមួយដែលស្របតាមស្ដង់ដា» («ទំនួលខុសត្រូវរបស់អ្នកដឹកនាំ និងអ្នកធ្វើការ (៥)» នៃសៀវភៅ «ព្រះបន្ទូល» ភាគ៥ ទំនួលខុសត្រូវរបស់អ្នកដឹកនាំ និងអ្នកធ្វើការ)។ ព្រះបន្ទូលរបស់ព្រះជាម្ចាស់ បាននាំពន្លឺមកក្នុងចិត្តខ្ញុំភ្លាមៗ ហើយខ្ញុំចាប់ផ្ដើមយល់ពីបំណងព្រះហឫទ័យរបស់ព្រះជាម្ចាស់បានប្រសើរជាងមុនបន្ដិច។ ខ្ញុំបានដឹងថា ខ្ញុំមានទស្សនៈខុសឆ្គងនៅក្នុងខ្លួន។ ខ្ញុំគិតថា មានតែអ្នកដែលដឹងគ្រប់រឿង និងអាចធ្វើអ្វីបានគ្រប់យ៉ាងប៉ុណ្ណោះ ទើបមានលក្ខណៈសម្បត្តិគ្រប់គ្រាន់ត្រូវបានដំឡើង ឲ្យបំពេញភារកិច្ចជាអ្នកមើលការខុសត្រូវ។ តាមពិតទៅ ព្រះដំណាក់របស់ព្រះជាម្ចាស់បានដំឡើង និងបណ្ដុះបណ្ដាលមនុស្សជាច្រើន ហើយមិនមែនពួកគេសុទ្ធតែយល់គ្រប់យ៉ាង នៅពេលពួកគេចាប់ផ្ដើមនោះទេ តែផ្ទុយទៅវិញ ពួកគេចាប់យល់គោលការណ៍បន្ដិចម្ដងៗ តាមរយៈការបណ្ដុះបណ្ដាលជាបណ្ដើរៗ។ វាជារឿងធម្មតាទេដែលមិនយល់ ឬមិនដឹងគ្រប់យ៉ាង នៅពេលចាប់ផ្ដើមភារកិច្ចថ្មី ហើយខ្ញុំត្រូវតែមានអាកប្បកិរិយាត្រឹមត្រូវចំពោះបញ្ហានេះ។ ពេលគិតត្រឡប់ក្រោយវិញ តើវាមិនដូចគ្នាទេឬសម្រាប់ខ្ញុំ ក្នុងរយៈពេលប៉ុន្មានឆ្នាំដែលខ្ញុំបំពេញភារកិច្ចមកនេះ? មិនថាខ្ញុំកំពុងបំពេញភារកិច្ចអ្វីទេ ខ្ញុំមិនបានយល់គ្រប់យ៉ាងឡើយ នៅពេលខ្ញុំចាប់ផ្ដើមបណ្ដុះបណ្ដាលដំបូង តែខ្ញុំត្រូវបានចាត់តាំងឲ្យទទួលការបណ្ដុះបណ្ដាល ដោយសារតែខ្ញុំអាចយល់គោលការណ៍ខ្លះៗ។ ក្រោយមក ដោយសារការបំភ្លឺរបស់ព្រះជាម្ចាស់ និងការជួយពីបងប្អូនប្រុសស្រីរបស់ខ្ញុំ ព្រមទាំងការឆ្លងកាត់បរាជ័យខ្លះ ការត្រូវបានបើកសម្ដែង និងដោយការសរុបសេចក្ដី និងការឆ្លុះបញ្ចាំង ខ្ញុំក៏ចាប់ផ្ដើមយល់ និងចាប់បានគោលការណ៍ខ្លះៗជាបណ្ដើរៗ។ លើកនេះ ពួកជំនុំបានរៀបចំឲ្យខ្ញុំបំពេញភារកិច្ចជាអ្នកមើលការខុសត្រូវ ហើយទោះបីជាខ្ញុំមិនចេះធ្វើវានៅពេលដំបូង ហើយខ្ញុំនឹងមានការលំបាកខ្លះក៏ដោយ ក៏នេះជារឿងធម្មតាបំផុតដែរ ហើយខ្ញុំត្រូវចាប់ផ្ដើមដោយការចុះចូល និងពឹងអាងលើព្រះជាម្ចាស់ដើម្បីបណ្ដុះបណ្ដាល។ ខ្ញុំក៏បានដឹងតាមរយៈព្រះបន្ទូលរបស់ព្រះជាម្ចាស់ដែរថា កង្វះខាតជាច្រើនរបស់ខ្ញុំនៅក្នុងភារកិច្ចនេះ អាចជួយខ្ញុំឲ្យរក្សាភាពរាបទាប ហើយពេលជួបបញ្ហា ខ្ញុំអាចស្វែងរកយោបល់របស់អ្នកដទៃបានកាន់តែច្រើន ដែលអនុញ្ញាតឲ្យខ្ញុំចៀសវាងការបង្អាក់ និងរំខានដល់ភារកិច្ច ដោយសារភាពក្រអឺតក្រទម និងការអួតខ្លួនហួសហេតុ ហើយប្រកាន់ខ្ជាប់នូវទស្សនៈផ្ទាល់ខ្លួន។ ដោយសារតែខ្ញុំក្រអឺតក្រទមណាស់ ហើយបានគិតថា ខ្ញុំមានភាពវៃឆ្លាត និងគុណសម្បត្តិខ្លះ ហើយយល់គោលការណ៍សេចក្ដីពិតខ្លះៗ ខ្ញុំតែងតែមើលងាយអ្នកដទៃ។ ពេលខ្ញុំជួបយោបល់ខុសគ្នា ខ្ញុំតែងគិតថាខ្ញុំត្រូវ ដូច្នេះ ខ្ញុំតែងតែប្រកាន់ខ្ជាប់នូវទស្សនៈផ្ទាល់ខ្លួន។ ការណ៍នេះបានបង្អាក់ និងរំខានដល់ការងារ ហើយស្ទើរតែនាំឲ្យខ្ញុំត្រូវបានដកហូតតំណែង។ បើសិនជាខ្ញុំចេះ និងអាចធ្វើបានគ្រប់យ៉ាង នោះខ្ញុំប្រាកដជានឹងងាយធ្វើអ្វីៗ ដោយផ្អែកលើនិស្ស័យក្រអឺតក្រទមរបស់ខ្ញុំមិនខាន។ តែលើកនេះ នៅក្នុងភារកិច្ចជាអ្នកមើលការខុសត្រូវ ខ្ញុំមានកង្វះខាតក្នុងផ្នែកជាច្រើន ហើយខ្ញុំមិនអាចប្រព្រឹត្តដោយក្រអឺតក្រទមបានទេ ទោះបីជាខ្ញុំចង់ក៏ដោយ។ តាមពិតទៅ នេះគឺជាការការពារមកលើរូបខ្ញុំ។

ក្រោយមក ខ្ញុំបានអានព្រះបន្ទូលរបស់ព្រះជាម្ចាស់មួយវគ្គទៀត៖ «នៅពេលដំណាក់របស់ព្រះជាម្ចាស់ដំឡើងឋានៈនិងបណ្ដុះបណ្ដាលនរណាម្នាក់ឱ្យធ្វើជាអ្នកដឹកនាំ គឺប្រគល់បន្ទុកកាន់តែធំដល់ពួកគេដើម្បីហ្វឹកហាត់ពួកគេ ដើម្បីធ្វើឱ្យពួកគេពឹងផ្អែកលើព្រះជាម្ចាស់ និងដើម្បីធ្វើឱ្យពួកគេព្យាយាមឆ្ពោះទៅរកសេចក្ដីពិត មានតែពេលនោះទេ ទើបកម្ពស់របស់ពួកគេនឹងលូតលាស់ បានឆាប់រហ័សតាមដែលអាចធ្វើបាន។ កាលណាពួកគេទទួលបន្ទុកកាន់តែធំ ពួកគេស្ថិតក្រោមសម្ពាធកាន់តែច្រើន ហើយពួកគេកាន់តែត្រូវបង្ខំចិត្តឱ្យស្វែងរកសេចក្តីពិត និងពឹងអាងលើព្រះជាម្ចាស់។ ចុងក្រោយ ពួកគេនឹងអាចបំពេញការងាររបស់ខ្លួនបានត្រឹមត្រូវ និងធ្វើតាមបំណងព្រះហឫទ័យរបស់ព្រះជាម្ចាស់ ម្ល៉ោះហើយពួកគេនឹងបោះជំហានលើផ្លូវដែលត្រឹមត្រូវនៃការទទួលបានសេចក្តីសង្រ្គោះ និងការប្រោសឱ្យគ្រប់លក្ខណ៍ ពោលគឺការណ៍នេះជាលទ្ធផលសម្រេចបាន នៅពេលដែលដំណាក់របស់ព្រះជាម្ចាស់ដំឡើងឋានៈនិងបណ្ដុះបណ្ដាលមនុស្ស។ បើគ្មានការធ្វើកិច្ចការជាក់លាក់ទាំងនេះទេ ពួកគេនឹងមិនដឹងអំពីអ្វីដែលខ្លួនកំពុងខ្វះខាត ពួកគេនឹងមិនដឹងអំពីរបៀបធ្វើកិច្ចការស្របតាមគោលការណ៍នានា ហើយក៏មិនដឹងអំពីអត្ថន័យនៃការមានតថភាពនៃសេចក្តីពិតនោះដែរ។ ដូច្នេះ ការបំពេញកិច្ចការជាក់លាក់ជួយឱ្យពួកគេរកឃើញចំណុចខ្វះចន្លោះរបស់ខ្លួន ហើយមើលឃើញថា ក្រៅពីអំណោយទានរបស់ពួកគេ ពួកគេគ្មានតថភាពនៃសេចក្តីពិតសោះឡើយ ដោយធ្វើឱ្យពួកគេដឹងថា ពួកគេខ្សត់ខ្សោយនិងគួរឱ្យអាណិតកម្រិតណា ធ្វើឱ្យពួកគេដឹងថា ប្រសិនបើពួកគេមិនពឹងអាងលើព្រះជាម្ចាស់ និងមិនស្វែងរកសេចក្តីពិតទេ នោះពួកគេនឹងគ្មានសមត្ថភាពធ្វើការអ្វីបានឡើយ។ វាធ្វើឱ្យពួកគេមើលឃើញខ្លួនឯង ហើយមើលឃើញយ៉ាងច្បាស់ថា ប្រសិនបើពួកគេមិនដេញតាមសេចក្តីពិត និងផ្លាស់ប្ដូរនិស្ស័យទេ ពួកគេនឹងមិនអាចមានគុណសម្បត្តិស័ក្ដិសមនឹងការប្រើប្រាស់របស់ព្រះជាម្ចាស់នោះទេ។ ទាំងអស់នេះគឺជាលទ្ធផលដែលសម្រេចបាន នៅពេលដែលអ្នកដឹកនាំ និងអ្នកធ្វើការត្រូវទទួលការបណ្ដុះបណ្ដាលនិងការហ្វឹកហ្វឹន។ មានតែតាមរយៈការយល់ដឹងពីទិដ្ឋភាពទាំងនេះប៉ុណ្ណោះ ទើបមនុស្សអាចដេញតាមសេចក្ដីពិតដោយជាក់ស្ដែង ប្រព្រឹត្តខ្លួនដោយមិនទាក់ទាញចំណាប់អារម្មណ៍ ធានាបានថានឹងលែងអួតអាងពីខ្លួនឯងនៅពេលបំពេញការងាររបស់ខ្លួន បន្តលើកតម្កើងព្រះជាម្ចាស់ និងធ្វើបន្ទាល់ថ្វាយព្រះជាម្ចាស់ក្នុងការបំពេញភារកិច្ចរបស់ខ្លួន ហើយចូលទៅក្នុងតថភាពនៃសេចក្ដីពិតមួយជំហានម្ដងៗ។ ... ឱកាសសម្រាប់ការហ្វឹកហាត់កាន់តែច្រើន បទពិសោធរបស់មនុស្សក៏កាន់តែសំបូរបែប ការយល់ដឹងរបស់ពួកគេក៏កាន់តែទូលំទូលាយ ហើយពួកគេក៏នឹងលូតលាស់កាន់តែឆាប់រហ័សដែរ។ ក៏ប៉ុន្តែ ប្រសិនបើមនុស្សមិនបំពេញកិច្ចការជាអ្នកដឹកនាំទេ ពួកគេនឹងជួបប្រទះ និងឆ្លងកាត់បានត្រឹមតែការរស់នៅផ្ទាល់ខ្លួន និងបទពិសោធផ្ទាល់ខ្លួនប៉ុណ្ណោះ ហើយស្គាល់បានត្រឹមតែនិស្ស័យពុករលួយផ្ទាល់ខ្លួន និងសភាពផ្ទាល់ខ្លួនផ្សេងៗ ដែលទាំងអស់នេះគឺពាក់ព័ន្ធតែនឹងខ្លួនឯងប៉ុណ្ណោះ។ នៅពេលដែលពួកគេក្លាយជាអ្នកដឹកនាំ ពួកគេនឹងជួបប្រទះមនុស្សកាន់តែច្រើន ព្រឹត្តិការណ៍កាន់តែច្រើន និងបរិយាកាសកាន់តែច្រើន ដែលជំរុញពួកគេឱ្យមកនៅចំពោះព្រះភក្ត្រព្រះជាម្ចាស់ជាញឹកញាប់ ដើម្បីស្វែងរកគោលការណ៍សេចក្ដីពិត។ សម្រាប់ពួកគេ មនុស្ស ព្រឹត្តិការណ៍ និងរបស់ផ្សេងៗទាំងនេះ បានក្លាយទៅជាបន្ទុកមួយដោយមិនដឹងខ្លួន ហើយក៏បានបង្កើតលក្ខខណ្ឌដ៏ប្រសើរបំផុតដោយឯកឯងសម្រាប់ការចូលទៅក្នុងតថភាពនៃសេចក្ដីពិតរបស់ពួកគេផងដែរ ដែលនេះគឺជារឿងល្អ។ ដូច្នេះ មនុស្សម្នាក់ដែលមានគុណសម្បត្តិ មានបន្ទុក និងមានសមត្ថភាពការងារ នឹងចូលបានយឺតក្នុងនាមជាអ្នកជឿធម្មតា ហើយលឿនជាងក្នុងនាមជាអ្នកដឹកនាំ ឬអ្នកធ្វើការ» («ទំនួលខុសត្រូវរបស់អ្នកដឹកនាំ និងអ្នកធ្វើការ (៥)» នៃសៀវភៅ «ព្រះបន្ទូល» ភាគ៥ ទំនួលខុសត្រូវរបស់អ្នកដឹកនាំ និងអ្នកធ្វើការ)។ ក្រោយពីអានព្រះបន្ទូលរបស់ព្រះជាម្ចាស់ ខ្ញុំចាប់ផ្ដើមយល់បន្ដិចអំពីសារៈសំខាន់ដែលព្រះដំណាក់របស់ព្រះជាម្ចាស់ដំឡើង និងបណ្ដុះបណ្ដាលមនុស្ស។ ការដំឡើង និងការបណ្ដុះបណ្ដាលមនុស្សនៅក្នុងព្រះដំណាក់របស់ព្រះជាម្ចាស់ មិនមែនធ្វើឡើងដើម្បីបើកសម្ដែង ឬជម្រុះមនុស្សចោលឡើយ តែដើម្បីផ្ដល់បន្ទុកដល់មនុស្ស និងផ្ដល់ឱកាសបណ្ដុះបណ្ដាលឲ្យពួកគេកាន់តែច្រើន។ ជាមួយនឹងការទទួលខុសត្រូវកាន់តែធំ បញ្ហាដែលជួបប្រទះក្នុងការងារក៏កើនឡើង ហើយការលួសកាត់ ឧបសគ្គ និងបរាជ័យ ក៏នឹងមានកាន់តែញឹកញាប់ដែរ។ វាអាចហាក់ដូចជាសាច់ឈាមត្រូវទ្រាំទ្រនឹងទុក្ខលំបាកខ្លះ តែព្រះជាម្ចាស់ទ្រង់ប្រើស្ថានភាពបែបនេះយ៉ាងជាក់លាក់ ដើម្បីជួយឲ្យយើងស្គាល់និស្ស័យពុករលួយរបស់យើង រកឃើញភាពខ្វះខាត និងចំណុចអន់ខ្សោយរបស់យើង ហើយបង្ខំឲ្យយើងពឹងអាងលើទ្រង់កាន់តែខ្លាំង និងស្វែងរកសេចក្ដីពិត។ ការណ៍នេះមានប្រយោជន៍សម្រាប់ឲ្យយើងយល់ពីខ្លួនឯង ចូលទៅក្នុងតថភាពនៃសេចក្ដីពិត ហើយទទួលបានសេចក្ដីសង្រ្គោះ។ បើយើងឆ្លងកាត់រឿងកាន់តែតិច ហើយមិនមានការលំបាកអ្វីសោះនោះ នោះការបើកសម្ដែងនូវនិស្ស័យពុករលួយរបស់យើងនឹងមានតិចតួច ដែលធ្វើឲ្យយើងពិបាកនឹងឃើញចំណុចខ្វះខាតរបស់ខ្លួនឲ្យបានច្បាស់ ហើយដាក់កម្រិតការយល់ដឹងរបស់យើងអំពីនិស្ស័យពុករលួយរបស់ខ្លួន ដែលធ្វើឲ្យការរីកចម្រើនរបស់យើងយឺតយ៉ាវនៅគ្រប់ផ្នែក។ ខ្ញុំកាន់តែគិតអំពីវា ខ្ញុំកាន់តែដឹងថា ការដែលព្រះដំណាក់របស់ព្រះជាម្ចាស់ដំឡើង និងបណ្ដុះបណ្ដាលមនុស្សម្នាក់ គឺមាននូវព្រះរាជបំណងដ៏ផ្ចិតផ្ចង់របស់ព្រះជាម្ចាស់។ ការដែលពួកជំនុំរៀបចំឲ្យខ្ញុំទទួលភារកិច្ចជាអ្នកមើលការខុសត្រូវ មិនមែនមានចេតនាធ្វើឲ្យខ្ញុំពិបាកនោះទេ ក៏មិនមែនដើម្បីបើកសម្ដែង ឬជម្រុះខ្ញុំចោលដែរ តែដើម្បីអនុញ្ញាតឲ្យខ្ញុំទទួលបានការបណ្ដុះបណ្ដាលកាន់តែច្រើន ឲ្យចូលទៅក្នុងតថភាពនៃសេចក្ដីពិតកាន់តែឆាប់រហ័ស ហើយក៏ដើម្បីបំពេញភារកិច្ចរបស់ខ្ញុំឲ្យបានកាន់តែល្អប្រសើរផងដែរ។ តែខ្ញុំមិនយល់ពីបំណងព្រះហឫទ័យរបស់ព្រះជាម្ចាស់ទេ ហើយនៅតែត្អូញត្អែរ និងទាស់ទទឹងដដែល។ ខ្ញុំពិតជាខ្វះភាពជាមនុស្ស និងវិចារណញ្ញាណមែន!

ក្រោយមក ខ្ញុំបានគិតថែមទៀតថា៖ «ហេតុអ្វីបានជាខ្ញុំមិនព្រមទទួលភារកិច្ចជាអ្នកមើលការខុសត្រូវ? ក្រៅពីមានទស្សនៈមិនត្រឹមត្រូវ តើមាននិស្ស័យពុករលួយអ្វីផ្សេងទៀតនៅពីក្រោយរឿងនេះ?» នៅក្នុងការឆ្លុះបញ្ចាំងរបស់ខ្ញុំ ខ្ញុំបានអានព្រះបន្ទូលរបស់ព្រះជាម្ចាស់បន្ថែមទៀត៖ «មនុស្សមួយចំនួនខ្លាចទទួលខុសត្រូវនៅពេលបំពេញភារកិច្ចរបស់ពួកគេ។ ប្រសិនបើពួកជំនុំប្រគល់ឱ្យពួកគេនូវការងារមួយ ពួកគេនឹងពិចារណាជាមុនសិនថាតើការងារនោះតម្រូវឱ្យពួកគេទទួលខុសត្រូវដែរឬទេ ហើយប្រសិនបើតម្រូវ ពួកគេនឹងមិនទទួលយកការងារនោះឡើយ។ លក្ខខណ្ឌរបស់ពួកគេសម្រាប់ការបំពេញភារកិច្ចគឺ ទីមួយ វាត្រូវតែជាការងារស្រណុកសុខស្រួល ទីពីរ វាមិនមមាញឹក ឬធ្វើឱ្យនឿយហត់ និងទីបី ទោះបីជាពួកគេធ្វើអ្វីក៏ដោយ ពួកគេមិនទទួលខុសត្រូវណាមួយឡើយ។ នេះគឺជាប្រភេទភារកិច្ចតែមួយគត់ដែលពួកគេទទួលយក។ តើនេះជាមនុស្សប្រភេទណា? តើនេះមិនមែនជាមនុស្សដែលក្រឡេចក្រឡុច និងបោកបញ្ឆោតទេឬ? ពួកគេមិនចង់ទទួលបន្ទុកសូម្បីតែទំនួលខុសត្រូវតិចតួចបំផុត។ ពួកគេខ្លាចរហូតដល់ថ្នាក់សូម្បីតែស្លឹកឈើជ្រុះពីដើមឈើក៏នឹងអាចបំបែកលលាដ៍ក្បាលរបស់ពួកគេបានដែរ។ តើមនុស្សប្រភេទនេះអាចបំពេញភារកិច្ចអ្វីបានទៅ? តើពួកគេអាចមានប្រយោជន៍អ្វីខ្លះនៅក្នុងដំណាក់របស់ព្រះជាម្ចាស់? ការងាររបស់ដំណាក់របស់ព្រះជាម្ចាស់គឺពាក់ព័ន្ធនឹងការងារប្រយុទ្ធតតាំងនឹងសាតាំង ព្រមទាំងការផ្សព្វផ្សាយដំណឹងល្អអំពីនគរព្រះ។ តើមានភារកិច្ចណាដែលមិនភ្ជាប់នូវទំនួលខុសត្រូវ? តើអ្នករាល់គ្នានឹងនិយាយថាការធ្វើជាអ្នកដឹកនាំមានទំនួលខុសត្រូវដែរឬទេ? តើទំនួលខុសត្រូវរបស់ពួកគេមិនរឹតតែធំជាង ហើយតើពួកគេមិនត្រូវទទួលខុសត្រូវរឹតតែខ្លាំងជាងនេះទេឬ? ទោះបីជាអ្នកផ្សាយដំណឹងល្អ ធ្វើបន្ទាល់ ផលិតវីដេអូ និងផ្សេងៗទៀតក៏ដោយ មិនថាអ្នកធ្វើការងារអ្វីក៏ដោយ ដរាបណាវាពាក់ព័ន្ធនឹងគោលការណ៍នៃសេចក្ដីពិត វាតែងតែភ្ជាប់នូវទំនួលខុសត្រូវមកជាមួយ។ ប្រសិនបើការបំពេញភារកិច្ចរបស់អ្នកគ្មានគោលការណ៍ វានឹងប៉ះពាល់ដល់ការងាររបស់ដំណាក់របស់ព្រះជាម្ចាស់ ហើយប្រសិនបើអ្នកខ្លាចទទួលខុសត្រូវ នោះអ្នកមិនអាចបំពេញភារកិច្ចណាមួយបានឡើយ។ តើមនុស្សប្រភេទដែលខ្លាចទទួលខុសត្រូវក្នុងការបំពេញភារកិច្ច ជាមនុស្សកំសាក ឬមានបញ្ហាជាមួយនឹងនិស្ស័យរបស់ពួកគេ? អ្នកត្រូវតែអាចបែងចែកឱ្យដាច់។ តាមពិតទៅ នេះមិនមែនជាបញ្ហានៃភាពកំសាកនោះទេ។ ហេតុអ្វីបានជាពួកគេក្លាហានម្ល៉េះនៅពេលនិយាយដល់ការធ្វើឱ្យមានបាន ឬនៅពេលពួកគេធ្វើអ្វីមួយដើម្បីផលប្រយោជន៍ផ្ទាល់ខ្លួន? ពួកគេនឹងប្រថុយរាល់ហានិភ័យចំពោះរឿងទាំងនេះ។ ប៉ុន្តែនៅពេលពួកគេធ្វើអ្វីៗសម្រាប់ពួកជំនុំ សម្រាប់ព្រះដំណាក់របស់ព្រះជាម្ចាស់ ពួកគេមិនទទួលយកហានិភ័យសោះឡើយ។ មនុស្សបែបនេះគឺជាមនុស្សអាត្មានិយម និងគួរឱ្យស្អប់ខ្ពើម ជាមនុស្សដែលពោរពេញដោយការបោកបញ្ឆោតបំផុតក្នុងចំណោមមនុស្សទាំងអស់។ ... ប្រសិនបើអ្នកតែងតែការពារខ្លួនឯងជានិច្ច រាល់ពេលមានអ្វីកើតឡើងចំពោះអ្នក ហើយទុកផ្លូវក្រោយ និងផ្លូវគេចខ្លួនឱ្យខ្លួនឯង តើអ្នកកំពុងតែយកសេចក្ដីពិតទៅអនុវត្តដែរឬទេ? នេះមិនមែនជាការអនុវត្តសេចក្ដីពិតទេ នេះគឺជាភាពក្រឡេចក្រឡុច។ ឥឡូវនេះ អ្នកកំពុងបំពេញភារកិច្ចរបស់អ្នកនៅក្នុងដំណាក់របស់ព្រះជាម្ចាស់។ តើអ្វីទៅជាគោលការណ៍ទីមួយនៃការបំពេញភារកិច្ច? នោះគឺអ្នកត្រូវតែបំពេញភារកិច្ចនោះដោយអស់ពីចិត្តជាមុនសិន ដោយឥតសំចៃកម្លាំងឡើយ ហើយដោយរបៀបនេះ ការពារផលប្រយោជន៍នៃដំណាក់របស់ព្រះជាម្ចាស់។ នេះគឺជាគោលការណ៍មួយនៃសេចក្ដីពិតដែលអ្នកគួរតែយកទៅអនុវត្ត។ ការការពារខ្លួនឯងដោយទុកច្រកក្រោយ និងផ្លូវរត់គេចសម្រាប់ខ្លួនឯង គឺជាគោលការណ៍នៃការអនុវត្តដែលអ្នកគ្មានជំនឿធ្វើតាម និងជាទស្សនវិជ្ជាដ៏ខ្ពង់ខ្ពស់បំផុតរបស់ពួកគេ។ ការគិតពីខ្លួនឯងជាមុនក្នុងគ្រប់កិច្ចការទាំងអស់ និងការដាក់ផលប្រយោជន៍ផ្ទាល់ខ្លួនមុនអ្វីៗទាំងអស់ ដោយមិនគិតពីអ្នកដទៃ ដោយជឿថា ផលប្រយោជន៍នៃដំណាក់របស់ព្រះជាម្ចាស់ និងផលប្រយោជន៍របស់អ្នកដទៃ គ្មានជាប់ពាក់ព័ន្ធនឹងខ្លួនឡើយ ដោយគិតពីផលប្រយោជន៍ផ្ទាល់ខ្លួនជាមុន ហើយបន្ទាប់មកគិតពីផ្លូវរត់គេច តើនេះមិនមែនជាអ្នកគ្មានជំនឿទេឬ? នេះគឺជាអ្នកគ្មានជំនឿយ៉ាងពិតប្រាកដ។ មនុស្សប្រភេទនេះមិនសក្តិសមនឹងបំពេញភារកិច្ចឡើយ» (ដកស្រង់ពី «ចំណុចទីប្រាំបី (ផ្នែកទីមួយ)» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ តាមរយៈព្រះបន្ទូលរបស់ព្រះជាម្ចាស់ ខ្ញុំបានឃើញថា ពេលបំពេញភារកិច្ច ខ្ញុំគួរពិចារណាជាមុនសិន ពីរបៀបលះបង់ដួងចិត្ត និងកម្លាំងរបស់ខ្ញុំ និងរបៀបថែរក្សាការពារផលប្រយោជន៍របស់ពួកជំនុំ។ ព្រះជាម្ចាស់មានបន្ទូលថា បើមនុស្សចេះតែខ្លាចក្នុងការទទួលខុសត្រូវ តែងតែមានផែនការ និងគិតគូរពីផលប្រយោជន៍ផ្ទាល់ខ្លួន ហើយបដិសេធ និងគេចវេះពីភារកិច្ចរបស់ខ្លួន ពួកគេគឺជាមនុស្សបោកបញ្ឆោត អាត្មានិយម ថោកទាប និងមិនខុសពីអ្នកគ្មានជំនឿឡើយ។ ព្រះជាម្ចាស់ទ្រង់មានព្រះទ័យស្អប់ និងខ្ពើមរអើមនឹងមនុស្សបែបនេះណាស់។ ដើមដំបូង ខ្ញុំបានគិតថា ដោយសារខ្ញុំមិនដែលបំពេញភារកិច្ចជាអ្នកមើលការខុសត្រូវ ហើយគ្មានបទពិសោធ វានឹងជារឿងធម្មតាទេសម្រាប់ខ្ញុំក្នុងការបដិសេធភារកិច្ចនេះ ហើយនេះមិនមែនជាបញ្ហាធ្ងន់ធ្ងរឡើយ តែពេលនេះ ខ្ញុំបានដឹងថា ទាំងនេះគ្រាន់តែជាសញ្ញាណ និងការស្រមើស្រមៃផ្ទាល់ខ្លួនរបស់ខ្ញុំប៉ុណ្ណោះ ហើយមិនស្របតាមសេចក្ដីពិតឡើយ។ ខ្ញុំគិតត្រឡប់ទៅពេលដែលខ្ញុំឮថា ខ្ញុំនឹងត្រូវបានតែងតាំងជាអ្នកមើលការខុសត្រូវ។ ខ្ញុំមិនមានអារម្មណ៍ថា នេះជាការប្រទានលើកតម្កើងរបស់ព្រះជាម្ចាស់ទេ ហើយមិនបានគិតពីរបៀបបំពេញភារកិច្ចនេះឲ្យបានល្អឡើយ។ ផ្ទុយទៅវិញ គំនិតដំបូងរបស់ខ្ញុំ គឺអំពីការទទួលខុសត្រូវជាច្រើនដែលខ្ញុំត្រូវរ៉ាប់រងក្នុងនាមជាអ្នកមើលការខុសត្រូវ ថាបើខ្ញុំធ្វើមិនបានល្អ ខ្ញុំនឹងត្រូវបានលួសកាត់ ហើយថាបើខ្ញុំបង្កឲ្យមានការបង្អាក់ និងរំខានណាមួយនោះ អនាគត និងវាសនារបស់ខ្ញុំអាចនឹងត្រូវចប់។ ខ្ញុំមានអារម្មណ៍ថា ខ្ញុំនឹងមានសុវត្ថិភាពជាង បើគ្រាន់តែជាសមាជិកក្រុមធម្មតា ព្រោះតាមរបៀបនេះ ខ្ញុំនឹងមិនចាំបាច់ទទួលខុសត្រូវច្រើន ហើយខ្ញុំនឹងមិនសូវប្រឈមហានិភ័យនៃការត្រូវបានបើកសម្ដែង ឬជម្រុះចោលឡើយ។ ក្រោយមក ទោះបីជាខ្ញុំបានទទួលភារកិច្ចនេះក៏ដោយ ក៏ខ្ញុំធ្វើទាំងស្ទាក់ស្ទើរចិត្តជាខ្លាំង ហើយខ្ញុំតែងសង្ឃឹមថា អ្នកដឹកនាំនឹងរកឃើញអ្នកផ្សេងមកជំនួសកន្លែងខ្ញុំ។ ខ្ញុំគិតអំពីរបៀបដែលអ្នកគ្មានជំនឿទាក់ទងគ្នា ពួកគេតែងតែប្រយ័ត្នប្រយែងចំពោះគ្នាទៅវិញទៅមក តែងតែខ្លាចថាអ្នកដទៃអាចនឹងធ្វើទង្វើផ្ទុយនឹងផលប្រយោជន៍របស់គេ ដូច្នេះ ពួកគេតែងតែព្យាយាមលាក់លៀមអ្វីមួយទុក។ តែទោះបីជាខ្ញុំបានទទួលជឿព្រះជាម្ចាស់ និងកំពុងបំពេញភារកិច្ចក៏ដោយ ក៏ខ្ញុំនៅតែប្រយ័ត្នប្រយែងចំពោះព្រះជាម្ចាស់ជានិច្ច។ បើខ្ញុំមានអារម្មណ៍ថា ភារកិច្ចដែលពួកជំនុំរៀបចំឲ្យខ្ញុំ មិនបង្កការគំរាមកំហែងដល់អនាគតរបស់ខ្ញុំទេ នោះខ្ញុំស្ម័គ្រចិត្តលះបង់ និងធ្វើវា តែពេលណាខ្ញុំមានអារម្មណ៍ថា ភារកិច្ចទាំងនេះអាចមានហានិភ័យខ្លះ ខ្ញុំមិនចង់ធ្វើវាឡើយ។ ខ្ញុំតែងតែអះអាងថា ខ្ញុំគួរពិចារណាពីបំណងព្រះហឫទ័យរបស់ព្រះជាម្ចាស់ តែពេលខ្ញុំប្រឈមមុខនឹងភារកិច្ចដែលត្រូវការការសហការរបស់ខ្ញុំ ខ្ញុំបែរជាគិតតែពីអនាគត និងវាសនាផ្ទាល់ខ្លួនទៅវិញ។ ខ្ញុំបានយកការខ្វះបទពិសោធរបស់ខ្ញុំមកធ្វើជាលេសដើម្បីគេចវេះពីភារកិច្ច ដោយមិនគិតពីព្រះជាម្ចាស់សោះឡើយ។ ខ្ញុំឃើញថា ខ្ញុំពិតជាអាត្មានិយម ថោកទាប ក្រឡេចក្រឡុច និងបោកបញ្ឆោតខ្លាំងណាស់។ អ្នកគ្មានជំនឿផ្ដល់អាទិភាពលើផលប្រយោជន៍ផ្ទាល់ខ្លួនលើសអ្វីៗទាំងអស់ ហើយតើគំនិតរបស់ខ្ញុំទាំងនេះ និងអ្វីដែលខ្ញុំកំពុងបង្ហាញចេញ មិនដូចគ្នានឹងអ្នកគ្មានជំនឿទេឬ? ខ្ញុំឃើញថា ខ្ញុំពិតជាខ្វះមនសិការ និងវិចារណញ្ញាណមែន។ ទោះបីជាមានរឿងជាច្រើនដែលខ្ញុំមិនយល់ក្នុងនាមជាអ្នកមើលការខុសត្រូវក៏ដោយ ក៏ខ្ញុំគួរតែបណ្ដុះបណ្ដាលជាមុនសិន និងមើលថាការងារទៅជាយ៉ាងណា។ បើខ្ញុំខិតខំអស់ពីសមត្ថភាពហើយ តែនៅតែមិនអាចបំពេញភារកិច្ចបាន នោះខ្ញុំនឹងមិនសោកស្ដាយឡើយ។ ក្រោយមក យ៉ាង ហ្វឹង បាននាំខ្ញុំទៅស្វែងយល់ពីការងាររបស់ក្រុមផ្សេងៗ។ ដំបូងឡើយ ខ្ញុំពិតជាច្របូកច្របល់ ហើយមិនដឹងថាត្រូវធ្វើអ្វី ឬត្រូវធ្វើយ៉ាងដូចម្ដេចឡើយ តែក្រោយមក ពេលខ្ញុំធ្វើវាបណ្ដើរ រាវរកផ្លូវបណ្ដើរ ខ្ញុំក៏រកឃើញផ្លូវទៅមុខ។

មិនយូរប៉ុន្មាន បក្សកុម្មុយនីស្តចិនបានបើកយុទ្ធនាការចាប់ខ្លួនអ្នកជឿទ្រង់ទ្រាយធំមួយទៀត ហើយយើងត្រូវផ្លាស់ទីជាបន្ទាន់ ព្រោះកន្លែងដែលយើងរស់នៅលែងមានសុវត្ថិភាព។ ស្ថានភាពនៅកន្លែងផ្សេងទៀតក៏អាក្រក់ដែរ។ អ្នកដឹកនាំថ្នាក់លើបានស្នើឲ្យពួកជំនុំនៅកន្លែងផ្សេងៗ ផ្ដល់បុគ្គលិកដែលមានគុណសម្បត្តិល្អសម្រាប់ភារកិច្ចផ្នែកអត្ថបទ។ ខ្ញុំគិតក្នុងចិត្តថា៖ «នៅក្នុងស្ថានភាពដ៏អាក្រក់ដែលយើងកំពុងជួបប្រទះពេលនេះ កិច្ចការពួកជំនុំខ្លះពិបាកនឹងអនុវត្តរួចទៅហើយ។ បើសិនជាមនុស្សដែលមានគុណសម្បត្តិល្អ ត្រូវបានផ្ទេរចេញទៅអស់ តើយើងអាចរំពឹងឲ្យការងារមានប្រសិទ្ធភាពទៅមុខដោយរបៀបណា? បើ យ៉ាង ហ្វឹង ក៏ចាកចេញនៅពេលដ៏សំខាន់នេះដែរ ក្រោយមក បើការងារគ្មានប្រសិទ្ធភាព ឬមានបញ្ហាកើតឡើង ខ្ញុំនឹងត្រូវទទួលខុសត្រូវ។ បើស្ថានការណ៍កាន់តែអាក្រក់ខ្លាំង ខ្ញុំអាចនឹងត្រូវបានដកហូតតំណែង ឬជម្រុះចោល ហើយពេលនោះ ខ្ញុំនឹងគ្មានអនាគត ឬវាសនាល្អឡើយ»។ ដោយគិតបែបនេះ ខ្ញុំមានវិប្បដិសារីដែលបានទទួលភារកិច្ចនេះតាំងពីដំបូង។ ចៃដន្យអី យ៉ាង ហ្វឹង មិនអាចចាកចេញពីតំបន់នេះបានទេមួយរយៈ ដោយសារហានិភ័យសុវត្ថិភាព ហើយខ្ញុំគិតថា៖ «បើគាត់មិនចាកចេញទេ នោះគាត់នឹងនៅតែទទួលខុសត្រូវលើការងារដដែល។ ទោះបីជាខ្ញុំជាអ្នកមើលការខុសត្រូវក៏ដោយ ក៏ខ្ញុំគ្រាន់តែជាជំនួយការប៉ុណ្ណោះ។ បើមានអ្វីខុសឆ្គងមែនទែននោះ អ្នកដឹកនាំនឹងនៅតែទៅរកគាត់ដដែល»។ ក្នុងអំឡុងពេលនោះ ខ្ញុំបានយកការរវល់នឹងការងារដែលកំពុងធ្វើមកធ្វើជាលេស ហើយមិនបានយកចិត្តទុកដាក់ខ្លាំងចំពោះការងារជារួមឡើយ។ ខ្ញុំគិតក្នុងចិត្តថា៖ «ដោយសារ យ៉ាង ហ្វឹង មិនទាន់ចាកចេញ គាត់អាចដោះស្រាយបញ្ហាដែលកើតឡើងបាន»។ មិនយូរប៉ុន្មាន អ្នកដឹកនាំបានយល់ពីសភាពរបស់ខ្ញុំ ហើយបានផ្ញើព្រះបន្ទូលរបស់ព្រះជាម្ចាស់ពីរបីវគ្គមកឲ្យខ្ញុំ។ ព្រះជាម្ចាស់មានបន្ទូលថា៖ «ពួកទទឹងនឹងព្រះគ្រីស្ទយល់ឃើញថា ការទទួលបានព្រះពរសំខាន់ជាងស្ថានសួគ៌ សំខាន់ជាងជីវិត សំខាន់ជាងការដេញតាមសេចក្តីពិត ការផ្លាស់ប្តូរនិស្ស័យ ឬសេចក្ដីសង្រ្គោះផ្ទាល់ខ្លួន ហើយសំខាន់ជាងការបំពេញភារកិច្ចរបស់ខ្លួនឱ្យបានល្អ និងធ្វើជាភាវៈដែលព្រះបានបង្កើតមកដែលត្រូវតាមស្ដង់ដាទៅទៀត។ ពួកគេគិតថា ការធ្វើជាភាវៈដែលព្រះបានបង្កើតមក ដែលត្រូវតាមស្ដង់ដា ការបំពេញភារកិច្ចរបស់ខ្លួនឱ្យបានល្អ និងការដែលត្រូវបានសង្រ្គោះ គឺសុទ្ធតែជារឿងកំប៉ិកកំប៉ុក ដែលគ្មានតម្លៃនឹងលើកមកនិយាយ ឬកត់សម្គាល់ឡើយ ចំណែកឯការទទួលបានព្រះពរវិញ គឺជារឿងតែមួយគត់នៅក្នុងជីវិតរបស់ពួកគេទាំងមូល ដែលមិនអាចបំភ្លេចបានឡើយ។ មិនថាពួកគេជួបប្រទះនឹងរឿងអ្វីនោះទេ មិនថាជារឿងតូចឬរឿងធំទេ ពួកគេផ្សារភ្ជាប់រឿងនោះទៅនឹងការទទួលបានព្រះពរ ហើយមានការប្រុងប្រយ័ត្ន និងយកចិត្តទុកដាក់ជាខ្លាំង ហើយពួកគេតែងតែទុកផ្លូវសម្រាប់ខ្លួនពួកគេជានិច្ច» (ដកស្រង់ពី «ចំណុចទីដប់ពីរ» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ «ជាពិសេស មានមនុស្សមួយចំនួនដែលនៅពេលត្រូវបានស្នើសុំឱ្យទទួលខុសត្រូវចំពោះការងារជាក់លាក់ណាមួយ ពួកគេមិនបានពិចារណាពីរបៀបដែលពួកគេអាចបង្ហាញនូវភាពស្មោះត្រង់របស់ពួកគេ ឬរបៀបបំពេញភារកិច្ចនេះ និងធ្វើការងារនេះឱ្យបានល្អនោះទេ។ ផ្ទុយទៅវិញ ពួកគេពិចារណាពីរបៀបគេចវេះពីការទទួលខុសត្រូវ របៀបជៀសវាងពីការត្រូវលួសកាត់ របៀបជៀសវាងពីការទទួលខុសត្រូវណាមួយ និងរបៀបយករួចខ្លួនដោយគ្មានគ្រោះថ្នាក់នៅពេលមានបញ្ហា ឬពេលមានកំហុស។ ពួកគេគិតពីផ្លូវរត់គេចរបស់ខ្លួនឯងជាមុនសិន និងគិតពីរបៀបបំពេញចំណង់ចំណូលចិត្ត និងចំណាប់អារម្មណ៍របស់ខ្លួនឯង មិនមែនគិតពីរបៀបបំពេញភារកិច្ចរបស់ពួកគេឱ្យបានល្អ និងបង្ហាញនូវភាពស្មោះត្រង់របស់ពួកគេនោះទេ។ ... ដូច្នេះ តើមនុស្សប្រភេទណាដែលបំពេញភារកិច្ចរបស់ពួកគេដោយរបៀបនេះ? តើពួកគេជាមនុស្សដែលដេញតាមសេចក្ដីពិតមែនទេ? ជាបឋម រឿងមួយដែលច្បាស់លាស់នោះគឺ៖ មនុស្សប្រភេទនេះមិនដេញតាមសេចក្ដីពិតទេ។ ពួកគេស្វែងរកការសប្បាយនឹងព្រះពរមួយចំនួន ក្លាយជាមនុស្សល្បីល្បាញ និងចង់លេចមុខលេចមាត់នៅក្នុងដំណាក់របស់ព្រះជាម្ចាស់ ដូចកាលដែលពួកគេធ្លាប់រស់នៅក្នុងសង្គមដែរ។ បើនិយាយពីសារជាតិវិញ តើពួកគេជាមនុស្សប្រភេទណា? ពួកគេគឺជាអ្នកមិនជឿ» (ដកស្រង់ពី «ចំណុចទីប្រាំបី (ផ្នែកទីមួយ)» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ «ប្រសិនបើមនុស្សមិនយល់ពីសេចក្ដីពិតទេ នោះគ្មានអ្វីដែលពិបាកសម្រាប់ពួកគេក្នុងការលះបង់ជាងផលប្រយោជន៍ផ្ទាល់ខ្លួនរបស់ពួកគេឡើយ។ នេះគឺដោយសារតែ ទស្សនៈវិជ្ជានៃជីវិតរបស់ពួកគេគឺ 'មនុស្សគ្រប់គ្នារត់យករួចខ្លួន ហើយអារក្សចាប់យកអ្នកដែលនៅក្រោយគេបង្អស់' និង 'មនុស្សស្លាប់ព្រោះប្រាក់ ឯសត្វស្លាប់ព្រោះចំណី'។ ច្បាស់ណាស់ ពួកគេរស់នៅដើម្បីតែផលប្រយោជន៍ផ្ទាល់ខ្លួនប៉ុណ្ណោះ។ មនុស្សគិតថា ប្រសិនបើពួកគេគ្មានផលប្រយោជន៍ផ្ទាល់ខ្លួន ឬប្រសិនបើពួកគេបាត់បង់ផលប្រយោជន៍ទាំងនោះ ពួកគេនឹងមិនអាចរស់បានឡើយ ហាក់ដូចជាការរស់រានរបស់ពួកគេ អាស្រ័យលើផលប្រយោជន៍ផ្ទាល់ខ្លួនរបស់ពួកគេអ៊ីចឹង។ ដូច្នេះ មនុស្សភាគច្រើនមើលមិនឃើញអ្វីទាំងអស់ ក្រៅពីផលប្រយោជន៍ផ្ទាល់ខ្លួនរបស់ពួកគេ។ ពួកគេចាត់ទុកផលប្រយោជន៍របស់ខ្លួនថាស្ថិតនៅពីលើអ្វីៗទាំងអស់ ហើយរស់នៅដើម្បីតែផលប្រយោជន៍ផ្ទាល់ខ្លួនរបស់ពួកគេប៉ុណ្ណោះ។ ពួកគេមិនខ្ចីកម្រើកម្រាមដៃឡើយ លុះត្រាតែមានផលប្រយោជន៍សម្រាប់ខ្លួនឯង ហើយការឱ្យពួកគេលះបង់ផលប្រយោជន៍ផ្ទាល់ខ្លួន គឺប្រៀបដូចជាការឱ្យពួកគេលះបង់ជីវិតរបស់ខ្លួនអ៊ីចឹង» («ការស្គាល់ពីនិស្ស័យរបស់ខ្លួន គឺជាមូលដ្ឋានគ្រឹះនៃការផ្លាស់ប្តូរនិស្ស័យ» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ ព្រះជាម្ចាស់ទ្រង់បើកសម្ដែងថា ពួកទទឹងនឹងព្រះគ្រីស្ទចាត់ទុកការទទួលបានព្រះពរ ជាគោលដៅនៃការជឿព្រះជាម្ចាស់។ ពួកគេមិនខិតខំដេញតាមសេចក្ដីពិតឡើយ ហើយភ្ជាប់គ្រប់យ៉ាងដែលកើតឡើងទៅនឹងការទទួលបានព្រះពរ។ ជាពិសេស ទាក់ទងនឹងភារកិច្ចដែលពួកជំនុំចាត់តាំង ពួកគេតែងតែខ្លាចក្នុងការទទួលខុសត្រូវ ឬធ្វើឲ្យមានអំពើរំលងដោយសារការពន្យារពេលការងារ ហើយពួកគេប្រយ័ត្នប្រយែងចំពោះព្រះជាម្ចាស់ជានិច្ច ដោយសារខ្លាចត្រូវបានជម្រុះចោល និងបាត់បង់ឱកាសទទួលបានព្រះពរ។ ពួកគេពិតជាទុច្ចរិត និងបោកបញ្ឆោតមែន! ខ្ញុំឃើញថា ឥរិយាបថរបស់ខ្ញុំគឺដូចជាពួកទទឹងនឹងព្រះគ្រីស្ទអ៊ីចឹង។ តាំងពីខ្ញុំត្រូវបានចាត់តាំងឲ្យបំពេញភារកិច្ចជាអ្នកមើលការខុសត្រូវមក អ្វីដែលខ្ញុំអាចគិតបានគឺថា ការធ្វើមិនបានល្អអាចប៉ះពាល់ដល់ការងារយ៉ាងដូចម្ដេច ហើយអាចនាំឲ្យខ្ញុំត្រូវបានបើកសម្ដែង និងជម្រុះចោល ព្រមទាំងបាត់បង់ឱកាសទទួលបានព្រះពរ។ គំនិតរបស់ខ្ញុំមិនមែននៅត្រង់ថា ធ្វើដូចម្ដេចទើបឱ្យខ្លួនឯងស្វែងយល់ពីការងារបានឆាប់រហ័ស ឬធ្វើដូចម្ដេចទើបដោះស្រាយបញ្ហាផ្សេងៗនៅក្នុងការងារឡើយ។ ខ្ញុំគិតតែពីផលប្រយោជន៍ផ្ទាល់ខ្លួនប៉ុណ្ណោះ។ ដោយឆ្លុះបញ្ចាំងពីឥរិយាបថរបស់ខ្ញុំ ខ្ញុំបានដឹងថា ខ្ញុំត្រូវបានគ្រប់គ្រងដោយពិសរបស់សាតាំងដែលថា «មនុស្សគ្រប់គ្នារត់យករួចខ្លួន ហើយអារក្សចាប់យកអ្នកដែលនៅក្រោយគេបង្អស់»។ គ្រប់យ៉ាងដែលខ្ញុំធ្វើ និងនិយាយ គឺផ្អែកលើគោលការណ៍នៃផលប្រយោជន៍ផ្ទាល់ខ្លួន ហើយខ្ញុំពិតជាអាត្មានិយម និងថោកទាបខ្លាំងណាស់។ ខ្ញុំដឹងច្បាស់ថា ពេលដែល យ៉ាង ហ្វឹង ត្រូវបានចាត់តាំងជាថ្មី នឹងគ្មាននរណាម្នាក់មើលការខុសត្រូវការងារផ្នែកអត្ថបទនៃពួកជំនុំជាច្រើនឡើយ ហើយថាការងារនឹងរងផលប៉ះពាល់ តែខ្ញុំនៅតែបារម្ភពីផលប្រយោជន៍ផ្ទាល់ខ្លួន ហើយស្ទាក់ស្ទើរក្នុងការទទួលភារកិច្ចនេះ។ ទោះបីជាខ្ញុំបានអានព្រះបន្ទូលរបស់ព្រះជាម្ចាស់ខ្លះៗ ហើយខ្ញុំយល់ថា ពេលពួកជំនុំដំឡើងនរណាម្នាក់ បំណងព្រះហឫទ័យរបស់ព្រះជាម្ចាស់ គឺដើម្បីឲ្យពួកគេទទួលការបណ្ដុះបណ្ដាល និងយល់ពីសេចក្ដីពិត មិនមែនដើម្បីបើកសម្ដែង និងជម្រុះពួកគេចោលឡើយ ក៏ខ្ញុំនៅតែមានអារម្មណ៍មិនមានសុវត្ថិភាព ហើយគ្មានភាពក្លាហានក្នុងការផ្ទុកផ្ដាក់គ្រប់យ៉ាងទៅលើព្រះជាម្ចាស់ដែរ។ ជាពិសេស ក្រោយការចាប់ខ្លួនរបស់បក្សកុម្មុយនីស្តចិន ការងារបានជួបប្រទះការលំបាកផ្សេងៗ ហើយមនុស្សដែលមានមនសិការ និងវិចារណញ្ញាណ នឹងទទួលខុសត្រូវយ៉ាងសកម្មមិនខាន។ តែអ្វីដែលខ្ញុំគិត គឺអំពីអនាគតផ្ទាល់ខ្លួនរបស់ខ្ញុំ និងរបៀបដែលខ្ញុំអាចទុកផ្លូវក្រោយសម្រាប់ខ្លួនឯងប៉ុណ្ណោះ។ ដើម្បីចៀសវាងការទទួលខុសត្រូវ ខ្ញុំបានយកការរវល់នឹងការងារដែលកំពុងធ្វើមកធ្វើជាលេស ដើម្បីកុំឲ្យចូលរួមក្នុងការងារជារួម ហើយខ្ញុំថែមទាំងគិតថា ដោយសារ យ៉ាង ហ្វឹង កំពុងប្រឈមហានិភ័យ វានឹងមិនងាយស្រួលសម្រាប់គាត់ក្នុងការបំពេញភារកិច្ចនៅកន្លែងផ្សេងឡើយ ដូច្នេះ ខ្ញុំនឹងមិនចាំបាច់ធ្វើជាអ្នកមើលការខុសត្រូវ ហើយដាក់ខ្លួនឯងឲ្យប្រឈមហានិភ័យឡើយ។ ខ្ញុំគិតតែពីផលប្រយោជន៍ផ្ទាល់ខ្លួន ហើយមិនគិតដល់កិច្ចការពួកជំនុំសោះ។ ខ្ញុំថែមទាំងប៉ងឲ្យអ្នកដទៃជួបរឿងអាក្រក់ ហើយបញ្ចេញគំនិតព្យាបាទទៀតផង។ តើខ្ញុំមានភាពជាមនុស្សត្រង់កន្លែងណាទៅ? ខ្ញុំឃើញថា ខ្ញុំគ្រាន់តែជឿព្រះជាម្ចាស់ដើម្បីទទួលបានព្រះពរ និងរង្វាន់ប៉ុណ្ណោះ ហើយឃើញថា ទោះបីជាខ្ញុំអាចបំពេញភារកិច្ចខ្លះក៏ដោយ ក៏ខ្ញុំគ្រាន់តែព្យាយាមតថ្លៃជាមួយព្រះជាម្ចាស់ប៉ុណ្ណោះ។ ពេលដែលចាំបាច់ពិតមែនឲ្យខ្ញុំទទួលខុសត្រូវ ខ្ញុំបែរជាពួននៅឆ្ងាយទៅវិញ។ ក្នុងចិត្តខ្ញុំ គ្មានភាពស្មោះត្រង់ចំពោះព្រះជាម្ចាស់ ឬភារកិច្ចរបស់ខ្ញុំឡើយ! អ្វីដែលខ្ញុំចេះតែនិយាយដូចជា «ខ្ញុំនឹងបំពេញភារកិច្ចឲ្យបានត្រឹមត្រូវ និងពិចារណាពីបំណងព្រះហឫទ័យរបស់ព្រះជាម្ចាស់» គឺសុទ្ធតែជាពាក្យសម្ដីទទេសូន្យ។ ខ្ញុំគ្រាន់តែនិយាយពាក្យពីរោះស្ដាប់ ដើម្បីព្យាយាមយកព្រះទ័យព្រះជាម្ចាស់ប៉ុណ្ណោះ ដើម្បីឲ្យទ្រង់ប្រទានគោលដៅល្អដល់ខ្ញុំនៅថ្ងៃអនាគត។ តើខ្ញុំមិនមែនគ្រាន់តែព្យាយាមបោកបញ្ឆោត និងប្រើប្រាស់ព្រះជាម្ចាស់ទេឬ? ខ្ញុំបានដឹងថា ខ្ញុំមិនត្រឹមតែអាត្មានិយម និងថោកទាបប៉ុណ្ណោះទេ តែខ្ញុំថែមទាំងមាននិស្ស័យទុច្ចរិតយ៉ាងពិតប្រាកដទៀតផង។ ខ្ញុំកាន់តែឆ្លុះបញ្ចាំង ខ្ញុំកាន់តែមានអារម្មណ៍ថា អ្វីដែលខ្ញុំបានបង្ហាញចេញមក គឺគួរឲ្យស្អប់ និងគួរឲ្យខ្ពើមរអើមចំពោះព្រះជាម្ចាស់ណាស់។ ខ្ញុំគិតអំពីកម្ពស់ និងបទពិសោធដ៏មានកម្រិតរបស់ខ្ញុំ ហើយខ្ញុំឃើញថា ព្រះជាម្ចាស់បានប្រោសប្រទានព្រះគុណដល់ខ្ញុំ ដោយប្រទានឱកាសឲ្យខ្ញុំទទួលការបណ្ដុះបណ្ដាលក្នុងភារកិច្ចជាអ្នកមើលការខុសត្រូវ ហើយឃើញថា នេះគឺដើម្បីឲ្យខ្ញុំអាចចាប់យល់គោលការណ៍បានឆាប់រហ័ស និងចូលទៅក្នុងតថភាពនៃសេចក្ដីពិត។ តែខ្ញុំមិនបានឲ្យតម្លៃចំពោះឱកាសដែលព្រះជាម្ចាស់ប្រទានឲ្យខ្ញុំនេះទេ ហើយក៏មិនបានគិតពីរបៀបបំពេញភារកិច្ចឲ្យបានល្អ និងតបស្នងក្ដីស្រឡាញ់របស់ព្រះជាម្ចាស់ដែរ។ ផ្ទុយទៅវិញ ខ្ញុំបានបដិសេធ និងគេចវេះពីភារកិច្ចរបស់ខ្ញុំ។ ខ្ញុំពិតជាខ្វះមនសិការ និងវិចារណញ្ញាណ ហើយមិនអាចបែងចែកល្អ និងអាក្រក់បានឡើយ! ដោយដឹងរឿងនេះ ខ្ញុំពោរពេញដោយវិប្បដិសារី និងអារម្មណ៍ជំពាក់គុណ ហើយខ្ញុំចង់ឆ្លៀតឱកាសរៀនសូត្រពី យ៉ាង ហ្វឹង ឲ្យបានច្រើនតាមដែលអាចធ្វើបាន ក្នុងពេលដែលគាត់នៅទីនេះ។ មិនយូរប៉ុន្មាន យ៉ាង ហ្វឹង និងបងប្អូនប្រុសស្រីមួយចំនួនត្រូវបានប៉ូលិសចាប់ខ្លួន ហើយការងារទាំងអស់បានធ្លាក់មកលើស្មារបស់ខ្ញុំ។ ទោះបីជាមានសម្ពាធខ្លះក៏ដោយ ក៏ខ្ញុំដឹងថា ខ្ញុំមិនអាចរត់គេចពីស្ថានការណ៍នេះបានទេ ហើយថាខ្ញុំត្រូវតែទទួលយកភារកិច្ចរបស់ខ្ញុំ ដូច្នេះ ខ្ញុំបានសហការជាមួយបងប្អូនប្រុសស្រីរបស់ខ្ញុំ ដើម្បីបំពេញភារកិច្ច។

ម្ដងនោះ ខ្ញុំបានបោះចោលអត្ថបទទីបន្ទាល់តាមរយៈបទពិសោធមួយ ដោយផ្អែកលើសញ្ញាណ និងការស្រមើស្រមៃផ្ទាល់ខ្លួនរបស់ខ្ញុំ ហើយអ្នកដឹកនាំថ្នាក់លើបានផ្ញើសំបុត្រមកដើម្បីឱ្យតាមដាន និងពិនិត្យមើលរឿងនេះ។ ខ្ញុំគិតថា៖ «នេះមិនមែនជារឿងតូចតាចទេ។ នេះប្រហែលជាមិនត្រឹមតែជារឿងនៃការត្រូវបានលួសកាត់ប៉ុណ្ណោះទេ ហើយក្នុងករណីអាក្រក់បំផុត ខ្ញុំថែមទាំងអាចត្រូវបានដកហូតតំណែងទៀតផង»។ ខ្ញុំបានឆ្លុះបញ្ចាំងពីមូលហេតុនៃបញ្ហានេះ ក្នុងពេលរង់ចាំអ្នកដឹកនាំដោះស្រាយវា។ អ្នកដឹកនាំបានដឹងថា នេះជាលើកទីមួយហើយដែលយើងមានបញ្ហាបែបនេះ ដូច្នេះ ពួកគេមិនបានដាក់ទោសយើងទេ តែពួកគេបានលើកទឹកចិត្តឲ្យយើងឆ្លុះបញ្ចាំង និងសរុបសេចក្ដីបន្ថែមទៀត។ នៅពេលនោះ ខ្ញុំគិតថា៖ «ការទទួលខុសត្រូវនៃភារកិច្ចនេះធំពេកហើយ។ ហេតុអ្វីក៏ខ្ញុំមិនប្រាប់អ្នកដឹកនាំថា ខ្ញុំមិនអាចបំពេញភារកិច្ចនេះបាន ហើយសុំទទួលភារកិច្ចដែលមានការទទួលខុសត្រូវតិចជាងនេះវិញទៅ?» ខណៈពេលដែលខ្ញុំកំពុងគិតបែបនេះ ខ្ញុំបានដឹងថាគំនិតទាំងនេះខុស ហើយខ្ញុំនឹកឃើញដល់ព្រះបន្ទូលរបស់ព្រះជាម្ចាស់ទាំងនេះ៖ «តើអ្នកជឿថាព្រះជាម្ចាស់ពិនិត្យពិច័យគ្រប់ទាំងអស់ដែរឬទេ? មនុស្សគ្រប់រូបសុទ្ធតែធ្វើខុស។ ប្រសិនបើមនុស្សម្នាក់ដែលមានបំណងត្រឹមត្រូវ តែខ្វះបទពិសោធ ហើយមិនធ្លាប់ចាត់ចែងរឿងប្រភេទណាមួយពីមុនមក ប៉ុន្តែពួកគេបានព្យាយាមអស់ពីសមត្ថភាពហើយ នោះព្រះជាម្ចាស់នឹងទតឃើញ។ អ្នកត្រូវតែជឿថាព្រះជាម្ចាស់ពិនិត្យពិច័យរបស់សព្វសារពើ និងចិត្តរបស់មនុស្សផងដែរ។ ប្រសិនបើ មនុស្សមិនជឿសូម្បីតែរឿងនេះ តើពួកគេមិនមែនជាអ្នកមិនជឿទេឬ?» (ដកស្រង់ពី «ចំណុចទីប្រាំបី (ផ្នែកទីមួយ)» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ បន្ទូលរបស់ព្រះជាម្ចាស់បានធ្វើឲ្យខ្ញុំយល់ថា ព្រះជាម្ចាស់ទ្រង់មិនប្រព្រឹត្តចំពោះយើងដោយផ្អែកលើលទ្ធផលនៃព្រឹត្តិការណ៍តែមួយមុខនោះទេ តែទ្រង់ក៏ព្រះតំរិះពីចេតនារបស់យើងនៅក្នុងភារកិច្ច និងបរិបទដែលបញ្ហាកើតឡើងផងដែរ។ ឧទាហរណ៍ មនុស្សខ្លះប្រហែលជាទើបតែទទួលភារកិច្ច ហើយដោយសារពួកគេមិនទាន់បានបណ្ដុះបណ្ដាលយូរ និងមានការយល់ដឹងអំពីគោលការណ៍នៅមានកម្រិត នោះសេចក្ដីវៀចវេរអាចនឹងកើតឡើងនៅក្នុងភារកិច្ចរបស់គេ ហើយពួកគេគួរត្រូវបានផ្ដល់ការប្រកបគ្នា និងជំនួយជាមុនសិន។ បើសិនជាក្រោយពេលបណ្ដុះបណ្ដាលបានមួយរយៈ ពួកគេនៅតែមិនរីកចម្រើន ដោយសារគុណសម្បត្តិអន់ខ្សោយ នោះពួកគេគួរត្រូវបានចាត់តាំងជាថ្មី ទៅកាន់ភារកិច្ចដែលកាន់តែស័ក្ដិសម។ ប៉ុន្តែ បើគុណសម្បត្តិរបស់ពួកគេអាចទទួលយកបាន តែពួកគេចេះតែពឹងអាងលើចេតនាផ្ទាល់ខ្លួន និងនិស្ស័យពុករលួយនៅក្នុងភារកិច្ច ហើយពួកគេរំលោភលើគោលការណ៍ និងបង្កការបង្អាក់ និងរំខាន នោះពួកគេត្រូវតែទទួលបានការលួសកាត់។ ហើយបើពួកគេនៅតែមិនប្រែចិត្តទេ ពួកគេនឹងត្រូវដកហូតតំណែង និងជម្រុះចោល។ នៅក្នុងព្រះដំណាក់របស់ព្រះជាម្ចាស់ មនុស្សត្រូវបានប្រព្រឹត្តចំពោះស្របតាមគោលការណ៍ ដោយមិនគិតថាពួកគេបំពេញភារកិច្ចអ្វី ឬថាតើពួកគេជាអ្នកមើលការខុសត្រូវឬអត់ឡើយ។ ដូចជាអ្នកមើលការខុសត្រូវដែលខ្ញុំបានឃើញ កាលខ្ញុំទើបតែបំពេញភារកិច្ចផ្នែកអត្ថបទដំបូង ដែលត្រូវបានដកហូតតំណែងនោះ គាត់បានរស់នៅក្នុងសភាពខុសឆ្គងជាយូរមកហើយ និងបំពេញភារកិច្ចតាមរបៀបដ៏ក្រអឺតក្រទម និងរាប់ខ្លួនឯងជាសុចរិត ហើយដោយមិនស្វែងរកគោលការណ៍ឡើយ ហើយគាត់បានបង្អាក់ការងារយ៉ាងធ្ងន់ធ្ងរ។ ការណ៍នេះបាននាំឲ្យគាត់ត្រូវបានដកហូតតំណែង។ តែព្រះដំណាក់របស់ព្រះជាម្ចាស់មិនបានបណ្ដេញគាត់ចេញដោយសាររឿងនេះទេ ហើយពេលគាត់ចាប់ផ្ដើមឆ្លុះបញ្ចាំង និងស្គាល់ខ្លួនឯង ហើយព្រមប្រែចិត្ត ព្រះដំណាក់របស់ព្រះជាម្ចាស់បានផ្ដល់ឱកាសមួយទៀតដល់គាត់ ហើយគាត់នៅតែបំពេញភារកិច្ចរបស់គាត់រហូតដល់សព្វថ្ងៃ។ ម្យ៉ាងវិញទៀត មនុស្សខ្លះធ្វើអំពើអាក្រក់យ៉ាងអនាធិបតេយ្យនៅក្នុងភារកិច្ចរបស់ខ្លួន ហើយពួកគេបង្អាក់ និងរំខានដល់ការងារ និងមិនព្រមប្រែចិត្ត។ មនុស្សបែបនេះ ទោះបីជាពួកគេទទួលខុសត្រូវតិចតួច ឬមិនមែនជាអ្នកមើលការខុសត្រូវ ឬអ្នកដឹកនាំ និងអ្នកធ្វើការក៏ដោយ ក៏នឹងត្រូវបានជម្រុះចោលដែរ។ ដោយដឹងរឿងនេះ ខ្ញុំទទួលបានការយល់ដឹងខ្លះអំពីនិស្ស័យសុចរិតរបស់ព្រះជាម្ចាស់។ កាលពីមុន ខ្ញុំចាត់ទុកព្រះជាម្ចាស់ដូចជាមន្ត្រីរដ្ឋាភិបាល ដែលនឹងធ្វើបាប និងគាបសង្កត់មនុស្ស បើគាត់ឃើញពួកគេធ្វើខុស ដែលប៉ះពាល់ដល់ផលប្រយោជន៍របស់គាត់ ហើយជាអ្នកដែលមិនពិចារណាពីបរិបទនៃស្ថានភាពសោះ កុំថាឡើយប្រព្រឹត្តចំពោះមនុស្សដោយផ្អែកលើសារជាតិរបស់ពួកគេនោះ។ ខ្ញុំគិតថា បើនរណាម្នាក់គ្រាន់តែនិយាយខុស ឬធ្វើអ្វីមួយដែលទាស់នឹងបំណងរបស់គាត់បន្ដិចបន្តួច នោះគាត់អាចប្រើអំណាចរបស់គាត់ ដើម្បីចាត់ការអ្នកនោះមិនខាន។ ការវិនិច្ឆ័យព្រះជាម្ចាស់ដោយទស្សនៈបែបនេះ គឺជាការមួលបង្កាច់ និងជាការប្រមាថដល់ទ្រង់! ដោយដឹងបែបនេះ ខ្ញុំបានបោះបង់ការប្រយ័ត្នប្រយែង និងការយល់ច្រឡំចំពោះព្រះជាម្ចាស់ ហើយខ្ញុំឃើញថា ខ្លួនឯងអាចប្រឈមមុខនឹងភារកិច្ចដោយស្ងប់ចិត្ត។ ពេលដោះស្រាយការងារ ឬពិនិត្យអត្ថបទ ខ្ញុំនឹងយកចិត្តទុកដាក់ខ្លាំងជាងមុន និងធ្វើអ្វីដែលខ្ញុំអាចធ្វើបាន ហើយបើមានបញ្ហាកើតឡើងពិតមែន ដែលតម្រូវឲ្យខ្ញុំទទួលខុសត្រូវ ខ្ញុំនឹងចុះចូល ប្រឈមមុខនឹងវា និងដកពិសោធពីវា។

ពេលខ្ញុំបំពេញភារកិច្ចឥឡូវនេះ ជួនកាលខ្ញុំនៅតែគិតពីអនាគត និងវាសនារបស់ខ្ញុំ ដោយខ្លាចថា បើខ្ញុំធ្វើមិនបានល្អ វានឹងបង្កជាការបង្អាក់ និងរំខាន ហើយខ្ញុំអាចនឹងត្រូវបានបើកសម្ដែង និងជម្រុះចោល តែខ្ញុំអាចអធិស្ឋានទៅព្រះជាម្ចាស់ បះបោរប្រឆាំងនឹងគំនិតទាំងនេះ និងបំពេញភារកិច្ចរបស់ខ្ញុំតាមធម្មតា។ ជួនកាល ខ្ញុំប្រហែលជាមើលរឿងរ៉ាវមិនច្បាស់ ឬមិនបំពេញភារកិច្ចដោយមនសិការ ដែលនាំឲ្យមានបញ្ហា ប៉ុន្តែខ្ញុំគ្រាន់តែមិនរស់នៅក្នុងការប្រយ័ត្នប្រយែង និងការយល់ច្រឡំប៉ុណ្ណោះ។ ផ្ទុយទៅវិញ ខ្ញុំអាចប្រព្រឹត្តចំពោះរឿងរ៉ាវយ៉ាងត្រឹមត្រូវ ឆ្លុះបញ្ចាំងពីខ្លួនឯង និងស្វែងរកមូលហេតុនៃបញ្ហាទាំងនេះបានទាន់ពេលវេលា ហើយកែប្រែស្ថានការណ៍ភ្លាមៗ ពេលដែលខ្ញុំរកឃើញបញ្ហា។ ដោយការអនុវត្តបែបនេះ ខ្ញុំមានអារម្មណ៍សុខសាន្ត និងស្ងប់សុខក្នុងចិត្ត។ សូមអរព្រះគុណព្រះជាម្ចាស់!


៤៨. ការដកចេញនូវការក្លែងបន្លំ ពិតជាធ្វើឱ្យធូរស្បើយមែន

វិលសុន ប្រទេសបារាំង

ដោយសារខ្ញុំចេះជួសជុលគ្រឿងអេឡិចត្រូនិកខ្លះៗ បងប្អូនប្រុសស្រីតែងតែមករកខ្ញុំ ពេលឧបករណ៍របស់ពួកគាត់មានបញ្ហា ហើយជាធម្មតា ខ្ញុំអាចជួសជុលវាបាន។ មានម្ដងនោះ ឧបករណ៍របស់បងប្រុសម្នាក់មានបញ្ហា ហើយខ្ញុំក៏បានជួយពិនិត្យ និងជួសជុលឱ្យគាត់។ បងប្រុសគាត់សួរថា៖ «ប្អូនចេះធ្វើរបស់នេះដែរ? ខ្ញុំក៏ចង់ចេះធ្វើរបស់ទាំងនេះនៅថ្ងៃណាមួយដែរ»។ ខ្ញុំពេញចិត្តណាស់ ហើយក៏តបថា៖ «វាមិនស្មុគស្មាញណាស់ណានោះទេ។ ឱ្យតែបងយល់ពីគោលការណ៍ បងអាចរៀនបានលឿនហើយ»។ បងប្រុសនោះងក់ក្បាលដោយការកោតសរសើរ ហើយខ្ញុំមានអារម្មណ៍ថាមានមោទនភាពខ្លាំងណាស់ និងគិតថាខ្លួនឯងពូកែជាងគេ។

មានម្ដងនោះ បងប្អូនប្រុសស្រីត្រូវការឱ្យជួយដំឡើងកុំព្យូទ័រពីរគ្រឿង ហើយបានសុំឱ្យខ្ញុំជួយ។ ខ្ញុំគិតថា៖ «បង លៀម និងបង ម៉ៃឃើល ធ្លាប់ជាអ្នកទទួលបន្ទុកដំឡើងកុំព្យូទ័រ។ ឥឡូវពួកគាត់ចាកចេញទៅហើយ នៅសល់តែខ្ញុំម្នាក់គត់ដែលចេះរឿងគ្រឿងអេឡិចត្រូនិកខ្លះៗ ប៉ុន្តែតាមពិតទៅ ខ្ញុំមិនដែលធ្លាប់ដំឡើងកុំព្យូទ័រពីមុនមកទេ បើបងប្អូនប្រុសស្រីពិតជាយកគ្រឿងមកមែន ហើយខ្ញុំដំឡើងមិនបានល្អទេ ច្បាស់ជាខ្មាសគេស្លាប់ហើយ! បងប្អូនប្រុសស្រីមុខជាគិតថា 'ខ្ញុំស្មានតែបងឯងចេះខាងគ្រឿងអេឡិចត្រូនិក តែសូម្បីដំឡើងកុំព្យូទ័រមួយគ្រឿង ក៏ធ្វើមិនបានផង'»។ ដូច្នេះ ខ្ញុំក៏បានរកមើលវីដេអូបង្រៀនខ្លះៗពីការដំឡើងកុំព្យូទ័រ ដើម្បីរៀនទុកជាមុន ហើយខ្ញុំបានរកកុំព្យូទ័រមួយមកដោះចេញ ហើយផ្គុំវាចូលវិញ។ ក្រោយពីហាត់ធ្វើបានពីរបីដង ខ្ញុំក៏ចេះរៀបផ្គុំ និងដំឡើងប្រព័ន្ធកុំព្យូទ័របានស្ទាត់គ្រាន់បើ ហើយខ្ញុំក៏រៀងធូរទ្រូងបន្តិច។ មិនយូរប៉ុន្មាន បងប្រុសម្នាក់បានយកកុំព្យូទ័រមួយគ្រឿងមក ដែលគេបានផ្គុំវារួចហើយ គឺនៅតែដំឡើងប្រព័ន្ធប៉ុណ្ណោះ។ ខ្ញុំគិតថា វាគួរតែងាយស្រួលទេ។ ប៉ុន្តែ ពេលខ្ញុំចាប់ផ្ដើមដំឡើងប្រព័ន្ធ ខ្ញុំឃើញថា ប្រព័ន្ធនៅក្នុងកុំព្យូទ័រនេះ ខុសគ្នាបន្តិចពីប្រព័ន្ធដែលខ្ញុំធ្លាប់ដំឡើងពីមុន ហើយខ្ញុំមិនអាចចូលទៅកាន់ផ្ទាំងដំឡើងកម្មវិធីបានទេ។ ខ្ញុំខ្លាចអ្នកដទៃឃើញថាខ្ញុំធ្វើមិនកើត ហើយមើលងាយខ្ញុំ ដូច្នេះ ខ្ញុំក៏ឱនមុខចុះ ហើយព្យាយាមធ្វើនេះធ្វើនោះ ដើម្បីរកវិធីដោះស្រាយ។ មួយសន្ទុះក្រោយមក ខ្ញុំនៅតែធ្វើមិនបានដដែល។ បងប្រុសៗដែលនៅក្បែរខ្ញុំ បាននាំគ្នាបញ្ចេញយោបល់ អ្នកខ្លះឱ្យធ្វើបែបនេះ ឯអ្នកខ្លះទៀតថាគួរតែធ្វើបែបនោះវិញ។ អ្នកខ្លះទៀតប្រាប់ឱ្យរកមើលវីដេអូបង្រៀន ហើយអ្នកខ្លះទៀតប្រាប់ឱ្យទូរសព្ទទៅបងម៉ៃឃើល។ យោបល់ទាំងនេះធ្វើឱ្យខ្ញុំព្រួយចិត្តណាស់។ ខ្ញុំបានគិតថា៖ «ខ្ញុំត្រូវតែដំឡើងប្រព័ន្ធនេះឱ្យបានឆាប់។ បើខ្ញុំឱ្យអ្នកដទៃមកប្រាប់ថាត្រូវដំឡើងប្រព័ន្ធនេះតាមរបៀបណា អ៊ីចឹង វាមិនធ្វើឱ្យខ្ញុំមើលទៅដូចជាអសមត្ថភាពទៅហើយទេ? ពេលនោះ បងប្អូនប្រុសៗប្រាកដជាមើលងាយខ្ញុំមិនខាន»។ ដូច្នេះ ខ្ញុំមិនបានអើពើនឹងពួកគាត់ទេ ហើយបន្តព្យាយាមធ្វើតែម្នាក់ឯង។ បានមួយសន្ទុះ បងប្រុសម្នាក់ក៏បានទូរសព្ទទៅបង ម៉ៃឃើល។ ខ្ញុំមិនបានចាប់អារម្មណ៍ទាល់តែសោះ ប៉ុន្តែ ខ្ញុំក៏បានឮបងម៉ៃឃើលនិយាយថា៖ «ចុចប៊ូតុងនេះឱ្យជាប់កុំលែងដៃ នោះបងនឹងអាចចូលទៅកាន់ផ្ទាំងដំឡើងកម្មវិធីបានហើយ»។ ខ្ញុំបានធ្វើតាមនោះ ហើយដំឡើងកម្មវិធីសាជាថ្មី ហើយមិនយូរប៉ុន្មាន ការដំឡើងក៏បានរួចរាល់។ ក្រោយមក ខ្ញុំបានឆ្លុះបញ្ចាំងពីអ្វីដែលខ្ញុំបានបង្ហាញចេញតាមរយៈស្ថានភាពនេះ ហើយយល់ថា ខ្លួនឯងពិតជាគ្មានហេតុផលសោះ។ ច្បាស់ណាស់ថា ខ្ញុំមិនដឹងពីរបៀបធ្វើវាទេ ប៉ុន្តែខ្ញុំមិនហ៊ានទទួលស្គាល់ការពិត ដោយខ្លាចអ្នកដទៃមើលងាយខ្ញុំ។ នៅពេលអ្នកដទៃទូរសព្ទសុំជំនួយ ខ្ញុំយល់ថា ពួកគាត់កំពុងតែបដិសេធសមត្ថភាពរបស់ខ្ញុំ ហើយខ្ញុំមានអារម្មណ៍មិនសុខចិត្តនោះទេ។ ពេលឆ្លុះបញ្ចាំងពីអ្វីដែលខ្ញុំបានបង្ហាញចេញ ខ្ញុំមានអារម្មណ៍ស្អប់ខ្ពើមខ្លួនឯងខ្លះដែរ។ ខ្ញុំបានគិតក្នុងចិត្តថា៖ «លើកក្រោយ ខ្ញុំមិនអាចបិទបាំង និងក្លែងបន្លំខ្លួនឯងបែបនេះទៀតបានទេ»។

ថ្ងៃបន្ទាប់ ខ្ញុំបានចេញទៅក្រៅធ្វើកិច្ចការចាំបាច់ខ្លះ ហើយបងប្រុសម្នាក់បានទូរសព្ទប្រាប់ឱ្យខ្ញុំប្រញាប់ត្រឡប់មកវិញ ដោយថាមានកុំព្យូទ័រមួយគ្រឿងត្រូវរៀបចំផ្គុំ ហើយពួកគាត់មិនចេះធ្វើវាទេ។ ភ្លាមនោះ ខ្ញុំមានអារម្មណ៍ថាខ្លួនឯងជាមនុស្សសំខាន់។ ខ្ញុំគិតថា៖ «មើលទៅ បើគ្មានខ្ញុំទេ ការងារច្បាស់ជារញ៉េរញ៉ៃមិនខាន! ទោះបីខ្ញុំមិនដែលដំឡើងកុំព្យូទ័រពីមុនមកក៏ដោយ ក៏ខ្ញុំមានបទពិសោធខាងជួសជុលដែរ ហើយខ្ញុំគួរតែអាចយល់ពីគោលការណ៍ជាមូលដ្ឋានបានឆាប់។ ខ្ញុំនឹងពន្យល់ពីគោលការណ៍ដល់ពួកគាត់នៅពេលក្រោយ ហើយបង្ហាញពួកគាត់ថា ខ្ញុំនៅតែចេះច្រើនជាងគេដដែល»។ ពេលខ្ញុំទៅដល់ផ្ទះ ខ្ញុំឃើញថាកុំព្យូទ័រនេះខុសពីកុំព្យូទ័រដែលខ្ញុំធ្លាប់ជួបពីមុន ហើយខ្ញុំក៏ភ័យបន្តិចដែរ ដោយគិតថា៖ «បើខ្ញុំទទួលស្គាល់ថា ខ្ញុំមិនដែលដំឡើងកុំព្យូទ័រប្រភេទនេះពីមុនមកទេ តើពួកគាត់នឹងថា 'គាត់ក៏មានរឿងដែលមិនចេះដែរតើ!' ហើយមើលងាយខ្ញុំទៅហើយទេ?» ដូច្នេះ ខ្ញុំក៏ចាប់ផ្ដើមពន្យល់ពីគោលការណ៍រៀបចំផ្គុំដំឡើង តាមបទពិសោធខ្ញុំកន្លងមក និងពន្យល់ពីរបៀបដំណើរការវា។ ប៉ុន្តែ ពេលខ្ញុំកំពុងរៀបចំផ្គុំវានោះ ខ្ញុំមិនប្រាកដថា ខ្ញុំធ្វើត្រូវឬអត់ទេ។ ខ្ញុំពិតជាភ័យក្នុងចិត្តណាស់រហូតដល់ចាប់ផ្ដើមបែកញើស។ ខ្ញុំចង់ទូរសព្ទទៅបង លៀម ដើម្បីសុំយោបល់ដែរ ប៉ុន្តែខ្ញុំហើបមាត់សុំជំនួយមិនរួចសោះ។ ខ្ញុំគិតថា៖ «បងប្អូនប្រុសស្រីគិតថាខ្ញុំចេះធ្វើរឿងនេះ ប៉ុន្តែបើខ្ញុំសុំជំនួយពីបងលៀម ពួកគាត់ប្រាកដជាគិតថា ជំនាញរបស់ខ្ញុំមិនល្អគ្រប់គ្រាន់ទេ។ តើពួកគាត់នឹងនៅតែឱ្យតម្លៃខ្ញុំទៀតទេ? តើពួកគាត់នឹងនៅតែមករកខ្ញុំឱ្យជួយទៀតទេ? ទេ មិនបានទេ។ ខ្ញុំមិនអាចឱ្យបងប្អូនប្រុសស្រីមើលងាយខ្ញុំបានឡើយ។ ខ្ញុំនឹងរកវិធីដោះស្រាយដោយខ្លួនឯង។ ខ្ញុំគួរតែអាចដោះស្រាយរឿងនេះបាន»។ ដូច្នេះ ខ្ញុំក៏បានអានសៀវភៅណែនាំបណ្ដើរ និងប្រើវិធីពីមុនរបស់ខ្ញុំដើម្បីតខ្សែភ្លើង និងសាកល្បងវាបណ្ដើរ។ ប៉ុន្តែ ពេលដែលខ្ញុំតខ្សែភ្លើង និងបើកភ្លើងភ្លាម ក៏មានផ្សែងហុយចេញពីធុងកុំព្យូទ័រ ហើយខ្ញុំក៏ប្រញាប់ដកឌុយភ្លើងចេញ។ បងប្រុស ឆាលី បានសួរថា៖ «មានរឿងអីហ្នឹង?» មុខខ្ញុំឡើងក្រហម ហើយខ្ញុំក៏និយាយថា៖ «ខ្ញុំប្រហែលជាដោតខ្សែខុស ហើយធ្វើឱ្យឆេះបន្ទះសៀគ្វីហើយ»។ ដើម្បីរកលេសដោះសារ ខ្ញុំក៏និយាយថា៖ «ខ្ញុំនឹងទៅយកអូមម៉ែត្រមកពិនិត្យមើលថាតើវាឆេះមែនឬអត់»។ ពេលខ្ញុំត្រឡប់ចូលទៅក្នុងបន្ទប់វិញ ក្នុងក្បាលខ្ញុំវល់អស់ ហើយខ្ញុំបានគិតថា៖ «ម៉េចក៏ក្លាយទៅជាបែបនេះ? ខ្ញុំមិនត្រឹមតែដំឡើងវាមិនបានទេ ថែមទាំងធ្វើឱ្យឆេះបន្ទះសៀគ្វីទៀត។ ខ្ញុំពិតជាខ្មាសគេណាស់។ ខ្ញុំមិនចង់ជួបមុខអ្នកណាទាំងអស់។ បើខ្ញុំដឹងថានឹងមានរឿងបែបនេះកើតឡើង ខ្ញុំមុខជាទូរសព្ទទៅសុំយោបល់ពីបង លៀម ហើយ ហើយរឿងនេះក៏មិនកើតឡើងដែរ»។ ខ្ញុំកាន់តែគិតរឿងនេះ ខ្ញុំកាន់តែសោកស្ដាយនូវអ្វីដែលខ្ញុំបានធ្វើ ហើយខ្ញុំចង់តែទះកំផ្លៀងខ្លួនឯងទេ។ ពេលខ្ញុំចេញពីបន្ទប់មកវិញ បងឆាលីបានទូរសព្ទនិយាយជាមួយបង លៀម រួចបាត់ទៅហើយ ហើយបង លៀម បានប្រាប់គាត់ពីរបៀបតខ្សែភ្លើង។ តាមពិតវិធីដោះស្រាយ គឺងាយបំផុត ប៉ុន្តែខ្ញុំមិនបានគិតដល់សោះ។ ពេលនោះ ខ្ញុំមានវិប្បដិសារីយ៉ាងខ្លាំង ដោយគិតថា៖ «បើខ្ញុំព្រមឱ្យអ្នកណាម្នាក់ណែនាំខ្ញុំ ខ្ញុំក៏មិនបានដើរផ្លូវខុសដែរ ប៉ុន្តែឥឡូវ បន្ទះសៀគ្វីឆេះបាត់ទៅហើយ យើងត្រូវតែដូរវាចេញ។ រឿងនេះនឹងធ្វើឱ្យបងប្អូនប្រុសស្រីយឺតយ៉ាវក្នុងការប្រើប្រាស់វាសម្រាប់បំពេញភារកិច្ចរបស់ពួកគាត់»។

ក្រោយមក ខ្ញុំបានឆ្លុះបញ្ចាំង ដោយសួរខ្លួនឯងថា៖ «តើខ្ញុំបានបង្ហាញចេញនូវនិស្ស័យពុករលួយអ្វីខ្លះ នៅក្នុងហេតុការណ៍ទាំងពីរនៃការដំឡើងប្រព័ន្ធ និងរៀបចំផ្គុំកុំព្យូទ័រនេះ?» ខ្ញុំបាននិយាយពីសភាពរបស់ខ្ញុំប្រាប់បងប្រុសម្នាក់ ហើយគាត់បានចង្អុលបង្ហាញខ្ញុំថា៖ «នៅពេលយើងចេះជំនាញអ្វីមួយបន្តិចបន្តួច យើងធ្វើឫកពារដូចជាពូកែជាងគេ។ នេះមិនខុសអ្វីពីយកដៃទៅចាប់ភ្លើង ហើយត្រូវភ្លើងរលាកដៃនោះទេ»។ ពេលឮបែបនេះ ខ្ញុំក៏ដឹងថា ខ្ញុំមានបញ្ហាបែបនេះមែន ដូច្នេះ ខ្ញុំក៏បានរកមើលព្រះបន្ទូលរបស់ព្រះជាម្ចាស់ដែលទាក់ទងនឹងរឿងនេះ។ ព្រះជាម្ចាស់មានបន្ទូលថា៖ «ការរក្សាជំហររបស់ខ្លួនឱ្យបានត្រឹមត្រូវក្នុងនាមជាភាវៈដែលបានបង្កើតមក និងការធ្វើជាមនុស្សសាមញ្ញម្នាក់ តើរឿងនេះងាយស្រួលធ្វើដែរឬទេ? (គឺមិនងាយស្រួលទេ)។ តើការលំបាកស្ថិតនៅត្រង់ណា? គឺនៅត្រង់នេះឯង មនុស្សតែងតែយល់ថា ខ្លួនឯងមានឋានៈខ្ពង់ខ្ពស់ និងមានបុណ្យស័ក្តិធំធេងណាស់។ ពួកគេក៏បានប្រគល់អត្តសញ្ញាណ និងឋានៈជាមនុស្សអស្ចារ្យ និងជាកំពូលមនុស្សឱ្យខ្លួនឯង ព្រមទាំងប្រព្រឹត្តអំពើដែលជាការធ្វើពុត និងមិនពិត ព្រមទាំងការសម្ដែងខាងក្រៅទាំងនោះផងដែរ។ ប្រសិនបើអ្នកមិនព្រមលះបង់របស់ទាំងនេះទេ ហើយពាក្យសម្ដី និងការប្រព្រឹត្តរបស់អ្នកតែងតែត្រូវបានដាក់កំហិត និងគ្រប់គ្រងដោយរបស់ទាំងនេះ នោះអ្នកនឹងជួបការលំបាកក្នុងការចូលទៅក្នុងតថភាពនៃព្រះបន្ទូលរបស់ព្រះជាម្ចាស់ណាស់។ អ្នកនឹងពិបាកក្នុងការមិនប្រញាប់ប្រញាល់រកដំណោះស្រាយចំពោះរឿងដែលអ្នកមិនយល់ ហើយនាំយករឿងបែបនេះមកនៅចំពោះព្រះជាម្ចាស់ឱ្យបានញឹកញាប់ និងថ្វាយដួងចិត្តដ៏ស្មោះត្រង់មួយដល់ទ្រង់។ អ្នកនឹងមិនអាចធ្វើរឿងនេះបានឡើយ។ វាច្បាស់ណាស់ដោយសារតែឋានៈ ងារ អត្តសញ្ញាណ និងរបស់ទាំងអស់នេះរបស់អ្នក គឺជារបស់ក្លែងក្លាយ និងមិនពិតប្រាកដ ដោយសារតែរបស់ទាំងនេះប្រឆាំង និងផ្ទុយពីព្រះបន្ទូលរបស់ព្រះជាម្ចាស់ ទើបរបស់ទាំងនេះចងអ្នក ធ្វើឱ្យអ្នកមិនអាចមកនៅចំពោះព្រះជាម្ចាស់បាន។ តើរបស់ទាំងនេះនាំអ្វីខ្លះមកឱ្យអ្នក? របស់ទាំងនេះធ្វើឱ្យអ្នកពូកែក្លែងបន្លំខ្លួន ធ្វើពុតជាយល់ដឹង ធ្វើពុតជាឆ្លាត ធ្វើពុតជាមនុស្សអស្ចារ្យ ធ្វើពុតជាមនុស្សល្បីល្បាញ ធ្វើពុតជាមានសមត្ថភាព ធ្វើពុតជាមានប្រាជ្ញា ហើយថែមទាំងធ្វើពុតជាដឹងគ្រប់រឿង មានសមត្ថភាពគ្រប់យ៉ាង និងអាចធ្វើអ្វីៗបានទាំងអស់។ ការធ្វើបែបនេះ គឺដើម្បីឱ្យអ្នកដទៃគោរពបូជា និងស្ងើចសរសើរអ្នក។ ពួកគេនឹងមករកអ្នកជាមួយនឹងបញ្ហាទាំងអស់របស់ពួកគេ ដោយពឹងផ្អែកលើអ្នក និងសម្លឹងមើលមកអ្នក។ ដូច្នេះ វាប្រៀបដូចជាអ្នកដាក់ខ្លួនឯងនៅលើភ្លើងដើម្បីអាំង។ ចូរប្រាប់ខ្ញុំមក តើការអាំងនៅលើភ្លើងមានអារម្មណ៍ល្អដែរឬទេ? (មិនល្អទេ)។ អ្នកមិនយល់ទេ ប៉ុន្តែអ្នកមិនហ៊ាននិយាយថា អ្នកមិនយល់នោះទេ។ អ្នកមិនអាចមើលធ្លុះទេ ប៉ុន្តែអ្នកមិនហ៊ាននិយាយថា អ្នកមើលមិនធ្លុះនោះទេ។ អ្នកបានធ្វើខុសយ៉ាងច្បាស់ ប៉ុន្តែអ្នកមិនហ៊ានទទួលស្គាល់កំហុសទេ។ ចិត្តរបស់អ្នកឈឺចាប់ខ្លាំង ប៉ុន្តែអ្នកមិនហ៊ាននិយាយថា៖ 'លើកនេះពិតជាកំហុសរបស់ខ្ញុំមែន ខ្ញុំបានជំពាក់ព្រះជាម្ចាស់ និងបងប្អូនប្រុសស្រីរបស់ខ្ញុំ។ ខ្ញុំបានបង្កការខាតបង់ដ៏ធំធេងដល់ដំណាក់របស់ព្រះជាម្ចាស់ ប៉ុន្តែខ្ញុំគ្មានភាពក្លាហានដើម្បីឈរនៅចំពោះមុខមនុស្សគ្រប់គ្នា ហើយទទួលស្គាល់កំហុសនេះទេ'។ ហេតុអ្វីបានជាអ្នកមិនហ៊ាននិយាយ? អ្នកជឿថា៖ 'ខ្ញុំត្រូវតែរស់នៅឱ្យស័ក្តិសមនឹងកេរ្តិ៍ឈ្មោះ និងកិត្តិនាមដែលបងប្អូនប្រុសស្រីរបស់ខ្ញុំបានផ្ដល់ឱ្យខ្ញុំ ខ្ញុំមិនអាចក្បត់ការគោរព និងការទុកចិត្តដែលពួកគេមានចំពោះខ្ញុំបានទេ ហើយរឹតតែមិនអាចក្បត់ការរំពឹងទុកយ៉ាងខ្លាំងក្លាដែលពួកគេមានចំពោះខ្ញុំអស់រយៈពេលជាច្រើនឆ្នាំមកនេះបានឡើយ។ ហេតុដូច្នេះហើយ ខ្ញុំត្រូវតែបន្តធ្វើពុតតទៅទៀត'។ តើការក្លែងបន្លំបែបនេះយ៉ាងដូចម្ដេចដែរ? អ្នកបានធ្វើឱ្យខ្លួនឯងក្លាយជាមនុស្សអស្ចារ្យ និងជាកំពូលមនុស្សដោយជោគជ័យ។ បងប្អូនប្រុសស្រីចង់មករកអ្នកដើម្បីសាកសួរ ពិគ្រោះយោបល់ ហើយថែមទាំងអង្វរករសុំដំបូន្មានពីអ្នកទៀតផង អំពីបញ្ហាអ្វីក៏ដោយដែលពួកគេជួបប្រទះ។ វាហាក់ដូចជាពួកគេមិនអាចរស់នៅដោយគ្មានអ្នកបានឡើយ។ ប៉ុន្តែ តើចិត្តរបស់អ្នកមិនឈឺចាប់ខ្លាំងទេឬអី? ពិតណាស់ មនុស្សមួយចំនួនមិនមានអារម្មណ៍ឈឺចាប់នេះទេ។ ពួកទទឹងនឹងព្រះ‌គ្រីស្ទមិនមានអារម្មណ៍ឈឺចាប់នេះឡើយ។ ផ្ទុយទៅវិញ ពួកគេរីករាយនឹងរឿងនេះ ដោយគិតថា ឋានៈរបស់ពួកគេគឺលើសអ្វីៗទាំងអស់។ ក៏ប៉ុន្តែ មនុស្សសាមញ្ញធម្មតាម្នាក់ មានអារម្មណ៍ឈឺចាប់ខ្លាំងនៅពេលដែលពួកគេត្រូវបានអាំងនៅលើភ្លើង។ ពួកគេមានអារម្មណ៍ថា ពួកគេមិនមែនជាអ្វីសោះឡើយ គឺដូចជាមនុស្សសាមញ្ញម្នាក់អ៊ីចឹង។ ពួកគេមិនជឿថា ពួកគេខ្លាំងជាងអ្នកដទៃនោះទេ។ ពួកគេមិនត្រឹមតែគិតថា ពួកគេមិនអាចបំពេញកិច្ចការជាក់ស្ដែងណាមួយបានប៉ុណ្ណោះទេ ប៉ុន្តែពួកគេថែមទាំងគិតថា ពួកគេក៏នឹងបង្អង់កិច្ចការរបស់ពួកជំនុំ និងរាស្ដ្ររើសតាំងរបស់ព្រះជាម្ចាស់ផងដែរ ដូច្នេះ ពួកគេនឹងទទួលកំហុស ហើយលាលែងពីតំណែង។ នេះគឺជាមនុស្សដែលមានវិចារណញ្ញាណ។ តើបញ្ហានេះងាយស្រួលដោះស្រាយដែរឬទេ? គឺងាយស្រួលសម្រាប់មនុស្សដែលមានវិចារណញ្ញាណក្នុងការដោះស្រាយបញ្ហានេះ ប៉ុន្តែពិបាកសម្រាប់អ្នកដែលខ្វះវិចារណញ្ញាណ។ ប្រសិនបើនៅពេលដែលអ្នកទទួលបានឋានៈហើយ អ្នកនៅតែរីករាយនឹងផលប្រយោជន៍នៃឋានៈដោយឥតអៀនខ្មាស ដែលជាលទ្ធផល អ្នកត្រូវបានបើកបង្ហាញ និងត្រូវបានជម្រុះចោល ដោយសារតែការបរាជ័យរបស់អ្នកក្នុងការធ្វើកិច្ចការពិតប្រាកដ នេះជាអ្វីដែលអ្នករកដាក់ខ្លួន ហើយសមនឹងទទួលរងនូវអ្វីដែលអ្នកទទួលបានហើយ! អ្នកមិនស័ក្តិសមនឹងទទួលបានការអាណិតអាសូរ ឬក្តីមេត្តាសូម្បីតែបន្តិចសោះឡើយ។ ហេតុអ្វីបានជាខ្ញុំនិយាយបែបនេះ? គឺដោយសារតែអ្នកទទូចចង់ឈរនៅកន្លែងខ្ពង់ខ្ពស់។ អ្នកដាក់ខ្លួនឯងនៅលើភ្លើងដើម្បីអាំង។ នេះគឺអ្នកធ្វើទុក្ខខ្លួនឯង» («ការឱ្យតម្លៃលើព្រះបន្ទូលព្រះជាម្ចាស់ គឺជាមូលដ្ឋានគ្រឹះនៃជំនឿលើព្រះជាម្ចាស់» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បានលាតត្រដាងខ្ញុំ ដែលធ្វើឱ្យខ្ញុំអាម៉ាស់មុខជាខ្លាំង។ ដើម្បីរក្សាឋានៈរបស់ខ្ញុំក្នុងក្រសែភ្នែកបងប្អូន ខ្ញុំតែងតែបិទបាំង និងក្លែងបន្លំខ្លួនឯងជានិច្ច។ ទោះបីខ្ញុំចេះជួសជុលខ្លះៗក៏ដោយ តែតាមពិតទៅ ខ្ញុំមិនដែលផ្គុំគ្រឿងកុំព្យូទ័រទេ។ ពេលបងប្អូនប្រុសស្រីសុំឱ្យខ្ញុំផ្គុំគ្រឿងកុំព្យូទ័រ ខ្ញុំខ្លាចពួកគាត់មើលងាយខ្ញុំ ដូច្នេះខ្ញុំក៏បានរៀនសូត្រ និងហាត់ធ្វើវាទុកជាមុន។ ពេលនោះ ខ្ញុំក៏បានយល់ខ្លះៗពីគោលការណ៍នៃការផ្គុំគ្រឿងកុំព្យូទ័រ។ ប៉ុន្តែវាមានគ្រឿងបង្គុំខុសៗគ្នាជាច្រើនប្រភេទ ហើយខ្ញុំមិនបានយល់ច្បាស់ពីសមត្ថភាព និងភាពខុសគ្នានៃគ្រឿងបង្គុំនីមួយៗនោះទេ។ ដើម្បីចៀសវាងការមើលងាយពីបងប្អូនប្រុសស្រី ពេលខ្ញុំជួបកុំព្យូទ័រដែលខ្ញុំមិនធ្លាប់ដំឡើងប្រព័ន្ធ ឬផ្គុំគ្រឿងវាពីមុនមក ខ្ញុំមិនហ៊ានទទួលស្គាល់ថា ខ្ញុំមិនចេះធ្វើទេ។ ខ្ញុំខ្លាចពួកគាត់និយាយថា៖ «ក្រែងបងឯងជាអ្នកចេះខាងគ្រឿងអេឡិចត្រូនិក? ម៉េចក៏សូម្បីតែកុំព្យូទ័រមួយគ្រឿង ក៏ដំឡើងមិនកើតដែរ?» ដើម្បីរក្សារូបភាពថាខ្ញុំជាអ្នកចេះដឹងខាងគ្រឿងអេឡិចត្រូនិក និងបច្ចេកវិទ្យានៅក្នុងចំណោមបងប្អូនប្រុសស្រី ខ្ញុំចេះតែបន្តបិទបាំង និងក្លែងបន្លំខ្លួនឯង។ ចំពោះកុំព្យូទ័រទីមួយ ទោះបីខ្ញុំដឹងច្បាស់ថា ខ្ញុំដំឡើងប្រព័ន្ធវាមិនបានក៏ដោយ ក៏ខ្ញុំមិនហ៊ានទទួលស្គាល់ការពិតដែរ។ ខ្ញុំឱនមុខចុះ ព្យាយាមរកវិធីដោះស្រាយដោយខ្លួនឯង។ ពេលបងប្រុសម្នាក់បានទូរសព្ទទៅសុំជំនួយ ខ្ញុំមិនទាំងចង់ស្តាប់គាត់និយាយផង។ ក្រោយមក ពេលរៀបដំឡើងកុំព្យូទ័រមួយគ្រឿងទៀត ខ្ញុំក៏កាន់តែលើកតម្កើងខ្លួនឯងថែមទៀត ដោយគិតថា ពួកគាត់មិនយល់ ហើយមានតែខ្ញុំទេដែលយល់ ដូច្នេះ ខ្ញុំក៏តាំងខ្លួនជា «គ្រូ» ដោយពន្យល់ពីគោលការណ៍ និងរបៀបដំឡើងវា។ ខ្ញុំដឹងយ៉ាងច្បាស់ថា កុំព្យូទ័រនេះខុសគ្នាពីកុំព្យូទ័រដែលខ្ញុំធ្លាប់បានដំឡើងពីមុន ហើយការប្រើរបៀបតខ្សែពីមុនអាចនឹងប្រើការមិនកើតទេ ហើយខ្ញុំបានគិតចង់ទូរសព្ទទៅបង លៀម ដើម្បីសុំយោបល់ដែរ ប៉ុន្តែខ្ញុំខ្លាចបាក់មុខ ដែលជាអ្នកចេះដឹងខាងគ្រឿងអេឡិចត្រូនិក និងបច្ចេកវិទ្យា នៅក្នុងក្រសែភ្នែករបស់បងប្អូនប្រុសស្រី។ ដូច្នេះ ខ្ញុំក៏ប្រឹងដំឡើងបណ្ដើរ ពន្យល់បណ្ដើរ ពេលកំពុងតខ្សែភ្លើង ហើយនៅទីបំផុត ក៏មានផ្សែងខ្មៅហុយចេញពីកុំព្យូទ័រ។ ការក្លែងបន្លំរបស់ខ្ញុំ ត្រូវបានបើកបង្ហាញទាំងស្រុង ហើយខ្ញុំមិនអាចបន្តក្លែងបន្លំបានទៀតទេ។ បងប្អូនប្រុសស្រីមិនត្រឹមតែបានដឹងការពិតប៉ុណ្ណោះទេ តែខ្ញុំថែមទាំងធ្វើឱ្យឆេះបន្ទះមេទៀតផង។ រឿងនេះបានធ្វើឱ្យបងប្អូនប្រុសស្រីយឺតយ៉ាវក្នុងការប្រើប្រាស់កុំព្យូទ័រសម្រាប់បំពេញភារកិច្ចរបស់ពួកគាត់។ តាមរយៈការលាតត្រដាងនៃព្រះបន្ទូលរបស់ព្រះជាម្ចាស់នេះហើយ ទើបខ្ញុំដឹងថា ខ្ញុំកំពុងរស់នៅក្នុងនិស្ស័យបែបសាតាំង ហើយមិនអាចនិយាយសូម្បីតែពាក្យស្មោះត្រង់មួយម៉ាត់បានផង។ ខ្ញុំចេះតែបិទបាំង និងក្លែងបន្លំខ្លួនឯងជានិច្ច ដោយព្យាយាមរក្សាមុខមាត់ខ្លួនឯងថាជាអ្នកចេះដឹងខាងគ្រឿងអេឡិចត្រូនិក និងបច្ចេកវិទ្យា។ តាមរយៈការក្លែងបន្លំខ្លួនឯងបែបនេះ ខ្ញុំមិនត្រឹមតែមិនអាចលាក់បាំងចំណុចខ្វះខាត និងកំហុសឆ្គងខ្លួនឯងបានទេ តែផ្ទុយទៅវិញ វាបែរជាលាតត្រដាងពីធាតុពិតរបស់ខ្លួនឯង ដោយធ្វើឱ្យគ្រប់គ្នាបានឃើញថា ខ្ញុំពិតជាមិនបានយល់ពីបច្ចេកវិទ្យាអ្វីនោះទេ។ ពួកគាត់ក៏បានឃើញកាន់តែច្បាស់ទៀតថា ខ្ញុំជាមនុស្សបោកបញ្ឆោត និងពុតត្បុតប៉ុនណា។ ជាលទ្ធផល ខ្ញុំបានបំផ្លាញសេចក្ដីសុចរិតរបស់ខ្ញុំអស់រលីង។ ពេលនោះហើយដែលខ្ញុំបានដឹងថា ខ្ញុំពិតជាល្ងង់ខ្លៅណាស់ដែលក្លែងបន្លំខ្លួនឯងបែបនេះ។

ក្រោយមក ខ្ញុំបានឆ្លុះបញ្ចាំងបន្ថែមទៀត ដោយសួរខ្លួនឯងថា៖ «តើនិស្ស័យពុករលួយអ្វីទៅ ដែលជំរុញឱ្យខ្ញុំតែងតែក្លែងបន្លំខ្លួនឯងដូច្នេះ?» កាលណោះ ខ្ញុំបានអានអត្ថបទព្រះបន្ទូលរបស់ព្រះជាម្ចាស់មួយនេះ៖ «តើនេះជានិស្ស័យបែបណា នៅពេលដែលមនុស្សតែងតែបិទបាំងខ្លួនឯង តែងតែតុបតែងខ្លួន តែងតែសម្ដែងឫកពារ ដើម្បីឲ្យអ្នកដទៃគិតខ្ពស់ពីពួកគេ និងមើលមិនឃើញពីកំហុសឬចំណុចខ្វះខាតរបស់ពួកគេ នៅពេលដែលពួកគេតែងតែព្យាយាមបង្ហាញពីចំណុចល្អបំផុតរបស់ខ្លួនដល់អ្នកដទៃ? នេះគឺជាភាពក្រអឺតក្រទម ការក្លែងបន្លំ ការលាក់ពុត វាជានិស្ស័យរបស់សាតាំង វាជាសេចក្តីទុច្ចរិត។ សូមនិយាយពីសមាជិកនៃរបបរបស់សាតាំងចុះ៖ មិនថាពួកគេប្រយុទ្ធ ប្រទូសរ៉ាយ ឬសម្លាប់គ្នានៅទីងងឹតប៉ុនណាទេ គ្មាននរណាម្នាក់ត្រូវបានអនុញ្ញាតឱ្យរាយការណ៍ ឬលាតត្រដាងរឿងនេះឡើយ។ ពួកគេខ្លាចក្រែងមនុស្សនឹងឃើញមុខអារក្សរបស់ពួកគេ ហើយពួកគេធ្វើអ្វីគ្រប់យ៉ាងដែលពួកគេអាចធ្វើបាន ដើម្បីបិទបាំងរឿងនេះ។ នៅទីសាធារណៈ ពួកគេខំអស់ពីសមត្ថភាព ដើម្បីតុបតែងខ្លួន ដោយនិយាយថាពួកគេស្រឡាញ់ប្រជាជនខ្លាំងប៉ុនណា ថាពួកគេអស្ចារ្យ រុងរឿង និងមិនចេះខុសខ្លាំងប៉ុនណា។ នេះគឺជាធម្មជាតិរបស់សាតាំង។ លក្ខណៈលេចធ្លោបំផុតនៃធម្មជាតិរបស់សាតាំង គឺល្បិចកល និងការបោកបញ្ឆោត។ ហើយតើគោលបំណងនៃល្បិចកល និងការបោកបញ្ឆោតនេះគឺអ្វី? គឺដើម្បីបោកបញ្ឆោតមនុស្ស ដើម្បីរារាំងកុំឲ្យពួកគេមើលឃើញពីសារជាតិ និងរូបភាពពិតរបស់វា ដូច្នេះហើយ ពួកវាអាចសម្រេចគោលបំណងនៃការពន្យារការគ្រប់គ្រងរបស់វាបាន។ មនុស្សធម្មតាប្រហែលជាខ្វះអំណាច និងឋានៈបែបនេះ ប៉ុន្តែពួកគេក៏ប្រាថ្នាចង់ឲ្យអ្នកដទៃមានទស្សនៈល្អចំពោះពួកគេដែរ ហើយឲ្យមនុស្សមានការវាយតម្លៃខ្ពស់ចំពោះពួកគេ និងលើកតម្កើងពួកគេទៅកាន់ឋានៈខ្ពស់នៅក្នុងចិត្តមនុស្ស។ នេះហើយជានិស្ស័យពុករលួយនោះ ហើយប្រសិនបើមនុស្សមិនយល់ពីសេចក្ដីពិតទេ ពួកគេក៏មិនអាចស្គាល់រឿងនេះបានដែរ។ និស្ស័យពុករលួយគឺជារឿងដែលពិបាកស្គាល់បំផុត៖ ការស្គាល់ពីកំហុស និងចំណុចខ្វះខាតរបស់ខ្លួនឯងគឺជារឿងងាយស្រួល ប៉ុន្តែការស្គាល់ពីនិស្ស័យពុករលួយរបស់ខ្លួនឯងគឺមិនងាយស្រួលនោះទេ។ មនុស្សដែលមិនស្គាល់ខ្លួនឯង មិនដែលនិយាយពីសភាពពុករលួយរបស់ពួកគេឡើយ ពួកគេតែងតែគិតថា ពួកគេល្អគ្រាន់បើហើយ។ ហើយដោយមិនដឹងខ្លួន ពួកគេក៏ចាប់ផ្ដើមបង្អួតបង្ហាញថា៖ 'ក្នុងអំឡុងពេលជាច្រើនឆ្នាំនៃជំនឿរបស់ខ្ញុំ ខ្ញុំបានឆ្លងកាត់ការបៀតបៀនជាច្រើន និងរងទុក្ខលំបាកជាខ្លាំង។ តើអ្នករាល់គ្នាដឹងទេថា ខ្ញុំបានយកឈ្នះលើរឿងទាំងអស់នោះដោយរបៀបណា?' តើនេះជានិស្ស័យក្រអឺតក្រទមមែនទេ? តើអ្វីទៅជាបំណងនៅពីក្រោយការបង្អួតបង្ហាញខ្លួនរបស់ពួកគេ? (គឺដើម្បីឱ្យមនុស្សឱ្យតម្លៃខ្ពស់ដល់ពួកគេ)។ តើអ្វីទៅជាបំណងរបស់ពួកគេក្នុងការធ្វើឱ្យមនុស្សឱ្យតម្លៃខ្ពស់ដល់ពួកគេ? (គឺដើម្បីទទួលបានឋានៈនៅក្នុងចិត្តរបស់មនុស្សទាំងនោះ)។ នៅពេលដែលអ្នកទទួលបានឋានៈនៅក្នុងចិត្តរបស់អ្នកដទៃហើយនោះ នៅពេលដែលពួកគេនៅជាមួយអ្នក ពួកគេនឹងប្រព្រឹត្តចំពោះអ្នកដោយការគោរព ហើយមានភាពគួរសមជាពិសេសនៅពេលដែលពួកគេនិយាយជាមួយអ្នក។ ពួកគេតែងតែគោរពអ្នកខ្ពស់ ពួកគេតែងតែឱ្យអ្នកទៅមុនគេក្នុងគ្រប់កិច្ចការទាំងអស់ ពួកគេតែងតែទុកអាទិភាពដល់អ្នក។ ហើយពួកគេលើកបន្តុប និងស្ដាប់បង្គាប់អ្នក។ ក្នុងគ្រប់កិច្ចការទាំងអស់ ពួកគេតែងតែមករកអ្នក ហើយឱ្យអ្នកជាអ្នកសម្រេចចិត្ត។ ហើយអ្នកទទួលបានអារម្មណ៍រីករាយពីរឿងនេះ អ្នកមានអារម្មណ៍ថា អ្នកខ្លាំងជាង និងប្រសើរជាងអ្នកដទៃទាំងអស់។ មនុស្សគ្រប់គ្នាចូលចិត្តអារម្មណ៍នេះ។ នេះគឺជាអារម្មណ៍នៃការមានឋានៈនៅក្នុងចិត្តរបស់អ្នកណាម្នាក់។ មនុស្សប្រាថ្នាចង់ក្រេបជញ្ជក់នូវអារម្មណ៍នេះ។ នេះគឺជាមូលហេតុដែលមនុស្សប្រជែងដណ្ដើមឋានៈ ហើយគ្រប់គ្នាប្រាថ្នាចង់ទទួលបានឋានៈនៅក្នុងចិត្តរបស់អ្នកដទៃ ចង់ឱ្យអ្នកដទៃឲ្យតម្លៃខ្ពស់ និងបូជា។ ប្រសិនបើពួកគេមិនអាចទទួលបានការរីករាយបែបនេះពីរឿងនោះទេ ពួកគេក៏នឹងមិនដេញតាមឋានៈដែរ» («គោលការណ៍ដែលគួរណែនាំចំពោះការប្រព្រឹត្តខ្លួនរបស់មនុស្សម្នាក់» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ តាមរយៈព្រះបន្ទូលរបស់ព្រះជាម្ចាស់ ខ្ញុំបានដឹងថា បំណងប្រាថ្នាចង់បិទបាំង និងក្លែងបន្លំខ្លួនឯងជាប់ជានិច្ចនេះ គឺបណ្ដាលចិត្តមកពីនិស្ស័យក្រអឺតក្រទម និងបោកបញ្ឆោត។ និស្ស័យក្រអឺតក្រទមរបស់ខ្ញុំ ធ្វើឱ្យខ្ញុំស្វែងរកការកោតសរសើរ និងការឱនលំទោនពីអ្នកដទៃ ហើយនិស្ស័យបោកបញ្ឆោតរបស់ខ្ញុំ នាំឱ្យខ្ញុំក្លែងបន្លំខ្លួន និងបិទបាំងចំណុចខ្វះខាត និងកំហុសឆ្គងខ្លួនឯង ដោយបង្ហាញតែផ្នែកល្អរបស់ខ្ញុំ ក្នុងគោលបំណងដើម្បីទទួលបានការកោតសរសើរពីអ្នកដទៃ។ ប្រៀបដូចជាបក្សកុម្មុយនិស្តចិន ដែលពូកែខាងបិទបាំង និងលាក់លៀមរឿងរ៉ាវផ្សេងៗ។ មិនថាការដណ្ដើមអំណាចផ្ទៃក្នុងរបស់ពួកគេតានតឹងប៉ុនណា ឬពួកគេបានធ្វើអំពើអាក្រក់ច្រើនប៉ុនណាក៏ដោយ ក៏ពួកគេមិនដែលអនុញ្ញាតឱ្យប្រព័ន្ធផ្សព្វផ្សាយរាយការណ៍រឿងទាំងនោះដែរ ដោយខ្លាចថាប្រជាជននឹងមើលឃើញមុខមាត់បិសាចរបស់ពួកគេ ហើយឈប់គាំទ្រពួកគេ។ ពួកគេក៏ប្រើប្រព័ន្ធផ្សព្វផ្សាយដើម្បីប្រឹងប្រែងឱ្យអស់ពីសមត្ថភាព ក្នុងការឃោសនា និងលើកតម្កើងរូបភាពដ៏អស្ចារ្យ រុងរឿង និងត្រឹមត្រូវរបស់ពួកគេ ដើម្បីបោកបញ្ឆោត និងបំភាន់ប្រជាជន ក្នុងគោលដៅដើម្បីគ្រប់គ្រងប្រជាជនជារៀងរហូត។ ពិតជារឿងដ៏គួរឱ្យស្អប់ខ្ពើម និងទុច្ចរិតណាស់! នៅពេលដំឡើងកុំព្យូទ័រ ខ្ញុំក៏បានបង្ហាញចេញនូវនិស្ស័យបែបសាតាំងដែរ។ ដើម្បីការពារមុខមាត់ និងឋានៈរបស់ខ្ញុំ ខ្ញុំមិនបានទទួលស្គាល់នូវអ្វីដែលខ្ញុំមិនចេះ ឬមិនអាចធ្វើបាននោះទេ។ ខ្ញុំបានបិទបាំងរាល់ចំណុចខ្វះខាត និងកំហុសឆ្គងរបស់ខ្ញុំទាំងអស់ ដោយធ្វើពុតជាចេះដឹង និងមានសមត្ថភាពធ្វើអ្វីៗគ្រប់យ៉ាង។ ទាំងអស់នេះគឺសុទ្ធតែដើម្បីឱ្យអ្នកដទៃឱ្យតម្លៃខ្ញុំ។ តើការបិទបាំង និងការក្លែងបន្លំខ្លួនឯងទាំងអស់នេះ មិនមែនជាការបោកបញ្ឆោត និងបំភាន់បងប្អូនប្រុសស្រីទេឬ? តើខ្ញុំមិនមែនគួរឱ្យស្អប់ខ្ពើម និងទុច្ចរិតដូចសាតាំងទេឬ? ពេលឆ្លុះបញ្ចាំងពីរឿងនេះ ខ្ញុំមានអារម្មណ៍ខ្មាសអៀនពិតមែន។ ខ្ញុំតែងតែស្វះស្វែងដើម្បីឱ្យអ្នកដទៃកោតសរសើរ និងឱនលំទោនចំពោះខ្ញុំ ដើម្បីឱ្យពួកគេចោមរោមខ្ញុំ ដោយមកសួរខ្ញុំគ្រប់រឿង និងមានការគោរព និងការគួរសមចំពោះខ្ញុំ។ ពេលបងប្អូនប្រុសៗទូរសព្ទមកខ្ញុំ ប្រាប់ថាពួកគាត់មិនចេះដំឡើងកុំព្យូទ័រ ហើយសុំឱ្យខ្ញុំធ្វើវា ពេលនោះ ខ្ញុំមានអារម្មណ៍ថាខ្លួនឯងសំខាន់ខ្លាំងណាស់ ខ្ញុំមានអារម្មណ៍ថាខ្លួនឯងពូកែជាងពួកគេ ហើយវាត្រូវនឹងអំនួតរបស់ខ្ញុំតែម្ដង។ គឺដោយសារតែខ្ញុំពេញចិត្តនឹងអារម្មណ៍បែបនោះហើយ ទើបខ្ញុំបានធ្វើអ្វីគ្រប់យ៉ាងតាមដែលអាចធ្វើបាន ដើម្បីបិទបាំង និងក្លែងបន្លំខ្លួនឯង ដើម្បីមនុស្សសរសើរខ្ញុំ។

ខ្ញុំបានសួរខ្លួនឯងថា៖ «បើខ្ញុំបន្តដេញតាមកេរ្តិ៍ឈ្មោះ និងឋានៈ ហើយរីករាយនឹងការកោតសរសើរពីអ្នកដទៃ តើផលវិបាកនឹងទៅជាយ៉ាងណា?» ខ្ញុំបានអានព្រះបន្ទូលរបស់ព្រះជាម្ចាស់ទាំងនេះ៖ «ព្រះជាម្ចាស់ស្អប់ខ្ពើមបំផុតនៅពេលដែលមនុស្សដេញតាមឋានៈ ប៉ុន្តែអ្នកនៅតែរឹងប្រជែងដណ្ដើមឋានៈ អ្នកឱ្យតម្លៃខ្ពស់លើវា និងការពារវាជានិច្ច ដោយតែងតែព្យាយាមយកវាធ្វើជារបស់ខ្លួន។ តើនៅក្នុងរឿងទាំងអស់នេះ មិនមានលក្ខណៈនៃការប្រឆាំងទាស់នឹងព្រះជាម្ចាស់បន្តិចបន្តួចទេឬ? ឋានៈមិនមែនជាអ្វីដែលព្រះជាម្ចាស់បានកំណត់ទុកសម្រាប់មនុស្សឡើយ។ ព្រះជាម្ចាស់ប្រទានសេចក្ដីពិត ផ្លូវ និងជីវិតដល់មនុស្ស ដើម្បីឱ្យនៅទីបំផុតពួកគេក្លាយជាភាវៈដែលបានបង្កើតមកដែលស្របតាមស្ដង់ដា ជាភាវៈដែលបានបង្កើតមកដ៏តូចតាច និងមិនសំខាន់ ពោលគឺមិនមែនជាអ្នកដែលមានឋានៈ និងកិត្យានុភាព ហើយត្រូវបានមនុស្សរាប់ពាន់នាក់លើកតម្កើងនោះទេ។ ដូច្នេះហើយ ទោះបីជាមើលពីទស្សនៈណាក៏ដោយ ការដេញតាមឋានៈគឺជាផ្លូវទៅសេចក្ដីវិនាស។ ទោះបីជាហេតុផលរបស់អ្នកសម្រាប់ការដេញតាមឋានៈសមហេតុផលយ៉ាងណាក៏ដោយ ផ្លូវនេះនៅតែជាផ្លូវខុស ហើយមិនត្រូវបានព្រះជាម្ចាស់សព្វព្រះទ័យឡើយ។ ទោះបីជាអ្នកព្យាយាមខ្លាំងប៉ុនណា ឬលះបង់តម្លៃធំប៉ុនណាក៏ដោយ ប្រសិនបើអ្នកប្រាថ្នាចង់បានឋានៈ ព្រះជាម្ចាស់មិនប្រទានវាមកអ្នកទេ នោះអ្នកនឹងបរាជ័យក្នុងការតស៊ូដើម្បីទទួលបានវា ហើយប្រសិនបើអ្នកបន្តតស៊ូ នោះនឹងមានលទ្ធផលតែមួយគត់៖ អ្នកនឹងត្រូវបានបើកសម្ដែងឱ្យឃើញ និងត្រូវបានជម្រុះចោល។ អ្នកនឹងនៅលើផ្លូវទៅកាន់សេចក្ដីវិនាស។ អ្នកយល់ពីរឿងនេះហើយមែនទេ?» (ដកស្រង់ពី «ចំណុចទីប្រាំបួន (ផ្នែកទីបី)» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ ព្រះបន្ទូលរបស់ព្រះជាម្ចាស់បានថ្លែងយ៉ាងច្បាស់អំពីធម្មជាតិ និងផលវិបាកនៃការដេញតាមកេរ្តិ៍ឈ្មោះ និងឋានៈ។ ការដេញតាមកេរ្តិ៍ឈ្មោះ និងឋានៈជាប់ជានិច្ច គឺមានសារជាតិជាការប្រឆាំងនឹងព្រះជាម្ចាស់ ហើយលទ្ធផលគឺការដើរទៅដល់ផ្លូវទាល់។ ដោយសារតែមនុស្សយើងគ្រាន់តែជាភាវៈតូចតាចដែលទ្រង់បានបង្កើតមក យើងគួរតែគោរពបូជា និងសម្លឹងទៅកាន់ព្រះជាម្ចាស់ដោយទុកចិត្ត បំពេញភារកិច្ចរបស់យើងដោយទៀងត្រង់ និងដោយស្តាប់បង្គាប់។ មនុស្សគួរតែមានសតិសម្បជញ្ញៈ និងហេតុផលបែបនេះ។ ព្រះជាម្ចាស់បានសម្ដែងចេញនូវសេចក្តីពិតនៅគ្រាចុងក្រោយ ដើម្បីឱ្យព្រះបន្ទូលទ្រង់ដកជាប់ក្នុងចិត្តមនុស្ស ធ្វើឱ្យព្រះបន្ទូលទាំងនោះក្លាយជាជីវិតរបស់យើង ដែលអនុញ្ញាតឱ្យយើងបង្ហាញចេញនូវភាពជាមនុស្សធម្មតា ហើយក្លាយជាភាវៈដែលទ្រង់បានបង្កើតដែលស្របតាមស្ដង់ដារ។ ព្រះជាម្ចាស់មិនចង់ឱ្យមនុស្សដេញតាមកេរ្តិ៍ឈ្មោះ ឋានៈ ឬ ការកោតសរសើរពីអ្នកដទៃ ក្នុងពេលបំពេញភារកិច្ចរបស់ពួកគេឡើយ។ ប្រសិនបើខ្ញុំចេះតែបន្តក្លែងបន្លំខ្លួនជាប់ជានិច្ច ហើយដេញតាមកេរ្តិ៍ឈ្មោះ និងឋានៈ ហើយខ្ញុំបានមិនប្រែចិត្ត ផ្លាស់ប្តូរ ឬអនុវត្តសេចក្តីពិតទេ ទីបំផុតទៅ ខ្ញុំមុខជាត្រូវព្រះជាម្ចាស់លាតត្រដាង និងជម្រុះចោលមិនខាន។ ខ្ញុំបានគិតដល់ការដែលពួកទទឹងនឹងព្រះគ្រីស្ទភាគច្រើនដែលដេញតាមកេរ្តិ៍ឈ្មោះ និងឋានៈ ហើយត្រូវបណ្តេញចេញពីដំណាក់របស់ព្រះជាម្ចាស់។ ពួកគេមិនស្ទាក់ស្ទើរក្នុងការធ្វើឱ្យខូចខាត ក៏ដូចជាបង្អាក់ និងរំខានយ៉ាងធ្ងន់ធ្ងរដល់កិច្ចការរបស់ពួកជំនុំឡើយ ដែលនៅទីបំផុត ពួកគេក៏ត្រូវបានបណ្តេញចេញ។ ដោយបានដឹងពីភាពធ្ងន់ធ្ងរនៃបញ្ហានេះ ខ្ញុំបានអធិស្ឋានទៅព្រះជាម្ចាស់ ដោយសុខចិត្តផ្លាស់ប្តូរសភាពរបស់ខ្ញុំ លែងស្វែងរកការកោតសរសើរពីមនុស្សទៀត តែសុខចិត្តធ្វើជាភាវៈដ៏តូចទាបដែលទ្រង់បានបង្កើតមកដោយស្មោះអស់ពីចិត្តវិញ។

ក្រោយមក ខ្ញុំបានអានអត្ថបទព្រះបន្ទូលរបស់ព្រះជាម្ចាស់មួយទៀត៖ «ប្រសិនបើអ្នកមិនចង់អង្គុយអាំងនៅលើភ្លើងទេ អ្នកគួរតែលះបង់ចោលនូវងារ និងកិត្តិនាមទាំងអស់នេះ ហើយប្រាប់បងប្អូនប្រុសស្រីរបស់អ្នកពីសភាពពិត និងគំនិតនៅក្នុងចិត្តរបស់អ្នក។ តាមរបៀបនេះ បងប្អូនប្រុសស្រីអាចប្រព្រឹត្តចំពោះអ្នកបានត្រឹមត្រូវ ហើយអ្នកក៏មិនចាំបាច់ក្លែងបន្លំឡើយ។ ពេលនេះ អ្នកបានបើកចំហ និងបង្ហាញឱ្យឃើញពីសភាពពិតរបស់អ្នកហើយ តើចិត្តរបស់អ្នកមិនមានអារម្មណ៍ស្ងប់សុខ និងធូរស្រាលជាងមុនទេឬ? ហេតុអ្វីដើរដោយមានបន្ទុកដ៏ធ្ងន់បែបនេះនៅលើខ្នងរបស់អ្នក? ប្រសិនបើអ្នកបង្ហាញពីសភាពពិតរបស់អ្នក តើបងប្អូនប្រុសស្រីពិតជាមើលងាយអ្នកមែនទេ? តើពួកគេពិតជាបោះបង់ចោលអ្នកមែនទេ? ពិតជាមិនដូច្នោះឡើយ។ ផ្ទុយទៅវិញ បងប្អូនប្រុសស្រីនឹងទទួលស្គាល់អ្នក និងស្ងើចសរសើរអ្នកដែលហ៊ានបង្ហាញចិត្តគំនិតខាងក្នុងរបស់អ្នក។ ពួកគេនឹងនិយាយថា អ្នកគឺជាមនុស្សស្មោះត្រង់ម្នាក់។ ការធ្វើបែបនេះនឹងមិនរារាំងកិច្ចការរបស់អ្នកនៅក្នុងពួកជំនុំឡើយ ហើយក៏គ្មានឥទ្ធិពលអវិជ្ជមានសូម្បីតែបន្តិចទៅលើកិច្ចការនោះដែរ។ ប្រសិនបើបងប្អូនប្រុសស្រីពិតជាឃើញថាអ្នកមានការលំបាកមែន ពួកគេនឹងជួយអ្នកដោយស្ម័គ្រចិត្ត និងសហការជាមួយអ្នក។ តើអ្នករាល់គ្នាថាយ៉ាងម៉េចដែរ? តើរឿងវាមិនអ៊ីចឹងទេឬ? (មែនហើយ)។ ការតែងតែបន្តការក្លែងបន្លំដើម្បីឱ្យអ្នកដទៃផ្ដល់តម្លៃខ្ពស់ដល់អ្នក គឺជារឿងដែលល្ងង់ខ្លៅបំផុត។ វិធីសាស្រ្តដ៏ល្អបំផុតគឺ ត្រូវធ្វើជាមនុស្សសាមញ្ញម្នាក់ដែលមានចិត្តធម្មតា អាចបើកចំហចំពោះរាស្ដ្ររើសតាំងរបស់ព្រះជាម្ចាស់តាមរបៀបដ៏ស្មោះត្រង់ និងសាមញ្ញ ហើយបើកចិត្តនិយាយគ្នាឱ្យបានញឹកញាប់។ កុំទទួលយកជាដាច់ខាត នៅពេលដែលមនុស្សផ្ដល់តម្លៃខ្ពស់ដល់អ្នក ស្ងើចសរសើរអ្នក ផ្ដល់ការសរសើរលើសលប់ដល់អ្នក ឬនិយាយពាក្យបញ្ជោរ។ របស់ទាំងអស់នេះគួរតែត្រូវបានបដិសេធ។ ...តើអ្នកគួរអនុវត្តដោយរបៀបណាដើម្បីធ្វើជាមនុស្សរស់នៅសាមញ្ញៗ ជាមនុស្សសាមញ្ញ និងធម្មតាម្នាក់? ទីមួយ អ្នកគួរតែបដិសេធ និងលះបង់ចោលនូវរបស់ទាំងឡាយដែលអ្នកប្រកាន់ខ្ជាប់ ដែលអ្នកគិតថាល្អ និងមានតម្លៃ ព្រមទាំងពាក្យសម្ដីល្អៗតែសំបកក្រៅដែលអ្នកដទៃប្រើដើម្បីស្ងើចសរសើរ និងលើកតម្កើងអ្នកផងដែរ។ ប្រសិនបើនៅក្នុងចិត្តរបស់អ្នក អ្នកដឹងច្បាស់ពីថាតើអ្នកជាមនុស្សបែបណា តើសារជាតិរបស់អ្នកជាអ្វី តើអ្នកមានចំណុចខ្វះខាតអ្វីខ្លះ និងសេចក្ដីពុករលួយអ្វីខ្លះដែលអ្នកបានបញ្ចេញឱ្យឃើញ នោះអ្នកគួរតែប្រកបគ្នាអំពីរឿងនេះដោយបើកចំហជាមួយអ្នកដទៃ ដើម្បីឱ្យពួកគេអាចមើលឃើញពីសភាពពិតរបស់អ្នក ពីគំនិត និងទស្សនៈរបស់អ្នក ដើម្បីឱ្យពួកគេដឹងថា តើអ្នកមានការយល់ដឹងបែបណាអំពីរឿងទាំងនោះ។ ទោះអ្នកធ្វើអ្វីក៏ដោយ កុំធ្វើពុត ឬបិទបាំង កុំលាក់បាំងសេចក្ដីពុករលួយ និងចំណុចខ្វះខាតរបស់អ្នកពីអ្នកដទៃ ដើម្បីកុំឱ្យនរណាម្នាក់ដឹងពីរឿងទាំងនោះ។ ការប្រព្រឹត្តមិនពិតបែបនេះ គឺជាឧបសគ្គនៅក្នុងចិត្តរបស់អ្នក វាក៏ជានិស្ស័យពុករលួយមួយដែរ ហើយអាចរារាំងមនុស្សពីការប្រែចិត្ត និងការផ្លាស់ប្ដូរ។ អ្នកត្រូវតែអធិដ្ឋានដល់ព្រះជាម្ចាស់ ហើយលើកយកមកត្រិះរិះពិចារណា វិភាគ និងវះកាត់នូវរបស់ក្លែងក្លាយ ដូចជាការសរសើរដែលអ្នកដទៃផ្ដល់ឱ្យអ្នក សិរីរុងរឿងដែលពួកគេប្រគល់ឱ្យអ្នក និងមកុដដែលពួកគេបំពាក់ឱ្យអ្នក។ អ្នកត្រូវតែមើលឃើញពីគ្រោះថ្នាក់ដែលរបស់ទាំងនេះមានចំពោះអ្នក។ ក្នុងការធ្វើដូច្នេះ អ្នកនឹងដឹងពីកម្រិតរបស់ខ្លួនឯង អ្នកនឹងទទួលបានការស្គាល់ខ្លួនឯង ហើយនឹងលែងមើលឃើញខ្លួនឯងថាជាកំពូលមនុស្ស ឬជាមនុស្សអស្ចារ្យណាម្នាក់ទៀតហើយ។ នៅពេលដែលអ្នកមានការស្គាល់ខ្លួនឯងបែបនេះហើយ វានឹងក្លាយជាងាយស្រួលសម្រាប់អ្នកក្នុងការទទួលយកសេចក្ដីពិត ទទួលយកព្រះបន្ទូលរបស់ព្រះជាម្ចាស់ និងអ្វីដែលទ្រង់តម្រូវពីមនុស្សមកដាក់ក្នុងចិត្ត ទទួលយកសេចក្ដីសង្គ្រោះរបស់ព្រះអាទិករដែលប្រទានដល់អ្នក ដើម្បីធ្វើជាមនុស្សសាមញ្ញម្នាក់ដែលស្មោះត្រង់ និងគួរឲ្យទុកចិត្តដោយចិត្តស្ថិតស្ថេរ ព្រមទាំងបង្កើតទំនាក់ទំនងប្រក្រតីមួយរវាងខ្លួនអ្នក ដែលជាភាវៈដែលបានបង្កើតមក និងព្រះជាម្ចាស់ ដែលជាព្រះអាទិករ។ នេះគឺជាអ្វីដែលព្រះជាម្ចាស់តម្រូវពីមនុស្សយ៉ាងជាក់លាក់ ហើយវាគឺជារឿងមួយដែលពួកគេអាចសម្រេចបានទាំងស្រុង» («ការឱ្យតម្លៃលើព្រះបន្ទូលព្រះជាម្ចាស់ គឺជាមូលដ្ឋានគ្រឹះនៃជំនឿលើព្រះជាម្ចាស់» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បានកែតម្រូវគំនិត និងទស្សនៈខុសឆ្គងរបស់ខ្ញុំ និងបានបង្ហាញផ្លូវអនុវត្តន៍ដល់ខ្ញុំ។ ពីមុន ខ្ញុំតែងតែបារម្ភថា ប្រសិនបើខ្ញុំលាតត្រដាងចំណុចខ្វះខាត និងកំហុសឆ្គងខ្លួនឯង មនុស្សនឹងមើលងាយខ្ញុំ ដូច្នេះ ខ្ញុំតែងតែបិទបាំង និងក្លែងបន្លំខ្លួនឯងជានិច្ច។ ប៉ុន្តែការពិតគឺថា ទោះបីខ្ញុំក្លែងបន្លំខ្លួនឯង ហើយមិននិយាយអ្វីក៏ដោយ ក៏បងប្អូនប្រុសស្រីបានមើលឃើញពីធាតុពិតជាក់ស្ដែងរបស់ខ្ញុំរួចទៅហើយ ហើយបើខ្ញុំអាចនិយាយតាមត្រង់ និងលាតត្រដាងពីចំណុចខ្វះខាតរបស់ខ្ញុំ ពួកគាត់នឹងមិនមើលងាយខ្ញុំទេ។ ផ្ទុយទៅវិញ ពួកគាត់នឹងឃើញថា ខ្ញុំកំពុងអនុវត្តការធ្វើជាមនុស្សស្មោះត្រង់ ហើយនឹងគោរព និងពេញចិត្តនឹងការនោះមិនខាន។ ខ្ញុំបានជ្រើសរើសបិទបាំង និងក្លែងបន្លំខ្លួនឯង ដោយមិនហ៊ានលាតត្រដាងនូវអ្វីដែលខ្ញុំមិនដឹង ឬមិនអាចធ្វើបាននោះទេ។ ជាលទ្ធផល នៅពេលការពិតត្រូវបានលាតត្រដាង ខ្ញុំមិនត្រឹមតែមិនទទួលបានការកោតសរសើរពីបងប្អូនប្រុសស្រីប៉ុណ្ណោះទេ តែខ្ញុំថែមទាំងធ្វើឱ្យខ្លួនឯងខ្មាសគេ ធ្វើឱ្យអ្នកដទៃមិនចូលចិត្ត និងស្អប់ខ្ពើមខ្ញុំ។ ឥឡូវនេះ ខ្ញុំបានដឹងថា ទស្សនៈរបស់ខ្ញុំគឺខុស និងល្ងង់ខ្លៅ ហើយខ្ញុំត្រូវតែបះបោរប្រឆាំងនឹងគំនិតទាំងនេះ ហើយអនុវត្តតាមព្រះបន្ទូលរបស់ព្រះជាម្ចាស់។ តាមពិតទៅ មនុស្សធម្មតាទាំងអស់សុទ្ធតែមានចំណុចខ្វះខាត និងកំហុសឆ្គងរបស់ពួកគេ។ ទោះបីជានរណាម្នាក់បានធ្វើការនៅក្នុងវិស័យណាមួយអស់រយៈពេលជាច្រើនឆ្នាំ ហើយបានក្លាយជាអ្នកជំនាញក៏ដោយ ក៏នៅតែមានពេលដែលពួកគេមិនដឹងរឿងអ្វីមួយដែរ។ ការមានចំណុចខ្វះខាត និងកំហុសឆ្គង មិនមែនជារឿងដែលគួរឱ្យខ្មាសអៀននោះទេ។ ប្រសិនបើនរណាម្នាក់ដឹងគ្រប់យ៉ាង ហើយអាចធ្វើអ្វីគ្រប់យ៉ាងបាន នោះពួកគេជាមនុស្សទេពហើយ។ ម្យ៉ាងទៀត ដោយសារតែខ្ញុំគិតថា ខ្ញុំជាអ្នកចេះដឹងខាងគ្រឿងអេឡិចត្រូនិកជាងគេនៅក្នុងក្រុម ហើយរួមផ្សំនឹងការសរសើរពីអ្នកដទៃផង ខ្ញុំក៏ចាប់ផ្តើមធ្វើឫកពារដូចជាពូកែជាងគេ ប៉ុន្តែបើគិតតាមជំនាញវិជ្ជាជីវៈវិញ ខ្ញុំនៅតែចេះត្រឹមតែកម្រិតមូលដ្ឋានប៉ុណ្ណោះ។ ពេលគិតត្រឡប់ទៅវិញ កាលបង លៀម នៅទីនេះ គាត់មានជំនាញខាងគ្រឿងអេឡិចត្រូនិកជាង ហើយបើប្រៀបធៀបនឹងគាត់ ខ្ញុំមានជំនាញអន់ជាងគាត់ឆ្ងាយណាស់។ ប៉ុន្តែ សូម្បីតែគាត់ក៏ត្រូវពិគ្រោះយោបល់ជាមួយបងប្អូនប្រុសស្រីដែលមានចំណេះដឹងច្រើនអំពីឧបករណ៍មួយចំនួនដែលគាត់មិនយល់ដែរ ដែលធ្វើឱ្យគម្លាតចំណេះដឹងរបស់ខ្ញុំកាន់តែមើលឃើញច្បាស់។ ដូច្នេះ មិនថាអ្នកណាគិតយ៉ាងណានោះទេ ខ្ញុំមិនគួរលើកតម្កើងខ្លួនឯងនោះទេ។ ផ្ទុយទៅវិញ ខ្ញុំគួរណាស់តែបានប្រឈមមុខនឹងចំណុចខ្វះខាត និងកំហុសឆ្គងរបស់ខ្លួនឯងឱ្យបានត្រឹមត្រូវ និងគួរណាស់តែបានបង្ហាញការពិត ដើម្បីឱ្យគ្រប់គ្នាអាចយល់ពីខ្ញុំបាន។ បែបនេះទើបជាអាកប្បកិរិយាដែលមានហេតុផល។

ក្រោយមក មានឧបករណ៍មួយទៀតបានខូច ហើយបងប្រុសម្នាក់បានសុំឱ្យខ្ញុំជួយជួសជុលវា។ បន្ទាប់ពីពិនិត្យវាហើយ ខ្ញុំបានសន្និដ្ឋានថាមានគ្រឿងបន្លាស់មួយខូច ហើយក៏បានដូរវាចេញ ប៉ុន្តែបន្ទាប់ពីធ្វើតេស្តរួច វានៅតែមិនដំណើរការដដែល។ ខ្ញុំបានព្យាយាមជួសជុលវាមួយសន្ទុះទៀត ប៉ុន្តែខ្ញុំនៅតែមិនអាចជួសជុលវាបាន។ ពេលនោះ ខ្ញុំបានគិតថា៖ «តើខ្ញុំបានវិនិច្ឆ័យបញ្ហាខុសមែនទេ? តើខ្ញុំគួរតែទូរសព្ទទៅសុំយោបល់ពីបងម៉ៃឃើលដែរទេ? គាត់ធ្លាប់ធ្វើការលើឧបករណ៍ប្រភេទនេះច្រើនមកហើយ ដូច្នេះប្រហែលជាគាត់ធ្លាប់ជួបបញ្ហានេះហើយ»។ ប៉ុន្តែពេលនោះ ខ្ញុំបានគិតថា៖ «ប្រសិនបើខ្ញុំមិនអាចដោះស្រាយបញ្ហានេះបាន ហើយត្រូវការសុំជំនួយ បងប្អូនប្រុសស្រីមុខជាគិតថា ខ្ញុំមិនមានជំនាញគ្រប់គ្រាន់ ហើយពួកគាត់នឹងលែងឱ្យតម្លៃខ្ញុំទៀតហើយ។ ខ្ញុំមិនអាចឱ្យពួកគាត់មើលងាយខ្ញុំបានទេ។ បើខ្ញុំបន្តព្យាយាមទៀត ខ្ញុំមុខជាអាចរកវិធីដោះស្រាយដោយខ្លួនឯងបានមិនខាន»។ នៅពេលខ្ញុំមានគំនិតបែបនោះ ខ្ញុំបានដឹងថា ខ្ញុំកំពុងព្យាយាមបិទបាំង និងក្លែងបន្លំខ្លួនឯងម្តងទៀតហើយ ដូច្នេះ ខ្ញុំបានអធិស្ឋាននៅក្នុងចិត្តថា៖ «ឱព្រះជាម្ចាស់អើយ ទូលបង្គំមិនសូវបានធ្វើការលើម៉ាស៊ីនប្រភេទនេះច្រើនទេ ហើយទូលបង្គំមិនប្រាកដថាបញ្ហានៅត្រង់ណាទេ។ ទូលបង្គំខ្លាចបងប្អូននឹងមើលងាយទូលបង្គំ ហើយទូលបង្គំចង់ក្លែងបន្លំខ្លួនឯងម្តងទៀត។ ព្រះជាម្ចាស់ សូមដឹកនាំទូលបង្គំឱ្យធ្វើជាមនុស្សស្មោះត្រង់ ឱ្យអាចប្រឈមមុខនឹងចំណុចខ្វះខាត និងកំហុសឆ្គងរបស់ទូលបង្គំបាន ព្រមទាំងសកម្មក្នុងការស្វែងរកជំនួយពីអ្នកដទៃផង»។ បន្ទាប់ពីអធិស្ឋានរួច ខ្ញុំបានទូរសព្ទទៅសុំយោបល់ពីបងម៉ៃឃើល។ ធ្វើតាមយោបល់របស់គាត់ ខ្ញុំក៏បានពិនិត្យរកឃើញឫសគល់នៃបញ្ហានោះ និងប្រញាប់ជួសជុលវា។ ការអនុវត្តបែបនេះធ្វើឱ្យខ្ញុំមានអារម្មណ៍ធូរស្រាល និងស្រណុកចិត្ត។ ម្យ៉ាង ខ្ញុំមិនបានធ្វើឱ្យបងប្អូនប្រុសស្រីយឺតយ៉ាវក្នុងការប្រើប្រាស់ឧបករណ៍សម្រាប់បំពេញភារកិច្ចរបស់ពួកគេ ហើយម្យ៉ាងទៀត ខ្ញុំបានអនុវត្តសេចក្តីពិតខ្លះដោយសតិ ដោយមិនបិទបាំង និងក្លែងបន្លំខ្លួនឯងម្តងទៀតឡើយ។ គឺដោយបានការដឹកនាំនៃព្រះបន្ទូលរបស់ព្រះជាម្ចាស់នេះហើយ ដែលធ្វើឱ្យខ្ញុំមានគោលដៅត្រឹមត្រូវដើម្បីស្វែងរក។ ខ្ញុំសុខចិត្តដេញតាម និងអនុវត្តសេចក្តីពិត បំពេញភារកិច្ចរបស់ខ្ញុំដោយស្មោះត្រង់ ហើយធ្វើជាភាវៈដែលព្រះបានបង្កើតដែលស្របតាមស្ដង់ដា។


៦៥. ការដេញតាមកេរ្តិ៍ឈ្មោះ និងលាភសក្ការៈ ពិតជាបានបំផ្លាញជីវិតខ្ញុំយ៉ាងខ្លាំង

ដោយ លោក ចុងឆឹង ប្រទេសចិន

កាលខ្ញុំនៅក្មេងនៅឡើយ បងប្អូនជីដូនមួយរបស់ខ្ញុំចំនួនពីរនាក់ទទួលបានភាពជោគជ័យតាំងពីវ័យក្មេង ហើយមានទាំងឡាន និងផ្ទះទៀតផង។ រាល់ពេលពិធីបុណ្យចូលឆ្នាំថ្មី នៅពេលពួកយើងទៅលេងសាច់ញាតិ គេតែងតែសរសើរបងប្អូនជីដូនមួយរបស់ខ្ញុំ ហើយមើលទៅពួកគេដោយក្ដីកោតសរសើរមិនដាច់។ រូបភាពដ៏អស្ចារ្យរបស់បងប្អូនជីដូនមួយខ្ញុំ បានដក់ជាប់ក្នុងចិត្តខ្ញុំយ៉ាងជ្រៅ។ នៅពេលនោះ គ្រួសារខ្ញុំក្រីក្រជាងគេនៅក្នុងចំណោមសាច់ញាតិ ហើយគេមើលងាយពួកយើង។ ដូច្នេះ ខ្ញុំច្រណែនបងប្អូនជីដូនមួយខ្ញុំ ដែលអាចទាក់ទាញចំណាប់អារម្មណ៍អ្នកដទៃបាន មិនថាពួកគេទៅទីណាក៏ដោយ។ ខ្ញុំមានអារម្មណ៍ថា នេះហើយជាការរស់នៅដោយមានសេចក្ដីថ្លៃថ្នូរ និងតម្លៃ។ ខ្ញុំបានលួចតាំងចិត្តចំពោះខ្លួនឯងថា «នៅថ្ងៃអនាគត ខ្ញុំច្បាស់ជាធ្វើឱ្យខ្លួនឯងលេចធ្លោ និងសម្រេចសមិទ្ធផលអ្វីមួយ ហើយខ្ញុំនឹងធ្វើឱ្យសាច់ញាតិ និងមិត្តភក្តិកោតសរសើរខ្ញុំមិនខាន»។

នៅអាយុ 16 ឆ្នាំ ខ្ញុំដែលនៅក្មេងខ្ចីនៅឡើយ បានចាប់ផ្ដើមចេញទៅធ្វើការ ដោយមានក្ដីសុបិននៅក្នុងចិត្ត។ ខ្ញុំបានឆ្លងកាត់បទពិសោធដ៏លំបាកស្វែងរកការងារធ្វើតែម្នាក់ឯង នៅក្នុងទីក្រុងក្វាងចូវដែលខ្ញុំមិនធ្លាប់ស្គាល់ ហើយខ្ញុំថែមទាំងត្រូវដេកនៅក្បែរថ្នាលផ្កា ក្បែរស្ថានីយរថភ្លើងទៀតផង ព្រោះខ្ញុំគ្មានលុយសោះ។ ក្ដីស្រមៃរបស់ខ្ញុំស្រស់ស្អាតណាស់ ប៉ុន្តែការពិតគឺឃោរឃៅ ហើយទោះបីជាខ្ញុំប្រឹងធ្វើការខ្លាំងប៉ុនណាក៏ដោយ ក៏ខ្ញុំមិនដែលរកលុយបានច្រើនដែរ។ នៅពេលនោះ ម្តាយរបស់ខ្ញុំបានផ្សាយដំណឹងល្អនៃគ្រាចុងក្រោយរបស់ព្រះដ៏មានគ្រប់ព្រះចេស្ដាដល់ខ្ញុំ ហើយខ្ញុំបានចូលរួមការជួបជុំមួយរយៈដែរ ប៉ុន្តែដោយសារខ្ញុំចង់រកលុយ និងរស់នៅក្នុងជីវិតដ៏ខ្ពង់ខ្ពស់ ខ្ញុំក៏បន្តទៅកន្លែងផ្សេងទៀតដើម្បីធ្វើការ។ ក្នុងឆ្នាំ 2014 ខ្ញុំបានចូលធ្វើការជាបុគ្គលិកផ្នែកលក់ នៅក្នុងក្រុមហ៊ុនដែលមានសាខាច្រើន និងល្បីឈ្មោះមួយ។ ដោយគិតក្នុងចិត្តថា «បុគ្គលល្បីៗ និងអ្នកមានជាច្រើន សុទ្ធតែចាប់ផ្ដើមពីការលក់។ ការលក់មិនត្រឹមតែបណ្ដុះបណ្ដាលមនុស្សប៉ុណ្ណោះទេ តែថែមទាំងបង្កើនជំនាញរកស៊ីទៀតផង»។ ដោយគិតបែបនេះ ខ្ញុំក៏ដាក់ចិត្តដាក់កាយធ្វើការយ៉ាងស្វាហាប់។ ដើម្បីទទួលបានលទ្ធផល ខ្ញុំតែងតែធ្វើដំណើរឆ្លងកាត់ខេត្ត និងក្រុងនានាដើម្បីចុះបេសកកម្ម ដោយធ្វើការទាំងយប់ទាំងថ្ងៃ ហើយកម្របានហូបបាយទៀងពេល ឬដេកពួនបានត្រឹមត្រូវណាស់។ ជាអ្នកពុលឡានស្រាប់ ខ្ញុំមានអារម្មណ៍វិលមុខ និងអស់កម្លាំងពីការធ្វើដំណើររាល់ថ្ងៃ។ នៅរដូវក្ដៅ ពេលខ្ញុំរកឥវ៉ាន់នៅក្នុងឡានដឹកទំនិញ ខ្ញុំបែកញើសជោកខ្លួន ហើយខោខ្ញុំរឹបជាប់ជើង ហាក់ដូចជាទើបតែបោកហើយអ៊ីចឹង។ រដូវរងាមួយនោះ កញ្ចក់ឡានខាងមុខរបស់ខ្ញុំបានបែក ហើយខ្ញុំបានបើកបរជាងមួយរយគីឡូម៉ែត្រ ក្រោមខ្យល់ និងព្រិលដ៏ត្រជាក់។ ក្រោយពេលចុះពីឡាន ខ្ញុំត្រជាក់ស្ពឹក រហូតដល់ដើរមិនចង់រួច។ ខ្ញុំជឿជាក់យ៉ាងមុតមាំថា «អ្នកដែលទ្រាំលំបាក ទើបអាចជិះឡានទំនើបបាន» ហើយការលំបាកដែលខ្ញុំកំពុងស៊ូទ្រាំនៅថ្ងៃនេះ ត្រួសត្រាយផ្លូវសម្រាប់ភាពជោគជ័យនៅថ្ងៃស្អែក។ ខ្ញុំមានបំណងសម្រេចក្ដីសុបិនរបស់ខ្ញុំ តាមរយៈការខិតខំប្រឹងប្រែងរបស់ខ្ញុំផ្ទាល់។ នៅក្នុងក្រុមហ៊ុន ខ្ញុំបានប្រាស្រ័យទាក់ទងជាមួយអ្នកគ្រប់គ្រងម៉ាកយីហោជាច្រើន ហើយខ្ញុំមានចិត្តច្រណែននឹងអ្នកទាំងនោះ ដែលស្លៀកពាក់បានយ៉ាងសមសួនឥតខ្ចោះដូចអភិជន។ ដោយសង្ឃឹមថា ថ្ងៃណាមួយ ខ្ញុំអាចក្លាយជាអ្នកគ្រប់គ្រងម៉ាកយីហោដែរ ហើយទទួលបានការកោតសរសើរ និងការលើកតម្កើងពីអ្នកដទៃ។

រយៈពេលពីរឆ្នាំបានកន្លងផុតទៅមួយប៉ប្រិចភ្នែក ហើយទីបំផុត ខ្ញុំត្រូវបានគេដំឡើងតំណែងជាអ្នកគ្រប់គ្រងម៉ាកយីហោ។ បន្ទាប់ពីនោះ ខ្ញុំបានជាប់ឈ្មោះជាជើងឯកផ្នែកលក់ប្រចាំនាយកដ្ឋានជាច្រើនដង ហើយត្រូវបានចាត់ថ្នាក់ជាអ្នកគ្រប់គ្រងម៉ាកយីហោដ៏ឆ្នើម។ មិត្តរួមការងារបានសម្លឹងមកខ្ញុំដោយក្ដីច្រណែន ហើយនិយាយថា៖ «ម៉ាកយីហោនេះមិនអាចដំណើរការបានទេ បើគ្មានឯង»។ ប្រធានរោងចក្រក៏តែងតែនាំខ្ញុំទៅចូលរួមការជួបជុំ និងតែងតែយកកាដូមកឱ្យខ្ញុំផងដែរ។ ចិត្តចង់បានមុខមាត់របស់ខ្ញុំត្រូវបានបំពេញ ហើយខ្ញុំសប្បាយចិត្តខ្លាំងណាស់។ ខ្ញុំមានអារម្មណ៍ថា សមត្ថភាពការងាររបស់ខ្ញុំខ្លាំង ហើយខ្ញុំដើរដោយភាពជឿជាក់។ ដោយសារមហិច្ឆតារបស់ខ្ញុំជំរុញ តំណែងជាអ្នកគ្រប់គ្រងម៉ាកយីហោ លែងគ្រប់គ្រាន់សម្រាប់ខ្ញុំទៀតហើយ ហើយខ្ញុំចង់ឡើងមួយកម្រិតទៀត ដើម្បីឱ្យសាច់ញាតិដែលមានទ្រព្យ និងអំណាចរបស់ខ្ញុំឃើញថា ខ្ញុំគ្រាន់បើជាងពួកគេ។ ដោយសារតែការចុះបំពេញការងារ និងការជួបជុំញឹកញាប់ ខ្ញុំមានអារម្មណ៍ថា អស់កម្លាំង និងហត់នឿយខ្លាំងរាល់ថ្ងៃ ហើយទោះបីជាគេងច្រើនប៉ុណ្ណាក៏ដោយ ក៏មិនអាចប៉ះប៉ូវឱ្យគ្រាន់ដែរ។ ជំងឺសើស្បែករបស់ខ្ញុំចាប់ផ្ដើមធ្វើទុក្ខ ហើយខ្ញុំពឹងផ្អែកតែលើថ្នាំលាប ដើម្បីឱ្យធូរស្រាលមួយគ្រាៗប៉ុណ្ណោះ។ ខ្ញុំក៏បានគិតគូររឿងទៅផ្ទះ ដើម្បីមើលថែសុខភាពដែរ ប៉ុន្តែពេលខ្ញុំគិតដល់ចំណុចត្រង់ថា ខ្ញុំបានខិតខំប្រឹងប្រែងខ្លាំងប៉ុនណា ដើម្បីសម្រេចបានអ្វីដែលខ្ញុំមាន ខ្ញុំដឹងថា ពេលដែលខ្ញុំឈប់សម្រាកដើម្បីត្រឡប់ទៅវិញ ម៉ាកយីហោដែលខ្ញុំទទួលខុសត្រូវ នឹងត្រូវគេយកទៅធ្វើជំនួស ហើយពេលនោះ ខ្ញុំនឹងបាត់បង់តំណែងជាអ្នកគ្រប់គ្រង ហើយភាពរុងរឿង និងការកោតសរសើរទាំងអស់នឹងរលាយបាត់អស់។ ខ្ញុំសម្រេចចិត្តថា ខ្ញុំមិនអាចបោះបង់ងាយៗទេ ហើយមិនថាជួបរឿងរ៉ាវលំបាកលំបិនយ៉ាងណាទេ ខ្ញុំត្រូវតែស៊ូទ្រាំ។

ក្រោយមក អ្នកគ្រប់គ្រងប្រចាំខេត្តមកពីរោងចក្រគុយទាវមួយបានទូរសព្ទមកខ្ញុំ ដោយចង់ប្រគល់ការងារផ្នែកលក់គុយទាវសម្រាប់ទីក្រុងចំនួនពីរឱ្យមកខ្ញុំ។ ខ្ញុំបានគិតក្នុងចិត្តថា «បើខ្ញុំធ្វើបានល្អ ខ្ញុំអាចនឹងក្លាយជាអ្នកគ្រប់គ្រងប្រចាំខេត្តនៅថ្ងៃអនាគត។ ដើម្បីលេចធ្លោ ខ្ញុំត្រូវតែហ៊ានទទួលយកការប្រឈមនៃតំណែងដែលខ្ពស់ជាងនេះ»។ ដូច្នេះ ខ្ញុំបានលាឈប់ពីការងារដែលខ្ញុំធ្វើអស់ជាច្រើនឆ្នាំ ហើយទៅធ្វើជាអ្នកគ្រប់គ្រងប្រចាំទីក្រុងនៃរោងចក្រគុយទាវនោះវិញ។ នៅពេលអ្នកភូមិបានឮថា ខ្ញុំបានក្លាយជាអ្នកគ្រប់គ្រងប្រចាំទីក្រុង ពួកគេបាននិយាយមកកាន់ខ្ញុំដោយក្ដីច្រណែនថា៖ ពេលដែលអ្នកមានជំហររឹងមាំហើយ សូមជួយយកកូនខ្ញុំទៅធ្វើការជាមួយផង។ ឮបែបនេះ ធ្វើឱ្យខ្ញុំមានអារម្មណ៍ពេញចិត្តខ្លាំងណាស់ ហើយចិត្តចង់បានមុខមាត់របស់ខ្ញុំត្រូវបានបំពេញ។ ខ្ញុំគ្រាន់តែសង្ឃឹមថា ថ្ងៃណាមួយ ខ្ញុំអាចក្លាយជាអ្នកគ្រប់គ្រងប្រចាំខេត្ត ដែលពេលនោះ មិនថាខ្ញុំទៅទីណាទេ អ្នកដទៃនឹងហៅខ្ញុំថាជាបុគ្គលឆ្នើម ហើយសាច់ញាតិរបស់ខ្ញុំ ប្រាកដជាមើលមកខ្ញុំដោយការកោតសរសើរមិនខាន។ គំនិតទាំងនេះពិតជាធ្វើឱ្យខ្ញុំរំភើបចិត្តណាស់។ ប៉ុន្តែរឿងដែលនឹកស្មានមិនដល់ ក៏បានកើតឡើងយ៉ាងគំហុក។ នៅដើមឆ្នាំ ២០២១ ការលក់សរុបរបស់រោងចក្របានធ្លាក់ចុះយ៉ាងខ្លាំង ហើយខ្ញុំមើលទៅគុយទាវមួយឡូត៍ហើយមួយឡូត៍ទៀត ដែលជិតផុតកំណត់ ដោយក្ដីបារម្ភ។ បូករួមទាំងការចុះបេសកកម្ម ការនៅយប់ជ្រៅ និងការហូបបាយមិនទៀងពេល បានធ្វើឱ្យក្រពះពោះវៀនខ្ញុំដំណើរការមិនប្រក្រតី និងរាករុសរាល់ថ្ងៃ។ អ្វីដែលកាន់តែអាក្រក់ជាងនេះទៀតនោះ គឺជំងឺរលាកស្បែករ៉ាំរ៉ៃរបស់ខ្ញុំកាន់តែដុនដាបទៅៗជាលំដាប់។ ហើយស្បែករបស់ខ្ញុំរមាស់ទ្រាំមិនបានឡើយ។ ស្បែកក្បាលខ្ញុំគ្របដណ្ដប់ដោយក្រមរក្រាស់ៗ ហើយក្រហាយដូចគេដុត ដែលធ្វើឱ្យស្បែករឹង រហូតដល់សូម្បីតែព្រិចភ្នែកក៏ពិបាកដែរ។ ខ្ញុំបានទៅព្យាបាលនៅកន្លែងជាច្រើន ប៉ុន្តែគ្មានថ្នាំ និងថ្នាំចាក់ណាមួយមានប្រសិទ្ធភាពសោះ។ ជំងឺនេះបានញាំញីខ្ញុំ រហូតដល់ខ្ញុំអស់កម្លាំងទាំងកាយទាំងចិត្តជាខ្លាំង។ ប៉ុន្តែទុក្ខព្រួយ ការឈឺចាប់ និងភាពទន់ខ្សោយទាំងនេះ ជារឿងដែលខ្ញុំមិនអាចប្រាប់អ្នកដទៃបានទេ ព្រោះខ្ញុំខ្លាចពួកគេសើចចំអក ឬមើលងាយខ្ញុំ។ ពេលខ្ញុំទ្រាំមិនបាន ខ្ញុំតែងតែទូរសព្ទទៅម៉ាក់ខ្ញុំ ដើម្បីរំសាយទុក្ខ ហើយរាល់ដង ម្តាយរបស់ខ្ញុំតែងនិយាយថា៖ «ឈប់ធ្វើការ ហើយត្រឡប់មកវិញមកកូន!» ប៉ុន្តែខ្ញុំខំធ្វើការខ្លាំងណាស់ទម្រាំបានតំណែងនេះ តើឱ្យខ្ញុំបោះបង់វាចោលទាំងអស់យ៉ាងដូចម្ដេចទៅ? ខ្ញុំមិនដាច់ចិត្តធ្វើបែបនោះទេ។ ក្នុងចិត្តរបស់ខ្ញុំនៅតែមានជំនឿយ៉ាងមុតមាំ ហើយខ្ញុំក៏បាននឹកឃើញដល់សុភាសិតមួយឃ្លាថា៖ «ជីវិតគឺដូចជាសត្វស្រមោច ប៉ុន្តែយើងគប្បីមានមហិច្ឆតាដូចជាសត្វហង្ស ហើយទោះបីជាជីវិតស្ដើងដូចក្រដាស ក៏យើងត្រូវមានស្មារតីអង់អាចមិនចុះចាញ់ឡើយ»។ ខ្ញុំបានគិតថា «ដោយសារតែខ្ញុំចង់លេចធ្លោ និងសម្រេចបាននូវសមិទ្ធផលធំធេង ពិតណាស់ ទុក្ខលំបាកគឺជារឿងដែលមិនអាចជៀសផុតឡើយ»។ ដូច្នេះ ខ្ញុំបានទ្រាំរហូតដល់ខែមិថុនា ប៉ុន្តែលទ្ធផលការងារនៅរោងចក្រនៅតែមិនប្រសើរឡើងសោះ។ មិនយូរប៉ុន្មាន ជំងឺរលាកស្បែករ៉ាំរ៉ៃរបស់ខ្ញុំនៅតែបន្តធ្ងន់ធ្ងរទៅៗ ហើយវាបានរាលដាលពេញមុខខ្ញុំតែម្ដង។ ខ្ញុំពាក់ម៉ាស់នៅពេលចុះតាមហាង និងរៀបចំកម្មវិធី ហើយបុគ្គលិកបានគេចវេះពីខ្ញុំ ពេលពួកគេឃើញខ្ញុំ។ ខ្ញុំមានអារម្មណ៍ពិបាកចិត្តយ៉ាងខ្លាំង ដោយគិតថា៖ «ខ្ញុំបានតស៊ូព្យាយាមយ៉ាងខ្លាំងជារៀងរាល់ថ្ងៃ និងទ្រាំទ្រនឹងសម្ពាធដ៏ធំធេង ប៉ុន្តែលទ្ធផលដែលទទួលបាន បែរជាបែបនេះទៅវិញ»។ តើការតស៊ូរបស់ខ្ញុំ ពិតជាមានតម្លៃសក្ដិសមនឹងអ្វីដែលខ្ញុំទទួលបានមែនដែរឬទេ? ពីរបីថ្ងៃក្រោយមក មិត្តរួមការងារម្នាក់បានទូរសព្ទមកប្រាប់ខ្ញុំថា មេដឹកនាំរបស់យើងកើតជំងឺមហារីក ហើយកំពុងសម្រាកព្យាបាលនៅមន្ទីរពេទ្យ។ បន្ទាប់ពីដាក់ទូរសព្ទចុះ ខ្ញុំនៅតែមិនអាចធ្វើចិត្តឱ្យស្ងប់បានឡើយអស់រយៈពេលយ៉ាងយូរ។ ខ្ញុំបានឈរនៅពីមុខកញ្ចក់ សម្លឹងមើលផ្ទៃមុខដែលពោរពេញទៅដោយស្នាមអុជក្រហម ហើយខ្ញុំក៏បានធ្លាក់ទៅក្នុងអន្លង់នៃគំនិតយ៉ាងជ្រាលជ្រៅ។ «អ្នកគ្រប់គ្រងប្រចាំខេត្តទើបតែមានអាយុ 40 ឆ្នាំជាងប៉ុណ្ណោះ ហេតុអ្វីបានជាមានរឿងគំរាមកំហែងដល់អាយុជីវិតកើតឡើងភ្លាមៗបែបនេះ? គាត់រកលុយបានច្រើន និងមានភាពរុងរឿងជារបស់ខ្លួន ប៉ុន្តែទោះបីជាគាត់រកលុយបានច្រើនប៉ុនណា ឬល្បីល្បាញកម្រិតណាក៏ដោយ ក៏មិនអាចទិញសុខភាពរបស់គាត់ត្រឡប់មកវិញបានដែរ។ ខ្ញុំទើបតែស្ថិតក្នុងវ័យ 30 ឆ្នាំជាងប៉ុណ្ណោះ ហើយរាងកាយខ្ញុំពោរពេញដោយបញ្ហាសុខភាពជាច្រើនទៅហើយ។ ប្រសិនបើខ្ញុំនៅតែបន្តបែបនេះទៀត តើខ្ញុំនឹងមានវាសនាដូចគាត់ដែរឬទេ? ប្រសិនបើខ្ញុំយកសុខភាពទៅប្រថុយ ដើម្បីប្តូរយកលទ្ធផលបែបនេះ តើលុយកាក់ និងមុខមាត់មានន័យអ្វីទៅ?» ប៉ុន្មានថ្ងៃបន្ទាប់មកទៀត ខ្ញុំមានអារម្មណ៍ច្របូកច្របល់ និងអស់សង្ឃឹមយ៉ាងខ្លាំង ហាក់ដូចជាខ្ញុំមិនអាចបន្តដំណើរទៅមុខក្នុងជីវិតបានទៀតទេ។ ក្រោមសម្ពាធទាំងពីរ ទាំងការឈឺចាប់ផ្លូវកាយ និងភាពតានតឹងផ្លូវចិត្ត ខ្ញុំបានលាឈប់ពីការងាររបស់ខ្ញុំ ហើយខ្ញុំបានសម្រេចចិត្តទៅផ្ទះដើម្បីព្យាបាលជំងឺ ទាំងចិត្តដ៏សែនក្រៀមក្រំ។

ក្រោយត្រឡប់ទៅដល់ផ្ទះវិញ ខ្ញុំចំណាយពេលរាល់ថ្ងៃទាំងមុខក្រញូវ និងពិបាកចិត្ត ដោយគិតថា៖ «ក្រោយតស៊ូអស់ជាច្រើនឆ្នាំមកនេះ ហាក់ដូចជាខ្ញុំត្រឡប់មកចំណុចចាប់ផ្ដើមវិញអ៊ីចឹង។ ខ្ញុំបានបាត់បង់កេរ្តិ៍ឈ្មោះ និងផលប្រយោជន៍ទាំងអស់ ហើយចុងក្រោយសល់ត្រឹមតែរាងកាយដែលពោរពេញដោយជំងឺ។ តើខ្ញុំអាចបន្តទៅមុខយ៉ាងដូចម្ដេច?» ម្តាយរបស់ខ្ញុំឃើញខ្ញុំមិនសប្បាយចិត្ត ក៏បានផ្ដល់ការណែនាំខ្លះៗដល់ខ្ញុំ ដោយប្រកបគ្នាថា យើងមិនអាចគ្រប់គ្រងវាសនារបស់យើងបានទេ ហើយគ្រប់យ៉ាងត្រូវបានព្រះជាម្ចាស់ចែងទុកមកហើយ។ បន្ទាប់មក គាត់បានអានព្រះបន្ទូលរបស់ព្រះជាម្ចាស់ខ្លះៗឱ្យខ្ញុំស្ដាប់។ ព្រះដ៏មានគ្រប់ព្រះចេស្ដាមានបន្ទូលថា៖ «តើមនុស្សជ្រើសរើសមុខរបរអ្វី របៀបដែលពួកគេរកស៊ីចិញ្ចឹមជីវិត ថាតើជម្រើសដែលពួកគេធ្វើគឺល្អ ឬអាក្រក់ តើមនុស្សមានជម្រើសក្នុងរឿងទាំងនេះដែរឬទេ? តើរឿងទាំងនោះផ្អែកលើបំណងប្រាថ្នា និងការសម្រេចចិត្តរបស់មនុស្សឬ? មនុស្សភាគច្រើនប្រាថ្នាចង់ធ្វើការតិច ហើយទទួលបានប្រាក់ចំណូលច្រើន មិនចង់ពុះពារហាលថ្ងៃហាលភ្លៀង ចង់ស្លៀកពាក់សមរម្យ ចង់លេចធ្លោនៅគ្រប់ទីកន្លែងដែលពួកគេទៅ ចង់ក្លាយជាអ្នកឈរនៅលំដាប់កំពូល និងនាំកិត្តិយសដល់ដូនតារបស់ពួកគេ។ មនុស្សមានបំណងប្រាថ្នាដ៏ 'ល្អឥតខ្ចោះ' បែបនេះ ប៉ុន្តែនៅពេលដែលពួកគេបោះជំហានដំបូងនៅលើផ្លូវនៃជីវិត ពួកគេក៏ចាប់ផ្ដើមមើលឃើញបន្តិចម្ដងៗថា ជោគវាសនារបស់មនុស្សមិនល្អឥតខ្ចោះខ្លាំងដល់កម្រិតណា ហើយពិតជាដឹងខ្លួនជាលើកដំបូងថា ទោះបីជាមនុស្សម្នាក់អាចរៀបចំផែនការយ៉ាងក្លាហានសម្រាប់អនាគតរបស់ខ្លួន និងមានក្ដីស្រមៃគ្រប់បែបយ៉ាងតាមតែចិត្តចង់ក៏ដោយ ក៏គ្មាននរណាម្នាក់មានសមត្ថភាព ឬអំណាចដើម្បីសម្រេចក្ដីស្រមៃរបស់ខ្លួនបានឡើយ ហើយក៏គ្មានសមត្ថភាពគ្រប់គ្រងអនាគតរបស់ខ្លួនបានដែរ។ វាតែងតែមានគម្លាតរវាងក្ដីស្រមៃរបស់មនុស្សម្នាក់ និងតថភាពជាក់ស្ដែងដែលពួកគេកំពុងប្រឈមមុខជានិច្ច រឿងរ៉ាវមិនអាចកើតឡើងដូចដែលមនុស្សម្នាក់ស្រមៃបានជាដាច់ខាត ហើយនៅពេលប្រឈមមុខនឹងតថភាពជាក់ស្ដែងបែបនេះ មនុស្សមិនអាចស្វែងរកឃើញការបំពេញចិត្ត ឬភាពស្កប់ស្កល់បានឡើយ។ មានមនុស្សមួយចំនួនថែមទាំងព្យាយាមម្ដងហើយម្ដងទៀត ក្នុងការរកវិធីសាស្រ្តគ្រប់បែបយ៉ាង និងស្វែងរកគ្រប់ច្រកល្ហកដែលអាចធ្វើទៅបាន ហើយខិតខំប្រឹងប្រែង និងលះបង់គ្រប់បែបយ៉ាង ដើម្បីជាប្រយោជន៍ដល់ការរស់នៅ និងអនាគតរបស់ពួកគេ និងដើម្បីផ្លាស់ប្ដូរជោគវាសនារបស់ខ្លួន។ ប៉ុន្តែនៅទីបំផុត ទោះបីជាពួកគេអាចសម្រេចក្ដីស្រមៃ និងបំណងប្រាថ្នារបស់ពួកគេ តាមរយៈការខិតខំប្រឹងប្រែងធ្វើការយ៉ាងលំបាករបស់ខ្លួនក៏ដោយ ក៏ពួកគេមិនអាចផ្លាស់ប្ដូរវាសនារបស់ខ្លួនបានឡើយ ហើយមិនថាពួកគេតស៊ូយ៉ាងណាក៏ដោយ ក៏ពួកគេមិនអាចដើរហួសពីវាសនារបស់ពួកគេបានដែរ។ ដោយមិនគិតពីភាពខុសគ្នានៃសមត្ថភាព និងភាពឆ្លាតវៃរបស់ពួកគេ ហើយថាតើពួកគេមានការតាំងចិត្តឬអត់នោះទេ មនុស្សទាំងអស់សុទ្ធតែស្មើគ្នានៅចំពោះមុខវាសនា ដែលនៅទីនោះ ពួកគេមិនត្រូវបានបែងចែករវាងអ្នកធំ និងអ្នកតូច អ្នកខ្ពស់ និងអ្នកទាប អ្នកខ្ពង់ខ្ពស់ និងអ្នកទាបថោកឡើយ។ តើមនុស្សម្នាក់ប្រកបមុខរបរអ្វី ធ្វើអ្វីដើម្បីចិញ្ចឹមជីវិត និងមានទ្រព្យសម្បត្តិប៉ុនណានៅក្នុងជីវិត គឺមិនអាស្រ័យលើឪពុកម្ដាយ ទេពកោសល្យ ឬការខិតខំប្រឹងប្រែង និងមហិច្ឆិតារបស់ពួកគេនោះទេ គឺវាអាស្រ័យលើការកំណត់ទុកជាមុនរបស់ព្រះអាទិករ» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ III» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ ព្រះបន្ទូលរបស់ព្រះជាម្ចាស់ពិតជាត្រឹមត្រូវណាស់។ មនុស្សគ្រប់គ្នាចង់រស់នៅក្នុងជីវិតដ៏ល្អប្រសើរ ហើយកំពុងខិតខំប្រឹងប្រែងដើម្បីសម្រេចរឿងនេះ ប៉ុន្តែចុងក្រោយ វាសនារបស់មនុស្សមិនមែនជាអ្វីដែលពួកគេអាចសម្រេចបានឡើយ។ ខ្ញុំបានគិតដល់បងប្អូនជីដូនមួយរបស់ខ្ញុំ។ ពួកគេមិនបានប្រឹងប្រែងធ្វើការប៉ុន្មានទេ ប៉ុន្តែពួកគេអាចក្លាយជាអ្នកដឹកនាំ នៅក្នុងវិស័យណាក៏ដោយដែលពួកគេធ្វើ និងទទួលបានផលប្រយោជន៍ល្អៗ។ ខ្ញុំបានតស៊ូជាងដប់ឆ្នាំ ដើម្បីទទួលបានជោគជ័យដូចពួកគេដែរ ប៉ុន្តែអ្វីដែលខ្ញុំទទួលបាន គឺរាងកាយដែលពោរពេញដោយជំងឺ ហើយលុយដែលខ្ញុំរកបាន ត្រូវយកទៅចំណាយលើថ្លៃពេទ្យអស់រលីង។ បន្ទាប់មក ខ្ញុំនឹកឃើញដល់បុគ្គលិកចាស់ម្នាក់។ លទ្ធផលផ្នែកលក់របស់គាត់មិនសូវល្អទេ ប៉ុន្តែគាត់ទទួលបានផ្ទះជាងដប់ល្វែង ជាសំណងនៃការរុះរើ។ វាធ្វើឱ្យខ្ញុំយល់ឃើញថា អ្វីដែលនឹងត្រូវមានបាន គង់តែមានបានមិនខាន ហើយមិនថាយើងប្រឹងធ្វើការខ្លាំងប៉ុនណាទេ បើវាសនាមិនកំណត់ថាជារបស់យើង វានឹងឥតប្រយោជន៍ទាំងអស់។ វាសនារបស់មនុស្សមិនមែនស្ថិតនៅក្នុងដៃរបស់គេទេ ហើយការខិតខំប្រឹងប្រែងខ្លាំងប៉ុនណាក៏មិនអាចផ្លាស់ប្ដូរវាបានដែរ។ ក្រោយមក បងប្អូនប្រុសស្រីបានដឹងដំណឹងអំពីស្ថានភាពរបស់ខ្ញុំ ហើយបានប្រកបគ្នាជាមួយខ្ញុំ ដោយនិយាយថា ជំងឺនេះក៏ត្រូវបានព្រះជាម្ចាស់អនុញ្ញាតដែរ ហើយថា បើគ្មានការរងទុក្ខនេះទេ ខ្ញុំប្រហែលជាមិនបានត្រឡប់មកឯព្រះវិញឡើយ។ ខ្ញុំមានអារម្មណ៍រំភើបចិត្តណាស់។ ខ្ញុំចាំបានថា ខ្ញុំធ្លាប់ជឿព្រះជាម្ចាស់ពីមុនមក ប៉ុន្តែបានបោះបង់ចោលពាក់កណ្ដាលទី ដើម្បីដេញតាមទ្រព្យសម្បត្តិ កេរ្តិ៍ឈ្មោះ និងលាភសក្ការៈ។ ប្រសិនបើខ្ញុំមិនឈឺទេ ខ្ញុំប្រហែលជានៅតែរសាត់អណ្តែត និងវង្វេងនៅក្នុងពិភពលោកនេះមិនខាន។ ក្រោយរយៈពេលជាច្រើនឆ្នាំមកនេះ ព្រះជាម្ចាស់នៅតែមិនបោះបង់ខ្ញុំចោល ហើយតាមរយៈជំងឺនេះ ទ្រង់បាននាំខ្ញុំត្រឡប់មកក្នុងផ្ទះរបស់ទ្រង់វិញ ដើម្បីបន្តជឿលើទ្រង់។ ជំងឺនេះពិតជាសេចក្ដីសង្គ្រោះរបស់ព្រះជាម្ចាស់សម្រាប់ខ្ញុំមែន ហើយខ្ញុំពិតជាដឹងគុណព្រះជាម្ចាស់ណាស់។ បន្ទាប់ពីនោះមក ខ្ញុំបានចូលរួមការជួបជុំគ្នាយ៉ាងសកម្ម ហើយហូប និង ផឹកព្រះបន្ទូលរបស់ព្រះជាម្ចាស់។

នៅក្នុងការជួបជុំមួយ បងស្រីម្នាក់បានអានអត្ថបទព្រះបន្ទូលព្រះជាម្ចាស់ចំនួនពីរ។ ព្រះជាម្ចាស់មានបន្ទូលថា៖ «មនុស្សគិតថា ពេលណាដែលពួកគេមានកេរ្តិ៍ឈ្មោះ និងលាភសក្ការៈហើយ ពួកគេមានដើមទុនដើម្បីរីករាយនឹងឋានៈខ្ពង់ខ្ពស់ ទ្រព្យសម្បត្តិស្ដុកស្ដម្ភ និងជីវិត។ ពួកគេគិតថា ពេលណាដែលពួកគេមានកេរ្តិ៍ឈ្មោះ និងលាភសក្ការៈហើយ ពួកគេមានដើមទុនដើម្បីស្វែងរកការសប្បាយ និងដើម្បីបណ្ដោយខ្លួនក្នុងការសប្បាយខាងសាច់ឈាមតាមអំពើចិត្ត។ ដើម្បីជាប្រយោជន៍ដល់កេរ្តិ៍ឈ្មោះ និងលាភសក្ការៈដែលពួកគេប្រាថ្នានេះ មនុស្សបានប្រគល់រូបកាយ ដួងចិត្ត និងអ្វីៗទាំងអស់ដែលពួកគេមាន រួមទាំងអនាគត និងជោគវាសនារបស់ពួកគេទៅឱ្យសាតាំង ដោយរីករាយ និងដោយមិនដឹងខ្លួន។ ពួកគេធ្វើដូច្នេះដោយប្រគល់ទាំងអស់គ្មានសល់អ្វីឡើយ ដោយគ្មានការសង្ស័យសូម្បីតែបន្ដិច ហើយមិនដែលដឹងថាត្រូវទាមទារយកមកវិញនូវអ្វីៗទាំងអស់ដែលពួកគេធ្លាប់មាននោះទេ។ តើមនុស្សអាចរក្សាការគ្រប់គ្រងលើខ្លួនឯងបានដែរឬទេ នៅពេលដែលពួកគេបានចុះចូលនឹងសាតាំង ហើយបានស្មោះត្រង់ចំពោះវាបែបនោះ? ពិតជាមិនអាចទេ។ ពួកគេត្រូវបានគ្រប់គ្រងដោយសាតាំងទាំងស្រុង។ ពួកគេបានលិចចូលទាំងស្រុងទៅក្នុងទីភក់នេះ ហើយមិនអាចរំដោះខ្លួនឯងបានឡើយ។ នៅពេលដែលមនុស្សម្នាក់ជាប់ផុងក្នុងកេរ្តិ៍ឈ្មោះ និងលាភសក្ការៈ ពួកគេលែងស្វែងរកអ្វីដែលភ្លឺ អ្វីដែលយុត្តិធម៌ ឬអ្វីដែលស្រស់ស្អាត និងល្អទៀតហើយ។ នេះគឺដោយសារតែការល្បួងនៃកេរ្តិ៍ឈ្មោះ និងលាភសក្ការៈ វាធំខ្លាំងពេកសម្រាប់មនុស្ស ហើយទាំងនេះគឺជាអ្វីៗដែលមនុស្សអាចដេញតាមដោយគ្មានទីបញ្ចប់នៅក្នុងជីវិតរបស់ពួកគេ ហើយរហូតដល់អស់កល្បជានិច្ចទៀតផង។ តើនេះមិនមែនជាស្ថានភាពជាក់ស្ដែងទេឬ?» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ VI» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ «សាតាំងប្រើកេរ្តិ៍ឈ្មោះ និងលាភសក្ការៈ ដើម្បីគ្រប់គ្រងគំនិតរបស់មនុស្ស ធ្វើឱ្យពួកគេមិនគិតពីអ្វីក្រៅពីរឿងទាំងពីរនេះ ហើយធ្វើឱ្យពួកគេតស៊ូដើម្បីកេរ្តិ៍ឈ្មោះ និងលាភសក្ការៈ រងទុក្ខលំបាកដើម្បីកេរ្តិ៍ឈ្មោះ និងលាភសក្ការៈ ទ្រាំទ្រការអាម៉ាស់ និងទទួលបន្ទុកធ្ងន់ដើម្បីកេរ្តិ៍ឈ្មោះ និងលាភសក្ការៈ លះបង់អ្វីៗគ្រប់យ៉ាងដែលពួកគេមានដើម្បីកេរ្តិ៍ឈ្មោះ និងលាភសក្ការៈ ហើយធ្វើការវិនិច្ឆ័យ ឬការសម្រេចចិត្តគ្រប់យ៉ាង ដើម្បីកេរ្តិ៍ឈ្មោះ និងលាភសក្ការៈ។ តាមរបៀបនេះ សាតាំងដាក់ខ្នោះដែលមើលមិនឃើញមកលើមនុស្ស ហើយនៅពេលមានខ្នោះទាំងនេះជាប់នឹងខ្លួន ពួកគេមិនមានសមត្ថភាព ហើយក៏មិនមានភាពក្លាហានក្នុងការរំដោះខ្លួនដែរ។ ដោយមិនដឹងខ្លួន ពួកគេរែកពុនខ្នោះទាំងនេះ នៅពេលពួកគេដើរទៅមុខមួយជំហានម្តងៗដោយការលំបាកយ៉ាងខ្លាំង។ ដើម្បីកេរ្តិ៍ឈ្មោះ និងលាភសក្ការៈនេះ មនុស្សជាតិវង្វេងចេញពីព្រះជាម្ចាស់ ហើយក្បត់ទ្រង់ ហើយកាន់តែក្លាយជាទុច្ចរិតទៅៗ។ តាមរបៀបនេះ មួយជំនាន់ហើយមួយជំនាន់ទៀត ត្រូវបានបំផ្លាញនៅក្នុងកេរ្តិ៍ឈ្មោះ និងលាភសក្ការៈរបស់សាតាំង។ ឥឡូវនេះ ក្រឡេកមើលសកម្មភាពរបស់សាតាំង តើបំណងដ៏ពិសពុលរបស់វា មិនគួរឱ្យស្អប់បំផុតទេឬ? ប្រហែលជាថ្ងៃនេះ អ្នករាល់គ្នានៅតែមិនអាចមើលធ្លុះបំណងដ៏ពិសពុលរបស់សាតាំង ព្រោះអ្នករាល់គ្នាគិតថា បើគ្មានកេរ្តិ៍ឈ្មោះ និងលាភសក្ការៈ ជីវិតនឹងគ្មានខ្លឹមសារ ហើយមនុស្សនឹងលែងអាចមើលឃើញផ្លូវទៅមុខទៀតហើយ មិនអាចមើលឃើញគោលដៅរបស់ពួកគេទៀតទេ ហើយអនាគតរបស់ពួកគេនឹងក្លាយទៅជាងងឹត ស្រអាប់ និងអាប់អួរ។ ប៉ុន្តែ បន្តិចម្ដងៗ ថ្ងៃណាមួយ អ្នករាល់គ្នានឹងទទួលស្គាល់ទាំងអស់គ្នាថា កេរ្តិ៍ឈ្មោះ និងលាភសក្ការៈគឺជាខ្នោះដ៏ធំ ដែលសាតាំងដាក់លើមនុស្ស នៅពេលថ្ងៃនោះមកដល់ អ្នកនឹងប្រឆាំងនឹងការគ្រប់គ្រងរបស់សាតាំងទាំងស្រុង ហើយប្រឆាំងទាំងស្រុងនឹងខ្នោះដែលសាតាំងបាននាំមកកាន់អ្នក។ នៅពេលដែលអ្នកចង់ដោះលែងខ្លួនអ្នកពីរឿងទាំងអស់នេះដែលសាតាំងបានបណ្តុះនៅក្នុងអ្នក ពេលនោះ អ្នកនឹងកាត់ផ្ដាច់ពីសាតាំងយ៉ាងដាច់ស្រេច ហើយអ្នកនឹងស្អប់យ៉ាងពិតប្រាកដចំពោះអ្វីៗទាំងអស់ដែលសាតាំងបាននាំមកឱ្យអ្នក។ មានតែពេលនោះទេដែលអ្នកនឹងមានសេចក្ដីស្រឡាញ់ពិតប្រាកដ និងសេចក្ដីស្រេកឃ្លានចំពោះព្រះជាម្ចាស់» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ VI» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានធ្វើឱ្យខ្ញុំរំភើបចិត្តយ៉ាងខ្លាំង។ ហាក់ដូចជាខ្ញុំទើបតែភ្ញាក់ពីសុបិនអ៊ីចឹង។ ខ្ញុំបានដឹងថា កេរ្តិ៍ឈ្មោះ និងផលប្រយោជន៍ដែលខ្ញុំបានដេញតាមតាំងពីក្មេង គឺជាអន្ទាក់ដែលសាតាំងបានដាក់។ ខ្ញុំធ្លាប់បានគិតថា ការដេញតាមកេរ្តិ៍ឈ្មោះ និងលាភសក្ការៈជារឿងត្រឹមត្រូវ ហើយថាការរស់នៅមិនមែនគ្រាន់តែពេញចិត្តនឹងការឆ្អែតក្រពះនោះទេ ប៉ុន្តែត្រូវដេញតាមកេរ្តិ៍ឈ្មោះ និងលាភសក្ការៈផងដែរ ហើយថា មានតែការរស់នៅបែបនេះទេ ទើបអាចរស់នៅដោយមានសេចក្ដីថ្លៃថ្នូរ និងតម្លៃ។ ឥឡូវនេះ ខ្ញុំបានយល់ហើយថា ការដេញតាមទ្រព្យសម្បត្តិ កេរ្តិ៍ឈ្មោះ និងលាភសក្ការៈ ប្រៀបដូចជាសត្វមេអំបៅហើរចូលភ្លើងអ៊ីចឹង មើលទៅហាក់ដូចជាអ្វីគ្រប់យ៉ាងភ្លឺស្វាង ប៉ុន្តែពេលដែលលោតចូលទៅពិតមែន អ្នកអាចនឹងបាត់បង់ជីវិត។ ពេលក្រឡេកមើលក្រោយវិញ ខ្ញុំដឹងថា ខ្ញុំបានទទួលយកទស្សនៈផ្សេងៗរបស់សាតាំងតាំងពីក្មេងមក ដូចជា «មនុស្សបន្សល់កេរ្តិ៍ឈ្មោះនៅកន្លែងដែលខ្លួនទៅ ប្រៀបដូចនឹងក្ងានដែលបញ្ចេញសម្លេងគ្រប់ទីកន្លែងដែលវាទៅដែរ» និង «មនុស្សប្រឹងឡើងទៅលើ ទឹកហូរចុះទៅក្រោម» «កូនប្រុសត្រូវមានបំណងប្រាថ្នាទៅគ្រប់ទិសទី» ជាដើម។ ដោយរងឥទ្ធិពលពីទស្សនៈទាំងនេះ ខ្ញុំបានកំណត់ឧត្តមគតិ និងសេចក្ដីប្រាថ្នាដ៏ខ្ពង់ខ្ពស់សម្រាប់ខ្លួនឯងតាំងពីតូច ហើយចាប់ផ្ដើមធ្វើដំណើរទៅកន្លែងផ្សេងៗតាំងពីវ័យជំទង់ ដើម្បីស្វែងរកឱកាសសម្រេចក្ដីសុបិនរបស់ខ្ញុំ។ ទោះបីជាបរាជ័យជាច្រើនដងក៏ដោយ ក៏ខ្ញុំមិនដែលបោះបង់ដែរ។ ជាពិសេសនៅពេលដែលខ្ញុំបានឮពាក្យស្លោកដ៏ពេញនិយមមួយថា៖ «ជីវិតគឺដូចជាសត្វស្រមោច ប៉ុន្តែយើងគប្បីមានមហិច្ឆតាដូចជាសត្វហង្ស ហើយទោះបីជាជីវិតស្ដើងដូចក្រដាស ក៏យើងត្រូវមានស្មារតីអង់អាចមិនចុះចាញ់ឡើយ»។ ខ្ញុំបានសម្រេចចិត្តថា នឹងកសាងកេរ្តិ៍ឈ្មោះសម្រាប់ខ្លួនឯង ក្លាយជាបុគ្គលល្បីល្បាញ និងទទួលបានការកោតសរសើរពីមនុស្ស។ កាលបើក្រឡេកមើលទៅក្រោយវិញ ខ្ញុំពិតជាត្រូវបានញាំញីយ៉ាងខ្លាំងដោយសារជំងឺ ហើយមានតែការប្រើប្រាស់ថ្នាំប៉ុណ្ណោះ ទើបអាចឱ្យខ្ញុំបន្តរស់រានមានជីវិតបាន។ ប៉ុន្តែដើម្បីទទួលបានការកោតសរសើរដែលខ្ញុំចង់បាន ខ្ញុំបានជម្នះការលំបាកជាច្រើន ហើយក្រោយពីខិតខំប្រឹងប្រែងអស់ជាច្រើនឆ្នាំ ទីបំផុតខ្ញុំបានក្លាយជាអ្នកគ្រប់គ្រងម៉ាកយីហោ និងទទួលបានការកោតសរសើរពីអ្នកដទៃ។ ប៉ុន្តែ ខ្ញុំនៅតែមិនទាន់ពេញចិត្តទេ។ ដើម្បីក្លាយជាអ្នកគ្រប់គ្រងប្រចាំខេត្ត និងធ្វើឱ្យសាច់ញាតិមើលមកខ្ញុំខុសពីមុន ខ្ញុំបានលាឈប់ពីការងារដែលខ្ញុំធ្វើអស់ជាច្រើនឆ្នាំ ដើម្បីទៅធ្វើជាអ្នកគ្រប់គ្រងប្រចាំទីក្រុងវិញ។ នៅពេលការលក់ធ្លាក់ចុះ ខ្ញុំបានគិតរកដំណោះស្រាយគ្រប់បែបយ៉ាង ដោយប្រឈមមុខនឹងសម្ពាធ និងការឈឺចាប់នៃជំងឺរាល់ថ្ងៃ ខណៈពេលកំពុងស្រាវជ្រាវយុទ្ធសាស្ត្រទីផ្សារ។ ខ្ញុំមានអារម្មណ៍អស់កម្លាំង និងហត់នឿយ ប៉ុន្តែទាល់តែរាងកាយខ្ញុំទ្រាំលែងបានទាំងស្រុង ទើបខ្ញុំឈប់ពីការងារមួយរយៈ។ ខ្ញុំបានលះបង់ខ្លួនឯងទាំងស្រុង និងបំផ្លាញសុខភាពខ្លួនឯង ដើម្បីដេញតាមកេរ្តិ៍ឈ្មោះ និងលាភសក្ការៈយ៉ាងត្រដរ ប៉ុន្តែអ្វីដែលខ្ញុំទទួលបានគឺមានតែការរងទុក្ខប៉ុណ្ណោះ។ ការដេញតាមលុយកាក់ កេរ្តិ៍ឈ្មោះ និងលាភសក្ការៈ ពិតជាបានធ្វើបាបខ្ញុំមែន! ទោះបីជាខ្ញុំដឹងថា ព្រះជាម្ចាស់សម្ដែងចេញនូវសេចក្ដីពិតនៅក្នុងគ្រាចុងក្រោយ ដើម្បីធ្វើកិច្ចការសង្គ្រោះមនុស្សក៏ដោយ ក៏ខ្ញុំត្រូវបានកេរ្តិ៍ឈ្មោះ និងលាភសក្ការៈដឹកមុខ ដូចឆ្កែជាប់ច្រវាក់ ហើយគ្មានបំណងចង់មកចំពោះព្រះជាម្ចាស់ឡើយ។ ខ្ញុំបានចំណាយពេលជាងមួយទសវត្សរ៍ដើម្បីដេញតាមកេរ្តិ៍ឈ្មោះ និងលាភសក្ការៈ ហើយខ្ញុំកាន់តែឃ្លាតឆ្ងាយទៅៗពីព្រះជាម្ចាស់។ ប្រសិនបើមិនមែនដោយសារជំងឺនេះទេ ខ្ញុំនឹងបន្តដេញតាមការនេះទៀត ហើយចុងក្រោយ វានឹងនាំឱ្យខ្ញុំវិនាសមិនខាន។ គឺព្រះបន្ទូលរបស់ព្រះជាម្ចាស់ហើយ ដែលជួយឱ្យខ្ញុំមើលឃើញច្បាស់ពីការរងទុក្ខ ដែលកើតចេញពីការដេញតាមកេរ្តិ៍ឈ្មោះ និងលាភសក្ការៈ ហើយខ្ញុំបានស្ម័គ្រចិត្តលះបង់របស់ទាំងនេះចេញពីចិត្ត និងចុះចូលចំពោះអធិបតេយ្យភាព និងការរៀបចំរបស់ព្រះជាម្ចាស់។

ក្រោយមក ខ្ញុំបានអានអត្ថបទព្រះបន្ទូលរបស់ព្រះជាម្ចាស់ពីរទៀត ហើយចិត្តរបស់ខ្ញុំកាន់តែភ្លឺស្វាងឡើង។ ព្រះដ៏មានគ្រប់ព្រះចេស្ដាមានបន្ទូលថា៖ «ដោយសារតែអធិបតេយ្យភាព និងការកំណត់ទុកជាមុនរបស់ព្រះអាទិករ ព្រលឹងដ៏ឯកោមួយដែលចាប់ផ្ដើមដោយគ្មានអ្វីទាល់តែសោះ ទទួលបានឪពុកម្ដាយ និងគ្រួសារ ទទួលបានឱកាសដើម្បីក្លាយជាសមាជិកនៃពូជមនុស្ស និងឱកាសដើម្បីដកបទពិសោធជីវិតមនុស្ស និងធ្វើដំណើរឆ្លងកាត់ពិភពមនុស្ស ព្រលឹងនោះក៏ទទួលបានឱកាសដើម្បីដកបទពិសោធអធិបតេយ្យភាពរបស់ព្រះអាទិករ ដើម្បីស្គាល់ពីភាពអស្ចារ្យនៃការបង្កើតរបស់ព្រះអាទិករ ហើយលើសពីនេះទៅទៀត គឺឱកាសដើម្បីស្គាល់ និងត្រឡប់មកចុះចូលនឹងសិទ្ធិអំណាចរបស់ព្រះអាទិករ។ ប៉ុន្តែមនុស្សភាគច្រើនមិនបានចាប់យកឱកាសដ៏កម្រ និងដ៏ខ្លីនេះឱ្យបានពិតប្រាកដឡើយ។ មនុស្សចំណាយកម្លាំងពេញមួយជីវិតដើម្បីប្រយុទ្ធប្រឆាំងនឹងវាសនា ហើយចំណាយពេលពេញមួយជីវិតរបស់ខ្លួនរវល់ខ្វែងដៃខ្វែងជើង ព្យាយាមផ្គត់ផ្គង់គ្រួសាររបស់ពួកគេ និងរត់ចុះរត់ឡើងដើម្បីតែកិត្យានុភាព និងផលចំណេញ។ អ្វីដែលមនុស្សឱ្យតម្លៃ គឺសេចក្ដីស្រឡាញ់ក្នុងគ្រួសារ លុយកាក់ ហើយកេរ្តិ៍ឈ្មោះ និងលាភសក្ការៈ ហើយពួកគេចាត់ទុករឿងទាំងនេះជារបស់ដែលមានតម្លៃបំផុតនៅក្នុងជីវិត។ មនុស្សគ្រប់គ្នាត្អូញត្អែរអំពីការមានវាសនាអាក្រក់ ប៉ុន្តែពួកគេនៅតែមិនអើពើនឹងបញ្ហាដែលមនុស្សគួរតែយល់ និងស្វែងយល់បំផុតដដែលគឺ៖ ហេតុអ្វីបានជាមនុស្សរស់នៅ តើមនុស្សគួររស់នៅដោយរបៀបណា ហើយតើគុណតម្លៃ និងអត្ថន័យនៃជីវិតមនុស្សគឺជាអ្វី។ ពួកគេចំណាយពេលពេញមួយជីវិតរបស់ខ្លួន ទោះបីជាវាមានរយៈពេលយូរប៉ុនណាក៏ដោយ គឺគ្រាន់តែរត់ចុះរត់ឡើងដេញតាមកេរ្តិ៍ឈ្មោះ និងលាភសក្ការៈប៉ុណ្ណោះ រហូតដល់យុវវ័យរបស់ពួកគេកន្លងផុតទៅ ហើយពួកគេក្លាយជាស្កូវ និងមានស្នាមជ្រួញ រហូតដល់ពួកគេដឹងថា កេរ្តិ៍ឈ្មោះ និងលាភសក្ការៈមិនអាចបញ្ឈប់ពួកគេពីភាពចាស់ជរាបានទេ ថាលុយកាក់មិនអាចបំពេញភាពទទេសូន្យនៅក្នុងដួងចិត្តរបស់ពួកគេបានឡើយ ហើយរហូតដល់ពួកគេយល់ថា គ្មាននរណាម្នាក់អាចគេចផុតពីច្បាប់នៃការកើត ចាស់ ឈឺ និងស្លាប់បាននោះទេ ហើយថាគ្មាននរណាម្នាក់អាចគេចវេះពីការរៀបចំនៃវាសនាបានឡើយ។ មានតែពេលដែលពួកគេត្រូវប្រឈមមុខនឹងដំណាក់កាលចុងក្រោយនៃជីវិតប៉ុណ្ណោះ ទើបពួកគេពិតជាចាប់យល់ថា ទោះបីជាមនុស្សម្នាក់មានទ្រព្យសម្បត្តិមហាសាល ទោះបីជាមនុស្សម្នាក់មានឋានៈខ្ពង់ខ្ពស់ និងបុណ្យស័ក្តិធំដុំក៏ដោយ ក៏នៅតែមិនអាចគេចផុតពីសេចក្ដីស្លាប់ដែរ ហើយត្រូវតែត្រឡប់ទៅកាន់ទីតាំងដើមរបស់ពួកគេវិញដដែល៖ គឺព្រលឹងដ៏ឯកោមួយ ដែលគ្មានអ្វីសោះជាកម្មសិទ្ធិរបស់ខ្លួន» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ III» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ «មនុស្សចំណាយពេលពេញមួយជីវិតរបស់ពួកគេដេញតាមលុយកាក់ ហើយកេរ្តិ៍ឈ្មោះ និងលាភសក្ការៈ ពួកគេចាត់ទុករឿងទាំងនេះជាខ្សែជីវិត ជាមធ្យោបាយទ្រទ្រង់តែមួយគត់សម្រាប់ពួកគេ ហាក់ដូចជាការមានរបស់ទាំងនេះ មានន័យថាពួកគេអាចរស់នៅបន្ត និងគេចផុតពីសេចក្ដីស្លាប់អ៊ីចឹង។ ប៉ុន្តែ មានតែពេលដែលពួកគេជិតស្លាប់ប៉ុណ្ណោះ ទើបពួកគេដឹងថា លុយកាក់ កេរ្តិ៍ឈ្មោះ និងលាភសក្ការៈ នៅឆ្ងាយពីពួកគេប៉ុនណា ហើយនៅចំពោះមុខសេចក្ដីស្លាប់ តើពួកគេទន់ខ្សោយ និងគ្មានអំណាចប៉ុនណា តើពួកគេងាយរងគ្រោះប៉ុនណា ហើយតើពួកគេឯកោ និងគ្មានទីពឹងប៉ុនណា ដោយគ្មានកន្លែងពឹងពាក់ឡើយ។ ពួកគេទទួលស្គាល់ថា លុយកាក់ ឬកេរ្តិ៍ឈ្មោះ និងលាភសក្ការៈមិនអាចដោះដូរនឹងជីវិតបានឡើយ មិនថាគេជាមនុស្សមានទ្រព្យសម្បត្តិច្រើនប៉ុនណា មិនថាឋានៈរបស់ពួកគេខ្ពង់ខ្ពស់យ៉ាងណា ទាំងអស់គ្នាគឺក្រីក្រ និងតូចទាបយ៉ាងស្មើៗគ្នានៅចំពោះសេចក្តីស្លាប់។ ពួកគេទទួលស្គាល់ថា ទឹកប្រាក់មិនអាចទិញជីវិតបាន កេរ្តិ៍ឈ្មោះ និងលាភសក្ការៈមិនអាចឱ្យមនុស្សម្នាក់គេចពីសេចក្តីស្លាប់បានទេ ហើយទឹកប្រាក់ និងកេរ្តិ៍ឈ្មោះ និងលាភសក្ការៈមិនអាចពន្យារជីវិតរបស់គេបានឡើយ សូម្បីតែមួយនាទី ឬមួយវិនាទីក៏មិនបានផង។ បើមនុស្សមានអារម្មណ៍បែបនេះកាន់តែច្រើន នោះពួកគេនឹងស្រេកឃ្លានចង់បន្តរស់នៅកាន់តែខ្លាំង។ បើមនុស្សមានអារម្មណ៍បែបនេះកាន់តែច្រើន នោះពួកគេនឹងខ្លាចការមកដល់នៃសេចក្តីស្លាប់កាន់តែខ្លាំង។ មានតែមកដល់ចំណុចនេះទេ ទើបពួកគេដឹងខ្លួនដោយពិតប្រាកដថា ជីវិតរបស់គេមិនមែនជាកម្មសិទ្ធិរបស់គេ និងមិនមែនសម្រាប់ឱ្យពួកគេត្រួតត្រា ហើយទទួលស្គាល់ថា គេគ្មានអំណាចអ្វីនឹងសម្រេចថាតើគេត្រូវមានជីវិតរស់នៅ ឬស្លាប់នោះឡើយ វាគឺហួសពីដែនត្រួតត្រារបស់នរណាម្នាក់ហើយ» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ III» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ ព្រះបន្ទូលនៃការប្រកបរបស់ព្រះជាម្ចាស់ គឺច្បាស់លាស់ណាស់។ លុយកាក់ កេរ្តិ៍ឈ្មោះ និងលាភសក្ការៈ មិនអាចទិញជីវិតរបស់មនុស្សបានទេ ហើយក៏មិនអាចជួយឱ្យរួចផុតពីសេចក្ដីស្លាប់បានដែរ ហើយចុងក្រោយ ការដេញតាមរបស់ទាំងនេះគឺទទេស្អាត។ ខ្ញុំធ្លាប់គិតថា ការមានកេរ្តិ៍ឈ្មោះ និងផលប្រយោជន៍ អាចផ្ដល់តម្លៃដល់ជីវិតខ្ញុំ ដែលថារបស់ទាំងនេះមានន័យ ដូច្នេះហើយ ខ្ញុំតែងតែចាត់ទុកការឈានមុខគេ ជាឧត្តមគតិរបស់ខ្ញុំ។ អស់រយៈពេលជាច្រើនឆ្នាំមកនេះ ខ្ញុំរងទុក្ខខ្លាំងណាស់ដើម្បីទទួលបានកេរ្តិ៍ឈ្មោះ និងលាភសក្ការៈ។ មើលទៅហាក់ដូចជាខ្ញុំរកលុយកាក់បាន ស្លៀកពាក់ខោអាវស្អាតៗ និងទទួលបានការកោតសរសើរពីអ្នកដទៃ ប៉ុន្តែទាល់តែពេលខ្ញុំឈឺ ទើបខ្ញុំដឹងថា លុយកាក់ កេរ្តិ៍ឈ្មោះ និងលាភសក្ការៈ ព្រមទាំងការសរសើររបស់អ្នកដទៃ មិនអាចជួយបន្ថយការរងទុក្ខរបស់ខ្ញុំបានឡើយ ហើយទាំងនោះក៏មិនអាចធ្វើឱ្យសុខភាពខ្ញុំល្អឡើងវិញបានដែរ។ ខ្ញុំនឹកឃើញដល់អ្នកគ្រប់គ្រងប្រចាំខេត្តដែលមានអាយុ 40 ឆ្នាំជាង ដែលកើតជំងឺមហារីក និងប្រធានក្រុមហ៊ុនដែលបានស្លាប់ដោយសារជំងឺ។ ពួកគេមានទាំងកេរ្តិ៍ឈ្មោះ និងលាភសក្ការៈ ប៉ុន្តែពេលស្លាប់ទៅ ពួកគេមិនអាចយករបស់ទាំងនេះទៅជាមួយបានឡើយ។ ទោះបីជាខំប្រឹងត្រដររកលុយបានច្រើនសន្ធឹកសន្ធាប់ក៏ដោយ ក៏ពួកគេស្លាប់ទៅដោយដៃទទេដែរ។ អ៊ីចឹងតើការដេញតាមកេរ្តិ៍ឈ្មោះ និងលាភសក្ការៈមានអត្ថន័យអ្វីទៅ? វាដូចទៅនឹងព្រះអម្ចាស់យេស៊ូវបានមានបន្ទូលថា៖ «តើគាត់នឹងបានផលចំណេញអ្វី ប្រសិនបើមនុស្សម្នាក់ទទួលបានពិភពលោកទាំងមូល ហើយបាត់បង់ព្រលឹងរបស់ខ្លួននោះ? ឬថាតើមនុស្សត្រូវផ្ដល់អ្វីដើម្បីដោះដូរព្រលឹងវិញ្ញាណរបស់ខ្លួន?» (ម៉ាថាយ ១៦:២៦)។ ខ្ញុំធ្លាប់តែរត់ខ្វែងដៃខ្វែងជើង ដើម្បីដេញតាមកេរ្តិ៍ឈ្មោះ និងលាភសក្ការៈ ហើយកាន់តែឃ្លាតឆ្ងាយទៅៗពីព្រះជាម្ចាស់ ក្រោមការល្បួងនៃកេរ្តិ៍ឈ្មោះ និងលាភសក្ការៈ។ ខ្ញុំបានស៊ូទ្រាំនឹងការរងទុក្ខ និងការលំបាកជាច្រើន ដើម្បីទទួលបានកេរ្តិ៍ឈ្មោះ និងលាភសក្ការៈ ហើយផ្លូវដែលខ្ញុំដើរពោរពេញដោយភាពឈឺចាប់ និងទុក្ខសោក។ ប៉ុន្តែសេចក្ដីស្រឡាញ់របស់ព្រះជាម្ចាស់ បានមកដល់ខ្ញុំម្ដងទៀត ហើយទោះបីជាខ្ញុំបះបោរប្រឆាំងនឹងព្រះជាច្រើនឆ្នាំក៏ដោយ ក៏ទ្រង់នៅតែមិនបោះបង់ខ្ញុំចោលដែរ និងអនុញ្ញាតឱ្យខ្ញុំត្រឡប់មកក្នុងផ្ទះរបស់ទ្រង់វិញ។ គ្រាន់តែគិតដល់រឿងនេះ ធ្វើឱ្យខ្ញុំស្រក់ទឹកភ្នែក ហើយអារម្មណ៍ជំពាក់គុណព្រះជាម្ចាស់ បានជោរជន់ពេញបេះដូងខ្ញុំ។ ខ្ញុំបានគិតថា ចាប់ពីពេលនោះទៅ ខ្ញុំត្រូវតែជឿលើព្រះឱ្យបានត្រឹមត្រូវ និងតបស្នងសេចក្ដីស្រឡាញ់របស់ទ្រង់។

នៅក្នុងឆ្នាំ 2022 ក្រោយពិធីបុណ្យចូលឆ្នាំថ្មី បងប្អូនជីដូនមួយរបស់ខ្ញុំបានទូរសព្ទមកខ្ញុំ ហើយនិយាយថា អ្នកគ្រប់គ្រងក្រុមហ៊ុនចាស់របស់ខ្ញុំត្រូវបានគេផ្លាស់ប្ដូរចេញ ហើយអនុប្រធានចង់ឱ្យខ្ញុំត្រឡប់ទៅធ្វើជាអ្នកគ្រប់គ្រងវិញ។ ពេលបានឮបងប្អូនជីដូនមួយនិយាយបែបនេះ ខ្ញុំគិតថា «ខ្ញុំបានខំធ្វើការនៅក្នុងក្រុមហ៊ុននេះអស់រយៈពេលជាច្រើនឆ្នាំមកហើយ។ ប្រសិនបើខ្ញុំមិនត្រឡប់ទៅវិញទេ ទំនាក់ទំនងទាំងអស់របស់ខ្ញុំនឹងត្រូវបាត់បង់។ ម្យ៉ាងទៀត ម៉ាកយីហោនេះស្ថិតនៅក្នុងវិស័យដែលមានសក្ដានុពលខ្លាំង សម្រាប់ការអភិវឌ្ឍរបស់ក្រុមហ៊ុន ហើយវាជាតំណែងអ្នកគ្រប់គ្រង។ មិនត្រឹមតែនាំមកនូវមុខមាត់ដល់ខ្ញុំប៉ុណ្ណោះទេ ប៉ុន្តែថែមទាំងអាចទាក់ទងជាមួយថ្នាក់ដឹកនាំកម្រិតកណ្ដាល និងកម្រិតខ្ពស់ ដែលនាំមកនូវកេរ្តិ៍ឈ្មោះ និងផលប្រយោជន៍ដល់ខ្ញុំទៀតផង។ នេះជាតំណែងដែលមនុស្សជាច្រើនច្រណែនចង់បាន ហើយប្រសិនបើខ្ញុំមិនទទួលយកវាទេ ខ្ញុំប្រហែលជាគ្មានឱកាសបែបនេះទៀតទេ។ ប៉ុន្តែការងារនេះរវល់ខ្លាំងណាស់ ហើយខ្ញុំនឹងគ្មានពេលអានព្រះបន្ទូលរបស់ព្រះជាម្ចាស់ ឬបំពេញភារកិច្ចឡើយ»។ បន្ទាប់មក ខ្ញុំនឹកឃើញដល់ការឈឺចាប់ដែលនាំមកឱ្យខ្ញុំពីមុន ដោយសារការដេញតាមកេរ្តិ៍ឈ្មោះ និងលាភសក្ការៈ ហើយខ្ញុំមិនចង់ត្រឡប់ទៅក្នុងលោកីយ៍ និងបន្តត្រូវបានសាតាំងធ្វើបាបទៀតទេ។ ដូច្នេះ ខ្ញុំបានបដិសេធតំណែងនោះ។ បងប្អូនជីដូនមួយរបស់ខ្ញុំភ្ញាក់ផ្អើលយ៉ាងខ្លាំង ហើយចេះតែរំឭកខ្ញុំថា ឱកាសបែបនេះកម្រមានណាស់ ហើយគាត់ប្រាប់ឱ្យខ្ញុំគិតឱ្យបានល្អិតល្អន់ ហើយឆ្លើយតបនៅថ្ងៃស្អែក។ នៅពេលនោះ ខ្ញុំបានគិតថា៖ «ខ្ញុំបានចាកចេញពីក្រុមហ៊ុនជាងមួយឆ្នាំហើយ ចុះហេតុអ្វីបានជាសុខៗគេចង់ឱ្យខ្ញុំធ្វើជាអ្នកគ្រប់គ្រងវិញ បន្ទាប់ពីខ្ញុំទើបតែចាប់ផ្ដើមបំពេញភារកិច្ចបែបនេះ?» ខ្ញុំបានដឹងយ៉ាងច្បាស់ថា នេះគឺជាការល្បួងរបស់សាតាំង ហើយខ្ញុំនឹកឃើញដល់អ្វីដែលព្រះជាម្ចាស់មានបន្ទូលថា៖ «គ្រប់ជំហាននៃកិច្ចការដែលព្រះជាម្ចាស់ធ្វើចំពោះមនុស្ស ពីខាងក្រៅទំនងជាអន្តរកម្មរវាងមនុស្ស ដែលហាក់ដូចជាកើតចេញពីការរៀបចំរបស់មនុស្ស ឬពីការរំខានរបស់មនុស្ស។ ប៉ុន្តែនៅពីក្រោយគ្រប់ជំហាននៃកិច្ចការ និងអ្វីគ្រប់យ៉ាងដែលកើតឡើង គឺសុទ្ធតែជាការភ្នាល់ដែលសាតាំងធ្វើឡើងនៅចំពោះព្រះជាម្ចាស់ ហើយវាទាមទារឱ្យមនុស្សប្រកាន់ខ្ជាប់នូវទីបន្ទាល់របស់ខ្លួនចំពោះព្រះជាម្ចាស់។ សូមយកករណីដែលយ៉ូបត្រូវបានល្បងលមកធ្វើជាឧទាហរណ៍៖ នៅពីក្រោយឆាក សាតាំងបានភ្នាល់ជាមួយព្រះជាម្ចាស់ ហើយអ្វីដែលបានកើតឡើងចំពោះយ៉ូប គឺជាអំពើរបស់មនុស្ស និងការរំខានរបស់មនុស្ស។ នៅពីក្រោយជំហាននីមួយៗនៃកិច្ចការដែលព្រះជាម្ចាស់ធ្វើលើអ្នករាល់គ្នាគឺជាការភ្នាល់របស់សាតាំងជាមួយព្រះជាម្ចាស់ ពោលគឺនៅពីក្រោយ គឺជាចម្បាំងមួយ» («មានតែការស្រលាញ់ព្រះជាម្ចាស់តែប៉ុណ្ណោះទើបជាការជឿលើព្រះជាម្ចាស់ពិតប្រាកដ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ មើលពីសម្បកក្រៅ គឺបងប្អូនជីដូនមួយខ្ញុំបបួលខ្ញុំឱ្យត្រឡប់ទៅធ្វើជាអ្នកគ្រប់គ្រងវិញ ប៉ុន្តែតាមពិតទៅ នេះគឺជាល្បិចកលរបស់សាតាំង។ សាតាំងកំពុងព្យាយាមប្រើវិធីនេះ ដើម្បីទាញខ្ញុំឱ្យត្រឡប់ទៅដើរលើផ្លូវនៃការដេញតាមកេរ្តិ៍ឈ្មោះ និងលាភសក្ការៈវិញ។ នៅពេលនោះ ខ្ញុំកំពុងបំពេញភារកិច្ចស្រោចស្រពអ្នកដទៃ ហើយមានអ្នកថ្មីមួយចំនួនដែលត្រូវការការស្រោចស្រព និងជួយគាំទ្រ។ ខ្ញុំមិនអាចបោះបង់ភារកិច្ច ដោយសារតែការងារនោះទេ។ ឥឡូវនេះ កិច្ចការរបស់ព្រះជាម្ចាស់ជិតបញ្ចប់ហើយ ហើយនេះគឺជាឱកាសមានតែម្តងក្នុងមួយជីវិតសម្រាប់ខ្ញុំ ដែលអាចជឿព្រះជាម្ចាស់ និងបំពេញភារកិច្ចរបស់ខ្ញុំ។ ខ្ញុំត្រូវតែចំណាយពេលវេលាលើការបំពេញភារកិច្ចរបស់ខ្ញុំ និងដេញតាមសេចក្ដីពិត។ នេះមានតម្លៃជាងការធ្វើជាអ្នកគ្រប់គ្រងទៅទៀត។ ថ្ងៃបន្ទាប់ ខ្ញុំបានបដិសេធការផ្តល់ជូនរបស់បងប្អូនជីដូនមួយខ្ញុំ ហើយមានអារម្មណ៍ធូរស្រាលក្នុងចិត្តយ៉ាងខ្លាំង។ ទោះបីជាពេលនេះ ខ្ញុំមិនមែនជាអ្នកគ្រប់គ្រង ហើយជីវិតរបស់ខ្ញុំក៏មិនមែនឆើតឆាយដូចកាលពីមុនក៏ដោយ ក៏ជីវិតរបស់ខ្ញុំមានស្ថិរភាព។ ខ្ញុំមានបាយហូប មានខោអាវស្លៀកពាក់ ហើយខ្ញុំអាចរស់នៅបានយ៉ាងសមរម្យ។ ខ្ញុំតាំងចិត្តចំណាយពេលរាល់ថ្ងៃរបស់ខ្ញុំ បំពេញភារកិច្ច និងដេញតាមសេចក្ដីពិតយ៉ាងម៉ឺងម៉ាត់ ដើម្បីធ្វើឱ្យព្រះជាម្ចាស់សព្វព្រះហឫទ័យ។


៧០. តើលុយ និងឋានៈបានផ្ដល់អ្វីខ្លះដល់ខ្ញុំ?

ខ្ញុំកើតក្នុងគ្រួសារមួយដែលបាក់បែក។ នៅពេលម្ដាយខ្ញុំពពោះខ្ញុំ ឪពុកខ្ញុំបានរត់ទៅតាមស្ត្រីម្នាក់ទៀត។ ម្ដាយខ្ញុំបានការលំបាកយ៉ាងខ្លាំង ដើម្បីចិញ្ចឹមកូនប្រាំមួយនាក់ ហើយខ្ញុំបានឮម្ដាយខ្ញុំយំសឹងតែរាល់យប់។ ពេលឃើញគាត់យំយ៉ាងជូរចត់បែបនេះ ធ្វើឱ្យខ្ញុំគិតអវិជ្ជមានអំពីអាពាហ៍ពិពាហ៍ និងទំនាក់ទំនង។ ខ្ញុំប្រាប់ខ្លួនឯងថា៖ «ឯងមិនត្រូវទុកចិត្តទាំងស្រុងលើនរណាណាម្នាក់ទេ។ មិនត្រូវទុកចិត្តនរណាឡើយ។ របស់តែមួយគត់ដែលឯងអាចទុកចិត្តបាន គឺជាខ្លួនឯង និងលុយដែលឯងរកបានដោយដៃរបស់ឯង»។ ចាប់ពីពេលនោះមក ខ្ញុំចាប់ផ្ដើមគិតពីរបៀបរកលុយ។ នៅវិទ្យាល័យ ក្នុងពេលដែលអ្នកផ្សេងទៀតរីករាយនឹងថ្ងៃឈប់សម្រាក ខ្ញុំ និងម្ដាយខ្ញុំ ត្រូវបើកស្ដង់លក់អាហារនៅតាមចិញ្ចើមថ្នល់។ ប៉ុន្តែលុយដែលយើងរកបាននោះ ចាយទៅលើតែតម្រូវការមូលដ្ឋានរបស់យើងប៉ុណ្ណោះ។ នៅឆ្នាំទីពីរនៃវិទ្យាល័យ ខ្ញុំត្រូវបង្ខំចិត្តឈប់រៀន ព្រោះតែខ្ញុំគ្មានលុយបង់ថ្លៃសិក្សា។ ក្រោយមក ខ្ញុំបានបន្តលក់ដូរនៅ ស្តង់ខ្ញុំដដែល។ ខ្ញុំត្រូវក្រោកឡើងនៅម៉ោងបួន ឬប្រាំព្រឹក ដើម្បីរៀបចំម្ហូប ហើយទៅដល់ស្ដង់នៅម៉ោងប្រហែលប្រាំមួយ។ បីឆ្នាំក្រោយមក ខ្ញុំសន្សំលុយបានគ្រប់ល្មម ដើម្បីទៅធ្វើការនៅទីក្រុងធំមួយ។ ខ្ញុំត្រូវក្រោកឡើងពីព្រលឹម និងខំធ្វើការរាល់ថ្ងៃ តែខ្ញុំរកលុយមិនបានច្រើនទេ ហើយខ្ញុំមិនពេញចិត្តឡើយ។ ដូច្នេះ ដោយមានជំនួយពីមិត្តប្រុសខ្ញុំ ខ្ញុំបានប្រើប្រាក់សន្សំជាច្រើនឆ្នាំមកនេះ ដើម្បីបើកហាងតូចមួយ។ ពីរឆ្នាំក្រោយមក យើងសល់លុយបានមួយចំនួន និងមានកូន។ នៅពេលយើងហៀបនឹងរៀបការ មិត្តប្រុសខ្ញុំបានបោកប្រាស់គ្រប់យ៉ាងពីខ្ញុំ។ គាត់បានយកលុយទាំងអស់ រត់គេចខ្លួនទៅរស់នៅជាមួយស្ត្រីម្នាក់ទៀត។ ពួកគេក៏មានកូនម្នាក់ដែរ។ ខ្ញុំបានបាត់បង់លុយញើសឈាមខ្ញុំទាំងអស់ ហើយខ្ញុំបានធ្លាក់ទឹកចិត្ត និងពិបាកចិត្តជាខ្លាំង។ ពេលជួបរឿងដូចម្ដាយខ្ញុំបែបនេះ ខ្ញុំយល់ថា ពួកប្រុសៗមិនអាចទុកចិត្តបានទេ ហើយខ្ញុំត្រូវផ្តោតលើការរកលុយឱ្យបានច្រើនគ្រប់គ្រាន់ ដើម្បីចិញ្ចឹមកូនៗរបស់ខ្ញុំ។ តែខ្ញុំស្ថិតក្រោមសម្ពាធជាច្រើន ខ្ញុំគ្មានកម្លាំងបើកហាង ហើយខ្ញុំក៏ឈឺដែរ។ ខ្ញុំមិនចង់រស់នៅក្នុងទីក្រុងនេះទៀតឡើយ។ ក្រោយមក នៅពេលឪពុកមិត្តប្រុសខ្ញុំបានដឹងរឿងនេះ គាត់ចេញលុយឱ្យខ្ញុំដាក់ពាក្យសុំទិដ្ឋាការទៅចក្រភពអង់គ្លេស។ បួនឆ្នាំក្រោយមក ខ្ញុំទទួលបាន បណ្ណស្នាក់នៅ និងចូលរៀននៅសាកលវិទ្យាល័យ។ ដើម្បីរកលុយបានច្រើន ខ្ញុំបានរើសមុខវិជ្ជាការគ្រប់គ្រងអាជីវកម្ម។ នៅឆ្នាំ ២០១១ ខ្ញុំទទួលបានប្រាក់អាហារូបករណ៍សម្រាប់ការក្លាយជានិស្សិត ហើយខ្ញុំបានយកប្រាក់នោះទៅបើកហាងអាហារបែបអាហ្វ្រិកមួយនៅក្នុងក្រុង។

ដំបូង ព្រោះតែហាងនៅតូច ខ្ញុំបានជួលមនុស្សតែម្នាក់ប៉ុណ្ណោះ។ ខ្ញុំត្រូវក្រោកឡើងនៅម៉ោងប្រាំរាល់ព្រឹក ដើម្បីធ្វើការនៅឯហាង ហើយត្រូវទៅរៀន ពេលខ្ញុំធ្វើការចប់។ បន្ទាប់ពីរៀនរួច ខ្ញុំក៏ប្រញាប់ទៅហាងវិញ ដើម្បីសម្អាត ដឹកទំនិញ និងគិតបញ្ជីស្នាម។ ការរកស៊ីបណ្ដើរ រៀនបណ្ដើរ និងចិញ្ចឹមកូនបណ្ដើរ ក្នុងពេលតែមួយ ច្បាស់ជាពិបាកណាស់ហើយ។ ប៉ុន្តែ នៅពេលខ្ញុំឮគ្រប់គ្នាសរសើរសមត្ថភាពខ្ញុំ ហើយពេលខ្ញុំឃើញកែវភ្នែកស្ញប់ស្ញែង និងច្រណែនរបស់ពួកគេ ខ្ញុំមានការពេញចិត្តខ្លាំងណាស់។ ពេលនោះ អាជីវកម្មនៅហាងដំណើរការល្អ រកលុយបានលើសពីអ្វីដែលខ្ញុំគិតទៅទៀត តែខ្ញុំមានអារម្មណ៍មិនគ្រប់គ្រាន់ទេ។ ខ្ញុំគិតថា ខ្ញុំគួរតែមានលុយច្រើនគ្រប់គ្រាន់ ដើម្បីទិញធនាគារ ដូច្នេះ គេនឹងសរសើរ និងច្រណែនខ្ញុំ។ នោះជាអ្វីដែលខ្ញុំចង់បានយ៉ាងពិតប្រាកដ។ ដើម្បីទទួលបានកិត្តិយស និងការសរសើរថែមទៀត និងដើម្បីបញ្ជាក់ថា ខ្ញុំរឹងមាំ និងរកលុយបានកាន់តែច្រើន ដើម្បីចិញ្ចឹមកូនៗខ្ញុំ និងរស់នៅក្នុងជីវិតឆើតឆាយ ខ្ញុំបានពង្រីកទំហំហាងខ្ញុំ។ បីឆ្នាំក្រោយមក ហាងតូចរបស់ខ្ញុំ បានក្លាយជាហាងធំមួយ ដែលលក់អាហារពីប្រទេសផ្សេងៗនៅអាហ្វ្រិក។ គេក៏ស្គាល់ខ្ញុំថាជាអ្នកជំនួញអាហ្រ្វិកតែម្នាក់គត់នៅក្នុងក្រុងដែរ។ គ្រូៗនៅវិទ្យាល័យ និងមហាវិទ្យាល័យ បានអញ្ជើញខ្ញុំឱ្យឡើងនិយាយ អំពីមហិច្ឆតា និងជោគជ័យរបស់ខ្ញុំ ដើម្បីលើកទឹកចិត្តដល់យុវជន អន្តោប្រវេសន៍នៅចក្រភពអង់គ្លេស ហើយពួកគេបានផ្ដល់ពានរង្វាន់មួយដល់ខ្ញុំ។ ពេលខ្ញុំឡើងថ្លែងសុន្ទរកថាជាមួយពាននោះ គ្រប់គ្នាបានស្គាល់ខ្ញុំ។ ខ្ញុំយល់ថា រាល់ការខំប្រឹង និងទុក្ខលំបាកដែលខ្ញុំបានឆ្លងកាត់នាប៉ុន្មានឆ្នាំនេះ ពិតជាស័ក្ដិសមណាស់ និងយល់ទៀតថា ខ្ញុំបានសម្រេចគោលដៅជីវិតខ្ញុំហើយ។ តែខ្ញុំមិនបានឈប់រកលុយទេ ព្រោះក្រោយពេលអ្នកមានឋានៈសង្គម វាកាន់តែងាយស្រួលក្នុងការធ្វើការរកលុយ ហើយខ្ញុំក៏មានបំណងចង់ល្បីល្បាញកាន់តែខ្លាំងផងដែរ។ ប៉ុន្តែពេលនេះ រាងកាយខ្ញុំមានអារម្មណ៍មិនស្រួលទេ។ ខ្ញុំអាចឈរបានតែមួយភ្លែតប៉ុណ្ណោះ រួចក៏ត្រូវអង្គុយចុះវិញ។ គ្រូពេទ្យប្រាប់ថា ខ្ញុំមានជំងឺសន្លាក់ ជំងឺឈឺពេញខ្លួន និងជំងឺត្រគាក ដែលធ្វើឱ្យឈឺចាប់ពេញឆ្អឹងខ្នង។ គ្រូពេទ្យប្រាប់ខ្ញុំឱ្យសម្រាកព្យាបាលមួយរយៈ ហើយឈប់ធ្វើការសិន តែខ្ញុំមិនសូវខ្វល់ពីជំងឺខ្ញុំទេ។ ខ្ញុំយល់ថា ខ្ញុំនឹងបានប្រសើរវិញ បន្ទាប់ពីធ្វើលំហាត់ប្រាណ។ ក្រៅពីនេះ អាជីវកម្មនៅហាងខ្ញុំដំណើរការល្អណាស់ ហើយខ្ញុំមិនចង់បោះបង់ទេ ដូច្នេះ ខ្ញុំក៏បន្តរកស៊ីតទៅទៀត។

នៅដើមឆ្នាំ២០១៤ ជំងឺខ្ញុំកាន់តែធ្ងន់ធ្ងរ ហើយខ្ញុំបានឈឺចាប់ពេញខ្លួន។ ខ្ញុំមានអារម្មណ៍ថា រាងកាយខ្ញុំទាំងមូលក្ដៅរោលដូចមានភ្លើងឆេះអ៊ីចឹង។ ភាគច្រើន ជើងខ្ញុំបានហើម ឆ្អឹងត្រគាកខ្ញុំហាក់ដូចជាបាក់ ហើយឆ្អឹងខ្នងខ្ញុំក៏ទន់ដែរ។ ខ្ញុំត្រូវពាក់ឧបករណ៍ជំនួយ ដើម្បីឱ្យវាត្រង់វិញ។ ពេលខ្ញុំទៅពិនិត្យសុខភាព គ្រូពេទ្យប្រាប់ថា ខ្ញុំកើតជំងឺសន្លាក់ តែដោយសារខ្ញុំចូលក្នុងបន្ទប់ក្លាសសេសាច់នៅក្នុងហាងជាញឹកញាប់ ដូច្នេះ ភាពត្រជាក់បានចូលដល់ឆ្អឹងខ្ញុំ ដូច្នេះ ខ្ញុំអាចមានគ្រោះថ្នាក់ខ្វិនជើងជារៀងរហូតបានគ្រប់ពេល។ ពេលនោះ ខ្ញុំភ័យខ្លាំងណាស់ តែវាយឺតពេលទៅហើយ។ ក្រោយមក ខ្ញុំមិនអាចធ្វើចលនាបានទេ ដូច្នេះ ខ្ញុំគ្មានជម្រើសអ្វីក្រៅពីបិទហាងឡើយ។ ដោយនឹកស្មានមិនដល់ អ្នកផ្សេងទៀតនៅក្នុងក្រុង ចាប់ផ្ដើមបើកហាងដូចខ្ញុំដែរ។ ខ្ញុំច្រណែនណាស់ ហើយក៏ពិបាកចិត្តខ្លាំងពីជំងឺខ្ញុំដែរ។ ហេតុអ្វីក៏ខ្ញុំឈឺធ្ងន់បែបនេះ? ខ្ញុំឈឺចាប់ឥតស្រាកស្រានម្ភៃបួនម៉ោងក្នុងមួយថ្ងៃ ហើយគ្មានថ្ងៃណាដែលខ្ញុំអាចគេងលក់យ៉ាងសុខស្រួលឡើយ។ វាប្រៀបដូចមានភ្លើងកំពុងឆេះក្ដៅក្នុងទ្រូងខ្ញុំអ៊ីចឹង ហើយការធ្វើទារុណកម្មផ្លូវកាយ និងផ្លូវចិត្ត ពិតជាឈឺចាប់ណាស់។ ពេលនោះ ខ្ញុំចាប់ផ្ដើមឆ្លុះបញ្ចាំងពីរឿងរ៉ាវនានា។ លុយដែលខ្ញុំរកបាន មិនអាចព្យាបាលជំងឺខ្ញុំបានទេ អ៊ីចឹងតើវាមានប្រយោជន៍អ្វីទៅ? ពេលនោះ ខ្ញុំមានអារម្មណ៍ទន់ខ្សោយ និងតែលតោល។ ខ្ញុំបារម្ភពីកូនៗរបស់ខ្ញុំ ព្រោះតែខ្ញុំជាគ្រួសារតែមួយគត់របស់ពួកគេ។ ខ្ញុំមិនចង់គិតពីលុយ និងភាពល្បីល្បាញទៀតឡើយ។ ខ្ញុំគ្រាន់តែចង់បំបាត់ការឈឺចាប់ និងចិញ្ចឹមកូនៗរបស់ខ្ញុំដោយសុខសាន្តប៉ុណ្ណោះ។ ជាងមួយឆ្នាំ ខ្ញុំបានគេងនៅលើគ្រែ សួរខ្លួនឯងថា៖ «ហេតុអ្វីក៏មនុស្សរងទុក្ខយ៉ាងច្រើនបែបនេះ? ហេតុអ្វីក៏យើងឈឺ?» ទាំងឈឺចាប់ និងអស់សង្ឃឹម ខ្ញុំបានដង្ហើយរកព្រះអម្ចាស់ឱ្យដកការឈឺចាប់ចេញពីខ្ញុំ។

ក្នុងខែឧសភា ឆ្នាំ២០១៩ ម្ដងនោះ បន្ទាប់ពីការអធិស្ឋានតមរយៈពេលដប់ថ្ងៃរួច ខ្ញុំចង់ស្ដាប់បទទំនុកតម្កើង។ ខ្ញុំបានស្វែងរកតាមអនឡាញ រួចក៏រកឃើញគេហទំព័ររបស់ពួកជំនុំនៃព្រះដ៏មានគ្រប់ព្រះចេស្ដា។ បន្ទាប់ពីខ្ញុំបានមើលពីរបីវីដេអូ វីដេអូ «ផ្ទះខ្ញុំនៅឯណា» បានធ្វើឱ្យខ្ញុំរំជួលចិត្តជាខ្លាំង។ ជីវិតក្មេងស្រីនោះ ឆ្លុះបញ្ចាំងពីកុមារភាពរបស់ខ្ញុំ ហើយបទពិសោធម្ដាយរបស់គាត់ ក៏ដូចគ្នានឹងបទពិសោធខ្ញុំដែរ។ បេះដូងខ្ញុំបានលោតញាប់ពេញមួយយប់ ហើយនៅថ្ងៃបន្ទាប់ ខ្ញុំបានទូរសព្ទទៅពួកជំនុំនៃព្រះដ៏មានគ្រប់ព្រះចេស្ដា។ ការអានបន្ទូលព្រះដ៏មានគ្រប់ព្រះចេស្ដា បានធ្វើឱ្យខ្ញុំជឿថា ទ្រង់ជាព្រះអម្ចាស់យេស៊ូវដែលបានយាងមកវិញ។ ខ្ញុំបានទទួលយកកិច្ចការរបស់ព្រះដ៏មានគ្រប់ព្រះចេស្ដាដោយក្ដីរីករាយ ហើយខ្ញុំចាប់ផ្ដើមចូលរួមការជួបជុំតាមអនឡាញ។ ម្ដងនោះ ខ្ញុំបានអានបទទំនុកតម្កើងមួយ រួចរំជួលចិត្តជាខ្លាំង។ «ប្រសិនបើព្រះជាម្ចាស់មិនបានសង្រ្គោះខ្ញុំទេ នោះខ្ញុំនឹងនៅរសាត់អណ្ដែតក្នុងលោកីយ៍ នៅតស៊ូទាំងឈឺចាប់ក្នុងអំពើបាប ដោយគ្មានសង្ឃឹមក្នុងជីវិតឡើយ។ ប្រសិនបើព្រះជាម្ចាស់មិនបានសង្រ្គោះខ្ញុំទេ ពួកអារក្សនឹងនៅជាន់ឈ្លីខ្ញុំ ដោយរីករាយនឹងការសប្បាយនៃអំពើបាប ទាំងមិនស្គាល់ផ្លូវនៃជីវិតមនុស្សឡើយ។ ព្រះដ៏មានគ្រប់ព្រះចេស្ដាមានព្រះហឫទ័យមេត្តាចំពោះខ្ញុំ ហើយព្រះសូរសៀងនៃព្រះបន្ទូលរបស់ទ្រង់ស្រែកហៅខ្ញុំ។ ខ្ញុំឮព្រះសូរសៀងព្រះជាម្ចាស់ ហើយត្រូវបានលើកឡើងនៅចំពោះបល្ល័ង្ករបស់ទ្រង់។ ជារៀងរាល់ថ្ងៃ ខ្ញុំហូប និងផឹកព្រះបន្ទូលរបស់ព្រះជាម្ចាស់ ហើយខ្ញុំបានយល់សេចក្តីពិតជាច្រើន។ ខ្ញុំមើលឃើញពីជម្រៅដ៏ជ្រៅនៃសេចក្តីពុករលួយរបស់មនុស្សជាតិ។ យើងពិតជាត្រូវការសេចក្តីសង្រ្គោះពីព្រះជាម្ចាស់។ សេចក្តីពិតរបស់ព្រះជាម្ចាស់បន្សុទ្ធ និងសង្គ្រោះខ្ញុំ។ ខ្ញុំត្រូវបានជំនុំជម្រះ និងបន្សុទ្ធម្ដងហើយម្ដងទៀត ហើយនិស្ស័យជីវិតខ្ញុំបានផ្លាស់ប្ដូរ។ បើមិនបានភ្លក់សេចក្តីសុចរិត និងភាពបរិសុទ្ធរបស់ព្រះជាម្ចាស់ទេ នោះខ្ញុំក៏មិនបានដឹងពីភាពគួរឱ្យស្រឡាញ់របស់ទ្រង់ដែរ។ ដួងចិត្តខ្ញុំកោតខ្លាចដល់ព្រះជាម្ចាស់ និងគេចចេញពីសេចក្ដីអាក្រក់ ហើយខ្ញុំរស់នៅតាមលក្ខណៈជាមនុស្សបានបន្តិច» (ចូរដើរតាមកូនចៀម ហើយច្រៀងបទថ្មី)។ បទចម្រៀងនេះបានពន្យល់យ៉ាងច្បាស់ពីជីវិតខ្ញុំ។ ពីមុន ខ្ញុំតែងតែចង់បង្កើតជីវិតមួយដែលរីករាយ ដោយដៃខ្ញុំផ្ទាល់ ហើយខ្ញុំជឿថា ខ្ញុំអាច សម្រេចក្ដីស្រមៃពីកុមារភាព និងបំណងប្រាថ្នាគ្រប់យ៉ាងរបស់ខ្ញុំ ដោយកម្លាំងខ្ញុំផ្ទាល់បាន តែនៅទីបំផុត ខ្ញុំឈឺចាប់យ៉ាងខ្លាំង តែលតោល និងរស់នៅយ៉ាងវេទនា។ គឺជាព្រះដែលបាននាំខ្ញុំមកចំពោះទ្រង់ បានសម្រាលការឈឺចាប់ខ្ញុំ សង្គ្រោះខ្ញុំចេញពីភាពងងឹតនៃលោកីយ៍ ឱ្យខ្ញុំអានបន្ទូលទ្រង់ និងប្រទានឱ្យខ្ញុំមានឱកាសទទួលយកការជំនុំជម្រះ និងការបន្សុទ្ធ។ អរព្រះគុណព្រះសម្រាប់សេចក្តីសង្រ្គោះទ្រង់! ពេលនោះ ខ្ញុំចង់អានបន្ទូលព្រះដ៏មានគ្រប់ព្រះចេស្ដាថែមទៀត ព្រោះខ្ញុំដឹងថា ខ្ញុំអាចរកឃើញចម្លើយចំពោះសំណួរជាច្រើននៅក្នុងបន្ទូលព្រះដ៏មានគ្រប់ព្រះចេស្ដា។

ក្រោយមក ខ្ញុំបានអានអត្ថបទព្រះបន្ទូលមួយ។ «ការឈឺចាប់នៃការកើត ចាស់ ឈឺ ស្លាប់ពេញមួយជីវិត មានប្រភពចេញមកពីណា និងត្រូវយល់ពីមូលហេតុដែលនាំឱ្យមនុស្សត្រូវរងទុក្ខការទាំងនេះ។ តើរឿងទាំងនេះកើតមាន នៅពេលដែលមនុស្សត្រូវបានបង្កើតមកពីដំបូងឬ? តើការឈឺចាប់ទាំងនេះកើតចេញពីកន្លែងណា? ការឈឺចាប់ទាំងនេះកើតមក បន្ទាប់ពីមនុស្សត្រូវបានសាតាំងល្បួង និងបន្ទាប់ពីមនុស្សបានធ្លាក់ចុះ ដោយដើរតាមសេចក្តីពុករលួយរបស់សាតាំង។ ការឈឺចាប់នៃសាច់ឈាម បញ្ហា និងភាពទទេរបស់មនុស្ស ព្រមទាំងរឿងអាក្រក់ទាំងប៉ុន្មាននៅក្នុងពិភពរបស់មនុស្ស សុទ្ធតែកើតមាន បន្ទាប់ពីសាតាំងបានធ្វើឱ្យមនុស្សក្លាយជាពុករលួយ។ បន្ទាប់ពីមនុស្សត្រូវបានសាតាំងធ្វើឱ្យពុករលួយ សាតាំងចាប់ផ្ដើមធ្វើបាបមនុស្ស ដូច្នេះហើយបានជាមនុស្សធ្លាក់ចុះកាន់តែជ្រៅ ជំងឺរបស់ពួកគេកាន់តែធ្ងន់ ការឈឺចាប់របស់ពួកគេកាន់តែជ្រាលជ្រៅ ហើយពួកគេកាន់តែមានអារម្មណ៍ថា ពិភពលោកនៅទទេ និងវេទនា យល់ថា គេមិនអាចរស់នៅក្នុងពិភពលោកនេះបានទេ ហើយយល់ទៀតថា ការរស់នៅក្នុងពិភពលោកនេះ គឺកាន់តែគ្មានសង្ឃឹម។ ដូច្នេះ ការឈឺចាប់នេះបានធ្លាក់លើមនុស្ស ដោយសារតែសាតាំង ហើយការធ្លាក់ចុះដែលកើតចេញពីសេចក្តីពុករលួយរបស់សាតាំងចំពោះមនុស្ស» (ដកស្រង់ពី «ភាពសំខាន់នៃការស្គាល់រសជាតិទុក្ខវេទនាខាងលោកីយ៍របស់ព្រះជាម្ចាស់» នៃសៀវភៅ «ព្រះបន្ទូល» ភាគ៣៖ ការថ្លែងព្រះបន្ទូលអំពីព្រះគ្រីស្ទនៃគ្រាចុងក្រោយ)។ តាមរយៈបន្ទូលព្រះ ខ្ញុំយល់ថា ព្រះបានបង្កើតពិភពលោកមួយដែលគ្មានជំងឺ គ្មានការឈឺចាប់ និងសេចក្តីស្លាប់ទេ។ បន្ទាប់ពីសាតាំងបានល្បួងមនុស្សឱ្យក្បត់ព្រះ និងបែរចេញពីទ្រង់មក មនុស្សចាប់ផ្ដើមប្រែជាអាក្រក់ និងពុករលួយ ហើយជំងឺ និងសេចក្តីស្លាប់ ក៏កើតមានចំពោះមនុស្សជាតិដែរ។ ក្រោយមក ជីវិតកាន់តែវេទនាឡើងៗ។ ក្នុងរយៈពេលប្រាំមួយឆ្នាំនេះ ខ្ញុំរងទុក្ខព្រោះតែជំងឺ និងថែមទាំងចង់ធ្វើអត្តឃាតទៀតផង។ ជីវិតខ្ញុំគ្មានន័យ និងពេញដោយការឈឺចាប់។ តែឥឡូវ ខ្ញុំយល់ពីប្រភពនៃការឈឺចាប់របស់ខ្ញុំហើយ៖ សាតាំងបានធ្វើឱ្យខ្ញុំពុករលួយ និងបែរចេញពីព្រះ ហើយរស់នៅសម្រាប់តែភាពល្បីល្បាញ និងទ្រព្យសម្បត្តិប៉ុណ្ណោះ។ ដោយរស់នៅក្រោមការត្រួតត្រារបស់សាតាំង ខ្ញុំមានអារម្មណ៍កាន់តែឈឺចាប់ខ្លាំង ហើយជីវិតខ្ញុំគ្មានន័យឡើយ។ ពេលខ្ញុំអានបន្ទូលព្រះកាន់តែច្រើន ដួងចិត្តខ្ញុំកាន់តែភ្លឺស្វាង ហើយបន្ទូលព្រះបានចិញ្ចឹមព្រលឹងដ៏ហួតហែងរបស់ខ្ញុំ។ ខ្ញុំបានភ្ញាក់ខ្លួន ហាក់ដូចភ្ញាក់ពីដំណេកដែលពេញដោយសុបិនអាក្រក់អ៊ីចឹង។

ក្រោយមក ខ្ញុំអានបន្ទូលព្រះដ៏មានគ្រប់ព្រះចេស្ដាថែមទៀត។ «'លុយអាចប្រើខ្មោចឱ្យកិនម្សៅបាន' គឺជាទស្សនវិជ្ជារបស់សាតាំង។ ទស្សនវិជ្ជានេះកំពុងតែរាលដាលនៅក្នុងចំណោមមនុស្សជាតិទាំងមូល និងក្នុងសង្គមជាតិទាំងអស់។ អ្នកអាចនិយាយបានថា នេះគឺជានិន្នាការមួយ។ នេះគឺដោយសារតែទស្សនវិជ្ជានេះត្រូវបានគេបណ្ដុះគំនិតនៅក្នុងដួងចិត្តរបស់មនុស្សម្នាក់ៗដែលពីដើមដំបូងឡើយ មនុស្សនេះមិនបានទទួលយកភាសិតនេះទេ ប៉ុន្តែបន្ទាប់មក ក៏ព្រមទទួលយកដោយស្ងាត់ស្ងៀម នៅពេលដែលពួកគេចាប់ផ្ដើមមានទំនាក់ទំនងនៅក្នុងជីវិតជាក់ស្ដែង ហើយចាប់ផ្ដើមមានអារម្មណ៍ថា ពាក្យទាំងនេះពិតជាត្រឹមត្រូវមែន។ តើនេះមិនមែនជាដំណើរមួយដែលសាតាំងដើម្បីធ្វើឱ្យមនុស្សពុករលួយទេឬអី? ប្រហែលមនុស្សមិនយល់ពីពាក្យភាសិតនេះនៅក្នុងកម្រិតដូចគ្នាឡើយ ប៉ុន្តែមនុស្សគ្រប់គ្នាមានកម្រិតនៃការបកស្រាយ និងកម្រិតនៃការទទួលស្គាល់ភាសិតនេះខុសៗគ្នា ផ្អែកលើរឿងរ៉ាវដែលបានកើតឡើងជុំវិញខ្លួនពួកគេ និងផ្អែកលើបទពិសោធរបស់ពួកគេផ្ទាល់។ តើរឿងមិនបែបនេះទេឬអី? មិនថាមនុស្សម្នាក់មានបទពិសោធច្រើនប៉ុនណាពាក់ព័ន្ធពាក្យភាសិតនេះឡើយ តើវាអាចមានផលអវិជ្ជមានអ្វីខ្លះទៅលើចិត្តរបស់មនុស្សណាម្នាក់? រឿងខ្លះត្រូវបានបើកសម្ដែងតាមរយៈនិស្ស័យរបស់មនុស្សនៅក្នុងលោកីយ៍នេះ រួមទាំងអ្នករាល់គ្នាគ្រប់ៗរូបផងដែរ។ តើនេះវាជាអ្វីទៅ? នេះជាការថ្វាយបង្គំលុយ។ តើវាពិបាកនឹងដកចេញពីដួងចិត្តរបស់មនុស្សម្នាក់មែនទេ? ពិតជាពិបាកណាស់! ហាក់ដូចជាការដែលសាតាំងធ្វើឱ្យមនុស្សពុករលួយនោះ ជ្រាលជ្រៅខ្លាំងណាស់! សាតាំងប្រើលុយដើម្បីល្បួងមនុស្ស និងធ្វើឱ្យពួកគេពុករលួយ ធ្លាក់ខ្លួនទៅក្នុងការថ្វាយបង្គំលុយ គោរពបូជាវត្ថុផ្សេងៗ។ ហើយតើការថ្វាយបង្គំលុយនេះ បានបង្ហាញពីអ្វីខ្លះនៅក្នុងខ្លួនមនុស្ស? អ្នករាល់គ្នាធ្លាប់មានអារម្មណ៍ថា អ្នករាលគ្នាមិនអាចរស់នៅក្នុងពិភពលោកនេះបានទេបើគ្មានលុយ ឬមិនអាចរស់នៅបានសូម្បីតែមួយថ្ងៃបើគ្មានលុយ។ តើអ្នករាល់គ្នាមានអារម្មណ៍បែបនេះដែរឬទេ? ឋានៈរបស់មនុស្សអាស្រ័យលើទៅចំនួនទឹកប្រាក់ដែលគេមាន ហើយកម្រិតនៃការគោរព ក៏អាស្រ័យលើទឹកប្រាក់ផងដែរ។ អ្នកក្រខំឱនលំទោនទាំងភាពអាម៉ាស់ ឯអ្នកមានវិញរីករាយនឹងឋានៈដ៏ខ្ពង់ខ្ពស់របស់គេ។ ពួកគេឈរពើងទ្រូង ទាំងមានអំនួតផង ដោយនិយាយឮៗ និងរស់នៅទាំងក្រអឺតក្រទម។ តើពាក្យភាសិត និងនិន្នាការនេះ នាំអ្វីខ្លះដល់មនុស្ស? តើវាមិនមែនជាការពិតទេឬអីដែលមនុស្សជាច្រើនហ៊ានលះបង់គ្រប់យ៉ាង ដើម្បីដេញតាមទឹកលុយនោះ? តើមិនមែនមានមនុស្សជាច្រើនដែលបាត់បង់សេចក្តីថ្លៃថ្នូរ និងភាពសុចរិតរបស់ខ្លួនដោយសារតែដេញតាមលុយនេះទេឬអី? តើមិនមែនមានមនុស្សជាច្រើនដែលបាត់បង់ឱកាសក្នុងការបំពេញភារកិច្ចរបស់ខ្លួន និងដើរតាមព្រះជាម្ចាស់ដើម្បីតែប្រាក់នេះទេឬអី? តើការបាត់បង់ឱកាសដើម្បីទទួលបានសេចក្ដីពិត និងត្រូវបានសង្រ្គោះ មិនមែនជាការបាត់បង់ដ៏ធំធេងបំផុតសម្រាប់មនុស្សទេឬអី? តើសាតាំងមិនអាក្រក់ទេឬអីដែលប្រើប្រាស់វិធីសាស្ត្រ និងពាក្យភាសិតនេះ ដើម្បីធ្វើឱ្យមនុស្សពុករលួយដល់កម្រិតនេះនោះ? តើនេះមិនមែនជាកលល្បិចព្យាបាទទេឬអី? នៅពេលដែលអ្នកផ្លាស់ប្ដូរពីការប្រឆាំងនឹងពាក្យភាសិតដ៏ពេញនិយមនេះ ហើយចុងក្រោយបែរចាទទួលស្គាល់ថាវាជាការពិត នោះដួងចិត្តរបស់អ្នកនឹងធ្លាក់ទៅក្នុងកណ្ដាប់ដៃរបស់សាតាំងទាំងស្រុង ដូច្នេះហើយ អ្នកនឹងត្រូវរស់នៅតាមពាក្យភាសិតនេះទាំងមិនដឹងខ្លួន។ តើពាក្យភាសិតនេះបានជះឥទ្ធិពលដល់អ្នកក្នុងកម្រិតណា? អ្នកអាចដឹងអំពីផ្លូវពិត ហើយអ្នកអាចដឹងអំពីសេចក្តីពិត ប៉ុន្តែអ្នកគ្មានអំណាចក្នុងការដេញតាមវាឡើយ។ អ្នកអាចដឹងយ៉ាងច្បាស់ថា ព្រះបន្ទូលរបស់ព្រះជាម្ចាស់ជាសេចក្តីពិត ប៉ុន្តែអ្នកមិនព្រមលះបង់ ឬព្រមរងទុក្ខ ដើម្បីទទួលបានសេចក្តីពិតនោះទេ។ ផ្ទុយទៅវិញ អ្នកបែរជាលះបង់អនាគត និងទិសដៅផ្ទាល់ខ្លួនរបស់អ្នកដើម្បីប្រឆាំងនឹងព្រះជាម្ចាស់ដល់ទីបំផុតទៅវិញ។ មិនថាព្រះជាម្ចាស់មានបន្ទូលបែបណា មិនថាព្រះជាម្ចាស់ធ្វើអ្វីនោះទេ មិនថាអ្នកយល់ពីសេចក្តីស្រឡាញ់របស់ព្រះជាម្ចាស់ចំពោះអ្នកជ្រាលជ្រៅ និងខ្លាំងប៉ុនណាឡើយ អ្នកនៅតែក្បាលរឹងទទូចចង់ដើរតាមផ្លូវរបស់ខ្លួន និងហ៊ានលះបង់ដើម្បីពាក្យភាសិតមួយនេះទៀត។ មានន័យថា ពាក្យភាសិតនេះបានបោកបញ្ឆោត និងគ្រប់គ្រងលើគំនិតរបស់អ្នករួចហើយ វាបានគ្រប់គ្រងលើឥរិយាបថរបស់អ្នករួចហើយ ហើយអ្នកសុខចិត្តឱ្យវាគ្រប់គ្រងលើវាសនារបស់អ្នក ជាជាងលះបង់ការដេញតាមរកទ្រព្យសម្បត្តិរបស់អ្នក។ ការដែលមនុស្សអាចធ្វើដូច្នេះបាន ការដែលពួកគេអាចឱ្យសម្ដីរបស់សាតាំងគ្រប់គ្រង និងបោកប្រើបានដូច្នេះ តើនេះមិនមានន័យថាពួកគេត្រូវបានសាតាំងបោកបញ្ឆោត និងធ្វើឱ្យពុករលួយទេឬអី? តើទស្សនវិជ្ជា និងផ្នត់គំនិតរបស់សាតាំង និងនិស្ស័យរបស់សាតាំង មិនមែនបានចាក់ឫសក្នុងចិត្តរបស់អ្នកទេឬអី? នៅពេលដែលអ្នកដេញតាមទ្រព្យសម្បត្តិទាំងងងឹតងងុល ហើយលះបង់ចោលការស្វះស្វែងរកសេចក្ដីពិត តើសាតាំងមិនមែនបានសម្រេចគោលបំណងរបស់វាក្នុងការបោកបញ្ឆោតអ្នកទេឬអី? ករណីនេះពិតដូច្នេះមែន» (ដកស្រង់ពី «ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ V» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ បន្ទាប់ពីអានបន្ទូលព្រះរួច ទើបខ្ញុំយល់ថា «លុយមិនមែនជាអ្វីគ្រប់យ៉ាងនោះទេ តែបើគ្មានលុយ អ្នកមិនអាចធ្វើអ្វីបានឡើយ» និង «លុយអាចបង្វិលពិភពលោកបាន» ដែលជាអ្វីដែលខ្ញុំតែងតែជឿនោះ តាមពិតទៅ ជាទស្សនវិជ្ជាបែបសាតាំង។ ជំនឿនេះបានចាក់ឫសក្នុងដួងចិត្តខ្ញុំ និងគ្រប់គ្រងគំនិតខ្ញុំ ដូច្នេះ ខ្ញុំមិនអាចគិតឃើញអ្វីផ្សេងសំខាន់ជាងលុយឡើយ។ ខ្ញុំបានចាត់ទុកលុយជាហេតុផលតែមួយគត់ដែលខ្ញុំត្រូវរស់នៅ ហើយខ្ញុំគិតថា វានឹងនាំឱ្យខ្ញុំមានសុភមង្គល និងកិត្តិយស ដូច្នេះ ខ្ញុំបានដេញតាមលុយយ៉ាងស្វិតស្វាញ។ ដើម្បីបានលុយកាន់តែច្រើន ឱ្យគេច្រណែន និងគោរពខ្លួន ហើយរស់នៅក្នុងជីវិតមួយល្អ ខ្ញុំបានខំធ្វើការ ដោយគ្មានគិតពីរាងកាយខ្ញុំទេ រហូតដល់ខ្ញុំប៊ិះតែខ្វិន និងបាត់បង់ជីវិតទៀតផង។ នេះជាផលវិបាកចេញពីការទទួលយកទស្សនវិជ្ជារបស់សាតាំង និងឱ្យវាគ្រប់គ្រងលើខ្ញុំ។ ទោះបីខ្ញុំដឹងថា មានព្រះជាម្ចាស់ក៏ដោយ ក៏ខ្ញុំគ្មានកម្លាំងដើរតាមព្រះ និងដើរតាមផ្លូវពិតនៃជីវិតដែរ ព្រោះពាក្យ និងទស្សនវិជ្ជារបស់សាតាំង បានគ្រប់គ្រងលើខ្ញុំ។ ទស្សនៈទាំងនេះបានឆក់យកដួងចិត្តខ្ញុំចេញឆ្ងាយពីព្រះ និងធ្វើឱ្យខ្ញុំរស់នៅ ដើម្បីតែបំពេញតាមសាច់ឈាមប៉ុណ្ណោះ។ ព្រោះតែការណែនាំចេញពីបន្ទូលព្រះ ខ្ញុំបានដឹងថា ខ្ញុំកំពុងដើរផ្លូវខុស។

ក្រោយមក ខ្ញុំបានអានអត្ថបទព្រះបន្ទូលមួយទៀត ហើយខ្ញុំបានរកឃើញផ្លូវចេញពីការឈឺចាប់ខ្ញុំ។ ព្រះបន្ទូលរបស់ព្រះជាម្ចាស់ថ្លែងថា៖ «ដោយសារតែមនុស្សមិនទទួលស្គាល់ពីការចាត់ចែង និងអធិបតេយ្យភាពរបស់ព្រះជាម្ចាស់ នោះពួកគេតែងតែប្រឈមនឹងវាសនាដោយភាពរឹងទទឹង និងអាកប្បកិរិយាបះបោរ ហើយពួកគេតែងតែចង់ច្រានចោលសិទ្ធិអំណាច និងអធិបតេយ្យភាពរបស់ព្រះជាម្ចាស់ និងអ្វីៗដែលវាសនាបានចារទុក ទាំងសង្ឃឹមដោយឥតប្រយោជន៍ចង់ផ្លាស់ប្ដូរកាលៈទេសៈបច្ចុប្បន្នរបស់គេ និងកែប្រែវាសនារបស់គេ។ ប៉ុន្តែ ពួកគេមិនអាចជោគជ័យ ហើយតែងតែខកបំណងជានិច្ច។ ការតយុទ្ធដ៏ស៊ីជម្រៅនៅក្នុងព្រលឹងរបស់គេនេះ នាំមកនូវការឈឺចាប់យ៉ាងជ្រាលជ្រៅ ដែលចាក់ចូលដល់ឆ្អឹងរបស់គេ គឺដូចជាគេខ្ជះខ្ជាយពេលវេលាពេញមួយជីវិតអ៊ីចឹង។ តើអ្វីទៅជាដើមហេតុនៃការឈឺចាប់នេះ? តើវាដោយសារតែអធិបតេយ្យភាពរបស់ព្រះជាម្ចាស់ ឬក៏ដោយសារតែបុគ្គលនោះកើតមកគ្មានសំណាង? ជាក់ស្ដែងណាស់ វាមិនមែនដោយសារចំណុចទាំងពីរនេះឡើយ។ ចំណុចសំខាន់នោះគឺថា វាបង្កឡើង ដោយសារតែផ្លូវដែលមនុស្សដើរ ជាផ្លូវដែលគេជ្រើសរើសរស់នៅក្នុងជីវិតរបស់គេ។ ... មានផ្លូវដ៏សាមញ្ញបំផុតមួយ ដើម្បីរំដោះខ្លួនចេញពីសភាពនេះ ដែលជាការលះបង់ចោលនូវរបៀបរស់នៅចាស់។ វាជាការនិយាយលាហើយទៅកាន់គោលដៅចាស់នៅក្នុងជីវិតរបស់គេ។ ចូរធ្វើការសង្ខេប និងវិភាគទៅលើរបៀបរស់នៅចាស់ ទស្សនៈជីវិតចាស់ ការដេញតាមចាស់ បំណងប្រាថ្នា និងឧត្តមគតិចាស់របស់គេ បន្ទាប់មក ចូរធ្វើការប្រៀបធៀបអ្វីៗទាំងនេះជាមួយបំណងព្រះហឫទ័យ និងការទាមទាររបស់ព្រះជាម្ចាស់សម្រាប់មនុស្ស ហើយមើលថាតើមានចំណុចណាខ្លះដែលស្របជាមួយបំណងព្រះហឫទ័យ និងការទាមទាររបស់ព្រះជាម្ចាស់ ថាតើមានចំណុចណាខ្លះដែលផ្ដល់នូវគុណតម្លៃដ៏ត្រឹមត្រូវនៃជីវិត ដែលនាំឱ្យគេមានការយល់ដឹងកាន់តែប្រសើរអំពីសេចក្តីពិត និងអនុញ្ញាតឱ្យគេរស់នៅជាមួយភាពជាមនុស្ស និងលក្ខណៈជាមនុស្ស។ នៅពេលដែលអ្នកបន្តអង្កេតមើល ហើយបន្តវះកាត់ពិនិត្យមើលយ៉ាងប្រុងប្រយ័ត្ននូវគោលដៅដែលមនុស្សដេញតាមនៅក្នុងជីវិត និងរបៀបរស់នៅដ៏ច្រើនអនេករបស់គេ នោះអ្នកនឹងរកឃើញថា វាគ្មានចំណុចណាមួយដែលស្របតាមគោលបំណងដើមរបស់ព្រះអាទិករ ដែលទ្រង់បានបង្កើតមនុស្សឡើងមកនោះឡើយ។ ចំណុចទាំងអស់សុទ្ធតែទាញមនុស្សចេញពីអធិបតេយ្យភាព និងការមើលថែរបស់ព្រះអាទិករ។ ទាំងអស់នេះសុទ្ធតែជាអន្ទាក់ ដែលធ្វើឱ្យមនុស្សក្លាយជាខូចអាក្រក់ និងនាំពួកគេទៅរកស្ថាននរក។ ក្រោយពេលដែលអ្នកដឹងអំពីរឿងនេះហើយ កិច្ចការដែលអ្នកត្រូវធ្វើគឺត្រូវលះបង់ចោលទស្សនៈចាស់ៗអំពីជីវិត នៅឱ្យឆ្ងាយពីអន្ទាក់ផ្សេងៗ ហើយអនុញ្ញាតឱ្យព្រះជាម្ចាស់គ្រប់គ្រងលើជីវិតរបស់អ្នក និងធ្វើការរៀបចំសម្រាប់អ្នក។ វាគឺជាការព្យាយាមចុះចូលចំពោះការចាត់ចែង និងការដឹកនាំរបស់ព្រះជាម្ចាស់ ជាការរស់នៅ ដោយគ្មានជម្រើសរបស់បុគ្គល និងការក្លាយជាមនុស្សម្នាក់ដែលថ្វាយបង្គំព្រះជាម្ចាស់» (ដកស្រង់ពី «ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ III» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ បន្ទូលព្រះជួយឱ្យខ្ញុំយល់ពីរបៀបរំដោះខ្លួនពីការគ្រប់គ្រងនៃលុយ ដែលជាការបោះបង់គោលដៅដែលខ្ញុំធ្លាប់ដេញតាមកាលពីមុន លែងដេញតាមភាពល្បីល្បាញ និងទ្រព្យសម្បត្តិ តាមរយៈការខំប្រឹងផ្ទាល់ខ្លួន និងឱ្យព្រះជាអ្នកសម្រេច និងចាត់ចែងជីវិតខ្ញុំវិញ។ ខ្ញុំត្រូវតែចុះចូលតាមការចាត់ចែងរបស់ព្រះ អនុវត្តតាមសេចក្តីតម្រូវរបស់ព្រះ និងក្លាយជាបុគ្គលម្នាក់ដែលថ្វាយបង្គំព្រះ។ ខ្ញុំពិតជាដឹងគុណព្រះខ្លាំងណាស់។ នេះជាលើកទីមួយក្នុងជីវិតខ្ញុំហើយដែលខ្ញុំបានដឹងពីការណែនាំរបស់ព្រះសម្រាប់ខ្ញុំ។ វាហាក់ដូចជាព្រះកំពុងមានបន្ទូលដោយផ្ទាល់មកកាន់ខ្ញុំ បង្ហាញខ្ញុំពីផ្លូវអនុវត្តន៍អ៊ីចឹង។ បន្ទាប់ខ្ញុំជឿលើព្រះដ៏មានគ្រប់ព្រះចេស្ដារួច ខ្ញុំចង់បំពេញភារកិច្ចខ្ញុំនៅក្នុងពួកជំនុំ តែពេលនោះ ខ្ញុំនៅជាប់បើកហាងលក់តាមអនឡាញនៅឡើយ។ ខ្ញុំបានវិនិយោគលុយជាច្រើន តែគ្មានចំណេញលុយឡើយ។ ខ្ញុំខ្លាចខាតលុយកាន់តែច្រើន ដូច្នេះ ខ្ញុំត្រូវតាមដានការបញ្ជាទិញតាមអនឡាញគ្រប់ពេល ហើយខ្ញុំតែងទទួលសារ ក្នុងពេលការជួបជុំពេលថ្ងៃ ដូច្នេះ ចិត្តខ្ញុំនៅមិនស្ងប់ឡើយ ហើយខ្ញុំគិតពីរបៀបវិនិយោគ និងបង្កើតលុយកាន់តែច្រើនដដែល។ ការបើកហាងលក់តាមអនឡាញ នៅពេលថ្ងៃ ពិតជានឿយហត់ណាស់ ដូច្នេះ ពេលខ្លះ នៅការជួបជុំពេលល្ងាច ព្រោះតែឈឺចាប់ពេញខ្លួន ខ្ញុំមានតែទម្រេតខ្លួន និងលេបថ្នាំ ដើម្បីបំបាត់ការឈឺចាប់ប៉ុណ្ណោះ តែថ្នាំនោះធ្វើឱ្យងងុយគេង ហើយខ្ញុំមានអារម្មណ៍ងងុយគេក្នុងពេលជួបជុំ។ ខ្ញុំចង់ថ្វាយបង្គំព្រះដោយស្មោះ។ ខ្ញុំមិនចង់រស់នៅតាមជីវិតចាស់ខ្ញុំឡើយ។ ដូច្នេះ ខ្ញុំបានបិទហាងលក់តាមអនឡាញ។ ក្រោយមក មិត្តខ្ញុំនិយាយថា គាត់ចង់បើកហាងលក់ឥដ្ឋ និងស៊ីម៉ង់ ព្រោះតែខ្ញុំសិក្សាវគ្គគ្រប់គ្រងអាជីវកម្ម ខ្ញុំបានជួយគាត់រៀបចំផែនការដោយឥតគិតថ្លៃ។ គាត់ពេញចិត្តយ៉ាងខ្លាំង រួចនិយាយថា គាត់ចង់ធ្វើការជាមួយខ្ញុំ។ គាត់ចង់ឱ្យខ្ញុំធ្វើការវេចខ្ចប់ ក្នុងពេលគាត់ធ្វើការដឹកជញ្ជូន ហើយយើងអាចចែកលុយស្មើៗគ្នា។ វាល្បួងចិត្តខ្ញុំណាស់។ ខ្ញុំគិតថា នេះជាឱកាសល្អ ដើម្បីរកលុយបន្ថែមទៀត ហើយមានគំនិតជាច្រើនចេះតែផុសឡើងក្នុងគំនិតខ្ញុំ។ យប់នោះ ពេលខ្ញុំអធិស្ឋានទៅព្រះ ដើម្បីឆ្លុះបញ្ចាំងពីសភាពខ្ញុំ ខ្ញុំបានដឹងថា ខ្ញុំកំពុងបើកសម្ដែងពីភាពលោភលន់ចង់បានលុយម្ដងទៀត។ ខ្ញុំនឹកចាំពីការឈឺចាប់ផ្សេងៗដែលខ្ញុំមានកាលពីមុន។ ខ្ញុំក៏ដឹងដែរថា ក្រោយពេលជឿលើព្រះដ៏មានគ្រប់ព្រះចេស្ដា វិញ្ញាណខ្ញុំលែងមានការឈឺចាប់ទៀតហើយ។ ខ្ញុំបានទទួលសេចក្តីសុខសាន្ត និងភាពនឹងន ហើយការឈឺចាប់ក្នុងរាងកាយខ្ញុំ បានប្រសើរច្រើនណាស់ ដោយមិនបានប្រើថ្នាំពេទ្យឡើយ។ នេះជាការការពារ និងសេចក្តីសង្រ្គោះរបស់ព្រះសម្រាប់ខ្ញុំ។ គឺជាព្រះដែលបានជួយឱ្យខ្ញុំរួចផុតពីទុក្ខវេទនានៃភាពល្បីល្បាញ និងទ្រព្យសម្បត្តិ តែឥឡូវ ខ្ញុំចង់បន្តដេញតាមលុយ និងភាពល្បីល្បាញទៀត។ តើខ្ញុំមិនធ្លាក់ក្នុងអន្ទាក់របស់សាតាំងម្ដងទៀតទេឬអី? ខ្ញុំដឹងថា ខ្ញុំគួរតែបដិសេធការងារពីមិត្តភក្ដិខ្ញុំនេះ តែខ្ញុំនៅតែមិនអាចលះបង់ចោលទាំងស្រុងដដែល។ ក្រោយមក ខ្ញុំអានបន្ទូលព្រះ និងរកឃើញផ្លូវអនុវត្តន៍មួយ។ ព្រះបន្ទូលរបស់ព្រះជាម្ចាស់ថ្លែងថា៖ «មនុស្សចំណាយពេលពេញមួយជីវិតរបស់គេ ដេញតាមលុយ និងកេរ្តិ៍ឈ្មោះ។ ពួកគេខំស្រវាចាប់អ្វីៗទាំងនេះ ទាំងគិតថា វាជាមធ្យោបាយគាំទ្រតែមួយគត់ដើម្បីឱ្យគេអាចរួចផុតពីសេចក្តីស្លាប់ ហើយវាប្រៀបបីដូចជាការមានរបស់ទាំងនេះ ធ្វើឱ្យគេអាចមានជីវិតរស់នៅបន្តអ៊ីចឹង។ ប៉ុន្តែ មានតែនៅពេលដែលពួកគេជិតស្លាប់ប៉ុណ្ណោះ ទើបពួកគេដឹងថា របស់ទាំងនេះនៅឆ្ងាយពីពួកគេកម្រិតណា ដឹងថាពួកគេទន់ខ្សោយកម្រិតណាក្នុងការប្រឈមនឹងសេចក្តីស្លាប់ ដឹងថាពួកគេមានភាពផុយស្រួយប៉ុនណា និងដឹងទៀតថា ពួកគេមានអារម្មណ៍ឯកោ និងតែលតាលប៉ុនណា ដោយសារតែភាពទ័លច្រករបស់គេ។ ពួកគេទទួលស្គាល់ថា ជីវិតមិនអាចត្រូវបានទិញដូរដោយទឹកប្រាក់ ឬកេរ្តិ៍ឈ្មោះឡើយ មិនថាគេជាមនុស្សមានទ្រព្យសម្បត្តិច្រើនប៉ុនណា មិនថាពួកគេមានមុខតំណែងខ្ពង់ខ្ពស់យ៉ាងណា ទាំងអស់គ្នាសុទ្ធតែក្រីក្រ និងគ្មានសំខាន់សោះឡើយនៅចំពោះសេចក្តីស្លាប់។ ពួកគេទទួលស្គាល់ថា ទឹកប្រាក់មិនអាចទិញជីវិតបាន ភាពល្បីល្បាញមិនអាចលុបបំបាត់សេចក្តីស្លាប់ ហើយទឹកប្រាក់ និងកេរ្តិ៍ឈ្មោះមិនអាចពន្យារជីវិតរបស់គេបានឡើយ សូម្បីតែមួយនាទី ឬមួយវិនាទីក៏មិនបានផង។ បើមនុស្សមានអារម្មណ៍បែបនេះកាន់តែច្រើន នោះពួកគេនឹងស្រេកឃ្លានចង់បន្តរស់នៅកាន់តែខ្លាំង។ បើមនុស្សមានអារម្មណ៍បែបនេះកាន់តែច្រើន នោះពួកគេនឹងខ្លាចការមកដល់នៃសេចក្តីស្លាប់កាន់តែខ្លាំង។ មានតែមកដល់ចំណុចនេះទេ ទើបពួកគេទទួលស្គាល់ការពិតថា ជីវិតរបស់គេមិនមែនជាកម្មសិទ្ធិរបស់គេ និងមិនមែនសម្រាប់ឱ្យពួកគេត្រួតត្រា ហើយទទួលស្គាល់ថា គេគ្មានអំណាចអ្វីនឹងសម្រេចថាតើគេត្រូវមានជីវិតរស់នៅ ឬស្លាប់នោះឡើយ ដ្បិតការទាំងអស់នេះហួសពីដែនត្រួតត្រារបស់គេហើយ» (ដកស្រង់ពី «ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ III» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ តាមរយៈបន្ទូលព្រះ ខ្ញុំយល់ថា ក្នុងពេលមនុស្សគិតថា ការឱបក្រសោបលុយអាចជួយពន្យារអាយុជីវិត និងការពារពួកគេកុំឱ្យស្លាប់បាន មានតែពេលជិតស្លាប់ប៉ុណ្ណោះ ទើបពួកគេដឹងថា លុយមិនអាចសង្រ្គោះពួកគេបានទេ វាមិនអាចផ្ដល់ឱ្យពួកគេនូវជីវិតអស់កល្បបានឡើយ ហើយក៏មិនអាចជួយពួកគេឱ្យបានសុខភាពមកវិញនោះដែរ។ តើការភ្ញាក់រឭកនៅចំពោះសេចក្តីស្លាប់ មិនយឺតពេលទេឬអី? ខ្ញុំធ្លាប់ធ្វើបែបនេះកាលពីមុន ដោយដេញតាមលុយទាំងងងឹតងងល់ គ្មានខ្វល់ពីរាងកាយខ្ញុំទេ។ គ្រូពេទ្យប្រាប់ខ្ញុំឱ្យសម្រាក ដើម្បីឆាប់ធូរស្រាលវិញ តែខ្ញុំបារម្ភពីការមិនរកបានលុយ បើខ្ញុំស្នាក់នៅផ្ទះ ដូច្នេះ ខ្ញុំខំធ្វើការ ទាំងឈឺ។ ខ្ញុំគិតថា ខ្ញុំអាចគ្រប់គ្រងវាសនាខ្ញុំបាន តែដល់ពេលជិតស្លាប់ ទើបខ្ញុំដឹងថា គ្មានអ្វីស្ថិតក្រោមការគ្រប់គ្រងរបស់ខ្ញុំឡើយ។ ឥឡូវ ព្រោះតែសេចក្តីសង្រ្គោះរបស់ព្រះ ខ្ញុំមានសំណាងណាស់ដែលបានឮបន្ទូលព្រះ។ ខ្ញុំយល់ថា ព្រះមានអធិបតេយ្យភាពលើវាសនារបស់មនុស្ស ហើយខ្ញុំគួរតែស្ដាប់តាមការរៀបចំរបស់ព្រះ ហើយមិនត្រូវតតាំងនឹងវាសនាដោយខ្លួនឯងទៀតឡើយ។ បើខ្ញុំជ្រើសរើសរកលុយ ខ្ញុំនឹងវេទនាម្ដងទៀត។ ខ្ញុំនឹងធ្វើឱ្យខ្លួននឿយហត់ខ្លាំងព្រោះតែលុយ ហើយសាតាំងនឹងបន្តគ្រប់គ្រង និងធ្វើបាបខ្ញុំ។ ពេលនោះ ទើបខ្ញុំដឹងថា នេះជាសេចក្តីល្បួងរបស់សាតាំងចំពោះខ្ញុំ។ មិត្តម្នាក់បានមករកខ្ញុំដោយមានគំនិតអាជីវកម្មមួយ គាត់បានដាក់ទុន និងព្រមចែកផលចំណេញស្មើគ្នា។ ការផ្តល់ជូននេះ ពិតជាទាក់ទាញមែន។ សាតាំងកំពុងប្រើការនេះធ្វើឱ្យខ្ញុំធ្លាក់ក្នុងអន្ទាក់នៃលុយ និងភាពល្បីល្បាញម្ដងទៀត ហើយខ្ញុំបែរជាចង់ត្រលប់ទៅរកជីវិតចាស់នៃទារុណកម្ម និងសេចក្តីវេទនាទាំងងងឹតងងល់ទៅវិញ។ តើនេះមិនមែនជាការចាញ់ល្បិចសាតាំងទេឬអី? ខ្ញុំបានអធិស្ឋានទៅព្រះថា ខ្ញុំចង់លះបង់ភាពល្បីល្បាញ និងទ្រព្យសម្បត្តិ ហើយបែរមកបំពេញភារកិច្ចខ្ញុំវិញ។ ក្រោយអធិស្ឋានរួច ខ្ញុំមានអារម្មណ៍ធូរស្រាលចិត្តជាខ្លាំង។ វាប្រៀបដូចជាខ្ញុំបានរួចពីបន្ទុកដ៏ធ្ងន់មួយអ៊ីចឹង។ រយៈពេលបីថ្ងៃបន្ទាប់ ដើម្បីរួចខ្លួនពីកម្លាំងនៃភាពល្បីល្បាញ និងទ្រព្យសម្បត្តិ រាល់ថ្ងៃ ខ្ញុំបានអធិស្ឋានកាន់តែច្រើន។ ខ្ញុំមានចិត្តក្លាហានក្នុងការបដិសេធការងារជាមួយមិត្តភក្ដិខ្ញុំ តែគាត់ព្យាយាមបញ្ចុះបញ្ចូលខ្ញុំថា «ឥឡូវ ឯងរស់នៅអាងលើជំនួយរបស់រដ្ឋ។ ជំនួយនេះមិនគ្រប់គ្រាន់សម្រាប់ឯងទេ។ នេះមិនមែនជានីណាដែលខ្ញុំស្គាល់ឡើយ»។ ខ្ញុំថា៖ «មែនហើយ ខ្ញុំមិនមែនជានីណាពីមុននោះទេ។ ខ្ញុំបានទទួលយកកិច្ចការរបស់ព្រះនៃគ្រាចុងក្រោយ ហើយខ្ញុំយល់ពីសេចក្តីពិតមួយចំនួន។ គឺជាព្រះដែលបានសង្រ្គោះខ្ញុំពីការឈឺចាប់របស់ខ្ញុំ។ ពីមុន ពេទ្យប្រាប់ថា ខ្ញុំមានជំងឺដែលមិនអាចព្យាបាលបានទេ ហើយពួកគេបានបោះបង់ខ្ញុំ។ សូម្បីតែថ្នាំបំបាត់ការឈឺចាប់ ក៏ជួយខ្ញុំមិនបានដែរ។ តែពេលខ្ញុំអានបន្ទូលព្រះ ការឈឺចាប់ខ្ញុំបានថមថយទៅទាំងមិនដឹងខ្លួន។ បើខ្ញុំបោះបង់ដំណាក់ព្រះ ហើយត្រលប់ទៅរកលោកីយ៍វិញ ខ្ញុំនឹងរស់នៅក្នុងការឈឺចាប់ដដែលមិនខាន។ ខ្ញុំមិនចង់បន្តរស់នៅបែបនេះទេ»។ ខ្ញុំក៏ប្រាប់គាត់ដែរថា៖ «ឯងអាចរកអ្នកផ្សេងធ្វើជាដៃគូរបស់ឯងបាន។ បើឯងត្រូវការជំនួយ ខ្ញុំអាចផ្ដល់ដំបូន្មានខ្លះដល់ឯងបាន»។ ក្រោយមក គាត់បានមករកខ្ញុំជាច្រើនដង រហូតដល់គាត់ដឹងថា គាត់មិនអាចបញ្ចុះបញ្ចូលខ្ញុំបានទេ។

ឥឡូវ ខ្ញុំបំពេញភារកិច្ចខ្ញុំនៅពួកជំនុំ ហើយខ្ញុំមានសេរីភាព និងសេចក្តីសុខសាន្ត។ ការឈឺចាប់ផ្លូវកាយរបស់ខ្ញុំបានថយចុះពី៦០ទៅ៧០ភាគរយ ហើយឥឡូវ ខ្ញុំអាចដើរ និងចម្អិនម្ហូបបាន។ តែសំខាន់បំផុតនោះ ខ្ញុំអាចបំពេញភារកិច្ចខ្ញុំនៅក្នុងពួកជំនុំ។ ខ្ញុំដឹងគុណព្រះខ្លាំងណាស់ដែលសង្រ្គោះខ្ញុំពីការគ្រប់គ្រងដោយលុយ និងផ្លាស់ប្ដូរទិសដៅនៃជីវិតខ្ញុំ។ ឥឡូវ ខ្ញុំយល់ថា ការដឹងពីអធិបតេយ្យភាពរបស់ព្រះ ការថ្វាយបង្គំព្រះ និងការអនុវត្តតាមបន្ទូល និងសេចក្តីតម្រូវរបស់ព្រះ គឺជាអ្វីមួយដ៏មានអត្ថន័យ និងមានតម្លៃបំផុតក្នុងជីវិត។ ទោះបីជំងឺខ្ញុំធ្វើឱ្យខ្ញុំឈឺចាប់ខ្លាំងក៏ដោយ ក៏វាជាព្រះពរមួយសម្រាប់ខ្ញុំដែរ។ វាផ្ដល់ឱ្យខ្ញុំមានឱកាសត្រលប់ទៅរកព្រះ និងទទួលបានសេចក្តីសង្រ្គោះរបស់ព្រះ ជាអ្វីមួយដែលលុយមិនអាចទិញបានឡើយ ទោះមានចំនួនប៉ុន្មានក៏ដោយ។ អរព្រះគុណព្រះដ៏មានគ្រប់ព្រះចេស្ដា!


៨៩. ការឆ្លុះបញ្ចាំងអំពីការតស៊ូរបស់ខ្ញុំជាមួយនឹងជំងឺ

ដោយ ឆិន ជៀ មកពីប្រទេសចិន

តាំងពីខ្ញុំបានទទួលយកកិច្ចការនៅគ្រាចុងក្រោយរបស់ព្រះដ៏មានគ្រប់ព្រះចេស្ដាមក ខ្ញុំតែងតែមានចិត្តងប់ងល់នឹងការផ្សាយដំណឹងល្អ និងការបំពេញភារកិច្ចរបស់ខ្ញុំ មិនថាមានភ្លៀង ឬមានកម្ដៅថ្ងៃក្ដី ក៏មិនបង្អែបង្អង់ដែរ។ ក្រោយមក ខ្ញុំត្រូវបានជ្រើសរើសជាអ្នកដឹកនាំពួកជំនុំ ហើយនៅពេលណាដែលខ្ញុំឃើញបងប្អូនប្រុសស្រីមានបញ្ហា ឬការលំបាក ខ្ញុំបានព្យាយាមអស់ពីសមត្ថភាពដើម្បីជួយដោះស្រាយបញ្ហាទាំងនោះ។ បន្ទាប់ពីទទួលខុសត្រូវលើកិច្ចការវីដេអូ ខ្ញុំបានធ្វើការថែមម៉ោង ដោយតាមដាន និងណែនាំការងារនោះ។ នៅពេលដែលវឌ្ឍនភាពយឺតយ៉ាវ ឬមានសេចក្ដីវៀចវេរ ខ្ញុំបានប្រកបគ្នា និងដោះស្រាយភ្លាមៗ។ មួយរយៈក្រោយមក ខ្ញុំបានឃើញថា ជំនាញរបស់បងប្អូនប្រុសស្រីមានភាពប្រសើរឡើង ហើយកិច្ចការវីដេអូបានបង្ហាញពីវឌ្ឍនភាពខ្លះៗដែរ។ ខ្ញុំមានអារម្មណ៍សប្បាយចិត្តគួរសម ដោយគិតថា «ដរាបណាខ្ញុំបន្តស៊ូទ្រាំនឹងការលំបាក បង់តម្លៃ និងទទួលបានលទ្ធផលខ្លះពីភារកិច្ចរបស់ខ្ញុំ នោះខ្ញុំប្រាកដជាទទួលបានការសព្វព្រះហឫទ័យពីព្រះជាម្ចាស់នៅពេលអនាគត ហើយមានសង្ឃឹមយ៉ាងខ្លាំងចំពោះសេចក្ដីសង្រ្គោះ»។ ប៉ុន្តែ ស្របពេលដែលខ្ញុំកំពុងលះបង់ខ្លួនទាំងស្រុងក្នុងភារកិច្ចរបស់ខ្ញុំ ថ្ងៃមួយ ខ្ញុំមានអារម្មណ៍អស់កម្លាំងខ្លាំង និងមិនឃ្លានអាហារសោះ ប៉ុន្តែ ខ្ញុំមិនបានយកចិត្តទុកដាក់ខ្លាំងចំពោះរឿងនេះទេ ដោយគិតថា ប្រហែលជាមកពីខ្ញុំមិនបានសម្រាកគ្រប់គ្រាន់នាពេលថ្មីៗនេះ ហើយខ្ញុំសន្មតថា វាមិនមែនជាបញ្ហាធ្ងន់ធ្ងរនោះទេ។ ទោះជាយ៉ាងណាក៏ដោយ ចំណង់អាហាររបស់ខ្ញុំចេះតែថយចុះ ហើយផ្ទៃមុខរបស់ខ្ញុំមើលទៅស្លេកស្លាំង។ បងប្រុស គ័ន មីង ដែលកំពុងសហការជាមួយខ្ញុំ បានណែនាំឲ្យខ្ញុំទៅមន្ទីរពេទ្យដើម្បីពិនិត្យ។ ខ្ញុំភ្ញាក់ផ្អើលណាស់ ដែលគ្រូពេទ្យប្រាប់ថា ខ្ញុំកើតជំងឺរលាកថ្លើមប្រភេទបេ ហើយមានដុំរឹងតូចមួយនៅក្នុងថ្លើមរបស់ខ្ញុំ ហើយថា បើវានៅតែបន្តកាន់តែធ្ងន់ធ្ងរ វាអាចក្លាយទៅជាមហារីកថ្លើម។ ក្បាលរបស់ខ្ញុំចាប់ផ្ដើមហ៊ឹង «មិនអាចទេ! ខ្ញុំកំពុងបំពេញភារកិច្ច តើខ្ញុំអាចកើតជំងឺបែបនេះបានយ៉ាងដូចម្ដេច? ជំងឺនេះមិនងាយព្យាបាលឡើយ...» ខ្ញុំមានអារម្មណ៍ដូចជាមានដុំថ្មកំពុងសង្កត់លើដើមទ្រូងរបស់ខ្ញុំ ហើយចិត្តរបស់ខ្ញុំពោរពេញដោយការឈឺចាប់ និងភាពទន់ខ្សោយ។ ខ្ញុំគិតអំពីរបៀបដែលខ្ញុំបានលះបង់គ្រួសារ និងអាជីពការងារ ស៊ូទ្រាំនឹងទុក្ខលំបាក និងលះបង់ខ្លួនឯងអស់រយៈពេលជាច្រើនឆ្នាំមកនេះ។ សូម្បីតែពេលដែលបក្សកុម្មុយនីស្តតាមចាប់ និងធ្វើទុក្ខបុកម្នេញ ក៏ខ្ញុំមិនបានក្បត់ព្រះជាម្ចាស់ដែរ។ ចុះហេតុអ្វីបានជាព្រះជាម្ចាស់មិនការពារខ្ញុំ? នៅក្នុងទុក្ខលំបាករបស់ខ្ញុំ ខ្ញុំបាននឹកឃើញទំនុកបរិសុទ្ធនៃព្រះបន្ទូលព្រះជាម្ចាស់មួយ៖ «នៅពេលជំងឺកើតមានដល់អ្នក នេះគឺជាសេចក្ដីស្រឡាញ់របស់ព្រះជាម្ចាស់ ហើយបំណងព្រះហឫទ័យដ៏ល្អរបស់ទ្រង់ ប្រាកដជាមានបង្កប់នៅក្នុងនោះ។ ទោះបីជាសាច់ឈាមរបស់អ្នកអាចនឹងរងការឈឺចាប់បន្តិចក៏ដោយ ក៏មិនត្រូវទទួលយកគំនិតនានាពីសាតាំងដែរ។ ចូរសរសើរតម្កើងព្រះជាម្ចាស់អំឡុងពេលមានជំងឺ ហើយរីករាយនឹងព្រះជាម្ចាស់នៅក្នុងការសរសើរតម្កើងរបស់អ្នក។ ចូរកុំបាក់ទឹកចិត្តនៅពេលមានជំងឺឡើយ ចូរបន្តស្វែងរកម្ដងហើយម្ដងទៀត និងចូរកុំបោះបង់ ហើយព្រះជាម្ចាស់នឹងស្រាយបំភ្លឺ និងបំភ្លឺដល់អ្នក» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ៦ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បាននាំមកនូវសេចក្ដីសុខសាន្តខ្លះៗដល់ចិត្តរបស់ខ្ញុំ។ មែនហើយ ថាតើជំងឺនេះនឹងកាន់តែធ្ងន់ធ្ងរ ឬយ៉ាងណា គឺស្ថិតនៅក្នុងព្រះហស្តរបស់ព្រះជាម្ចាស់ ហើយទោះបីជាខ្ញុំមិនយល់ពីបំណងព្រះហឫទ័យរបស់ព្រះជាម្ចាស់នៅខណៈពេលនេះក៏ដោយ ខ្ញុំមិនអាចត្អូញត្អែរដាក់ព្រះជាម្ចាស់បានទេ។ ខ្ញុំត្រូវស្វែងរកបំណងព្រះហឫទ័យទ្រង់ តស៊ូនៅក្នុងភារកិច្ចរបស់ខ្ញុំ និងប្រកាន់ខ្ជាប់នូវទីបន្ទាល់របស់ខ្ញុំ។ ពេលគិតដល់ចំណុចនេះ ខ្ញុំមានអារម្មណ៍ធូរស្រាលបន្តិច។

បន្តទៅមុខទៀត ដោយពិចារណាឃើញថា កិច្ចការវីដេអូរវល់ខ្លាំង អ្នកដឹកនាំបារម្ភថា រាងកាយរបស់ខ្ញុំប្រហែលជាមិនអាចទ្រាំទ្របាន ដូច្នេះ ពួកគេបានរៀបចំឲ្យបងប្រុស លី ឆឹង និងខ្ញុំ សហការគ្នាក្នុងការផ្សាយដំណឹងល្អ។ ខណៈពេលទទួលការព្យាបាល ខ្ញុំបានតស៊ូក្នុងការបំពេញភារកិច្ចរបស់ខ្ញុំ ហើយនៅពេលណាដែលយើងជួបការលំបាកក្នុងការងារ យើងតែងតែប្រកបគ្នា និងស្វែងរកសេចក្ដីពិតដែលពាក់ព័ន្ធ ដើម្បីដោះស្រាយបញ្ហាទាំងនោះ។ ទោះបីជាខ្ញុំបានស៊ូទ្រាំនឹងការលំបាកខាងរាងកាយខ្លះ និងបានបង់តម្លៃខ្លះក៏ដោយ ការឃើញមនុស្សកាន់តែច្រើនឡើងៗទទួលយកកិច្ចការនៅគ្រាចុងក្រោយរបស់ព្រះជាម្ចាស់ បានធ្វើឲ្យខ្ញុំសប្បាយចិត្តយ៉ាងខ្លាំង ហើយខ្ញុំគិតថា «ដរាបណាខ្ញុំតស៊ូក្នុងភារកិច្ច ហើយរងទុក្ខកាន់តែខ្លាំង និងបង់តម្លៃកាន់តែច្រើន ប្រហែលជាព្រះជាម្ចាស់នឹងការពារខ្ញុំ ហើយស្ថានភាពរបស់ខ្ញុំនឹងប្រសើរឡើង»។ ប៉ុន្តែ មួយរយៈក្រោយមក ខ្ញុំមានអារម្មណ៍ថា ស្ថានភាពរបស់ខ្ញុំកាន់តែធ្ងន់ធ្ងរទៅៗ។ ខ្ញុំមានអារម្មណ៍អស់កម្លាំងរាល់ថ្ងៃ ខ្សោយពេញរាងកាយ ហើយកាន់តែមិនឃ្លានអាហារ ដូច្នេះ ខ្ញុំក៏ទៅពិនិត្យម្ដងទៀត។ គ្រូពេទ្យបាននិយាយថា ជំងឺរលាកថ្លើមប្រភេទបេរបស់ខ្ញុំបានកាន់តែធ្ងន់ធ្ងរហើយ ហើយថា ខ្ញុំត្រូវចូលសម្រាកព្យាបាលនៅមន្ទីរពេទ្យជាបន្ទាន់ បើមិនដូច្នោះទេ វានឹងបន្តវិវឌ្ឍទៅមុខ ហើយពិបាកព្យាបាល។ ដោយសារតែខ្ញុំកំពុងត្រូវបានតាមចាប់ដោយបក្សកុម្មុយនីស្ត ការសម្រាកនៅមន្ទីរពេទ្យនឹងលាតត្រដាងអត្តសញ្ញាណរបស់ខ្ញុំ ហើយធ្វើឲ្យខ្ញុំមានគ្រោះថ្នាក់ ដូច្នេះ ខ្ញុំត្រូវពឹងផ្អែកលើថ្នាំ និងការចាក់សេរ៉ូម ប៉ុន្តែ ស្ថានភាពរបស់ខ្ញុំនៅតែមិនប្រសើរឡើងច្រើនឡើយ។ យូរៗទៅ ខ្ញុំប្រែជាខ្សោយយ៉ាងខ្លាំង ហើយខ្ញុំគិតថា «ជំងឺរលាកថ្លើមប្រភេទបេនេះ បានរើឡើងវិញជាច្រើនដងហើយ បើវាកាន់តែធ្ងន់ធ្ងរជាងនេះ ហើយក្លាយទៅជាក្រិនថ្លើម ឬមហារីកថ្លើម ជីវិតរបស់ខ្ញុំអាចនឹងមានគ្រោះថ្នាក់គ្រប់ពេល។ បើខ្ញុំត្រូវស្លាប់បែបនេះ តើខ្ញុំនៅតែអាចត្រូវបានសង្រ្គោះទៀតទេ? ប្រាកដណាស់ នេះមិនអាចជារបៀបដែលជីវិតនៃសេចក្ដីជំនឿលើព្រះជាម្ចាស់របស់ខ្ញុំបញ្ចប់នោះទេ?» នៅពេលគិតបែបនេះ ខ្ញុំមានអារម្មណ៍ទន់ខ្សោយ និងទន់ដៃទន់ជើង ហើយភាពងឿងឆ្ងល់ និងការត្អូញត្អែរបានផុសឡើងនៅក្នុងខ្លួនខ្ញុំក្នុងពេលតែមួយ៖ «តាំងពីខ្ញុំចាប់ផ្ដើមជឿលើព្រះជាម្ចាស់មក ខ្ញុំតែងតែមានចិត្តរំភើបនៅក្នុងភារកិច្ច និងក្នុងការផ្សាយដំណឹងល្អ។ ទោះបីជាមានខ្យល់ ឬភ្លៀង កម្ដៅថ្ងៃដែលឆេះខ្លាំង ឬភាពត្រជាក់ដែលចាក់ស្បែកក្ដី ហើយមិនថារងការតាមចាប់ និងធ្វើទុក្ខបុកម្នេញពីសំណាក់បក្សកុម្មុយនីស្ត និងមិនអាចត្រឡប់ទៅផ្ទះវិញបានក៏ដោយ ខ្ញុំមិនដែលបង្អែបង្អង់ភារកិច្ចរបស់ខ្ញុំឡើយ។ សូម្បីតែក្នុងអំឡុងពេលមានជំងឺប៉ុន្មានឆ្នាំនេះ ខ្ញុំបានតស៊ូក្នុងភារកិច្ចរបស់ខ្ញុំរហូត មិនដែលបោះបង់ចោលឡើយ ហើយទោះបីជាខ្ញុំមិនបាន សាងគុណបំណាច់ ក៏ដោយ ក៏ខ្ញុំបានរងទុក្ខ និងខិតខំធ្វើការដែរ។ ហេតុអ្វីបានជាជំងឺរបស់ខ្ញុំមិនត្រឹមតែមិនប្រសើរឡើងទេ តែបែរជាកាន់តែធ្ងន់ធ្ងរទៅវិញ?» ខ្ញុំបានឃើញបងប្អូនប្រុសស្រីមានសុខភាពល្អ និងសកម្មក្នុងការបំពេញភារកិច្ចរបស់ពួកគេ ចំណែកឯខ្ញុំវិញ បែរជាកើតជំងឺធ្ងន់ធ្ងរទៅវិញ។ ខ្ញុំកាន់តែគិត ខ្ញុំកាន់តែមានអារម្មណ៍តូចចិត្ត។ ខ្ញុំបានត្រឡប់ទៅផ្ទះទទួលភ្ញៀវវិញ ទាំងខំទប់ទឹកភ្នែក។ ខ្ញុំមានអារម្មណ៍ឈឺចាប់ និងអវិជ្ជមានយ៉ាងខ្លាំង ដោយគ្មានកម្លាំងចិត្តក្នុងការបំពេញភារកិច្ចឡើយ។ នៅពេលនោះ បងប្រុស លី ឆឹង បានរំលឹកខ្ញុំថា «នៅពេលប្រឈមមុខនឹងជំងឺ យើងគួរតែស្វែងរកបំណងព្រះហឫទ័យរបស់ព្រះជាម្ចាស់ ហើយមិនត្រូវយល់ច្រឡំ ឬត្អូញត្អែរដាក់ទ្រង់ឡើយ» ពាក្យរបស់បងប្រុស លី ឆឹង បានជួយឲ្យខ្ញុំស្ងប់ចិត្ត។ អ្វីៗដែលកើតឡើង គឺសុទ្ធតែត្រូវបានព្រះជាម្ចាស់អនុញ្ញាត ហើយខ្ញុំត្រូវតែចាប់ផ្ដើមដោយការចុះចូល ដើម្បីស្វែងរកសេចក្ដីពិត និងឆ្លុះបញ្ចាំងពីខ្លួនឯង។ ដូច្នេះ ខ្ញុំបានអធិស្ឋានទៅកាន់ព្រះជាម្ចាស់ និងស្វែងរក ដោយសង្ឃឹមថា ទ្រង់នឹងដឹកនាំខ្ញុំឲ្យយល់ពីបំណងព្រះហឫទ័យរបស់ទ្រង់។

ក្រោយមក ខ្ញុំបានអានព្រះបន្ទូលរបស់ព្រះជាម្ចាស់មួយចំនួន៖ «មនុស្សខ្លះគិតថា ការជឿលើព្រះជាម្ចាស់ គឺត្រូវតែមានសេចក្ដីសុខសាន្ត និងសេចក្ដីអំណរ ហើយថាប្រសិនបើពួកគេជួបប្រទះនឹងស្ថានការណ៍អ្វីមួយ ពួកគេគ្រាន់តែអធិស្ឋានទៅកាន់ព្រះជាម្ចាស់ នោះព្រះជាម្ចាស់នឹងផ្ទៀងព្រះកាណ៌សណ្ដាប់ ប្រទានព្រះគុណ និងព្រះពរដល់ពួកគេ ហើយធ្វើឱ្យអ្វីៗគ្រប់យ៉ាងប្រព្រឹត្តទៅដោយសុខសាន្ត និងរលូនសម្រាប់ពួកគេ។ គោលបំណងរបស់ពួកគេក្នុងការជឿលើព្រះជាម្ចាស់ គឺដើម្បីស្វែងរកព្រះគុណ ទទួលបានព្រះពរ និងសោយសុខនឹងសេចក្ដីសុខសាន្ត និងសេចក្ដីសប្បាយរីករាយ។ ដោយសារតែទស្សនៈទាំងនេះហើយ ទើបពួកគេលះបង់គ្រួសារ ឬឈប់ធ្វើការ ដើម្បីលះបង់ខ្លួនដើម្បីព្រះជាម្ចាស់ ហើយអាចស៊ូទ្រាំនឹងការលំបាក និងបង់ថ្លៃបាន។ ពួកគេជឿថា ឱ្យតែពួកគេលះបង់របស់ផ្សេងៗ លះបង់ខ្លួនដើម្បីព្រះជាម្ចាស់ ស៊ូទ្រាំនឹងការលំបាក និងខិតខំធ្វើការ ដោយបង្ហាញអាកប្បកិរិយាល្អពិសេស នោះពួកគេនឹងទទួលបានព្រះពរ និងការពេញព្រះទ័យពីព្រះជាម្ចាស់ ហើយមិនថាពួកគេជួបប្រទះការលំបាកអ្វីនោះទេ ឱ្យតែពួកគេអធិស្ឋានទៅកាន់ព្រះជាម្ចាស់ ទ្រង់នឹងដោះស្រាយបញ្ហាទាំងនោះ ហើយបើកផ្លូវសម្រាប់ពួកគេនៅក្នុងគ្រប់កិច្ចការ។ នេះគឺជាទស្សនៈដែលមនុស្សភាគច្រើនដែលជឿលើព្រះជាម្ចាស់ប្រកាន់ខ្ជាប់។ មនុស្សមានអារម្មណ៍ថា ទស្សនៈនេះគឺសមហេតុផល និងត្រឹមត្រូវ។ ការដែលមនុស្សជាច្រើនអាចរក្សាសេចក្ដីជំនឿរបស់ខ្លួនលើព្រះជាម្ចាស់បានរាប់ឆ្នាំ ដោយមិនបោះបង់សេចក្ដីជំនឿចោល គឺទាក់ទងដោយផ្ទាល់ទៅនឹងទស្សនៈមួយនេះ។ ពួកគេគិតថា៖ 'ខ្ញុំបានលះបង់យ៉ាងច្រើនដើម្បីព្រះជាម្ចាស់ អាកប្បកិរិយារបស់ខ្ញុំល្អណាស់ ហើយខ្ញុំមិនបានធ្វើអំពើអាក្រក់ណាមួយឡើយ ព្រះជាម្ចាស់ប្រាកដជាប្រទានពរដល់ខ្ញុំមិនខាន។ ដោយសារតែខ្ញុំបានរងទុក្ខយ៉ាងខ្លាំង និងបានបង់ថ្លៃយ៉ាងធំសម្រាប់កិច្ចការនីមួយៗ ដោយធ្វើគ្រប់យ៉ាងស្របតាមព្រះបន្ទូល និងសេចក្ដីតម្រូវរបស់ព្រះជាម្ចាស់ ដោយមិនបានធ្វើខុសអ្វីសោះ នោះព្រះជាម្ចាស់គួរតែប្រទានពរដល់ខ្ញុំ។ ទ្រង់គួរតែធានាថា អ្វីៗគ្រប់យ៉ាងប្រព្រឹត្តទៅដោយរលូនសម្រាប់ខ្ញុំ ហើយថាខ្ញុំតែងតែមានសេចក្ដីសុខសាន្ត និងសេចក្ដីអំណរនៅក្នុងចិត្ត ហើយរីករាយនឹងព្រះវត្តមានរបស់ព្រះជាម្ចាស់'។ តើនេះមិនមែនជាសញ្ញាណ និងការស្រមើស្រមៃរបស់មនុស្សទេឬអី? ពីទស្សនៈរបស់មនុស្ស មនុស្សសោយសុខនឹងព្រះគុណរបស់ព្រះជាម្ចាស់ និងទទួលបានផលប្រយោជន៍ ដូច្នេះវាសមហេតុផលណាស់ដែលត្រូវរងទុក្ខបន្តិចបន្តួចសម្រាប់រឿងនេះ ហើយវាពិតជាស័ក្តិសមក្នុងការយកការរងទុក្ខនេះទៅដោះដូរនឹងព្រះពររបស់ព្រះជាម្ចាស់។ នេះគឺជាផ្នត់គំនិតនៃការដោះដូរជាមួយព្រះជាម្ចាស់។ ក៏ប៉ុន្តែ ពីទស្សនៈនៃសេចក្ដីពិត និងពីទស្សនៈរបស់ព្រះជាម្ចាស់វិញ រឿងនេះមិនស្របតាមគោលការណ៍នៃកិច្ចការរបស់ព្រះជាម្ចាស់ ឬស្តង់ដារដែលព្រះជាម្ចាស់តម្រូវពីមនុស្សទាល់តែសោះ។ វាគ្រាន់តែជាគំនិតបែបប៉ងប្រាថ្នាទាំងស្រុង ជាសញ្ញាណ និងការស្រមើស្រមៃរបស់មនុស្សសុទ្ធសាធអំពីការជឿលើព្រះជាម្ចាស់ប៉ុណ្ណោះ។ មិនថាវាពាក់ព័ន្ធនឹងការដោះដូរគ្នា ឬការទាមទារអ្វីមួយពីព្រះជាម្ចាស់ ឬមានសញ្ញាណ និងការស្រមើស្រមៃរបស់មនុស្សនោះទេ ទោះជាយ៉ាងណាក៏ដោយ គ្មានអ្វីដែលស្របតាមសេចក្ដីតម្រូវរបស់ព្រះជាម្ចាស់ឡើយ ហើយក៏មិនបំពេញតាមគោលការណ៍ និងស្តង់ដាររបស់ព្រះជាម្ចាស់សម្រាប់ការប្រទានពរដល់មនុស្សដែរ។ ជាពិសេស គំនិត និងទស្សនៈនៃការដោះដូរគ្នានេះ ប្រមាថដល់និស្ស័យរបស់ព្រះជាម្ចាស់ ប៉ុន្តែមនុស្សមិនបានដឹងខ្លួនឡើយ។ នៅពេលអ្វីដែលព្រះជាម្ចាស់ធ្វើ មិនស្របតាមសញ្ញាណរបស់មនុស្ស ពួកគេឆាប់មានការត្អូញត្អែរ និងការយល់ច្រឡំចំពោះទ្រង់នៅក្នុងចិត្តណាស់។ ពួកគេថែមទាំងមានអារម្មណ៍ថាខ្លួនរងភាពអយុត្តិធម៌ ហើយបន្ទាប់មកក៏ចាប់ផ្ដើមតវ៉ាជាមួយព្រះជាម្ចាស់ ហើយពួកគេថែមទាំងអាចវិនិច្ឆ័យ និងថ្កោលទោសទ្រង់ទៀតផង។ ... នៅពេលដែលព្រះជាម្ចាស់រៀបចំបរិយាកាសមួយសម្រាប់មនុស្ស ដែលផ្ទុយទាំងស្រុងនឹងសញ្ញាណ និងការស្រមើស្រមៃរបស់ពួកគេ ពួកគេបង្កើតបានជាសញ្ញាណ ការវិនិច្ឆ័យ និងការថ្កោលទោសប្រឆាំងនឹងព្រះជាម្ចាស់នៅក្នុងចិត្ត ហើយថែមទាំងអាចបដិសេធទ្រង់ទៀតផង។ តើព្រះជាម្ចាស់អាចបំពេញតម្រូវការរបស់ពួកគេនៅពេលនោះបានដែរឬទេ? ប្រាកដជាមិនបានឡើយ។ ព្រះជាម្ចាស់នឹងមិនផ្លាស់ប្ដូររបៀបនៃការធ្វើការ និងបំណងព្រះហឫទ័យរបស់ទ្រង់ ស្របតាមសញ្ញាណរបស់មនុស្សឡើយ។ ចុះតើនរណាទៅដែលត្រូវផ្លាស់ប្ដូរនោះ? គឺមនុស្សហ្នឹងឯង។ មនុស្សត្រូវតែលះបង់សញ្ញាណរបស់ខ្លួនចោល ព្រមទាំងទទួលយក ចុះចូល និងដកពិសោធបរិយាកាសដែលព្រះជាម្ចាស់បានរៀបចំ ហើយស្វែងរកសេចក្ដីពិតដើម្បីដោះស្រាយសញ្ញាណរបស់ខ្លួន ជំនួសឱ្យការយកសញ្ញាណរបស់ខ្លួនទៅវាស់វែងអ្វីដែលព្រះជាម្ចាស់ធ្វើ ដើម្បីមើលថាតើវាត្រឹមត្រូវឬអត់នោះ។ នៅពេលដែលមនុស្សទទូចប្រកាន់ខ្ជាប់នូវសញ្ញាណរបស់ខ្លួន ពួកគេបង្កើតបានជាការទាស់ទទឹងនឹងព្រះជាម្ចាស់ រឿងនេះកើតឡើងដោយឯកឯង។ តើឫសគល់នៃការទាស់ទទឹងស្ថិតនៅត្រង់ណា? វាស្ថិតនៅត្រង់ថា អ្វីដែលមនុស្សមាននៅក្នុងចិត្តជាធម្មតា គឺជាសញ្ញាណ និងការស្រមើស្រមៃរបស់ពួកគេយ៉ាងពិតប្រាកដ មិនមែនជាសេចក្ដីពិតឡើយ។ ហេតុនេះ នៅពេលប្រឈមមុខនឹងកិច្ចការរបស់ព្រះជាម្ចាស់ដែលមិនស្របតាមសញ្ញាណរបស់មនុស្ស មនុស្សអាចប្រឆាំងនឹងព្រះជាម្ចាស់ និងធ្វើការវិនិច្ឆ័យទាស់នឹងទ្រង់» («ទំនួលខុសត្រូវរបស់អ្នកដឹកនាំ និងអ្នកធ្វើការ (១៦)» នៃសៀវភៅ «ព្រះបន្ទូល» ភាគ៥ ទំនួលខុសត្រូវរបស់អ្នកដឹកនាំ និងអ្នកធ្វើការ)។ «ចំពោះពួកគេ គ្មានគោលដៅណាមួយនៃការជឿលើព្រះជាម្ចាស់ដែលត្រឹមត្រូវជាងការទទួលបានព្រះពរឡើយ នេះហើយគឺជាតម្លៃពិតនៃសេចក្ដីជំនឿរបស់ពួកគេ។ ប្រសិនបើកិច្ចការផ្សេងទៀត គ្មានចំណេញអ្វីសោះដល់គោលបំណងមួយនេះ ទោះជាអ្វីក៏ដោយ ក៏ពួកគេនៅតែមិនរំជួលចិត្តនឹងវាឡើយ។ នេះគឺជាករណីសម្រាប់មនុស្សភាគច្រើនដែលជឿលើព្រះជាម្ចាស់នាពេលសព្វថ្ងៃនេះ។ គោលបំណង និងក្ដីប្រាថ្នារបស់គេ ហាក់បីដូចជាស័ក្តិសមណាស់ ដ្បិតនៅពេលដែលពួកគេជឿលើព្រះជាម្ចាស់ ពួកគេលះបង់ខ្លួនដើម្បីព្រះជាម្ចាស់ ពួកគេដាក់ចិត្តកាយថ្វាយដល់ព្រះជាម្ចាស់ និងបំពេញភារកិច្ចរបស់គេទៀតផង។ ពួកគេបោះបង់យុវភាពរបស់ខ្លួន បោះបង់គ្រួសារ និងការងាររបស់ពួកគេ ថែមទាំងចំណាយពេលជាច្រើនឆ្នាំនៅឆ្ងាយពីគ្រួសារ រត់ចុះរត់ឡើង។ ដើម្បីគោលបំណងចុងក្រោយរបស់ខ្លួន ពួកគេផ្លាស់ប្ដូរចំណង់ចំណូលចិត្តផ្ទាល់ខ្លួនរបស់ពួកគេ ផ្លាស់ប្ដូរទស្សនចំពោះជីវិតរបស់ពួកគេ ហើយថែមទាំងផ្លាស់ប្ដូរទិសដៅដែលគេដេញតាម ប៉ុន្តែពួកគេមិនអាចផ្លាស់ប្ដូរគោលបំណងនៃជំនឿរបស់គេលើព្រះជាម្ចាស់បានឡើយ។ ... ក្រៅពីអត្ថប្រយោជន៍ដែលមានការពាក់ព័ន្ធយ៉ាងជិតស្និទ្ធជាមួយនឹងពួកគេ តើអាចមានហេតុផលអ្វីខ្លះទៀត ដែលធ្វើឱ្យមនុស្សដែលមិនដែលយល់ពីព្រះជាម្ចាស់ សុខចិត្តលះបង់យ៉ាងធំធេងបែបនេះដើម្បីទ្រង់? ត្រង់នេះ យើងរកឃើញបញ្ហាមួយដែលមិនត្រូវបានមនុស្សរកឃើញពីមុនមកសោះគឺ៖ សម្ពន្ធភាពរបស់មនុស្សជាមួយនឹងព្រះជាម្ចាស់ គឺគ្រាន់តែជាសម្ពន្ធភាពដើម្បីប្រយោជន៍ខ្លួនឯងសុទ្ធសាធ។ សម្ពន្ធភាពនេះ គឺជាសម្ពន្ធភាពរវាងអ្នកទទួលព្រះពរនិងអ្នកប្រទានព្រះពរ។ និយាយឱ្យចំទៅ គឺជាសម្ពន្ធភាពរវាងកូនឈ្នួលម្នាក់និងថៅកែម្នាក់ដែរ។ កូនឈ្នួលប្រឹងប្រែងធ្វើការគ្រាន់តែដើម្បីទទួលរង្វាន់ដែលថៅកែផ្ដល់ឱ្យប៉ុណ្ណោះ។ នៅក្នុងសម្ពន្ធភាពដែលផ្អែកលើផលប្រយោជន៍ផ្ទាល់ខ្លួនប្រភេទនេះ គឺមិនមាននូវមនោសញ្ចេតនាដូចញាតិសន្ដានទេ មានតែការជួញដូរ។ ការស្រឡាញ់ និងការទទួលនូវការស្រឡាញ់ គឺគ្មានទេ មានតែការឱ្យទាន និងសេចក្ដីករុណា។ គ្មានការយោគយល់ មានតែការខំទប់កំហឹងទាំងគ្មានជម្រើស និងការបោកប្រាស់តែប៉ុណ្ណោះ។ ភាពស្និទ្ធស្នាលក៏គ្មាន គឺមានតែគម្លាតជ្រៅដែលមិនអាចឆ្លងកាត់បាន» («ឧបសម្ព័ន្ធ ៣៖ មានតែក្នុងការគ្រប់គ្រងរបស់ព្រះជាម្ចាស់ទេ ទើបមនុស្សអាចត្រូវបានសង្គ្រោះ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលជំនុំជម្រះរបស់ព្រះជាម្ចាស់បានលាតត្រដាងយ៉ាងលម្អិតពីចេតនា និងទស្សនៈខុសឆ្គងដែលនៅពីក្រោយសេចក្ដីជំនឿរបស់ខ្ញុំលើទ្រង់ ដែលធ្វើឲ្យខ្ញុំមានអារម្មណ៍អាម៉ាស់ និងខ្មាសអៀន។ ខ្ញុំតែងតែជឿថា ដោយការបង់តម្លៃកាន់តែច្រើន និងលះបង់ខ្លួនឯងកាន់តែច្រើន នោះខ្ញុំនឹងអាចទទួលបានការការពារ និងព្រះពររបស់ព្រះជាម្ចាស់ ហើយសេចក្ដីសង្ឃឹមនៃសេចក្ដីសង្រ្គោះរបស់ខ្ញុំនឹងកាន់តែធំ។ នៅពេលដែលខ្ញុំត្រូវបានគេរកឃើញថាមានជំងឺរលាកថ្លើមប្រភេទបេភ្លាមៗ ខ្ញុំបានចាប់ផ្ដើមមានការត្អូញត្អែរអំពីព្រះជាម្ចាស់នៅក្នុងចិត្ត ដោយគិតថា ខ្ញុំបានរងទុក្ខ និងលះបង់ខ្លួនឯងដើម្បីទ្រង់អស់រយៈពេលជាច្រើនឆ្នាំមកនេះ ហើយថា ព្រះជាម្ចាស់មិនគួរបានអនុញ្ញាតឲ្យខ្ញុំកើតជំងឺធ្ងន់ធ្ងរបែបនេះឡើយ។ ទោះបីជាចុងក្រោយ ខ្ញុំបានចុះចូលក៏ដោយ ក៏ខ្ញុំនៅតែគិតថា ដរាបណាខ្ញុំតស៊ូក្នុងភារកិច្ច ហើយស៊ូទ្រាំនឹងការរងទុក្ខកាន់តែច្រើន និងបង់តម្លៃកាន់តែច្រើន ប្រហែលជាព្រះជាម្ចាស់នឹងការពារខ្ញុំ ហើយស្ថានភាពរបស់ខ្ញុំនឹងប្រសើរឡើង។ ប៉ុន្តែ នៅពេលដែលស្ថានភាពរបស់ខ្ញុំកាន់តែធ្ងន់ធ្ងរ ហើយខ្ញុំថែមទាំងប្រឈមមុខនឹងលទ្ធភាពកើតជំងឺមហារីក និងសេចក្ដីស្លាប់ផងនោះ ខ្ញុំបានគិតថា បំណងប្រាថ្នាចង់បានព្រះពររបស់ខ្ញុំត្រូវបានខ្ទេចខ្ទាំហើយ។ ដូច្នេះ ខ្ញុំបានក្លាយជាអវិជ្ជមាន និងមានការយល់ច្រឡំ ដោយជជែកតវ៉ាជាមួយព្រះជាម្ចាស់នៅក្នុងចិត្ត ដោយជឿថា ទោះបីជាខ្ញុំគ្មានគុណបំណាច់ក៏ដោយ ក៏ខ្ញុំបានរងទុក្ខ និងខិតខំដែរ ហើយថា ព្រះជាម្ចាស់មិនគួរប្រព្រឹត្តដាក់ខ្ញុំបែបនេះឡើយ ខ្ញុំថែមទាំងបានត្អូញត្អែរដាក់ព្រះជាម្ចាស់ដែលមិនបានការពារខ្ញុំទៀតផង។ នៅក្នុងការបើកសម្ដែងនៃការពិត ខ្ញុំបានឃើញថា ការខិតខំប្រឹងប្រែង និងការលះបង់របស់ខ្ញុំ ត្រូវបានជំរុញដោយបំណងដ៏គួរឲ្យស្អប់ខ្ពើមមួយ ត្រង់ថា ខ្ញុំចង់យកការខិតខំធ្វើការ ការលះបង់ និងការចំណាយកម្លាំងកាយចិត្តរបស់ខ្ញុំ ធ្វើជាដើមទុនដើម្បីដោះដូរយកអនាគត និងទិសដៅដ៏ល្អ ដែលជាការធ្វើការដោះដូរជាមួយព្រះជាម្ចាស់។ គ្រាន់តែខ្ញុំខកខានមិនទទួលបានព្រះពរភ្លាម ខ្ញុំក៏យល់ច្រឡំ និងត្អូញត្អែរដាក់ព្រះជាម្ចាស់ អ្វីដែលខ្ញុំកំពុងបញ្ចេញមក គឺសុទ្ធតែជានិស្ស័យសាតាំងរបស់ខ្ញុំ។ ព្រះជាម្ចាស់គឺជាព្រះអាទិករ ហើយមិនថាព្រះជាម្ចាស់ចាត់ចែង និងរៀបចំយ៉ាងណាទេ ខ្ញុំគ្មានហេតុផលអ្វីត្រូវទាមទារពីទ្រង់ឡើយ ហើយខ្ញុំគួរតែចុះចូលចំពោះការរៀបចំរបស់ទ្រង់។ ប៉ុន្តែ ខ្ញុំចេះតែចង់ឲ្យព្រះជាម្ចាស់ធ្វើតាមសញ្ញាណរបស់ខ្ញុំជានិច្ច ហើយនៅពេលដែលអ្វីៗមិនស្របតាមសញ្ញាណរបស់ខ្ញុំ ខ្ញុំក៏ជជែកតវ៉ាជាមួយទ្រង់។ ខ្ញុំបានរីករាយដោយឥតគិតថ្លៃនឹងការស្រោចស្រព និងការផ្គត់ផ្គង់យ៉ាងច្រើនពីព្រះបន្ទូលរបស់ព្រះជាម្ចាស់ ប៉ុន្តែខ្ញុំមិនបានតបស្នងក្ដីស្រឡាញ់របស់ព្រះជាម្ចាស់វិញទេ ផ្ទុយទៅវិញ ខ្ញុំថែមទាំងយល់ច្រឡំ និងត្អូញត្អែរដាក់ទ្រង់ទៀតផង។ តើខ្ញុំអាចរាប់ថាជាអ្នកដែលជឿលើព្រះជាម្ចាស់យ៉ាងពិតប្រាកដបានយ៉ាងដូចម្ដេច?

ក្រោយមក ខ្ញុំបានអានអត្ថបទនៃព្រះបន្ទូលរបស់ព្រះជាម្ចាស់មួយវគ្គទៀត ហើយខ្ញុំទទួលបានការយល់ដឹងខ្លះៗអំពីឫសគល់នៃការដោះដូររបស់ខ្ញុំជាមួយព្រះជាម្ចាស់។ ព្រះដ៏មានគ្រប់ព្រះចេស្ដាមានបន្ទូលថា៖ «មនុស្សពុករលួយទាំងអស់សុទ្ធតែរស់នៅសម្រាប់តែខ្លួនឯង។ 'មនុស្សគ្រប់គ្នារត់យករួចខ្លួន ហើយអារក្សចាប់យកអ្នកដែលនៅក្រោយគេបង្អស់' នេះសរុបសេចក្ដីពីធម្មជាតិរបស់មនុស្ស។ មនុស្សទាំងអស់ជឿលើព្រះជាម្ចាស់ដើម្បីតែប្រយោជន៍ផ្ទាល់ខ្លួន ពួកគេលះបង់អ្វីៗ និងលះបង់ខ្លួនដើម្បីតែទទួលបានព្រះពរ ហើយការរងទុក្ខដែលពួកគេស៊ូទ្រាំ និងការលះបង់ក្នុងការបំពេញភារកិច្ចរបស់ពួកគេ ក៏ដើម្បីតែទទួលបានរង្វាន់ដែរ។ សរុបមក អ្វីៗទាំងអស់គឺដើម្បីគោលបំណងនៃការទទួលបានព្រះពរ ទទួលបានរង្វាន់ និងការចូលទៅក្នុងនគរស្ថានសួគ៌។ នៅក្នុងលោកីយ៍ មនុស្សធ្វើការដើម្បីផលប្រយោជន៍ផ្ទាល់ខ្លួន ហើយនៅក្នុងដំណាក់របស់ព្រះជាម្ចាស់ ពួកគេបំពេញភារកិច្ចដើម្បីទទួលបានព្រះពរ។ ដើម្បីតែការទទួលបានព្រះពរ មនុស្សលះបង់អ្វីៗទាំងអស់ ហើយអាចស៊ូទ្រាំនឹងការរងទុក្ខជាច្រើន។ ទាំងអស់នេះគឺជាភស្តុតាងដ៏ច្បាស់លាស់បំផុតដែលបញ្ជាក់ថា មនុស្សមានធម្មជាតិបែបសាតាំង» («ផ្នែកទី៣» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ តាមរយៈការលាតត្រដាងនៃព្រះបន្ទូលរបស់ព្រះជាម្ចាស់ ខ្ញុំបានយល់ថា ដោយសារតែទស្សនៈសាតាំងដែលថា «មនុស្សគ្រប់គ្នារត់យករួចខ្លួន ហើយអារក្សចាប់យកអ្នកដែលនៅក្រោយគេបង្អស់» និង «គ្មានរង្វាន់ណាបានមកដោយមិនខិតខំប្រឹងប្រែងឡើយ» បានចាក់ឫសនៅក្នុងចិត្តខ្ញុំ និងបានក្លាយជាមូលដ្ឋានគ្រឹះនៃការរស់នៅរបស់ខ្ញុំ ទើបអ្វីៗគ្រប់យ៉ាងដែលខ្ញុំបានធ្វើ គឺដើម្បីប្រយោជន៍ផ្ទាល់ខ្លួន។ ហើយសូម្បីតែការលះបង់ និងការចំណាយកម្លាំងកាយចិត្តរបស់ខ្ញុំ ក៏ដើម្បីទទួលបានព្រះពរ និងត្រូវបានការពារពីសេចក្ដីស្លាប់នៅពេលមានគ្រោះមហន្តរាយដែរ។ ក្នុងរយៈពេលនៃការបំពេញភារកិច្ចប៉ុន្មានឆ្នាំនេះ មិនថាខ្ញុំស៊ូទ្រាំនឹងការលំបាកផ្លូវកាយកម្រិតណា ឬត្រូវបង់ថ្លៃអ្វីទេ ដរាបណាខ្ញុំជឿថា វាផ្ដល់ផលប្រយោជន៍ដល់ខ្ញុំទាក់ទងនឹងព្រះពរ និងសេចក្ដីសង្រ្គោះ នោះខ្ញុំនឹងស្ម័គ្រចិត្តស៊ូទ្រាំនឹងការរងទុក្ខគ្រប់បែបយ៉ាង។ ប៉ុន្តែ នៅពេលដែលជំងឺរបស់ខ្ញុំកាន់តែធ្ងន់ធ្ងរ ហើយបំណងប្រាថ្នាចង់បានព្រះពរត្រូវបានខ្ទេចខ្ទាំ ខ្ញុំបានបាត់បង់កម្លាំងចិត្តក្នុងការបំពេញភារកិច្ច ហើយថែមទាំងបានជជែកតវ៉ា និងត្អូញត្អែរដាក់ព្រះជាម្ចាស់នៅក្នុងចិត្តទៀតផង។ នៅក្នុងគ្រប់យ៉ាងដែលខ្ញុំបានធ្វើ ខ្ញុំបានដាក់ប្រយោជន៍ផ្ទាល់ខ្លួនជាធំ ដោយចាត់ទុកភារកិច្ចរបស់ខ្ញុំជាវត្ថុសម្រាប់តថ្លៃ ដើម្បីដោះដូរយករង្វាន់ និងព្រះពរ ដោយថែមទាំងគិតថា នេះគឺជារឿងត្រឹមត្រូវទាំងស្រុងទៀតផង។ ដោយរស់នៅតាមភាពពិសពុលរបស់សាតាំងទាំងនេះ ខ្ញុំបានបាត់បង់មនសិការ និងវិចារណញ្ញាណ ហើយបានត្អូញត្អែរ និងបះបោរប្រឆាំងនឹងព្រះជាម្ចាស់។ បើខ្ញុំមិនប្រែចិត្តទេ មិនយូរមិនឆាប់ ខ្ញុំនឹងត្រូវបានព្រះជាម្ចាស់ស្អប់ខ្ពើម និងបដិសេធ ហើយជម្រុះចោលមិនខាន។ គំនិតនេះបានធ្វើឲ្យខ្ញុំទាំងភ័យខ្លាច និងសោកស្ដាយ។ មនុស្សដែលអាត្មានិយម និងគួរឱ្យស្អប់ខ្ពើមដូចជាខ្ញុំ ដែលមាននិស្ស័យមិនផ្លាស់ប្ដូរ នៅតែមាន សេចក្ដីសង្ឃឹមដ៏ស្រមើស្រមៃ ចង់បានព្រះពរ។ ពិតជាគ្មានភាពខ្មាសអៀនមែន! និស្ស័យរបស់ព្រះជាម្ចាស់គឺសុចរិត និងបរិសុទ្ធ។ មិនថាមនុស្សម្នាក់ធ្វើការច្រើនប៉ុនណា ឬរងទុក្ខលំបាកខ្លាំងប៉ុនណា ឬបង់តម្លៃច្រើនកម្រិតណាទេ ប្រសិនបើគ្មានការផ្លាស់ប្ដូរនិស្ស័យទេ នោះវាសុទ្ធតែឥតប្រយោជន៍។ ព្រះជាម្ចាស់នឹងមិនលើកលែង ហើយនាំយើងចូលទៅក្នុងនគររបស់ទ្រង់ ដោយសារតែយើងបានរងទុក្ខលំបាកច្រើននោះឡើយ។ ព្រះជាម្ចាស់មានបន្ទូលថា៖ «អ្នកត្រូវដឹងថា ខ្ញុំចង់បានមនុស្សប្រភេទណា។ អស់អ្នកដែលស្មោកគ្រោក មិនត្រូវបានអនុញ្ញាតឱ្យចូលទៅក្នុងនគរព្រះឡើយ អស់អ្នកដែលស្មោកគ្រោក មិនត្រូវបានអនុញ្ញាតឱ្យធ្វើឱ្យសៅហ្មងទឹកដីដែលបរិសុទ្ធឡើយ។ បើទោះបីជាអ្នកអាចបានធ្វើកិច្ចការយ៉ាងច្រើនក្ដី និងបានធ្វើការជាច្រើនឆ្នាំមកហើយក្ដី ក៏នៅទីបញ្ចប់ ប្រសិនបើអ្នកនៅតែស្មោកគ្រោកគួរឱ្យស្អប់ខ្ពើម នោះវានឹងមិនអាចអត់ឱនបានឡើយចំពោះច្បាប់របស់ស្ថានសួគ៌ ដែលអ្នកចង់ចូលទៅក្នុងនគររបស់ខ្ញុំនោះ! ចាប់តាំងពីការបង្កើតឡើងនៃពិភពលោករហូតមកដល់សព្វថ្ងៃនេះ ខ្ញុំមិនដែលអនុញ្ញាតឱ្យអស់អ្នកណាដែលអែបអបខ្ញុំបានចូលទៅក្នុងនគររបស់ខ្ញុំដោយងាយបែបនេះឡើយ។ នេះគឺជាច្បាប់របស់ស្ថានសួគ៌ ហើយគ្មាននរណាម្នាក់អាចបំពានបានឡើយ! អ្នកត្រូវតែដេញតាមជីវិត។ សព្វថ្ងៃនេះ អស់អ្នកដែលនឹងត្រូវបានប្រោសឱ្យគ្រប់លក្ខណ៍ គឺជាមនុស្សដូចគ្នានឹងពេត្រុសដែរ៖ ពួកគេគឺជាអ្នកដែលដេញតាមការផ្លាស់ប្ដូរនិស្ស័យផ្ទាល់ខ្លួនរបស់ពួកគេ និងជាអ្នកដែលសុខចិត្តធ្វើបន្ទាល់ថ្វាយព្រះជាម្ចាស់ និងបំពេញភារកិច្ចរបស់ពួកគេក្នុងនាមជាភាវៈដែលព្រះបានបង្កើត។ មានតែមនុស្សបែបនេះទេដែលនឹងត្រូវប្រោសឱ្យបានគ្រប់លក្ខណ៍។ ប្រសិនបើអ្នកគ្រាន់តែព្យាយាមដើម្បីទទួលបានរង្វាន់ និងមិនដេញតាមការផ្លាស់ប្ដូរនិស្ស័យជីវិតផ្ទាល់ខ្លួនរបស់អ្នក នោះកិច្ចខិតខំប្រឹងប្រែងទាំងអស់របស់អ្នក នឹងក្លាយជាអសារឥតការ។ នេះគឺជាសេចក្ដីពិតដែលមិនអាចកែប្រែបានឡើយ!» («ជោគជ័យ ឬបរាជ័យ អាស្រ័យលើផ្លូវដែលមនុស្សដើរ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះជាម្ចាស់មិនវាស់វែងមនុស្ស ដោយផ្អែកលើការលះបង់ ឬការរងទុក្ខដែលមើលឃើញនៅខាងក្រៅឡើយ ប៉ុន្តែ ដោយផ្អែកលើផ្លូវដែលពួកគេដើរ ថាតើពួកគេទទួលបានសេចក្ដីពិត ឬអត់ ហើយថាតើនិស្ស័យពុករលួយរបស់ពួកគេបានផ្លាស់ប្ដូរដែរឬទេ។ ទោះបីជាខ្ញុំបានជឿលើព្រះជាម្ចាស់អស់រយៈពេលជាច្រើនឆ្នាំក៏ដោយ ក៏ខ្ញុំបានផ្ដោតតែលើការខិតខំ និងការធ្វើការប៉ុណ្ណោះ ហើយមិនបានដេញតាមសេចក្ដីពិតឡើយ និស្ស័យពុករលួយរបស់ខ្ញុំមិនបានផ្លាស់ប្ដូរទេ ហើយខ្ញុំនៅតែព្យាយាមតថ្លៃជាមួយព្រះជាម្ចាស់ ដើម្បីទទួលបានព្រះពរ។ តើមនុស្សដែលអាត្មានិយម និងគួរឱ្យស្អប់ខ្ពើមដូចជាខ្ញុំ អាចស័ក្ដិសមនឹងទទួលបានសេចក្ដីសង្រ្គោះដោយរបៀបណា? ខ្ញុំបាននឹកគិតដល់ប៉ុល។ គាត់បានផ្សាយដំណឹងល្អ ធ្វើការងារជាច្រើន និងរងទុក្ខយ៉ាងខ្លាំង ប៉ុន្តែ ការរងទុក្ខ និងការខិតខំរបស់គាត់ មិនមែនដើម្បីអនុវត្តព្រះបន្ទូលរបស់ព្រះជាម្ចាស់ទេ ហើយក៏មិនមែនដើម្បីបំពេញភារកិច្ចជាភាវៈដែលព្រះបានបង្កើតដែរ គឺដើម្បីទទួលបានព្រះពរ និងមកុដប៉ុណ្ណោះ។ ដូចដែលគាត់បាននិយាយថា «ខ្ញុំបានប្រយុទ្ធយ៉ាងល្អ ខ្ញុំបានបញ្ចប់ការរត់ប្រណាំងរបស់ខ្ញុំ ហើយខ្ញុំបានរក្សាសេចក្តីជំនឿខ្ញុំយ៉ាងមាំ។ ពីពេលនេះតទៅ មានមកុដនៃសេចក្តីសុចរិតមួយ ដែលបម្រុងទុកសម្រាប់ខ្ញុំ» (២ធីម៉ូថេ ៤:៧-៨)។ អ្វីដែលគាត់ចង់មានន័យ គឺថា បើព្រះជាម្ចាស់មិនប្រទានមកុដ ឬរង្វាន់ដល់គាត់ទេ នោះមានន័យថា ព្រះជាម្ចាស់មិនសុចរិតឡើយ។ នេះគឺជាការទាមទារយកមកុដពីព្រះជាម្ចាស់យ៉ាងកំរោល ដែលជាការប៉ុនប៉ងបង្ខិតបង្ខំព្រះជាម្ចាស់។ ទោះបីជាប៉ុលបានខិតខំ រងទុក្ខ និងលះបង់ខ្លួនឯងក៏ដោយ ក៏គាត់មិនបានស្វែងរកសេចក្ដីពិតដែរ គឺដេញតាមតែព្រះពរប៉ុណ្ណោះ ហើយបានដើរលើផ្លូវនៃការទាស់ទទឹងនឹងព្រះជាម្ចាស់។ ទីបំផុត គាត់ត្រូវបានព្រះជាម្ចាស់ដាក់ទោស។ ប្រសិនបើខ្ញុំបន្តដើរតាមផ្លូវរបស់ប៉ុល នោះខ្ញុំក៏នឹងត្រូវបានព្រះជាម្ចាស់ជម្រុះចោលនៅទីបំផុតដែរ។ ខ្ញុំមិនអាចទាមទារ ឬស្នើសុំពីព្រះជាម្ចាស់ទៀតឡើយ ហើយក៏មិនអាចរស់នៅយ៉ាងអាត្មានិយម និងគួរឱ្យស្អប់ខ្ពើមសម្រាប់ខ្លួនឯងដែរ។ មិនថាស្ថានភាពជំងឺរបស់ខ្ញុំអាចនឹងវិវឌ្ឍទៅជាយ៉ាងណាទេ ខ្ញុំបានប្រែជាស្ម័គ្រចិត្តចុះចូលចំពោះការចាត់ចែង និងការរៀបចំរបស់ព្រះជាម្ចាស់។

ក្រោយមក ខ្ញុំបានអានអត្ថបទនៃព្រះបន្ទូលរបស់ព្រះជាម្ចាស់មួយ ដែលបានផ្ដល់ផ្លូវឲ្យខ្ញុំ។ ព្រះជាម្ចាស់មានបន្ទូលថា៖ «ភារកិច្ចរបស់មនុស្ស និងការដែលគេទទួលបានព្រះពរ ឬជួបនឹងទុក្ខវេទនានោះ គឺពុំមានជាប់ទាក់ទងគ្នាទេ។ ភារកិច្ចគឺជាអ្វីដែលមនុស្សត្រូវបំពេញ ជាបេសកកម្មដែលប្រទានមកពីស្ថានសួគ៌ ហើយគេគប្បីបំពេញភារកិច្ចដោយមិនត្រូវការការប៉ះប៉ូវ លក្ខខណ្ឌ ឬលេសដោះសាអ្វីឡើយ។ មានតែបែបនេះទេ ទើបអាចហៅថាជាការបំពេញភារកិច្ចរបស់ខ្លួនបាន។ ការទទួលបានព្រះពរ គឺសំដៅលើព្រះពរដែលមនុស្សម្នាក់ទទួលបាន នៅពេលដែលពួកគេត្រូវបានប្រោសឱ្យគ្រប់លក្ខណ៍ បន្ទាប់ពីឆ្លងកាត់ការជំនុំជម្រះរួច។ ការជួបនឹងទុក្ខវេទនា សំដៅលើការដាក់ទោសដែលមនុស្សម្នាក់បានទទួល នៅពេលដែលនិស្ស័យរបស់ពួកគេមិនបានផ្លាស់ប្ដូរ ក្រោយពេលដែលពួកគេឆ្លងកាត់ការវាយផ្ចាល និងការជំនុំជម្រះរួច នោះគឺនៅពេលដែលពួកគេមិនត្រូវបានប្រោសឱ្យគ្រប់លក្ខណ៍។ ប៉ុន្តែ មិនថាពួកគេទទួលបានព្រះពរ ឬជួបនឹងទុក្ខវេទនានោះទេ ភាវៈដែលព្រះបានបង្កើត គប្បីបំពេញភារកិច្ចរបស់ពួកគេ ធ្វើអ្វីដែលពួកគេត្រូវធ្វើ និងធ្វើអ្វីដែលពួកគេអាចធ្វើបាន។ នេះគឺជាកិច្ចការតិចតួចបំផុតដែលមនុស្សម្នាក់ ពោលគឺមនុស្សម្នាក់ដែលដេញតាមព្រះជាម្ចាស់ គួរធ្វើ។ អ្នកមិនគួរបំពេញភារកិច្ចរបស់អ្នក ដើម្បីតែទទួលបានព្រះពរនោះទេ ហើយអ្នកមិនគួរបដិសេធបំពេញភារកិច្ចដោយការភ័យខ្លាចថាជួបនឹងទុក្ខវេទនានោះឡើយ។ ខ្ញុំប្រាប់អ្នករាល់គ្នាពីរឿងមួយនេះចុះ៖ ការបំពេញភារកិច្ចរបស់ខ្លួន ជាអ្វីដែលមនុស្សគួរធ្វើ ហើយប្រសិនបើគេមិនបំពេញភារកិច្ចរបស់គេទេ នោះគឺការបះបោររបស់ពួកគេ» («ភាពខុសគ្នារវាងព័ន្ធកិច្ចរបស់ព្រះជាម្ចាស់ដែលយកកំណើតជាមនុស្ស និងភារកិច្ចរបស់មនុស្ស» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ តាមរយៈព្រះបន្ទូលរបស់ព្រះជាម្ចាស់ ខ្ញុំបានយល់ថា ការបំពេញភារកិច្ច គឺមិនពាក់ព័ន្ធនឹងការទទួលបានព្រះពរ ឬការជួបគ្រោះអាក្រក់ឡើយ។ ព្រះជាម្ចាស់បានប្រទានជីវិត និងអ្វីៗគ្រប់យ៉ាងដែលខ្ញុំមាន ហើយវាគ្រាន់តែជារឿងដែលត្រឹមត្រូវឥតខ្ចោះតាមធម្មជាតិក្នុងការលះបង់ខ្លួនឯងដើម្បីព្រះជាម្ចាស់ ក្នុងនាមជាអ្នកជឿ។ នេះគឺជាការទទួលខុសត្រូវ និងជាភារកិច្ចដែលមនុស្សគួរតែបំពេញ ហើយវាគឺជាអ្វីដែលមនុស្សម្នាក់ដែលមានមនសិការ និងវិចារណញ្ញាណបន្តិចបន្តួចគួរតែធ្វើ។ ខ្ញុំមិនគួរយកការលះបង់របស់ខ្ញុំ ធ្វើជាវត្ថុសម្រាប់តថ្លៃ ដើម្បីទាមទារព្រះពរពីព្រះជាម្ចាស់ឡើយ ហើយក៏មិនគួរត្អូញត្អែរដាក់ព្រះជាម្ចាស់ ចំពោះជំងឺធ្ងន់ធ្ងររបស់ខ្ញុំដែរ។ ដូចជាយ៉ូបដែរ មិនថាព្រះជាម្ចាស់បានប្រទានអ្វីដល់គាត់ ឬដកហូតអ្វីពីគាត់ទេ សូម្បីតែពេលដែលគាត់បាត់បង់អ្វីៗគ្រប់យ៉ាង ហើយរងទុក្ខដោយដំបៅពេញខ្លួនក៏ដោយ ក៏គាត់មិនបានត្អូញត្អែរដាក់ព្រះជាម្ចាស់ ឬសុំឲ្យទ្រង់បន្ធូរបន្ថយការរងទុក្ខរបស់គាត់ដែរ ផ្ទុយទៅវិញ គាត់បានសរសើរតម្កើងព្រះនាមរបស់ព្រះជាម្ចាស់ និងប្រកាន់ខ្ជាប់នូវទីបន្ទាល់របស់គាត់ចំពោះទ្រង់។ ដោយឆ្លុះបញ្ចាំងពីបទពិសោធន៍របស់យ៉ូប ខ្ញុំបានរកឃើញផ្លូវនៃការអនុវត្ត។ មិនថាជំងឺរបស់ខ្ញុំនឹងអូសបន្លាយយូរប៉ុនណា ឬធ្ងន់ធ្ងរកម្រិតណាទេ សូម្បីតែជីវិតរបស់ខ្ញុំនឹងជួបគ្រោះថ្នាក់ក៏ដោយ ខ្ញុំគួរតែចុះចូលចំពោះព្រះជាម្ចាស់ និងប្រកាន់ខ្ជាប់នូវទីបន្ទាល់របស់ខ្ញុំចំពោះទ្រង់។ នេះគឺជាមនសិការ និងវិចារណញ្ញាណដែលខ្ញុំគួរតែមាន។ ក្រោយមក នៅពេលណាដែលខ្ញុំមានគំនិតចង់បានព្រះពរ ខ្ញុំបានអធិស្ឋានទៅកាន់ព្រះជាម្ចាស់ ដើម្បីបះបោរប្រឆាំងនឹងបំណងប្រាថ្នាទាំងនោះ ហើយខ្ញុំបានផ្ដោតលើការដកពិសោធព្រះបន្ទូលរបស់ព្រះជាម្ចាស់ និងការអនុវត្តសេចក្ដីពិតជារៀងរាល់ថ្ងៃ ហើយដោយការធ្វើបែបនេះ ចិត្តរបស់ខ្ញុំបានធូរស្រាលយ៉ាងខ្លាំង។

ក្រោយមក តាមរយៈការប្រើថ្នាំ ស្ថានភាពរបស់ខ្ញុំបានប្រសើរឡើងបន្តិចម្ដងៗ ហើយខ្ញុំសប្បាយចិត្តណាស់។ ប៉ុន្តែ មួយរយៈក្រោយមក ខ្ញុំមានអារម្មណ៍អស់កម្លាំង និងទន់ខ្សោយម្ដងទៀត ដូច្នេះ ខ្ញុំក៏ទៅមន្ទីរពេទ្យដើម្បីពិនិត្យ។ គ្រូពេទ្យបាននិយាយថា កម្រិតនៃមេរោគរលាកថ្លើមប្រភេទបេនៅក្នុងខ្លួនខ្ញុំ បានកើនឡើងដល់ជាង ១០០លាន ហើយថា សូចនាករមុខងារថ្លើមមួយចំនួនទៀតក៏ខ្ពស់ដែរ។ គាត់បាននិយាយថា បើវានៅតែបន្តវិវឌ្ឍទៀត វាអាចនឹងមានបញ្ហា។ ពេលឮបែបនេះ ខ្ញុំមានអារម្មណ៍ភ័យ និងបារម្ភបន្តិច ដោយគិតថា «ជំងឺនេះបានរើឡើងវិញជាច្រើនដងហើយ តើវាពិតជាអាចវិវឌ្ឍទៅជាមហារីកមែនទេ? តើជំងឺរបស់ខ្ញុំនឹងអាចព្យាបាលជាដែរឬទេ?» គំនិតទាំងនេះបានធ្វើឲ្យខ្ញុំមានអារម្មណ៍ធ្លាក់ទឹកចិត្តបន្តិច។ បន្ទាប់មក ខ្ញុំបានដឹងថា សភាពរបស់ខ្ញុំមិនត្រឹមត្រូវទេ ដូច្នេះ ខ្ញុំក៏អធិស្ឋានទៅកាន់ព្រះជាម្ចាស់។ ខ្ញុំបានអានអត្ថបទនៃព្រះបន្ទូលរបស់ព្រះជាម្ចាស់មួយវគ្គ៖ «ដោយសារអ្នកជឿនិងដើរតាមព្រះជាម្ចាស់ អ្នកគប្បីថ្វាយអ្វីគ្រប់យ៉ាងដល់ទ្រង់ ហើយមិនគប្បីធ្វើការជ្រើសរើស ឬការទាមទារផ្ទាល់ខ្លួនឡើយ ហើយអ្នកគប្បីសម្រេចឱ្យបាននូវការបំពេញតាមបំណងព្រះហឫទ័យរបស់ព្រះជាម្ចាស់។ ដោយសារអ្នកគឺមនុស្សម្នាក់ដែលជាភាវៈដែលព្រះបានបង្កើត អ្នកគប្បីចុះចូលនឹងព្រះអម្ចាស់ដែលបានបង្កើតអ្នកមក ដ្បិតអ្នកកើតមកមិនអាចគ្រប់គ្រងខ្លួនឯង និងគ្មានសមត្ថភាពពីកំណើតដើម្បីគ្រប់គ្រងលើវាសនាផ្ទាល់ខ្លួនរបស់អ្នកឡើយ។ ... ក្នុងនាមជាភាវៈដែលព្រះបានបង្កើត មនុស្សគួរតែស្វែងរកការស្គាល់ព្រះអាទិករ និងបំពេញភារកិច្ចជាភាវៈដែលព្រះបានបង្កើត ហើយអ្វីដែលសំខាន់បំផុតនោះ គឺត្រូវស្វែងរកការស្រឡាញ់ព្រះជាម្ចាស់ ដោយមិនធ្វើការជ្រើសរើសផ្សេងទៀតទាល់តែសោះ ដ្បិតព្រះជាម្ចាស់ស័ក្តិសមនឹងទទួលបានក្តីស្រឡាញ់របស់មនុស្ស។ អស់អ្នកដែលដេញតាមក្តីស្រឡាញ់ចំពោះព្រះជាម្ចាស់ មិនគួរដេញតាមផលប្រយោជន៍ផ្ទាល់ខ្លួន ឬក្តីសង្ឃឹមផ្ទាល់ខ្លួនណាមួយឡើយ នេះគឺជាផ្លូវដ៏ត្រឹមត្រូវបំផុតក្នុងការដេញតាម» («ជោគជ័យ ឬបរាជ័យ អាស្រ័យលើផ្លូវដែលមនុស្សដើរ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ តាមរយៈព្រះបន្ទូលព្រះជាម្ចាស់ ខ្ញុំបានយល់ពីបំណងព្រះហឫទ័យរបស់ព្រះជាម្ចាស់ ហើយបានដឹងថា ជីវិត និងសេចក្ដីស្លាប់ គឺស្ថិតនៅក្នុងព្រះហស្តរបស់ព្រះជាម្ចាស់។ ខ្ញុំមិនអាចទាមទារពីព្រះជាម្ចាស់ យ៉ាងមិនសមហេតុផល ទៀតឡើយ ហើយមិនថាជំងឺរបស់ខ្ញុំនឹងកាន់តែធ្ងន់ធ្ងរ ឬយ៉ាងណាទេ សូម្បីតែត្រូវស្លាប់ ឬគ្មានលទ្ធផលចុងក្រោយ ឬទិសដៅក៏ដោយ ខ្ញុំនៅតែចុះចូលចំពោះការចាត់ចែង និងការរៀបចំរបស់ព្រះជាម្ចាស់។ ពេលគិតបែបនេះ ខ្ញុំលែងត្រូវបានកម្រិតដោយស្ថានភាពជំងឺរបស់ខ្ញុំទៀតហើយ គឺបន្តបំពេញភារកិច្ចរបស់ខ្ញុំជាធម្មតា ហើយខ្ញុំមានអារម្មណ៍ថាមានសេរីភាពយ៉ាងខ្លាំង។ ក្រោយមក ខ្ញុំបានបន្តប្រើថ្នាំបុរាណចិន ហើយខ្ញុំមានអារម្មណ៍ថា ស្ថានភាពជំងឺបានប្រសើរឡើងបន្តិចម្ដងៗ។ ក្រោយការពិនិត្យចុងក្រោយ សូចនាករមុខងារថ្លើមមួយចំនួន បានត្រឡប់មកធម្មតាវិញស្ទើរតែទាំងអស់ហើយ។

តាមរយៈបទពិសោធន៍នៃការត្រូវបានបើកសម្ដែងដោយជំងឺនេះ ទោះបីជាខ្ញុំបានរងទុក្ខខ្លះៗក៏ដោយ ក៏ខ្ញុំអរព្រះគុណព្រះជាម្ចាស់ជាខ្លាំង។ បើគ្មានបរិយាកាសនេះទេ ខ្ញុំនឹងមិនស្គាល់ខ្លួនឯងឡើយ ហើយនឹងបន្តគិតថា ខ្ញុំកំពុងលះបង់ខ្លួនឯងដើម្បីព្រះជាម្ចាស់ដោយស្មោះត្រង់មិនខាន។ ប៉ុន្តែ ឥឡូវនេះ ខ្ញុំមើលឃើញយ៉ាងច្បាស់អំពីទស្សនៈខុសឆ្គងរបស់ខ្ញុំក្នុងការស្វែងរកព្រះពរតាមរយៈការជឿលើព្រះជាម្ចាស់ ហើយខ្ញុំទទួលបានការយល់ដឹងខ្លះៗអំពីនិស្ស័យសាតាំងដែលអាត្មានិយម គួរឱ្យស្អប់ខ្ពើម និងគិតតែពីផលប្រយោជន៍របស់ខ្ញុំ។ ទាំងនេះគឺជាអ្វីដែលខ្ញុំទទួលបាន ដោយការប្រឈមមុខនឹងជំងឺនេះ។


៩១. របៀបដែលខ្ញុំបានលះបង់ចោលនូវចិត្តច្រណែន

ដោយ ម៉ែលវិន មកពីប្រទេសកូរ៉េខាងត្បូង

ខ្ញុំបានផលិតវីដេអូនៅក្នុងពួកជំនុំ ហើយជាធម្មតា វីដេអូដែលខ្ញុំបានធ្វើមានចំណុចលេចធ្លោថ្មីៗមួយចំនួន។ បងប្អូនប្រុសស្រីបានគាំទ្រយ៉ាងខ្លាំង នៅពេលដែលពួកគេបានទស្សនាវីដេអូទាំងនេះ ហើយពួកគេតែងតែមករកខ្ញុំដើម្បីសុំជំនួយ នៅពេលដែលពួកគេបានជួបប្រទះបញ្ហា។ ខ្ញុំមានអារម្មណ៍ថា ខ្ញុំធ្វើបានល្អ ហើយថា ខ្ញុំមានគុណសម្បត្តិ និងអំណោយទានមួយចំនួនដែរ។ នៅក្នុងឆ្នាំ ២០១៦ ខ្ញុំត្រូវបានជ្រើសរើសជាអ្នកមើលការខុសត្រូវ ហើយខ្ញុំមានអារម្មណ៍សប្បាយចិត្តគួរសម។ ខ្ញុំបានគិតថា ការដែលអាចធ្វើជាអ្នកមើលការខុសត្រូវ មានន័យថា ខ្ញុំមានជំនាញបច្ចេកទេសល្អ ហើយថាខ្ញុំគ្រាន់បើជាងបងប្អូនប្រុសស្រីបន្តិច។ ដើម្បីបង្ហាញអ្នករាល់គ្នាថា ខ្ញុំមានសមត្ថភាពក្នុងការងារ ខ្ញុំបានខិតខំរៀនចំណេះដឹងវិជ្ជាជីវៈកាន់តែខ្លាំងថែមទៀត។ ក្រោយមក អ្នកដឹកនាំបានរៀបចំឲ្យបងស្រី ដាយអាន មកសហការជាមួយខ្ញុំ។ គាត់មានគុណសម្បត្តិល្អ និងជំនាញបច្ចេកទេសល្អគួរសម ដូច្នេះ ខ្ញុំសប្បាយចិត្តក្នុងការសហការជាមួយគាត់។ យើងតែងតែបានពិភាក្សាគ្នាអំពីការច្នៃប្រឌិតវីដេអូ និងរបៀបកែលម្អបច្ចេកទេសរបស់យើងជាមួយគ្នា ហើយតាមរយៈការផ្លាស់ប្ដូរយោបល់ និងការពិភាក្សារបស់យើង យើងតែងតែទទួលបានពន្លឺខ្លះៗ។ ខ្ញុំមានអារម្មណ៍ថា វាពិតជាល្អណាស់ដែលមានបងស្រីដ៏ពូកែបែបនេះជាដៃគូ។ មួយរយៈក្រោយមក គុណភាពវីដេអូដែលយើងបានផលិត បានប្រសើរឡើងយ៉ាងខ្លាំង។ ដាយអានតែងតែប្រមូលអ្នករាល់គ្នាឲ្យរៀនជំនាញបច្ចេកទេស ហើយនៅពេលបងប្អូនប្រុសស្រីជួបការលំបាក គាត់អាចប្រកបគ្នា និងដោះស្រាយបញ្ហាទាំងនោះ ដោយផ្អែកលើព្រះបន្ទូលរបស់ព្រះជាម្ចាស់។ បន្តិចម្ដងៗ ខ្ញុំចាប់ផ្ដើមមានអារម្មណ៍ច្រណែនគាត់បន្តិច។ ជាពិសេសនៅពេលពិភាក្សាការងារ ពេលដែលបងប្អូនប្រុសស្រី បានមកចោមរោមគាត់ដើម្បីសួរនាំ ខ្ញុំមានអារម្មណ៍មិនសប្បាយចិត្តខ្លាំងណាស់ ហើយបានគិតថាខ្ញុំត្រូវបានគេមើលរំលង។ ខ្ញុំបានគិតថា «បើរឿងនេះនៅតែបន្តទៀត តើខ្ញុំនឹងមិនក្លាយជាអ្នកមើលការខុសត្រូវសម្រាប់តែលម្អទេឬ? ពេលនោះ តើបងប្អូនប្រុសស្រីនឹងគិតយ៉ាងណាចំពោះខ្ញុំ? តើពួកគេនឹងគិតថា ខ្ញុំមិនពូកែដូចដាយអានទេឬ?» ដូច្នេះ ខ្ញុំបានលួចតាំងចិត្តខំប្រឹងដោយគិតថា «មិនបានទេ ខ្ញុំត្រូវតែខំប្រឹងទ្វេដង ខ្ញុំមិនអាចចាញ់គាត់បានទេ!»

បន្ទាប់ពីនេះ ខ្ញុំបានចំណាយពេលកាន់តែច្រើនដើម្បីសញ្ជឹងគិតលើព្រះបន្ទូលរបស់ព្រះជាម្ចាស់ ដោយសង្ឃឹមថានឹងទទួលបានពន្លឺខ្លះពីព្រះបន្ទូលទាំងនោះ ដើម្បីឲ្យក្នុងអំឡុងពេលជួបជុំគ្នា ខ្ញុំអាចប្រកបការយល់ឃើញដែលអ្នកដទៃមិនទាន់ទទួលបាន។ ខ្ញុំចង់បង្ហាញអ្នករាល់គ្នាថា ខ្ញុំយល់ច្បាស់រឿងរ៉ាវជាងដាយអាន។ ក្នុងការរៀនជំនាញវិជ្ជាជីវៈ ខ្ញុំបានរៀនយ៉ាងឧស្សាហ៍ព្យាយាម ជារឿយៗធ្វើការលើសម៉ោង និងនៅដល់យប់ជ្រៅដើម្បីស្វែងរកព័ត៌មាន។ ទោះជាយ៉ាងណាក៏ដោយ លទ្ធផលមិនបានល្អណាស់ណាទេ ហើយបញ្ហាបច្ចេកទេសខ្លះនៅតែមិនទាន់ដោះស្រាយចេញ។ តាមពិតទៅ ខ្ញុំបានដឹងថា ដាយអានមានវិធីសាស្ត្រល្អៗមួយចំនួនក្នុងការរៀនជំនាញបច្ចេកទេស ប៉ុន្តែខ្ញុំមិនព្រមសួរគាត់ទេ ដោយគិតថា «មុនពេលគាត់មក ខ្ញុំគឺជាអ្នកដែលដឹកនាំបងប្អូនប្រុសស្រីឲ្យមកជួបជុំគ្នាដើម្បីរៀន ហើយលទ្ធផលបានល្អគួរសមដែរ។ បើខ្ញុំទៅសួរគាត់ តើនេះនឹងមិនគ្រាន់តែបង្ហាញថា ខ្ញុំមិនពូកែដូចគាត់ទេឬ? ប្រសិនបើបងប្អូនប្រុសស្រីដឹងរឿងនេះ ពួកគេច្បាស់ជានិយាយថា ទោះបីជាខ្ញុំបានបំពេញភារកិច្ចអស់រយៈពេលយ៉ាងយូរមកហើយក៏ដោយ ប៉ុន្តែគុណសម្បត្តិរបស់ខ្ញុំមិនល្អដូចបងស្រីដែលទើបតែបានមកថ្មីនោះទេ»។ ដោយគិតបែបនេះ ខ្ញុំកាន់តែមិនចង់សុំជំនួយពីគាត់។ អស់រយៈពេលជាច្រើនថ្ងៃជាប់ៗគ្នា មិនត្រឹមតែខ្ញុំមិនបានរៀនអ្វីសោះនោះទេ ប៉ុន្តែខ្ញុំថែមទាំងខាតពេល និងកម្លាំងជាច្រើនទៀតផង។ វាហាក់ដូចជាចិត្តរបស់ខ្ញុំត្រូវបានសង្កត់ដោយថ្មដ៏ធ្ងន់មួយ ហើយខ្ញុំមានអារម្មណ៍នឿយហត់ខ្លាំងណាស់។ ក្រោយមក ចិត្តច្រណែនរបស់ខ្ញុំកើតមានកាន់តែខ្លាំងឡើង។ ខ្ញុំចាំបានថា មានការជួបជុំមួយនោះ ខ្ញុំបានសញ្ជឹងគិតលើព្រះបន្ទូលរបស់ព្រះជាម្ចាស់ទុកជាមុន ដោយគិតថា ខ្ញុំត្រូវតែប្រកបពន្លឺថ្មីខ្លះនៅក្នុងការជួបជុំនេះ ប៉ុន្តែដល់ពេលដែលខ្ញុំត្រូវប្រកបគ្នា ខួរក្បាលខ្ញុំបែរជាទទេស្អាត ហើយខ្ញុំមិនអាចប្រកបអ្វីដែលខ្ញុំបានត្រៀមទុកជាមុននោះទេ។ ពេលបានឃើញដាយអានប្រកបបានច្បាស់លាស់ និងជាក់ស្ដែង ខណៈដែលបងប្អូនប្រុសស្រីបានងក់ក្បាលយល់ស្រប ខ្ញុំមានអារម្មណ៍មិនសប្បាយចិត្តខ្លាំងណាស់ ដោយបានគិតថា «តើឯងនិយាយតិចជាងនេះមិនបានទេឬ ហើយទុកមុខឲ្យខ្ញុំខ្លះផង? ក្រោយពេលឯងប្រកបគ្នាចប់ តើអ្នករាល់គ្នានឹងមើលមកខ្ញុំយ៉ាងណាដែរ បើធៀបនឹងឯង? តើពួកគេនឹងគិតថា ខ្ញុំមិនពូកែដូចអ្នកទេឬ?» ខ្ញុំកាន់តែគិតបែបនេះ ការប្រកាន់របស់ខ្ញុំចំពោះដាយអានក៏កាន់តែធំឡើង។ ខ្ញុំមានអារម្មណ៍ថា ការសហការជាមួយគាត់ ធ្វើឲ្យខ្ញុំហាក់ដូចជាអត់បានការ។ ខ្ញុំមានអារម្មណ៍ថាអាម៉ាស់មុខបំផុត! ក្រោយពេលដែលគាត់ប្រកបគ្នាចប់ ខ្ញុំមិនចង់និយាយសូម្បីមួយម៉ាត់ ឬងើបក្បាលឡើងឡើយ ដោយខ្លាចថា បងប្អូនប្រុសស្រីនឹងបានឃើញទឹកមុខដ៏អៀនខ្មាសរបស់ខ្ញុំ។ បន្ទាប់មក ដាយអានក៏បានសួរខ្ញុំថា «តើអ្នកមានអ្វីចង់បន្ថែមដែរទេ?» គឺនៅពេលនោះហើយ ដែលខ្ញុំបានភ្ញាក់ស្មារតី ហើយជាមួយនឹងទឹកមុខដែលធ្វើជាស្ងប់ស្ងាត់ ខ្ញុំបាននិយាយថា «មិនមានទេ»។ អ្វីដែលខ្ញុំចង់បាន គឺសុំឲ្យតែការជួបជុំឆាប់ចប់ប៉ុណ្ណោះ។ បន្ទាប់ពីនោះមក ខ្ញុំតែងតែរកលេសដើម្បីគេចមុខពីគាត់ នៅពេលសហការជាមួយគ្នា ហើយជួនកាល នៅពេលដែលគាត់ផ្ញើសារមកខ្ញុំដើម្បីទាក់ទងអំពីការងារ ខ្ញុំបានឃើញសារទាំងនោះ ប៉ុន្តែមិនចង់តបវិញទេ។ ពេលខ្លះ ខ្ញុំថែមទាំងបានយល់ស្របនឹងទស្សនៈរបស់គាត់នៅក្នុងចិត្តទៀតផង ប៉ុន្តែខ្ញុំនៅតែនិយាយដោយព្រងើយកន្តើយថា «អ្វីដែលអ្នកកំពុងនិយាយ គឺត្រូវតែមួយជ្រុងប៉ុណ្ណោះ» ក្នុងន័យបង្កប់ថា «អ្នកមិនបានគ្រប់ជ្រុងជ្រោយទេ ដូច្នេះឈប់ព្យាយាមអួតសម្ញែងទៅ!» នៅពេលដែលពួកយើងពិនិត្យវីដេអូដែលបានធ្វើដោយបងប្អូនប្រុសស្រី គាត់បានផ្ដល់យោបល់មួយចំនួន ដែលខ្ញុំគិតថាសមរម្យ ប៉ុន្តែខ្ញុំនៅតែបានរករឿងចាប់កំហុស និងចង្អុលបង្ហាញនូវបញ្ហាដដែល។ ក្រោយមក ដាយអានបានប្រែជាមានការប្រយ័ត្នប្រយែងយ៉ាងខ្លាំង នៅពេលនិយាយជាមួយខ្ញុំ ហាក់ដូចជាគាត់ខ្លាចនឹងការនិយាយអ្វីមួយខុស ហើយគាត់ក្លាយជាស្ទាក់ស្ទើរ នៅពេលកំពុងពិភាក្សាការងារ ដោយតែងតែសួរខ្ញុំនូវរឿងដូចជា «តើបែបនេះបានទេ? ចុះបើបែបនោះវិញ?» នៅពេលប្រកបគ្នាក្នុងការជួបជុំ ជួនកាលគាត់លួចក្រឡេកមើលមកខ្ញុំ។ ខ្ញុំដឹងថា ខ្ញុំកំពុងតែរឹតត្បិតបងស្រី ហើយខ្ញុំមានអារម្មណ៍ថាមានកំហុសខ្លះដែរ។ ខ្ញុំមានអារម្មណ៍ថា វាមិនសមរម្យទេដែលប្រព្រឹត្តចំពោះគាត់បែបនេះ ប៉ុន្តែខ្ញុំមិនបានដឹងថាត្រូវប្រឈមមុខនឹងគាត់យ៉ាងដូចម្ដេចទេ។ ពេលខ្លះ ខ្ញុំបានគិតថា «ខ្ញុំប្រាថ្នាថា គាត់មិនបានមកក្រុមនេះទេ នោះខ្ញុំនៅតែអាចនាំមុខគេបាន»

ក្នុងអំឡុងពេលនេះ ខ្ញុំរស់នៅក្នុងសភាពច្រណែន ដោយបានគិតជានិច្ចអំពីរបៀបយកឈ្នះដាយអាន ហើយចិត្តរបស់ខ្ញុំមិនបាននៅនឹងភារកិច្ចសោះឡើយ ខ្ញុំថែមទាំងរកមិនឃើញបញ្ហាផង នៅពេលពិនិត្យវីដេអូដែលធ្វើដោយបងប្អូនប្រុសស្រី។ ថ្ងៃមួយ អ្នកដឹកនាំបានមករកខ្ញុំ ហើយនិយាយថា ខ្ញុំកំពុងតែប្រជែងយកកេរ្តិ៍ឈ្មោះនិងលាភសក្ការៈ ហើយថា ខ្ញុំច្រណែននឹងបុគ្គលដែលមានទេពកោសល្យ និងថា ខ្ញុំមិនសហការជាមួយអ្នកដទៃដោយចុះសម្រុងគ្នាទេ ហើយថារឿងនេះបានប៉ះពាល់ដល់កិច្ចការវីដេអូ និងថា ខ្ញុំនឹងត្រូវបានដកហូតតំណែង ហើយគួរតែឆ្លុះបញ្ចាំងពីខ្លួនឯងឲ្យបានស៊ីជម្រៅ។ ខ្ញុំបានស្រឡាំងកាំង នៅពេលដែលអ្នកដឹកនាំបាននិយាយបែបនេះ ហើយខួរក្បាលខ្ញុំទទេស្អាត ហើយខ្ញុំមិនបានឮអ្វីផ្សេងទៀតដែលអ្នកដឹកនាំបានប្រកបឡើយ។ ថ្ងៃបន្ទាប់មក អ្នកដឹកនាំចង់រៀបចំឲ្យខ្ញុំធ្វើការផ្នែករចនាក្រាហ្វិក ដោយសារជំនាញគូររូបរបស់ខ្ញុំ ប៉ុន្តែបងស្រីដែលទទួលបន្ទុកក្រុមសិល្បៈបាននិយាយថា សមាជិករបស់គេគ្រប់គ្រាន់ហើយ ហើយថាគេមិនត្រូវការអ្នកណាទៀតទេ។ រឿងនេះគឺជាការប៉ះទង្គិចផ្លូវចិត្តយ៉ាងខ្លាំងសម្រាប់ខ្ញុំ ហើយខ្ញុំបានមានអារម្មណ៍ថាដូចជាមនុស្សអត់បានការម្នាក់ដែលគ្មាននរណាម្នាក់ចង់បាន ហើយថាខ្ញុំត្រូវបានបើកសម្ដែង និងជម្រុះចោលទាំងស្រុង។ ខ្ញុំរស់នៅក្នុងសភាពបោះបង់ខ្លួនឯង ដោយមិនចង់អធិដ្ឋាន ឬអានព្រះបន្ទូលរបស់ព្រះជាម្ចាស់ឡើយ ហើយខ្ញុំមិនហ៊ានប្រឈមមុខនឹងបងប្អូនប្រុសស្រីទេ។ ខ្ញុំឈឺចាប់ខ្លាំងណាស់។ យប់មួយ ខ្ញុំត្រូវបានដាស់ឲ្យភ្ញាក់ពីសុបិនអាក្រក់ ដោយបែកញើសជោកខ្លួន ពោរពេញដោយភាពភ័យខ្លាច និងភាពមិនស្ងប់ក្នុងចិត្ត ហើយខ្ញុំដឹងថា ប្រសិនបើខ្ញុំបន្តអស់សង្ឃឹម និងធ្លាក់ចុះបែបនេះទៀត ខ្ញុំពិតជានឹងត្រូវបើកសម្ដែងនិងជម្រុះចោលមិនខាន។ ខ្ញុំបានលុតជង្គង់ចុះ ហើយបានអធិដ្ឋានទៅកាន់ព្រះជាម្ចាស់ថា «ព្រះជាម្ចាស់អើយ ទូលបង្គំចង់ដោះស្រាយបញ្ហារបស់ទូលបង្គំ សូមទ្រង់បំភ្លឺ និងស្រាយបំភ្លឺទូលបង្គំ ដើម្បីឲ្យទូលបង្គំអាចយល់ពីខ្លួនឯង និងកែប្រែសភាពខុសឆ្គងរបស់ទូលបង្គំវិញផង»។

បន្ទាប់មក ខ្ញុំបានអានព្រះបន្ទូលរបស់ព្រះជាម្ចាស់មួយវគ្គ៖ «ក្នុងនាមជាអ្នកដឹកនាំពួកជំនុំ អ្នកមិនគ្រាន់តែរៀនប្រើប្រាស់សេចក្ដីពិត ដើម្បីដោះស្រាយបញ្ហាប៉ុណ្ណោះទេ តែក៏ត្រូវរៀនស្វែងយល់ និងបណ្ដុះបណ្ដាលមនុស្សដែលមានទេពកោសល្យផងដែរ ជាមនុស្សដែលអ្នកមិនត្រូវច្រណែន ឬគាបសង្កត់នោះឡើយ។ ការអនុវត្តតាមរបៀបនេះ គឺមានប្រយោជន៍ចំពោះកិច្ចការពួកជំនុំ។ ប្រសិនបើអ្នកអាចបណ្ដុះបណ្ដាលអ្នកដែលដេញតាមសេចក្តីពិតពីរបីនាក់ឱ្យសហប្រតិបត្តិការជាមួយអ្នក និងបំពេញកិច្ចការនិមួយៗបានល្អ ហើយចុងក្រោយ ពួកគេសុទ្ធតែមានទីបន្ទាល់តាមរយៈបទពិសោធ នោះអ្នកនឹងក្លាយជាអ្នកដឹកនាំ ឬអ្នកធ្វើការដែលត្រូវតាមស្តង់ដាហើយ។ ប្រសិនបើអ្នកអាចដោះស្រាយរឿងគ្រប់យ៉ាងទៅតាមគោលការណ៍ទាំងនេះបាន នោះអ្នកកំពុងតែមានភាពស្មោះត្រង់ហើយ។ មនុស្សមួយចំនួនតែងតែភ័យខ្លាចថា អ្នកដទៃពូកែជាងខ្លួន ឬខ្ពស់ជាងខ្លួន ខ្លាចថាអ្នកដទៃត្រូវគេទទួលស្គាល់ ចំណែកឯខ្លួនវិញ ត្រូវគេមើលរំលង ហើយរឿងនេះនាំឱ្យពួកគេវាយប្រហារ និងផាត់អ្នកដទៃចេញ។ តើនេះមិនមែនជាករណីនៃការច្រណែនមនុស្សដែលមានទេពកោសល្យទេឬអី? តើនោះមិនមែនអាត្មានិយម និងគួរឱ្យស្អប់ខ្ពើមទេឬអី? តើនេះជានិស្ស័យបែបណាទៅ? នេះជានិស្ស័យកាចសាហាវ។ មនុស្សណាដែលគិតតែពីប្រយោជន៍ផ្ទាល់ខ្លួន ដែលបំពេញតាមតែបំណងប្រាថ្នាអាត្មានិយមរបស់ខ្លួន ដោយពុំបានគិតគូរពីអ្នកដទៃ ឬពុំបានពិចារណាអំពីប្រយោជន៍នៃព្រះដំណាក់របស់ព្រះជាម្ចាស់ មនុស្សនោះមាននិស្ស័យអាក្រក់ ហើយព្រះជាម្ចាស់មិនសព្វព្រះទ័យនឹងពួកគេឡើយ។ ប្រសិនបើអ្នកពិតជាអាចបង្ហាញពីការគិតគូរដល់ព្រះរាជបំណងរបស់ព្រះជាម្ចាស់ នោះអ្នកនឹងអាចប្រព្រឹត្តចំពោះអ្នកដទៃដោយយុត្តិធម៌មិនខាន។ ប្រសិនបើអ្នកណែនាំបុគ្គលល្អម្នាក់ និងអនុញ្ញាតឱ្យគេហ្វឹកហ្វឺន និងអនុវត្តភារកិច្ចណាមួយ ដោយឱ្យផលជាការបន្ថែមបុគ្គលមានទេពកោសល្យម្នាក់ទៅក្នុងដំណាក់របស់ព្រះជាម្ចាស់ តើកិច្ចការរបស់អ្នកនឹងមិនកាន់តែងាយស្រួលធ្វើទៅហើយទេឬ? បើដូច្នោះ តើអ្នកមិនមានភាពស្មោះត្រង់ចំពោះភារកិច្ចរបស់អ្នកទេឬអី? នោះគឺជាអំពើល្អនៅចំពោះព្រះជាម្ចាស់។ មនុស្សដែលបំពេញតួនាទីជាអ្នកដឹកនាំ គួរមានមនសិការ និងវិចារណញ្ញាណតិចតួចបំផុតនេះ។ អស់អ្នកណាដែលអាចអនុវត្តសេចក្តីពិតបាន អ្នកនោះអាចទទួលយកការពិនិត្យពិច័យពីព្រះជាម្ចាស់នៅក្នុងកិច្ចការដែលពួកគេធ្វើ។ នៅពេលដែលអ្នកទទួលយកការពិនិត្យពិច័យពីព្រះជាម្ចាស់ នោះដួងចិត្តរបស់អ្នកនឹងបានត្រង់ល្អ» («មានតែបោះចោលនូវនិស្ស័យពុករលួយរបស់ខ្លួនចេញទេ ទើបមនុស្សម្នាក់អាចទទួលបានសេរីភាព និងការដោះលែង» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ ព្រះជាម្ចាស់បើកសម្ដែងថា មនុស្សតែងតែខ្លាចអ្នកដទៃល្អជាងខ្លួន ឬខ្ពស់ជាងខ្លួន ហើយថារឿងនេះនាំឲ្យពួកគេវាយប្រហារ និងផាត់អ្នកដទៃចេញ។ មនុស្សបែបនេះច្រណែននឹងអ្នកដែលមានទេពកោសល្យ ហើយមាននិស្ស័យព្យាបាទ។ ខ្ញុំបានស្ថិតនៅក្នុងសភាពបែបនេះឯង។ ដោយឃើញថា ដាយអានមានគុណសម្បត្តិ និងជំនាញបច្ចេកទេសល្អ ហើយថាបងប្អូនប្រុសស្រីបានកោតសរសើរគាត់ និងបានសួរគាត់នូវសំណួរផ្សេងៗ ខ្ញុំមានអារម្មណ៍ថាស្ថិតក្នុងគ្រោះថ្នាក់ ដោយខ្លាចថា ខ្ញុំនឹងត្រូវគាត់វ៉ាដាច់។ ដើម្បីពង្រឹងតំណែងរបស់ខ្ញុំ ខ្ញុំបានខិតខំរៀនចំណេះដឹងវិជ្ជាជីវៈ និងសញ្ជឹងគិតលើព្រះបន្ទូលរបស់ព្រះជាម្ចាស់ ហើយសូម្បីតែក្នុងអំឡុងពេលជួបជុំគ្នា ក៏ខ្ញុំបានគិតអំពីរបៀបប្រកប ក្នុងវិធីមួយដែលនឹងអនុញ្ញាតឲ្យខ្ញុំអាចវ៉ាដាច់គាត់បានដែរ។ ពេលបានឃើញដាយអានប្រកបបានយ៉ាងជាក់ស្ដែង ខ្ញុំមានអារម្មណ៍ច្រណែន និង ក្តៅក្រហាយ ហើយថែមទាំងសង្ឃឹមឲ្យគាត់ប្រព្រឹត្តកំហុស ដើម្បីកុំឲ្យបងប្អូនប្រុសស្រីកោតសរសើរគាត់តទៅទៀត។ អ្វីៗទាំងអស់ដែលខ្ញុំបានគិត គឺការការពារកេរ្តិ៍ឈ្មោះ និងឋានៈរបស់ខ្ញុំប៉ុណ្ណោះ។ នេះគឺពិតជាអាត្មានិយម និងថោកទាបបំផុតចំពោះខ្ញុំ! ការពិតដែលថា ដាយអានមានគុណសម្បត្តិល្អ ហើយការងាររបស់គាត់ទទួលបានលទ្ធផលល្អ គឺជារឿងល្អ ព្រោះវាបានជួយបងប្អូនប្រុសស្រី និងបានផ្តល់ប្រយោជន៍ដល់ការងាររបស់ពួកជំនុំ។ នេះគឺជាការលួងលោមព្រះហឫទ័យដល់ព្រះជាម្ចាស់ ហើយខ្ញុំគួរតែបានសប្បាយចិត្តចំពោះរឿងនេះ។ ប៉ុន្តែខ្ញុំមិនបានពិចារណាពីរឿងទាំងនេះទេ ហើយផ្ទុយទៅវិញ ខ្ញុំតែងតែគិតជានិច្ចអំពីរបៀបវ៉ាដាច់គាត់។ ខ្ញុំថែមទាំងបានផាត់គាត់ចេញដោយចេតនា រករឿងចាប់កំហុស និងបញ្ចេញអាកប្បកិរិយាមិនល្អ ដែលបានរឹតត្បិត និងធ្វើបាបគាត់។ ខ្ញុំបានឃើញថា ខ្ញុំគ្មានភាពជាមនុស្សសោះ ហើយនិស្ស័យរបស់ខ្ញុំគឺព្យាបាទ។ ការយល់ឃើញនេះបានធ្វើឲ្យមុខខ្ញុំក្ដៅភាយ។ ខ្ញុំមិនដែលបាននឹកស្មានទាល់តែសោះថា ខ្ញុំគឺជាមនុស្សបែបនេះ!

ក្រោយមក ខ្ញុំបានគិតសារឡើងវិញអំពីរឿងនេះ៖ ខ្ញុំតែងតែបានច្រណែននឹងបងប្អូនស្រីរបស់ខ្ញុំ តើខ្ញុំបានបញ្ចេញនិស្ស័យអ្វី? តើអ្វីជាមូលហេតុនៃរឿងនោះ? ខ្ញុំបានអានព្រះបន្ទូលរបស់ព្រះជាម្ចាស់៖ «ដើម្បីទទួលបានអំណាច និងឋានៈ រឿងដំបូងដែលពួកទទឹងនឹងព្រះគ្រីស្ទធ្វើនៅក្នុងពួកជំនុំ គឺព្យាយាមធ្វើឱ្យអ្នកដទៃទុកចិត្ត និងកោតសរសើរពួកគេ ដើម្បីឱ្យពួកគេអាចបញ្ចុះបញ្ចូលមនុស្សកាន់តែច្រើន និងធ្វើឱ្យមនុស្សកាន់តែច្រើនសម្លឹងមើលទៅលើ និងថ្វាយបង្គំពួកគេ ដោយហេតុនេះ ពួកគេសម្រេចបាននូវគោលដៅរបស់ខ្លួនក្នុងការមានសិទ្ធិសម្រេចចុងក្រោយ និងក្ដាប់អំណាចនៅក្នុងពួកជំនុំ។ នៅពេលនិយាយដល់ការទទួលបានអំណាច ពួកគេជំនាញបំផុតក្នុងការប្រជែង និងតយុទ្ធជាមួយអ្នកដទៃ។ អស់អ្នកដែលដេញតាមសេចក្ដីពិត អ្នកដែលមានកិត្យានុភាពនៅក្នុងពួកជំនុំ និងអ្នកដែលបងប្អូនប្រុសស្រីស្រឡាញ់ គឺជាគូប្រជែងចម្បងរបស់ពួកគេ។ មនុស្សណាក៏ដោយដែលបង្កការគំរាមកំហែងដល់ឋានៈរបស់ពួកគេ គឺជាគូប្រជែងរបស់ពួកគេ។ ពួកគេប្រជែងជាមួយអ្នកដែលខ្លាំងជាងពួកគេដោយមិនរារែក ហើយពួកគេប្រជែងនឹងអ្នកដែលខ្សោយជាងពួកគេ ដោយគ្មានអារម្មណ៍អាណិតសូម្បីបន្តិច។ ចិត្តរបស់ពួកគេពោរពេញទៅដោយទស្សនវិជ្ជានៃការប្រជែង និងការតយុទ្ធ។ ពួកគេជឿថា ប្រសិនបើមនុស្សមិនប្រជែង និងតយុទ្ធទេ នោះពួកគេនឹងមិនអាចទទួលបានផលប្រយោជន៍អ្វីឡើយ ហើយថាពួកគេអាចទទួលបានអ្វីដែលពួកគេចង់បាន តែតាមរយៈការប្រជែង និងការតយុទ្ធប៉ុណ្ណោះ។ ដើម្បីទទួលបានឋានៈ និងដើម្បីយកតំណែងដ៏ខ្ពង់ខ្ពស់បំផុតនៅក្នុងចំណោមក្រុមមនុស្ស ពួកគេធ្វើអ្វីគ្រប់យ៉ាងដែលចាំបាច់ដើម្បីប្រជែងជាមួយនរណាក៏ដោយ ហើយពួកគេមិនលើកលែងឱ្យមនុស្សម្នាក់ណាដែលបង្កការគំរាមកំហែងដល់ឋានៈរបស់ពួកគេឡើយ។ មិនថាពួកគេទាក់ទងជាមួយនរណាក៏ដោយ ការទាក់ទងទាំងនេះពោរពេញទៅដោយការប្រជែង និងការតយុទ្ធ ហើយពួកគេនៅតែបន្តប្រជែង និងតយុទ្ធរហូតដល់វ័យចាស់។ ពួកគេតែងតែនិយាយថា៖ 'តើខ្ញុំអាចយកឈ្នះមនុស្សម្នាក់នោះបានទេ ប្រសិនបើខ្ញុំតយុទ្ធនឹងពួកគេ?' អ្នកណាដែលមានវោហារ ហើយអាចនិយាយដោយសមហេតុផល មានរចនាសម្ព័ន្ធ និងមានរបៀបរៀបរយ ក្លាយជាគោលដៅនៃការច្រណែន និងការត្រាប់តាមរបស់ពួកគេ។ លើសពីនេះទៅទៀត អ្នកទាំងនោះក្លាយជាគូប្រជែងរបស់ពួកគេ។ អ្នកណាដែលដេញតាមសេចក្ដីពិត និងមានសេចក្ដីជំនឿ ហើយអាចជួយ និងគាំទ្របងប្អូនប្រុសស្រីបានញឹកញាប់ និងធ្វើឱ្យពួកគេអាចងើបចេញពីភាពអវិជ្ជមាន និងភាពទន់ខ្សោយ ក៏ក្លាយជាគូប្រជែងរបស់ពួកគេដែរ ដូចគ្នានឹងនរណាម្នាក់ដែលមានជំនាញក្នុងវិជ្ជាជីវៈជាក់លាក់ណាមួយ ហើយទទួលបានការកោតសរសើរពីបងប្អូនប្រុសស្រីក្នុងកម្រិតណាមួយដែរ។ អ្នកណាដែលទទួលបានលទ្ធផលក្នុងការងាររបស់ខ្លួន និងទទួលបានការទទួលស្គាល់ពីខាងលើ នោះជាធម្មតាជៀសមិនរួចក្លាយជាគូប្រជែងកាន់តែធំសម្រាប់ពួកគេ។ តើអ្វីទៅជាបាវចនារបស់ពួកទទឹងនឹងព្រះគ្រីស្ទ មិនថាពួកគេស្ថិតនៅក្នុងក្រុមណាក៏ដោយ? សូមចែករំលែកគំនិតរបស់អ្នករាល់គ្នា។ (ការប្រយុទ្ធជាមួយមនុស្សដទៃ និងជាមួយស្ថានសួគ៌ គឺជាប្រភពនៃភាពសប្បាយរីករាយគ្មានទីបញ្ចប់។) តើនេះមិនមែនឆ្កួតទេឬ? នេះគឺឆ្កួតមែនហើយ។ តើមានអ្វីផ្សេងទៀតទេ? (ឱព្រះជាម្ចាស់ តើពួកគេមិនគិតថា៖ 'នៅក្នុងសកលលោកទាំងមូល មានតែខ្ញុំម្នាក់ប៉ុណ្ណោះដែលសោយរាជ្យខ្ពស់ឧត្តម' ទេឬ? ពោលគឺ ពួកគេចង់ក្លាយជាអ្នកខ្ពង់ខ្ពស់បំផុត ហើយមិនថាពួកគេនៅជាមួយនរណាទេ ពួកគេតែងតែចង់យកឈ្នះអ្នកទាំងនោះជានិច្ច។) នេះគឺជាគំនិតមួយក្នុងចំណោមគំនិតនានារបស់ពួកគេ។ តើមានអ្វីផ្សេងទៀតទេ? (ឱព្រះជាម្ចាស់ ខ្ញុំនឹកឃើញពាក្យមួយឃ្លាថា៖ 'អ្នកឈ្នះគឺជាស្ដេច'។ ខ្ញុំគិតថា ពួកគេតែងតែចង់ខ្ពង់ខ្ពស់ជាងអ្នកដទៃ និងលេចធ្លោ មិនថាពួកគេនៅទីណាក៏ដោយ ហើយពួកគេខិតខំប្រឹងប្រែងដើម្បីក្លាយជាអ្នកខ្ពង់ខ្ពស់បំផុត។) អ្វីភាគច្រើនដែលអ្នករាល់គ្នាបាននិយាយ សុទ្ធតែជាប្រភេទនៃគំនិត ចូរសាកល្បងយកប្រភេទនៃឥរិយាបថមកពណ៌នាពួកគេវិញមើល៍។ ពួកទទឹងនឹងព្រះគ្រីស្ទមិនប្រាកដថាចង់កាន់កាប់តំណែងខ្ពស់បំផុត មិនថាពួកគេនៅទីណានោះទេ។ រាល់ពេលដែលពួកគេទៅកន្លែងណាមួយ ពួកគេមាននិស្ស័យ និងផ្នត់គំនិតមួយដែលជំរុញឱ្យពួកគេធ្វើសកម្មភាព។ តើផ្នត់គំនិតនេះគឺជាអ្វី? វាគឺ 'ខ្ញុំត្រូវតែប្រកួតប្រជែង! ប្រកួតប្រជែង! ប្រកួតប្រជែង!' ហេតុអ្វីបានជាមានពាក្យ 'ប្រកួតប្រជែង' ដល់ទៅបីដង ហេតុអ្វីមិនប្រើពាក្យ 'ប្រកួតប្រជែង' តែម្ដងទៅ? (ការប្រកួតប្រជែងបានក្លាយជាជីវិតរបស់ពួកគេ វាគឺជាអ្វីដែលពួកគេពឹងផ្អែកដើម្បីរស់។) នេះជានិស្ស័យរបស់ពួកគេ។ ពួកគេកើតមកមាននិស្ស័យដែលក្រអឺតក្រទមយ៉ាងខ្លាំង និងពិបាកនឹងទប់ស្កាត់ ពោលគឺ ចាត់ទុកខ្លួនឯងថាគ្មាននរណាប្រៀបផ្ទឹមបាន និងលើកតម្កើងខ្លួនឯងជ្រុលហួសហេតុ។ គ្មាននរណាម្នាក់អាចទប់ស្កាត់និស្ស័យដ៏ក្រអឺតក្រទមយ៉ាងខ្លាំងរបស់ពួកគេនេះបានឡើយ សូម្បីតែពួកគេផ្ទាល់ក៏មិនអាចគ្រប់គ្រងវាបានដែរ។ ដូច្នេះ ជីវិតរបស់ពួកគេគឺមានតែការប្រយុទ្ធ និងការប្រកួតប្រជែងប៉ុណ្ណោះ។ តើពួកគេប្រយុទ្ធ និងប្រកួតប្រជែងដើម្បីអ្វី? ច្បាស់ណាស់ ពួកគេប្រកួតប្រជែងដើម្បីកេរ្តិ៍ឈ្មោះ លាភសក្ការៈ ឋានៈ មុខមាត់ និងផលប្រយោជន៍ផ្ទាល់ខ្លួនរបស់ពួកគេ។ មិនថាពួកគេត្រូវប្រើវិធីសាស្ត្រអ្វីក៏ដោយ ដរាបណាមនុស្សគ្រប់គ្នាចុះចូលនឹងពួកគេ ហើយដរាបណាពួកគេទទួលបានផលប្រយោជន៍ និងឋានៈសម្រាប់ខ្លួនឯង នោះពួកគេបានសម្រេចគោលដៅរបស់ពួកគេហើយ។ ឆន្ទៈរបស់ពួកគេក្នុងការប្រកួតប្រជែង មិនមែនជាការសប្បាយបណ្ដោះអាសន្នឡើយ វាគឺជាប្រភេទនៃនិស្ស័យដែលកើតចេញពីធម្មជាតិបែបសាតាំង។ វាប្រៀបដូចជានិស្ស័យរបស់នាគដ៏ធំមានសម្បុរក្រហម ដែលប្រយុទ្ធជាមួយស្ថានសួគ៌ ប្រយុទ្ធជាមួយផែនដី និងប្រយុទ្ធជាមួយមនុស្សអ៊ីចឹង។ ចុះនៅពេលដែលពួកទទឹងនឹងព្រះគ្រីស្ទប្រយុទ្ធ និងប្រកួតប្រជែងជាមួយអ្នកដទៃនៅក្នុងពួកជំនុំ តើពួកគេចង់បានអ្វី? ដោយគ្មានការសង្ស័យឡើយ គឺពួកគេកំពុងប្រកួតប្រជែងដើម្បីកេរ្តិ៍ឈ្មោះ និងឋានៈ» (ដកស្រង់ពី «ចំណុចទីប្រាំបួន (ផ្នែកទីបី)» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ តាមរយៈព្រះបន្ទូលរបស់ព្រះជាម្ចាស់ ខ្ញុំបានយល់ថា ពួកទទឹងនឹងព្រះគ្រីស្ទមាននិស្ស័យ «ប្រជែង! ប្រជែង! ប្រជែង!» ពួកគេជឿថា មានតែតាមរយៈការប្រកួតប្រជែង និងឈ្លោះដណ្តើមគ្នាប៉ុណ្ណោះ ទើបម្នាក់ៗអាចទទួលបានអ្វីៗគ្រប់យ៉ាងដែលពួកគេចង់បាន។ ដូច្នេះ មិនថាពួកគេស្ថិតនៅក្នុងចំណោមក្រុមមនុស្សប្រភេទណានោះទេ ពួកគេនឹងតស៊ូយ៉ាងស្វិតស្វាញដើម្បីឲ្យខ្លួនបានឡើងលើសគេ។ នេះគឺជាសារជាតិធម្មជាតិរបស់ពួកទទឹងនឹងព្រះគ្រីស្ទ។ ដោយឆ្លុះបញ្ចាំងខ្លួនឯងតាមរយៈព្រះបន្ទូលរបស់ព្រះជាម្ចាស់ ខ្ញុំបានដឹងថា ខ្ញុំក៏បានបញ្ចេញនិស្ស័យបែបនេះដែរ។ ពេលឃើញដាយអានទទួលបានការទទួលស្គាល់ និងការកោតសរសើរពីបងប្អូនប្រុសស្រី ចិត្តរបស់ខ្ញុំបានពោរពេញដោយភាពក្តៅក្រហាយ។ ខ្ញុំមានអារម្មណ៍ថា ដោយសារតែខ្ញុំបានផលិតវីដេអូ ហើយមានបទពិសោធ និងជំនាញវិជ្ជាជីវៈមួយចំនួន ខ្ញុំមិនបានអន់ជាងគាត់ឡើយ។ មុនពេលគាត់បានមកដល់ បងប្អូនប្រុសស្រីនឹងពិភាក្សារាល់បញ្ហា និងការលំបាកទាំងអស់របស់គេជាមួយខ្ញុំ ហើយពួកគេទាំងអស់គ្នាបានឲ្យតម្លៃខ្ញុំខ្ពស់។ ប៉ុន្តែឥឡូវនេះ អ្នករាល់គ្នាបានមកចោមរោមគាត់ ហើយសួរគាត់នូវសំណួរផ្សេងៗ ហើយនេះគឺជាអ្វីមួយដែលខ្ញុំមិនអាចទទួលយកបានឡើយ។ ខ្ញុំមានអារម្មណ៍ថា គាត់បានដណ្ដើមភាពលេចធ្លោរបស់ខ្ញុំ ដូច្នេះ ខ្ញុំចង់ដណ្ដើមភាពរុងរឿងរបស់ខ្ញុំមកវិញ។ ដូច្នេះ ខ្ញុំបានខិតខំប្រឹងប្រែងពីក្រោយខ្នង ដោយបានធ្វើការលើសម៉ោងដើម្បីរៀនជំនាញបច្ចេកទេស ហើយសូម្បីតែពេលបានអានព្រះបន្ទូលរបស់ព្រះជាម្ចាស់ ក៏មិនមែនដើម្បីយល់សេចក្ដីពិតសម្រាប់ដោះស្រាយបញ្ហាផ្ទាល់ខ្លួនរបស់ខ្ញុំដែរ តែគឺដើម្បីក្តាប់បានទ្រឹស្ដីដ៏ជ្រាលជ្រៅ ដើម្បីយកទៅអួតសម្ញែង និងទទួលបានការកោតសរសើរពីអ្នកដទៃ។ នៅក្នុងចិត្ត ខ្ញុំបានតែងតែគិតពីរបៀបវ៉ាដាច់ដាយអាន របៀបបង្អាប់គាត់ និងរបៀបពង្រឹងតំណែងរបស់ខ្ញុំ។ ខ្ញុំក៏បានចាត់ទុកបទពិសោធន៍ក្នុងអតីតកាលរបស់ខ្ញុំជាដើមទុនដែរ ដោយគិតថា ព្រោះតែខ្ញុំមានចំណេះដឹងវិជ្ជាជីវៈខ្លះ ខ្ញុំគឺជាមនុស្សអស្ចារ្យ ហើយថា ហាក់ដូចជាខ្ញុំគួរតែពូកែជាងអ្នកដទៃ ហើយមិនអាចយឺតយ៉ាវជាងគេឡើយ ដូច្នេះ នៅពេលខ្ញុំឃើញនរណាម្នាក់ពូកែជាងខ្លួន ខ្ញុំមានអារម្មណ៍ក្តៅក្រហាយ ហើយចង់ប្រកួតប្រជែង និងឈ្លោះដណ្តើមជាមួយគេ។ ខ្ញុំពិតជាបានក្លាយជាក្រអឺតក្រទម និងគ្មានវិចារណញាណមែន! ខ្ញុំបានឃើញថា «ប្រជែង! ប្រជែង! ប្រជែង!» បានក្លាយជាធម្មជាតិរបស់ខ្ញុំហើយ។ អ្វីដែលខ្ញុំបានបញ្ចេញ គឺជានិស្ស័យរបស់ពួកទទឹងនឹងព្រះគ្រីស្ទ! ពេលដឹងបែបនេះ ខ្ញុំមានអារម្មណ៍សោកស្ដាយ និងមានកំហុសយ៉ាងជ្រាលជ្រៅនៅក្នុងចិត្ត ដោយស្អប់ខ្លួនឯង ដែលមានបំណងប្រាថ្នាដ៏ខ្លាំងលើសលប់ចង់បានកេរ្តិ៍ឈ្មោះ និងឋានៈ ហើយដែលបានបង្អាក់និងរំខានកិច្ចការពួកជំនុំ ព្រមទាំងធ្វើឲ្យបងប្អូនប្រុសស្រីឈឺចាប់ ដើម្បីពង្រឹងតំណែងរបស់ខ្លួន។ ខ្ញុំពិតជាខ្វះភាពជាមនុស្សមែន!

ថ្ងៃមួយ នៅក្នុងការចំណាយពេលខាងវិញ្ញាណរបស់ខ្ញុំ ខ្ញុំបានអានព្រះបន្ទូលរបស់ព្រះជាម្ចាស់៖ «ប្រសិនបើព្រះជាម្ចាស់បានបង្កើតអ្នកឱ្យល្ងង់ខ្លៅ នោះមានអត្ថន័យនៅក្នុងភាពល្ងង់ខ្លៅរបស់អ្នក ប្រសិនបើទ្រង់បានបង្កើតអ្នកឱ្យឆ្លាតវៃ នោះក៏មានអត្ថន័យនៅក្នុងភាពឆ្លាតវៃរបស់អ្នកដែរ។ ចំណុចខ្លាំងអ្វីក៏ដោយដែលព្រះជាម្ចាស់បានប្រទានដល់អ្នក អ្វីក៏ដោយដែលអ្នកពូកែ មិនថាកម្រិតប្រាជ្ញារបស់អ្នកខ្ពស់ប៉ុនណាក៏ដោយ ក៏ព្រះជាម្ចាស់មានគោលបំណងរបស់ទ្រង់ក្នុងការធ្វើឱ្យទៅជាបែបនោះដែរ។ រឿងទាំងអស់នេះត្រូវបានកំណត់ទុកជាមុនដោយព្រះជាម្ចាស់។ តួនាទីដែលអ្នកដើរនៅក្នុងជីវិតរបស់អ្នក និងភារកិច្ចដែលអ្នកអាចធ្វើបាន ក៏ត្រូវបានកំណត់ទុកជាមុនដោយព្រះជាម្ចាស់តាំងពីយូរយារណាស់មកហើយដែរ។ មនុស្សមួយចំនួនឃើញថាអ្នកដទៃមានចំណុចខ្លាំងដែលខ្លួនមិនមាន ហើយមានអារម្មណ៍មិនសុខចិត្ត។ ពួកគេចង់ផ្លាស់ប្ដូររឿងរ៉ាវ ដោយការរៀនសូត្រឱ្យបានច្រើន មើលឱ្យបានច្រើន និងឧស្សាហ៍ព្យាយាមឱ្យបានច្រើន។ ប៉ុន្តែមានដែនកំណត់ចំពោះអ្វីដែលពួកគេអាចសម្រេចបាន មិនថាពួកគេឧស្សាហ៍ព្យាយាមប៉ុនណាក៏ដោយ ហើយពួកគេមិនអាចវ៉ាដាច់អស់អ្នកដែលមានអំណោយទាន និងចំណុចខ្លាំងបានឡើយ។ មិនថាអ្នកខិតខំប្រឹងប្រែងខ្លាំងប៉ុនណាក៏ដោយ ក៏វាឥតប្រយោជន៍ដែរ។ អ្វីក៏ដោយដែលព្រះជាម្ចាស់បានកំណត់ទុកជាមុនសម្រាប់អ្នក នោះហើយគឺជាលក្ខណៈរបស់អ្នក។ ទ្រង់ប្រទានអំណោយទាន និងចំណុចខ្លាំងផ្សេងៗគ្នាដល់មនុស្សគ្រប់រូប ហើយគ្មាននរណាម្នាក់អាចធ្វើអ្វីដើម្បីផ្លាស់ប្ដូររឿងនេះបានឡើយ។ អ្វីក៏ដោយដែលអ្នកពូកែ នោះហើយជាអ្វីដែលអ្នកគួរតែខិតខំប្រឹងប្រែងឱ្យបានច្រើន។ ភារកិច្ចណាក៏ដោយដែលស័ក្ដិសមនឹងអ្នក អ្នកគួរតែបំពេញភារកិច្ចនោះ។ ចូរកុំព្យាយាមបង្ខំខ្លួនឯងទៅធ្វើរឿងណាដែលអ្នកមិនពូកែ ហើយក៏កុំច្រណែននឹងអ្នកដទៃ។ មនុស្សគ្រប់គ្នាមានមុខងាររៀងៗខ្លួន។ ចូរកុំគិតថា អ្នកអាចធ្វើអ្វីៗគ្រប់យ៉ាងបានល្អ ឬគិតថាអ្នកល្អឥតខ្ចោះ និងពូកែជាងអ្នកដទៃឱ្យសោះ។ កុំតែងតែប្រាថ្នាចង់ជំនួសកន្លែងអ្នកដទៃ ហើយចង់តែសម្ញែងខ្លួនឯង។ នេះជានិស្ស័យពុករលួយ។ មានអ្នកខ្លះគិតថា ពួកគេមិនអាចធ្វើអ្វីបានល្អទេ ហើយថា ពួកគេគ្មានចំណុចខ្លាំងអ្វីទាល់តែសោះ។ បើអ៊ីចឹងមែន អ្នកគ្រាន់តែធ្វើជាមនុស្សដែលចេះស្តាប់ ហើយចុះចូលយ៉ាងស្មោះត្រង់ទៅបានហើយ។ ចូរធ្វើកិច្ចការណាដែលអ្នកអាចធ្វើបានឱ្យបានល្អ ហើយបញ្ចេញឱ្យអស់ពីសមត្ថភាពទៅ។ ប៉ុណ្ណឹងគឺគ្រប់គ្រាន់ហើយ។ ព្រះជាម្ចាស់នឹងសព្វព្រះហឫទ័យហើយ។ កុំតែងតែគិតចង់វ៉ាដាច់គេគ្រប់គ្នា កុំតែងតែគិតចង់ធ្វើអ្វីគ្រប់យ៉ាងឱ្យពូកែជាងគេ និងកុំតែងតែគិតចង់លេចធ្លោក្នុងចំណោមគេគ្រប់ផ្នែកឱ្យសោះ។ តើនេះជានិស្ស័យបែបណាទៅ? (និស្ស័យក្រអឺតក្រទម។) មនុស្សតែងតែមាននិស្ស័យក្រអឺតក្រទម ហើយទោះបីជាពួកគេចង់ខិតខំឈោងចាប់សេចក្តីពិត និងធ្វើឱ្យព្រះជាម្ចាស់សព្វព្រះហឫទ័យក៏ដោយ ក៏ពួកគេធ្វើមិនបានឡើយ។ ការដែលត្រូវគ្រប់គ្រងដោយនិស្ស័យក្រអឺតក្រទម ធ្វើឱ្យមនុស្សងាយនឹងបង្កឱ្យមានសេចក្ដីវៀចវេរបំផុត។ ... នៅពេលដែលអ្នកមាននិស្ស័យបែបនេះ អ្នកតែងតែព្យាយាមឱ្យខ្លួនឯងលើសអ្នកដទៃ តែងតែចង់មានប្រៀបជាងគេ តែងតែចង់ប្រជែង និងតែងតែព្យាយាមដណ្ដើមគេជានិច្ច។ អ្នកមានចិត្តច្រណែនយ៉ាងខ្លាំង អ្នកមិនចុះញ៉មនឹងនរណាម្នាក់ឡើយ ហើយតែងតែព្យាយាមធ្វើខ្លួនឱ្យលេចធ្លោក្នុងចំណោមគេជានិច្ច។ បែបនេះមានបញ្ហាហើយ។ នេះជារបៀបដែលសាតាំងប្រព្រឹត្ត» («គោលការណ៍ដែលគួរណែនាំចំពោះការប្រព្រឹត្តខ្លួនរបស់មនុស្សម្នាក់» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ តាមរយៈព្រះបន្ទូលរបស់ព្រះជាម្ចាស់ ខ្ញុំបានយល់ថា គុណសម្បត្តិដែលមនុស្សម្នាក់មាន គឺត្រូវបានកំណត់ទុកជាមុនដោយព្រះជាម្ចាស់ និងបង្កប់នូវបំណងព្រះហឫទ័យរបស់ទ្រង់។ មនុស្សគួរតែរៀនចុះចូល និងរក្សាឋានៈដ៏ត្រឹមត្រូវរបស់ខ្លួនជាភាវៈដែលព្រះបង្កើតមក ដោយប្រើចំណុចខ្លាំងរបស់ខ្លួនដើម្បីបំពេញភារកិច្ចឲ្យបានល្អ។ ពួកគេមិនគួរបង្ខំខ្លួនឯងក្នុងផ្នែកដែលខ្លួនមិនមានជំនាញឡើយ ក៏មិនគួរប្រជែងជាមួយអ្នកដទៃដែរតែគួរតែអាចចុះចូលតាមការចាត់ចែង និងការរៀបចំរបស់ព្រះជាម្ចាស់ ហើយសហការដោយចុះសម្រុងគ្នាជាមួយបងប្អូនប្រុសស្រី ដើម្បីបំពេញបន្ថែមឲ្យគ្នាទៅវិញទៅមក។ នេះគឺជាការបង្ហាញចេញរបស់មនុស្សដែលមានវិចារណញាណ។ ពេលក្រឡេកមើលការប្រាស្រ័យទាក់ទងរបស់ខ្ញុំជាមួយដាយអាន ដំបូងឡើយ ខ្ញុំអាចមើលឃើញចំណុចខ្លាំងរបស់គាត់ ប៉ុន្តែនៅពេលដែលចិត្តច្រណែនរបស់ខ្ញុំកាន់តែធំឡើង ខ្ញុំត្រូវបានគ្រប់គ្រងដោយបំណងប្រាថ្នារបស់ខ្ញុំ ដោយមិនអាចមើលឃើញអ្វីៗបានច្បាស់ឡើយ ហាក់ដូចជាខ្ញុំត្រូវបានបិទភ្នែក ហើយដោយហេតុនោះ ចិត្តច្រណែនរបស់ខ្ញុំក៏កាន់តែខ្លាំងឡើងៗថែមទៀត។ ការពិតគឺ ដាយអានមានភាពល្អិតល្អន់គួរសម និងគិតគូរពីបញ្ហានានាបានគ្រប់ជ្រុងជ្រោយ ហើយជាពិសេសនៅពេលនិយាយដល់បញ្ហាគោលការណ៍មួយចំនួន គាត់មានការប្រយ័ត្នប្រយែងខ្លាំងណាស់ ខណៈដែលខ្ញុំមានទំនោរគិតសាមញ្ញៗ ដែលជាញឹកញាប់នាំឲ្យមានតម្រូវការធ្វើការងារឡើងវិញ ហើយខ្ញុំក៏មិនអាចដោះស្រាយបញ្ហានៃគោលការណ៍បានដែរ។ លើសពីនេះទៅទៀត ដាយអានពូកែក្នុងការប្រមូលអ្នករាល់គ្នាឲ្យមករួមគ្នាដើម្បីរៀនសូត្រ គាត់អាចក្តាប់បានចំណុចសំខាន់ៗនៅពេលកំពុងសិក្សា ហើយគាត់បានប្រាស្រ័យទាក់ទងក្នុងលក្ខណៈមានរបៀប រៀបរយ ជាមួយនឹងចិត្តគំនិតច្បាស់លាស់។ រាល់ពេលដែលយើងពិភាក្សាការងារ ការប្រកបគ្នារបស់គាត់បានបំពេញបន្ថែមនូវអ្វីដែលខ្ញុំប្រហែលជាបានខ្វះខាត ដែលធ្វើឲ្យការពិភាក្សារបស់យើងកាន់តែមានភាពគ្រប់ជ្រុងជ្រោយ។ ចំណុចខ្លាំងរបស់គាត់បានបំពេញបន្ថែមនូវចំណុចខ្សោយរបស់ខ្ញុំ ហើយការសហការនេះបានផ្តល់លទ្ធផលល្អប្រសើរនៅក្នុងភារកិច្ចរបស់យើង។ ពេលដឹងបែបនេះ ខ្ញុំមានអារម្មណ៍ធូរស្រាលនៅក្នុងចិត្ត។

បន្ទាប់មក ខ្ញុំបានផ្ដើមគំនិតទៅរកដាយអាន ហើយខ្ញុំបានប្រកបជាមួយគាត់យ៉ាងបើកចំហអំពីសភាពនៃការរស់នៅក្នុងចិត្តច្រណែនរបស់ខ្ញុំកាលពីពេលថ្មីៗនេះ និងបានសុំទោសគាត់។ ដាយអានសប្បាយចិត្តណាស់ដែលឃើញការយល់ដឹងដែលខ្ញុំទទួលបាន ហើយគាត់ក៏បានបើកចំហប្រាប់ខ្ញុំអំពីសេចក្ដីពុករលួយដែលគាត់បានបញ្ចេញឱ្យឃើញ និងមេរៀនដែលគាត់បានរៀនផងដែរ។ ការអនុវត្តតាមរបៀបនេះបាននាំមកនូវភាពធូរស្រាលដល់ខ្ញុំ។ ក្រោយមក ឲ្យតែពេលណាពួកជំនុំត្រូវការឲ្យខ្ញុំធ្វើការងារមួយចំនួន ខ្ញុំបានសហការយ៉ាងសកម្ម ហើយសភាពរបស់ខ្ញុំបានប្រសើរឡើងច្រើន។ មួយរយៈក្រោយមក អ្នកដឹកនាំបានចាត់តាំងឲ្យខ្ញុំមើលការខុសត្រូវលើកិច្ចការវីដេអូម្ដងទៀត ហើយខ្ញុំបានអរព្រះគុណព្រះជាម្ចាស់យ៉ាងស្មោះអស់ពីចិត្ត។ មានម្ដងនោះ ខ្ញុំបានសហការជាមួយដាយអានលើវីដេអូមួយ ដែលជាចម្បង ដាយអានបានរាយការណ៍ពីវឌ្ឍនភាព និងទាក់ទងបញ្ហាជាមួយអ្នកដឹកនាំ។ ពេលខ្លះ ពួកអ្នកដឹកនាំបានសួរដាយអានរកព័ត៌មានថ្មីៗ ហើយខ្ញុំមានអារម្មណ៍មិនសូវស្រួលបន្តិច ដោយបានគិតថា «ខ្ញុំបានដាក់ការខិតខំប្រឹងប្រែងយ៉ាងច្រើននៅពីក្រោយខ្នងដើម្បីធ្វើវីដេអូនេះ ប៉ុន្តែនៅទីបំផុត គឺដាយអានទេដែលបានរាយការណ៍ការងារ និងទទួលបានការចាប់អារម្មណ៍ តើពួកអ្នកដឹកនាំនឹងគិតថា ខ្ញុំមិនល្អដូចគាត់ទេឬ?» នៅខណៈនោះ ខ្ញុំបានដឹងថា ចិត្តច្រណែនរបស់ខ្ញុំកំពុងរើឡើងវិញហើយ ដូច្នេះ ខ្ញុំក៏បានប្រញាប់អធិដ្ឋានទៅព្រះជាម្ចាស់នៅក្នុងចិត្ត ដោយព្យាយាមបះបោរប្រឆាំងនឹងខ្លួនឯង។ ខ្ញុំបាននឹកគិតដល់ព្រះបន្ទូលរបស់ព្រះជាម្ចាស់៖ «អ្នកត្រូវតែរៀនលះបង់ និងបោះបង់របស់ទាំងនេះចោល រៀនណែនាំអ្នកដទៃ និងអនុញ្ញាតឱ្យអ្នកដទៃលេចធ្លោ នៅពេលដែលមានឱកាសល្អ។ កុំដណ្ដើម ឬប្រជែងយកឱកាសដើម្បីលេចធ្លោ និងលេចត្រដែត នៅពេលណាដែលអ្នកជួបប្រទះនឹងឱកាសទាំងនោះឡើយ។ អ្នកត្រូវតែអាចបោះបង់ផលប្រយោជន៍ផ្ទាល់ខ្លួនរបស់អ្នក ប៉ុន្តែអ្នកក៏មិនត្រូវបង្អាក់ការបំពេញភារកិច្ចរបស់អ្នកដែរ។ ចូរធ្វើជាមនុស្សម្នាក់ដែលធ្វើការដោយស្ងាត់ស្ងៀម មិនបង្អួត ហើយថែមទាំងបំពេញភារកិច្ចរបស់ខ្លួនដោយចិត្តស្មោះត្រង់។ នៅពេលដែលអ្នកលះបង់អំនួត និងឋានៈរបស់អ្នកកាន់តែខ្លាំង ហើយអ្នកបោះបង់ផលប្រយោជន៍របស់អ្នកកាន់តែខ្លាំង នោះអ្នកនឹងមានអារម្មណ៍កាន់តែសុខសាន្ត នោះនឹងមានពន្លឺកាន់តែខ្លាំងនៅក្នុងចិត្តរបស់អ្នក ហើយសភាពរបស់អ្នកនឹងកាន់តែប្រសើរឡើង។ នៅពេលដែលអ្នកកាន់តែដណ្ដើម និងប្រជែងគ្នា នោះសភាពរបស់អ្នកនឹងកាន់តែងងឹត។ ប្រសិនបើអ្នកមិនជឿខ្ញុំទេ ចូរសាកល្បងមើលទៅ! ប្រសិនបើអ្នកចង់ផ្លាស់ប្ដូរសភាពដ៏ពុករលួយបែបនេះ ហើយមិនចង់ឱ្យកេរ្តិ៍ឈ្មោះ ផលប្រយោជន៍ និងឋានៈគ្រប់គ្រងទេនោះ អ្នកត្រូវតែស្វែងរកសេចក្ដីពិត មើលធ្លុះសារជាតិនៃកេរ្តិ៍ឈ្មោះ ផលប្រយោជន៍ និងឋានៈ ហើយបន្ទាប់មក បោះបង់ និងលះបង់របស់ទាំងនោះចោល» («មានតែបោះចោលនូវនិស្ស័យពុករលួយរបស់ខ្លួនចេញទេ ទើបមនុស្សម្នាក់អាចទទួលបានសេរីភាព និងការដោះលែង» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បានផ្ដល់ឲ្យខ្ញុំនូវគោលការណ៍នៃការអនុវត្ត។ នៅពេលជួបស្ថានភាពដែលពាក់ព័ន្ធនឹងភាពលេចធ្លោ ឬការយកមុខ ខ្ញុំត្រូវរៀនដាក់ចុះ និងទុកបំណងប្រាថ្នារបស់ខ្ញុំមួយឡែក។ នេះគឺជាអ្វីដែលព្រះជាម្ចាស់តម្រូវ និងជាអ្វីដែលមនុស្សគួរអនុវត្ត។ លើកនេះ ខ្ញុំចង់ផ្គាប់ព្រះទ័យព្រះជាម្ចាស់ក្នុងរឿងនេះ ដូច្នេះ មិនថាអ្នកដឹកនាំនឹងមើលមកខ្ញុំយ៉ាងដូចម្ដេច ឬបងប្អូនប្រុសស្រីនឹងគិតយ៉ាងណាចំពោះខ្ញុំនោះទេ ខ្ញុំត្រូវតែខិតខំឲ្យអស់ពីសមត្ថភាព ដើម្បីបំពេញទំនួលខុសត្រូវរបស់ខ្ញុំ។ ទោះបីជាមិនត្រូវបានអ្នកដទៃមើលឃើញក៏ដោយ ខ្ញុំគួរតែទទួលយកការពិនិត្យពិច័យមើលរបស់ព្រះជាម្ចាស់ ហើយបំពេញភារកិច្ចឲ្យបានល្អ។ ម្យ៉ាងទៀត ការដែលដាយអានបានរាយការណ៍ការងារទៅអ្នកដឹកនាំយ៉ាងសកម្ម គឺមិនមែនជារឿងខុសទេ ហើយវាបង្ហាញថា គាត់មានអាកប្បកិរិយាម៉ឺងម៉ាត់ និងទទួលខុសត្រូវចំពោះការងារ។ ដាយអានបាននិយាយក្នុងលក្ខណៈច្បាស់លាស់គួរសម នេះគឺជាអ្វីដែលគាត់ពូកែ ហើយការដែលគាត់អាចរាយការណ៍ការងារបានច្បាស់លាស់ គឺមានប្រយោជន៍ដល់ការងារ។ ដោយមានការយល់ដឹងបែបនេះ ខ្ញុំមានអារម្មណ៍ធូរស្រាលយ៉ាងខ្លាំង។

បន្ទាប់ពីនោះមក ខ្ញុំអាចសហការជាមួយដាយអានបានយ៉ាងធម្មតា។ យើងតែងតែពិភាក្សាការងារ និងសរុបបញ្ហាជាមួយគ្នា ខ្ញុំឧស្សាហ៍សុំយោបល់គាត់លើបញ្ហាបច្ចេកទេស ហើយខ្ញុំរៀនបានច្រើនពីគាត់។ ខ្ញុំដឹងថា ការសហការដោយចុះសម្រុងគ្នា គឺមានប្រយោជន៍ខ្លាំងណាស់សម្រាប់ការបំពេញភារកិច្ចឲ្យបានល្អ។ អរព្រះគុណព្រះជាម្ចាស់!


៩២. ការឆ្លុះបញ្ចាំងអំពីការដេញតាមលុយកាក់

ខ្ញុំកើតនៅក្នុងភូមិឆ្ងាយដាច់ស្រយាល និងក្រីក្រមួយ ហើយដោយសារតែគ្រួសារខ្ញុំក្រីក្រ ខ្ញុំត្រូវបានសាច់ញាតិមើលងាយតាំងពីតូច។ ខ្ញុំបានតាំងចិត្តថា៖ «ខ្ញុំត្រូវតែខិតខំរៀនសូត្រ ហើយនៅថ្ងៃអនាគត ពេលរកលុយបានច្រើន ខ្ញុំនឹងអាចមានមុខមាត់ ខ្ពង់ខ្ពស់ជាងគេ ហើយនាំកិត្តិយសមកដល់គ្រួសារ»។ នៅសាលា ខ្ញុំប្រឹងរៀនគ្រប់ពេល ដោយតែងតែរៀនក្រោមពន្លឺភ្លើងទៀន រហូតដល់ម៉ោង ២ ឬ ៣ ទៀបភ្លឺ។ មានម្ដងនោះ ខ្ញុំអស់កម្លាំងពេក រហូតដល់ដេកលក់ ហើយទាល់តែភ្លើងឆេះសក់ បានខ្ញុំភ្ញាក់ឡើង។ ទោះបីជាជីវិតលំបាកក៏ដោយ ក៏ខ្ញុំជឿជាក់យ៉ាងមុតមាំថា៖ «ចង់ក្លាយជាមនុស្សអស្ចារ្យបំផុត ត្រូវអត់ធ្មត់ទ្រាំទុក្ខលំបាកធំៗបំផុត»។ ប៉ុន្តែអ្វីដែលធ្វើឱ្យខ្ញុំភ្ញាក់ផ្អើលក្នុងអំឡុងពេលប្រឡងចូលមហាវិទ្យាល័យ គឺខ្ញុំបានជាប់ត្រឹមតែសាកលវិទ្យាល័យធម្មតាមួយប៉ុណ្ណោះ។ ខ្ញុំមានមហិច្ឆតា ហើយមិនអាចទទួលយកលទ្ធផលនេះទេ។ ដូច្នេះ ខ្ញុំក៏សម្រេចចិត្តរៀនត្រៀមប្រឡងមួយឆ្នាំទៀត។ ឆ្នាំនោះ ខ្ញុំខិតខំរៀនកាន់តែខ្លាំងជាងមុន ប៉ុន្តែ ពេលលទ្ធផលប្រឡងត្រូវបានប្រកាស ខ្ញុំបានធ្លាក់ម្ដងទៀត។ ពេលខ្ញុំទទួលបានលទ្ធផល បេះដូងខ្ញុំឈឺចាប់ស្ទើរខ្ទេចខ្ទាំ។ ការចូលរៀននៅសាកលវិទ្យាល័យល្បីឈ្មោះ គឺជាឱកាសតែមួយគត់ដើម្បីផ្លាស់ប្ដូរវាសនារបស់ខ្ញុំ ហើយខ្ញុំមិនដែលនឹកស្មានថា នឹងប្រឡងធ្លាក់សោះ។ ក្នុងអំឡុងពេលនោះ ខ្ញុំរស់នៅទាំងវិលវល់ ហើយមិនដឹងថាត្រូវធ្វើអ្វីឡើយ ដូច្នេះ ខ្ញុំបានទៅធ្វើជាកម្មករលើកឥដ្ឋនៅការដ្ឋានសំណង់។ ដៃរបស់ខ្ញុំទៅជារលាត់ រហូតដល់មានស្នាមដាច់ និងពងបែកឈាម ហើយនៅពេលយប់ ការឈឺចាប់ធ្វើឲ្យខ្ញុំដេកមិនលក់ ហើយខ្ញុំលួចយំនៅក្រោមភួយ។ ខ្ញុំគិតក្នុងចិត្តថា៖ «តើខ្ញុំនឹងរស់នៅជាមនុស្សសាមញ្ញបែបនេះ អស់មួយជីវិតឬ? ខ្ញុំមិនអាចទទួលយកបានទេ!» ខ្ញុំជឿថា វាសនាស្ថិតនៅក្នុងដៃរបស់ខ្ញុំផ្ទាល់ ដូច្នេះ ខ្ញុំចង់សាកល្បងម្ដងទៀតដើម្បីផ្លាស់ប្ដូរវាសនាខ្ញុំ ហើយខ្ញុំបានខិតខំរៀនកាន់តែខ្លាំងនៅឆ្នាំបន្ទាប់។ ប៉ុន្តែ ទោះបីជាខ្ញុំព្យាយាមខ្លាំងប៉ុនណាក៏ដោយ ក៏ខ្ញុំនៅតែមិនអាចចូលរៀននៅសាកលវិទ្យាល័យកំពូលបានដែរ។ ខ្ញុំគ្មានជម្រើសក្រៅពីទទួលយកវាសនាខ្ញុំ ហើយទៅរៀននៅមហាវិទ្យាល័យអាកាសចរណ៍ធម្មតាមួយ។

ក្រោយពេលបញ្ចប់ការសិក្សា ខ្ញុំបានធ្វើការនៅក្រុមហ៊ុនជួសជុលយន្តហោះក្នុងស្រុកមួយ។ ដំបូងឡើយ ខ្ញុំធ្វើបានត្រឹមតែការងារប្រើកម្លាំងបាយនៅក្នុងរោងជាងប៉ុណ្ណោះ។ សម្លៀកបំពាក់ខ្ញុំសើមជោកដោយញើស នៅក្នុងកម្ដៅដ៏ក្ដៅហែង ហើយខ្ញុំគិតថា៖ «ជីវិតនេះលំបាកណាស់។ ខ្ញុំមិនអាចស្កប់ចិត្តនឹងការគ្រាន់តែធ្វើជាកម្មករធម្មតាបែបនេះទេ។ ខ្ញុំត្រូវតែរៀនភាសាអង់គ្លេស និងពង្រឹងជំនាញបច្ចេកទេសរបស់ខ្ញុំ ដើម្បីឲ្យខ្ញុំអាចទទួលបានការទទួលស្គាល់ពីចៅហ្វាយ ហើយបានឡើងតំណែង។ ពេលនោះ ខ្ញុំអាចទទួលបានតួនាទីខ្ពស់ជាងមុន និងប្រាក់ខែច្រើនជាងមុន»។ ក្រៅពីការរៀនសូត្រពីមិត្តរួមការងារដែលមានជំនាញ ខ្ញុំថែមទាំងឆ្លៀតពេលធ្វើដំណើរ ដើម្បីអានឯកសារការងារទៀតផង។ ជួនកាល ពេលយន្តហោះមានបញ្ហានៅកណ្ដាលយប់ ហើយអ្នកផ្សេងដេកលក់ និងមិនចង់ទៅ ខ្ញុំស្ម័គ្រចិត្តទៅដោះស្រាយបញ្ហា ដើម្បីទទួលបានជំនាញ និងបទពិសោធ។ ខ្ញុំបានចាប់យកគ្រប់ឱកាសក្នុងការអនុវត្ត និងការបណ្ដុះបណ្ដាល។ ពីរបីខែក្រោយមក មិនត្រឹមតែខ្ញុំបានក្លាយជាវិស្វករហាត់ការប៉ុណ្ណោះទេ តែប្រាក់ខែខ្ញុំក៏កើនឡើងទ្វេដងដែរ ហើយខ្ញុំត្រូវបានចាត់តាំងឲ្យធ្វើការជាមួយក្រុមអ្នកជំនាញបរទេសលើគម្រោងផ្សេងៗ។ ប៉ុន្តែ ទោះបីជាឋានៈ និងប្រាក់ខែខ្ញុំកើនឡើងក៏ដោយ ក៏ខ្ញុំនៅតែមិនពេញចិត្តដែរ។ ដើម្បីឆាប់ទិញបានឡាន និងផ្ទះនៅក្នុងទីក្រុង ហើយរស់នៅក្នុងជីវិតដ៏ខ្ពង់ខ្ពស់ ខ្ញុំធ្វើការនៅពេលថ្ងៃ និងទទួលការងារក្រៅម៉ោងនៅពេលយប់។ ខ្ញុំតែងតែរវល់ខ្លាំង រហូតដល់គ្មានពេលញ៉ាំបាយផង ដោយជាមធ្យម ខ្ញុំដេកបានត្រឹមតែ ៣ ឬ ៤ ម៉ោងប៉ុណ្ណោះក្នុងមួយថ្ងៃ ហើយជួនកាលធ្វើការទល់ភ្លឺទៀតផង។ ខ្ញុំប្រៀបដូចជាម៉ាស៊ីនរកលុយមួយ ដោយធ្វើការឥតឈប់ឈរទាំងយប់ទាំងថ្ងៃ។ ត្រឹមតែរយៈពេល ២ ឆ្នាំដ៏ខ្លីប៉ុណ្ណោះ ខ្ញុំរកលុយបានជាងមួយលានយន់ ទិញបានឡាន និងផ្ទះនៅទីក្រុង ហើយទទួលបានការកោតសរសើរ និងការច្រណែនពីមិត្តភក្តិ និងមិត្តរួមការងារ។ ជាពិសេស ពេលខ្ញុំត្រឡប់ទៅស្រុកកំណើតវិញក្នុងពិធីបុណ្យចូលឆ្នាំចិន មនុស្សដែលធ្លាប់មើលងាយគ្រួសារខ្ញុំ បានមកពីចម្ងាយដើម្បីស្វាគមន៍ខ្ញុំ ថែមទាំងអញ្ជើញខ្ញុំទៅញ៉ាំបាយនៅផ្ទះរបស់ពួកគេទៀតផង។ សូម្បីតែចាស់ទុំក៏បានលើកកែវស្រាជូនពរខ្ញុំដែរ ដោយសួរថា តើខ្ញុំអាចជួយរកការងារឲ្យកូនចៅរបស់ពួកគេបានដែរទេ។ ខ្ញុំមានអារម្មណ៍ជោគជ័យយ៉ាងខ្លាំងរកអ្វីមកប្រៀបផ្ទឹមពុំបាន ដោយគិតថា៖ «ការមានលុយ និងឋានៈ ពិតជាអស្ចារ្យមែន។ ទីបំផុត ខ្ញុំអាចងើបមុខមាត់បានហើយ!» ប៉ុន្តែ ការធ្វើការទាំងយប់ទាំងថ្ងៃបែបនេះ សក់របស់ខ្ញុំចាប់ផ្ដើមជ្រុះមួយក្ដាប់ៗ ហើយខ្លួនប្រាណខ្ញុំចាប់ផ្ដើមហើម។ ជើងរបស់ខ្ញុំទៅជាឈឺ និងស្ពឹក ហើយពិបាកដើរ។ ខ្ញុំពិតជាចង់ឈប់សម្រាកមួយថ្ងៃ ឬពីរថ្ងៃណាស់ តែខ្ញុំគិតថា ការសុំច្បាប់ឈប់សម្រាកឈឺ នឹងធ្វើឲ្យខូចឱកាសក្នុងការវាយតម្លៃ និងការឡើងតំណែងនៅឆ្នាំក្រោយ ដូច្នេះ ខ្ញុំត្រូវតែទ្រាំ។ រាល់ថ្ងៃគឺជាទុក្ខវេទនា។

រាល់ពេលដែលខ្ញុំទៅលេងម្ដាយក្មេកក្នុងអំឡុងឆ្នាំនោះ គាត់តែងតែយកព្រះបន្ទូលរបស់ព្រះដ៏មានគ្រប់ព្រះចេស្ដាមកឲ្យខ្ញុំមើល ហើយនិយាយប្រាប់ខ្ញុំជាច្រើនអំពីការជឿលើព្រះជាម្ចាស់។ គាត់និយាយថា៖ «ការដេញតាមលុយកាក់ គឺគ្មានទីបញ្ចប់ទេ។ កូនមិនគួរណាបំផ្លាញសុខភាព និងជីវិតដើម្បីលុយឡើយ។ មនុស្សជាតិត្រូវបានសាតាំងធ្វើឲ្យពុករលួយយ៉ាងជ្រាលជ្រៅ ហើយមនុស្សគ្រប់គ្នាកំពុងតែប្រកួតប្រជែងយ៉ាងខ្លាំងដើម្បីលុយ កេរ្តិ៍ឈ្មោះ និងលាភសក្ការៈ ហើយរស់នៅក្នុងទុក្ខវេទនាបែបនេះ! ព្រះដ៏មានគ្រប់ព្រះចេស្ដាបានសម្ដែងចេញសេចក្ដីពិតនៅគ្រាចុងក្រោយ ដើម្បីសង្គ្រោះមនុស្សឲ្យរួចពីការធ្វើបាបរបស់សាតាំង ហើយមានតែការប្រែចិត្តយ៉ាងពិតប្រាកដ និងការដើរតាមព្រះជាម្ចាស់ប៉ុណ្ណោះ ទើបអាចទទួលបានការសង្គ្រោះពីទ្រង់ ហើយរួចរស់ជីវិតពីភយន្តរាយដ៏ធំសម្បើមបាន។ កិច្ចការរបស់ព្រះជាម្ចាស់ជិតបញ្ចប់ហើយ ដូច្នេះ កូនគួរតែឈប់ផ្ដោតតែលើការរកលុយទៀតទៅ ហើយងាកមកជឿព្រះជាម្ចាស់ផង!» ខ្ញុំដឹងថា ការជឿព្រះគឺជារឿងល្អ ប៉ុន្តែ ខ្ញុំមានអារម្មណ៍ថា អាជីពខ្ញុំទើបតែចាប់ផ្ដើម ហើយខ្ញុំចង់សាងកេរ្តិ៍ឈ្មោះសម្រាប់ខ្លួនឯង ដូច្នេះ ខ្ញុំបានបដិសេធម្ដាយក្មេកខ្ញុំ ហើយបន្តធ្វើការឥតឈប់ឈរដើម្បីលុយ ដោយលិចលង់កាន់តែជ្រៅទៅក្នុងទឹកកួចនៃទ្រព្យសម្បត្តិ។ ម្ដាយក្មេកខ្ញុំក៏បាននិយាយមកកាន់ខ្ញុំថា៖ «កូនពិតជាសុខចិត្តលះបង់ជីវិតដើម្បីលុយមែន»។

មួយប៉ព្រិចភ្នែកសោះ ក៏ចូលដល់ឆ្នាំ២០១៥ទៅហើយ។ ខ្ញុំទិញបានផ្ទះពីរ ឡានពីរ និងបើកក្រុមហ៊ុនបានពីរ ប៉ុន្តែ ខ្ញុំនៅតែមិនទាន់ស្កប់ចិត្តទេ។ ដើម្បីរកលុយឲ្យបានកាន់តែច្រើន និងទិញឡានទំនើប ខ្ញុំបានបើករោងចក្រមួយ ដោយតែងតែធ្វើការទាំងយប់ទាំងថ្ងៃគ្មានពេលសម្រាក។ ខ្ញុំបន្តរកលុយបានកាន់តែច្រើនថែមទៀត ហើយគ្រប់កន្លែងដែលខ្ញុំទៅ មនុស្សម្នាហៅខ្ញុំថា «ថៅកែ»។ ខ្ញុំមានអារម្មណ៍ពេញចិត្តខ្លាំងណាស់ ហើយខ្ញុំសម្ដែងចេញដោយមានអំនួត។ ខ្ញុំគិតថា៖ «ការមានលុយ ពិតជាធ្វើឱ្យមានអារម្មណ៍ខុសប្លែកមែន»។ ប៉ុន្តែ របៀបរស់នៅដែលមានសម្ពាធខ្លាំង និងប្រញាប់ប្រញាល់បែបនេះ បានធ្វើឲ្យសុខភាពខ្ញុំទ្រុឌទ្រោមយ៉ាងធ្ងន់ធ្ងរ។ ខ្ញុំជាញឹកញាប់ងងុយដេកពេលបើកបរទៅធ្វើការ ហើយមានម្ដងនោះ ខ្ញុំស្ទើរបើកធ្លាក់ពីលើស្ពានអាកាស។ ដើម្បីសន្សំការចំណាយ ខ្ញុំមិនចង់ជួលកម្មករថែមទេ ដូច្នេះ ខ្ញុំធ្វើការងារភាគច្រើននៅក្នុងរោងជាងដោយខ្លួនឯង។ មានម្ដងនោះ ពេលកំពុងប្រញាប់ធ្វើការឲ្យទាន់ការបញ្ជាទិញ ម្រាមដៃខ្ញុំត្រូវកាំភ្លើងបាញ់ដែកគោលបាញ់ទម្លុះ។ ឈាមហូរចេញមកយ៉ាងខ្លាំង ហើយការឈឺចាប់ធ្វើឲ្យខ្ញុំស្រក់ទឹកភ្នែក តែដើម្បីបញ្ចប់ការងារឲ្យទាន់ពេល ខ្ញុំគ្រាន់តែឲ្យគេព្យាបាលរបួសសើរៗ ហើយត្រឡប់ទៅរោងជាងដើម្បីបន្តធ្វើការ។ ដោយសារខ្ញុំមិនបានព្យាបាលវាភ្លាមៗ ម្រាមដៃខ្ញុំហើមយ៉ាងខ្លាំង ហើយមានបញ្ហារ៉ាំរ៉ៃ ហើយរាល់ពេលមេឃត្រជាក់ ឬភ្លៀង វាឈឺ និងរមាស់យ៉ាងខ្លាំង។ ខ្ញុំរស់នៅក្នុងភាពតានតឹងរាល់ថ្ងៃ។ ខ្ញុំមានអារម្មណ៍អស់កម្លាំងទាំងកាយ និងចិត្ត ហើយខ្ញុំឈឺចាប់យ៉ាងខ្លាំង។ ខ្ញុំគិតថា៖ «ហេតុអ្វីបានជាខ្ញុំខំធ្វើការខ្លាំងម្ល៉េះ? តើនេះពិតជាជីវិតដែលខ្ញុំតែងតែដេញតាមមែនទេ? តើខ្ញុំរស់នៅលើលោកនេះដើម្បីអ្វី?»

នៅឆ្នាំ ២០១៧ ប្រពន្ធខ្ញុំបានទទួលយកដំណឹងល្អអំពីនគរព្រះរបស់ព្រះដ៏មានគ្រប់ព្រះចេស្ដា ហើយគាត់បានឲ្យខ្ញុំមើលវីដេអូទំនុកបរិសុទ្ធមួយនៃព្រះបន្ទូលរបស់ព្រះជាម្ចាស់។ អត្ថបទចម្រៀងនៃបទចម្រៀងនេះ បានធ្វើឲ្យខ្ញុំរំជួលចិត្តយ៉ាងខ្លាំង។

ព្រះជាម្ចាស់កំពុងស្វែងរកដួងចិត្ត និងវិញ្ញាណរបស់អ្នក

១  មនុស្សជាតិដែលបែរចេញពីការទំនុកបម្រុងខាងជីវិតពីព្រះដ៏មានគ្រប់ចេស្ដាមិនយល់ដឹងអំពីគោលបំណងនៃអត្ថិភាពរបស់គេទេ តែយ៉ាងណា ក៏គេនៅតែខ្លាចសេចក្ដីស្លាប់ដដែល។ ពួកគេគ្មានការជួយ ឬទីពឹងអ្វីឡើយ តែនៅមិនចង់បិទភ្នែករបស់ពួកគេ ហើយពួកគេប្រឹងត្រដរដើម្បីទ្រទ្រង់សំបកកាយរបស់ពួកគេ ជាមួយនឹងវិញ្ញាណដែលគ្មានអារម្មណ៍សោះឡើយ ព្រមទាំងត្រដររស់ក្នុងជីវិតដ៏ថោកទាបក្នុងពិភពលោកនេះ។ អ្នករស់នៅក្នុងរបៀបនេះដោយគ្មានក្តីសង្ឃឹម ដូចអ្នកដទៃទៀត ដោយគ្មានគោលដៅអ្វីឡើយ។ មានតែព្រះដ៏បរិសុទ្ធនៅក្នុងរឿងតំណាលតែមួយអង្គគត់ដែលនឹងសង្គ្រោះមនុស្សដែលទន្ទឹងរង់ចាំការយាងមករបស់ទ្រង់យ៉ាងអន្ទះអន្ទែងទាំងកំពុងស្រែកថ្ងូរក្នុងទុក្ខវេទនារបស់ពួកគេ។ ជាយូរយារណាស់ហើយ ជំនឿបែបនេះនៅតែមិនទាន់ក្លាយជាការពិតឡើយ នៅក្នុងចំណោមមនុស្សដែលខ្វះសតិសម្បជញ្ញៈ។ ទោះបែបនេះក្តី ក៏ពួកគេនៅតែប្រាថ្នាចង់បានវាបែបនេះដដែល។

២  ព្រះដ៏មានគ្រប់ចេស្ដា មានសេចក្តីមេត្តាករុណាចំពោះមនុស្សដែលរងទុក្ខវេទនាខ្លាំងទាំងនេះ ហើយស្របពេលនោះដែរ ទ្រង់មិនពេញចិត្តចំពោះមនុស្សទាំងនេះដែលខ្វះសតិសម្បជញ្ញៈទាល់តែសោះ ដ្បិតទ្រង់ត្រូវរង់ចាំយ៉ាងយូរ ទើបទ្រង់ទទួលបានចម្លើយពីមនុស្ស។ ទ្រង់ប្រាថ្នាស្វែងរក គឺស្វែងរកដួងចិត្ត និងវិញ្ញាណរបស់អ្នក ហើយយកទឹក និងអាហារមកឱ្យអ្នក ដើម្បីឱ្យអ្នកភ្ញាក់ហើយអ្នកលែងស្រេក ឬឃ្លានតទៅទៀត។ នៅពេលដែលអ្នកនឿយហត់ ហើយនៅពេលដែលអ្នកមានអារម្មណ៍តិចតួចនូវភាពសោះកក្រោះនៃពិភពលោកនេះ ចូរកុំវង្វេងអី ចូរកុំយំទួញសោកអី។ ព្រះដ៏មានគ្រប់ព្រះចេស្ដាដែលជាអ្នកចាំយាម នឹងត្រកងឱបការមកដល់របស់អ្នកគ្រប់ពេលវេលាទាំងអស់។

............

(ដកស្រង់ពី «ការដកដង្ហើមធំរបស់ព្រះដ៏មានគ្រប់ចេស្ដា» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)

ពេលអានព្រះបន្ទូលរបស់ព្រះដ៏មានគ្រប់ព្រះចេស្ដា ខ្ញុំមានអារម្មណ៍កក់ក្ដៅម្យ៉ាងដែលខ្ញុំមិនធ្លាប់ជួបប្រទះពីមុនមក។ អស់រយៈពេលជាច្រើនឆ្នាំមកនេះ ខ្ញុំបានតស៊ូយ៉ាងខ្លាំងដើម្បីរកលុយ ហើយរស់នៅក្នុងការឈឺចាប់ និងអស់កម្លាំងយ៉ាងនេះ។ ខ្ញុំអស់កម្លាំង និងវង្វេង ប៉ុន្តែខ្ញុំមិនដឹងថាត្រូវធ្វើដូចម្តេចដើម្បីរួចផុតទេ ហើយឥឡូវនេះ ខ្ញុំបានឃើញសេចក្ដីសង្ឃឹមហើយ។ ព្រះជាម្ចាស់បានបង្កើតមនុស្សមក។ មានតែព្រះជាម្ចាស់ទេដែលអាចសង្គ្រោះមនុស្សពីទុក្ខវេទនានេះបាន។ ការទទួលយកកិច្ចការរបស់ព្រះដ៏មានគ្រប់ព្រះចេស្ដានៅគ្រាចុងក្រោយ គឺជាផ្លូវតែមួយគត់ដើម្បីទទួលបានការថែរក្សា និងការការពាររបស់ព្រះជាម្ចាស់ និងទទួលបានការសង្គ្រោះរបស់ព្រះជាម្ចាស់ ដើម្បីឲ្យរស់នៅដោយធូរស្រាល និងមានសេរីភាព។ កាលពីមុន ខ្ញុំបានបដិសេធការសង្គ្រោះរបស់ព្រះជាម្ចាស់ ដោយសារតែខ្ញុំចង់រកលុយ។ ខ្ញុំមិនដែលគិតថា ព្រះជាម្ចាស់នៅតែមានសេចក្ដីមេត្តាចំពោះខ្ញុំ ហើយមិនបោះបង់ការសង្គ្រោះខ្ញុំនោះទេ។ ទ្រង់នៅតែរង់ចាំឲ្យខ្ញុំត្រឡប់មកវិញ។ ខ្ញុំមានការប៉ះពាល់ចិត្តជាខ្លាំង ដូច្នេះ ខ្ញុំក៏បានទទួលយកការសង្គ្រោះរបស់ព្រះដ៏មានគ្រប់ព្រះចេស្ដានៅគ្រាចុងក្រោយ។ បន្ទាប់មក ខ្ញុំតែងតែចូលរួមការប្រជុំជាមួយបងប្អូនប្រុសស្រី ដើម្បីប្រកបគ្នាអំពីព្រះបន្ទូលរបស់ព្រះជាម្ចាស់។

មានម្ដងនោះ ខ្ញុំបានអានអត្ថបទព្រះបន្ទូលមួយរបស់ព្រះដ៏មានគ្រប់ព្រះចេស្ដាថា៖ «នៅពេលដែលមនុស្សមិនដឹងថាវាសនាជាអ្វី ឬមិនយល់ពីអធិបតេយ្យភាពរបស់ព្រះជាម្ចាស់ ពួកគេគ្រាន់តែពុះពារយ៉ាងត្រដាបត្រដួស និងដើរជំពប់ក្នុងអ័ព្ទដោយចិត្តឯងប៉ុណ្ណោះ ហើយដំណើរនោះគឺលំបាកលំបិនខ្លាំងណាស់ ហើយវាបង្កឱ្យមានការឈឺចាប់ក្នុងចិត្តជាពន់ពេក។ ដូច្នេះ នៅពេលដែលមនុស្សដឹងថា ព្រះជាម្ចាស់មានអធិបតេយ្យភាពលើវាសនារបស់មនុស្ស អ្នកដែលឆ្លាតវៃជ្រើសរើសស្គាល់ និងទទួលយកអធិបតេយ្យភាពរបស់ព្រះជាម្ចាស់ ហើយនិយាយលាថ្ងៃដ៏ឈឺចាប់នៃ 'ការព្យាយាមកសាងជីវិតល្អដោយដៃទាំងពីររបស់ខ្លួន' ជាជាងបន្តតស៊ូប្រឆាំងនឹងវាសនា និងដេញតាមអ្វីដែលគេហៅថា គោលដៅជីវិតតាមរបៀបរបស់ខ្លួន។ នៅពេលដែលមនុស្សម្នាក់គ្មានព្រះជាម្ចាស់ នៅពេលដែលពួកគេមិនអាចឃើញទ្រង់ នៅពេលដែលពួកគេមិនអាចស្គាល់អធិបតេយ្យភាពរបស់ព្រះជាម្ចាស់បានយ៉ាងពិតប្រាកដ និងច្បាស់លាស់ទេ នោះរាល់ថ្ងៃគឺគ្មានន័យ គ្មានតម្លៃ និងឈឺចាប់ដែលមិនអាចពិពណ៌នាបាន។ មិនថាមនុស្សម្នាក់នៅទីណា និងការងាររបស់ពួកគេជាអ្វីក៏ដោយ មធ្យោបាយនៃការរស់រានមានជីវិត និងគោលដៅដែលពួកគេដេញតាម មិនបាននាំមកនូវអ្វីក្រៅពីសេចក្តីទុក្ខសោកក្នុងចិត្តដែលគ្មានទីបញ្ចប់ និងការឈឺចាប់ដែលពិបាកនឹងធូរស្រាល ជាបទពិសោធដែលពួកគេមិនអាចទ្រាំទ្រនឹងការក្រឡេកមើលក្រោយបានឡើយ។ មានតែតាមរយៈការទទួលយកអធិបតេយ្យភាពរបស់ព្រះអាទិករ ការចុះចូលចំពោះការចាត់ចែង និងការរៀបចំរបស់ទ្រង់ និងការដេញតាមដើម្បីសម្រេចបាននូវជីវិតមនុស្សពិតប្រាកដទេ ទើបមនុស្សម្នាក់អាចរំដោះខ្លួនបន្តិចម្ដងៗចេញពីទុក្ខសោកក្នុងចិត្ត និង ការឈឺចាប់ទាំងអស់ ហើយអាចកម្ចាត់ចោលបន្តិចម្ដងៗនូវអស់ទាំងភាពទទេនៃជីវិតមនុស្សបាន» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ III» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ ព្រះបន្ទូលរបស់ព្រះពិតជាច្បាស់លាស់ណាស់។ យើងរស់នៅក្នុងការឈឺចាប់បែបនេះ មកពីយើងមិនស្គាល់អធិបតេយ្យភាពរបស់ព្រះជាម្ចាស់ ហើយខ្វះគោលដៅជីវិតត្រឹមត្រូវ។ ខ្ញុំបានយកលុយ កេរ្តិ៍ឈ្មោះ និងលាភសក្ការៈ ធ្វើជាគោលដៅជីវិតរបស់ខ្ញុំ ដោយសង្ឃឹមថានឹងផ្លាស់ប្ដូរវាសនារបស់ខ្ញុំតាមរយៈការខិតខំប្រឹងប្រែងផ្ទាល់ខ្លួនឯង។ ដើម្បីរកលុយឲ្យបានកាន់តែច្រើន ខ្ញុំដាក់សម្ពាធលើខ្លួនឯងយ៉ាងខ្លាំងរាល់ថ្ងៃ ខ្ញុំតានតឹងខ្លាំង ហើយសុខភាពខ្ញុំកាន់តែទ្រុឌទ្រោម។ ខ្ញុំថែមទាំងស្ទើរបើកធ្លាក់ពីលើស្ពានអាកាសដោយចៃដន្យទៀតផង។ ទោះបីជាខ្ញុំរកលុយបានខ្លះ និងទទួលបានការកោតសរសើរ និងការច្រណែនពីសាច់ញាតិ និងមិត្តភក្តិក៏ដោយ ប៉ុន្តែជីវិតបែបនោះពិតជាឈឺចាប់ និងជូរចត់ណាស់។ ទោះបីជាលុយអាចទិញផ្ទះស្អាត និងឡានល្អៗបាន ហើយឲ្យខ្ញុំរីករាយនឹងជីវិតខាងសម្ភារៈដ៏ល្អក៏ដោយ ហើយការទទួលបានការកោតសរសើរពីអ្នកដទៃអាចបំពេញចិត្តចង់បានមុខមាត់របស់ខ្ញុំក៏ដោយ ប៉ុន្តែវាមិនអាចផ្ដល់ឲ្យខ្ញុំនូវសន្ដិភាព ឬសន្តិសុខក្នុងចិត្តបានឡើយ។ លុយដែលខ្ញុំខំដេញតាម មិនបាននាំមកនូវសុភមង្គលពិតដល់ខ្ញុំទេ ផ្ទុយទៅវិញ វាធ្វើឲ្យខ្ញុំក្លាយជាទាសកររបស់លុយ និងធ្វើឲ្យខ្ញុំរស់នៅក្នុងការឈឺចាប់។ ជាពិសេសនៅពេលនេះ ស្របពេលដែលភយន្តរាយដ៏ធំសម្បើមបានកើតឡើងរួចទៅហើយ ហើយជំងឺរាតត្បាតកំពុងរីករាលដាលទូទាំងពិភពលោក ហើយសូម្បីតែអ្នកមានទ្រព្យសម្បត្តិក៏ត្រូវបាត់បង់ជីវិតដែរ ខ្ញុំបានយល់ឃើញថា លុយច្រើនប៉ុនណាក៏មិនអាចទិញជីវិតបានដែរ។ ដូចដែលព្រះអម្ចាស់យេស៊ូវមានបន្ទូលថា៖ «តើគាត់នឹងបានផលចំណេញអ្វី ប្រសិនបើមនុស្សម្នាក់ទទួលបានពិភពលោកទាំងមូល ហើយបាត់បង់ព្រលឹងរបស់ខ្លួននោះ? ឬថាតើមនុស្សត្រូវផ្ដល់អ្វីដើម្បីដោះដូរព្រលឹងវិញ្ញាណរបស់ខ្លួន?» (ម៉ាថាយ ១៦:២៦)។ ដូច្នេះ ខ្ញុំសម្រេចចិត្តផ្លាស់ប្ដូរការដេញតាមខុសឆ្គងរបស់ខ្ញុំក្នុងជីវិត ហើយចាប់ផ្ដើមស្វែងរកសេចក្ដីពិត បំពេញភារកិច្ចរបស់ខ្ញុំឲ្យបានល្អ និងរស់នៅដោយមានអត្ថន័យ។

ក្រោយមក ខ្ញុំក៏ឆ្ងល់ដែរថា «ហេតុអ្វីបានជាការដេញតាមលុយកាក់ កេរ្តិ៍ឈ្មោះ និងលាភសក្ការៈ តែងតែនាំមកនូវការឈឺចាប់ដល់មនុស្ស?» អំឡុងពេលថ្វាយបង្គំផ្ទាល់ខ្លួន ខ្ញុំបានអានព្រះបន្ទូលរបស់ព្រះដ៏មានគ្រប់ព្រះចេស្ដាចំនួនពីរវគ្គ ហើយខ្ញុំទទួលបានការយល់ដឹងខ្លះៗអំពីបញ្ហានេះ។ ព្រះដ៏មានគ្រប់ព្រះចេស្ដាមានបន្ទូលថា៖ «'លុយអាចប្រើខ្មោចឱ្យកិនម្សៅបាន' គឺជាទស្សនវិជ្ជារបស់សាតាំង។ វារីករាលដាលយ៉ាងខ្លាំងនៅក្នុងចំណោមមនុស្ស និងក្នុងគ្រប់សង្គមជាតិទាំងអស់។ អ្នកអាចនិយាយបានថា នេះគឺជានិន្នាការមួយ។ នេះគឺដោយសារតែទស្សនវិជ្ជានេះត្រូវបានគេបណ្ដុះគំនិតនៅក្នុងដួងចិត្តរបស់មនុស្សម្នាក់ៗដែលពីដើមដំបូងឡើយ មនុស្សនេះមិនបានទទួលយកភាសិតនេះទេ ប៉ុន្តែបន្ទាប់មក ក៏ព្រមទទួលយកដោយស្ងាត់ស្ងៀម នៅពេលដែលពួកគេចាប់ផ្ដើមមានពិសោធជាមួយជីវិតជាក់ស្ដែង ហើយចាប់ផ្ដើមមានអារម្មណ៍ថា ពាក្យទាំងនេះពិតជាត្រឹមត្រូវមែន។ តើនេះមិនមែនជាដំណើរការនៃការធ្វើឱ្យមនុស្សពុករលួយរបស់សាតាំងទេឬអី? ... សាតាំងប្រើលុយដើម្បីអន្ទងចិត្តមនុស្ស និងធ្វើឱ្យពួកគេទាំងអស់ពុករលួយ ធ្លាក់ខ្លួនទៅក្នុងការថ្វាយបង្គំលុយ និងសម្ភារៈ។ ហើយការថ្វាយបង្គំលុយនេះ សម្ដែងចេញតាមរយៈឥរិយាបថរបស់មនុស្សយ៉ាងដូចម្តេច? តើអ្នករាល់គ្នាមិនគិតថា នៅក្នុងពិភពលោកនេះ អ្នកមិនអាចរស់បានឡើយ បើគ្មានលុយ ហើយថាអ្នកមិនអាចរស់នៅបានសូម្បីតែមួយថ្ងៃ បើគ្មានវាទេឬអី? ចំនួនលុយដែលមនុស្សមាន កំណត់ថាតើឋានៈរបស់ពួកគេខ្ពស់កម្រិតណា និងថាតើពួកគេថ្លៃថ្នូរកម្រិតណា។ អ្នកក្រមិនមានអារម្មណ៍ថាពួកគេអាចងើបមុខមាត់បានឡើយ ចំណែកឯអ្នកមានវិញ មានឋានៈខ្ពស់ ងើបមុខមាត់ ហើយអាចនិយាយដោយសំឡេងខ្លាំងៗ និងរស់នៅដោយភាពក្រអឺតក្រទម និងតាមអំពើចិត្ត។ តើពាក្យភាសិត និងនិន្នាការនេះ នាំអ្វីខ្លះដល់មនុស្ស? តើវាមិនមែនជាការពិតទេឬអី ដែលមនុស្សជាច្រើនសុខចិត្តលះបង់គ្រប់យ៉ាង ដើម្បីលុយនោះ? តើមិនមែនមានមនុស្សជាច្រើនដែលបាត់បង់សេចក្តីថ្លៃថ្នូរ និងភាពសុចរិតរបស់ខ្លួនដោយសារតែដេញតាមលុយកាក់កាន់តែច្រើនទេឬអី? តើមិនមែនមានមនុស្សជាច្រើនដែលបាត់បង់ឱកាសក្នុងការបំពេញភារកិច្ចរបស់ខ្លួន និងដើរតាមព្រះជាម្ចាស់ដើម្បីតែប្រាក់នេះទេឬអី? តើការបាត់បង់ឱកាសដើម្បីទទួលបានសេចក្ដីពិត និងត្រូវបានសង្រ្គោះ មិនមែនជាការបាត់បង់ដ៏ធំធេងបំផុតសម្រាប់មនុស្សទេឬអី? គ្រាន់តែប្រើប្រាស់វិធីសាស្ត្រនេះ និងពាក្យភាសិតនេះ សាតាំងបានធ្វើឱ្យមនុស្សពុករលួយដល់កម្រិតនេះ។ តើបំណងចិត្តរបស់សាតាំង មិនមែនពិសពុលទេឬអី? តើនេះមិនមែនជាកលល្បិចព្យាបាទទេឬអី?» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ V» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ «សាតាំងប្រើកេរ្តិ៍ឈ្មោះ និងផលប្រយោជន៍ ដើម្បីគ្រប់គ្រងគំនិតរបស់មនុស្ស ធ្វើឱ្យពួកគេមិនគិតពីអ្វីក្រៅពីរឿងទាំងពីរនេះ ហើយធ្វើឱ្យពួកគេតស៊ូដើម្បីកេរ្តិ៍ឈ្មោះ និងផលប្រយោជន៍ រងទុក្ខលំបាកដើម្បីកេរ្តិ៍ឈ្មោះ និងផលប្រយោជន៍ ទ្រាំទ្រការអាម៉ាស់ និងទទួលបន្ទុកធ្ងន់ដើម្បីកេរ្តិ៍ឈ្មោះ និងផលប្រយោជន៍ លះបង់អ្វីៗគ្រប់យ៉ាងដែលពួកគេមានដើម្បីកេរ្តិ៍ឈ្មោះ និងផលប្រយោជន៍ ហើយធ្វើការវិនិច្ឆ័យ ឬការសម្រេចចិត្តគ្រប់យ៉ាង ដើម្បីកេរ្តិ៍ឈ្មោះ និងផលប្រយោជន៍។ តាមរបៀបនេះ សាតាំងដាក់ខ្នោះដែលមើលមិនឃើញមកលើមនុស្ស ហើយនៅពេលមានខ្នោះទាំងនេះជាប់នឹងខ្លួន ពួកគេមិនមានសមត្ថភាព ហើយក៏មិនមានភាពក្លាហានក្នុងការរំដោះខ្លួនដែរ។ ដោយមិនដឹងខ្លួន ពួកគេទ្រាំទ្រនឹងខ្នោះទាំងនេះ នៅពេលពួកគេដើរទៅមុខមួយជំហានម្តងៗដោយការលំបាកយ៉ាងខ្លាំង។ ដើម្បីកេរ្តិ៍ឈ្មោះ និងផលប្រយោជន៍នេះ មនុស្សជាតិវង្វេងចេញពីព្រះជាម្ចាស់ ហើយក្បត់ទ្រង់ ហើយកាន់តែក្លាយជាទុច្ចរិតទៅៗ។ តាមរបៀបនេះ មួយជំនាន់ហើយមួយជំនាន់ទៀត ត្រូវបានបំផ្លាញនៅក្នុងកេរ្តិ៍ឈ្មោះ និងផលប្រយោជន៍របស់សាតាំង» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ VI» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ តាមរយៈព្រះបន្ទូល ខ្ញុំយល់ថា សាតាំងប្រើពាក្យសម្តីរបស់បុគ្គលល្បីៗ និងបុគ្គលអស្ចារ្យ ឥទ្ធិពលនៃការបណ្ដុះបណ្ដាលនៃចំណេះដឹង និងការអប់រំនៅសាលា ដើម្បីបញ្ចូលច្បាប់នៃការរស់រានមានជីវិត និងទស្សនៈជីវិតដ៏ខុសឆ្គងផ្សេងៗទៅក្នុងមនុស្ស ធ្វើឲ្យមនុស្សពីមួយជំនាន់ទៅមួយជំនាន់ ដេញតាម និងខិតខំប្រឹងប្រែងដើម្បីកេរ្តិ៍ឈ្មោះ និងលាភសក្ការៈ ហើយចុងក្រោយត្រូវបំផ្លាញនៅក្នុងទឹកកួចនៃការដេញតាមនេះ។ ខ្ញុំត្រូវបានអប់រំតាមរបៀបនេះតាំងពីតូចមក ជាមួយគំនិតដូចជា «ចង់ក្លាយជាមនុស្សអស្ចារ្យបំផុត ត្រូវអត់ធ្មត់ទ្រាំទុក្ខលំបាកធំៗបំផុត» និង «លុយអាចធ្វើបានគ្រប់យ៉ាង» និងច្បាប់នៃការរស់រានមានជីវិតផ្សេងទៀតរបស់សាតាំង បានចាក់ឫសយ៉ាងជ្រៅនៅក្នុងចិត្តរបស់ខ្ញុំ។ ខ្ញុំជឿថា មនុស្សមិនអាចរស់នៅដោយគ្មានលុយបានទេ ថាការមានលុយគឺចាំបាច់សម្រាប់ការសប្បាយខាងសម្ភារៈ និងដើម្បីទទួលបានការកោតសរសើរ និងការច្រណែនពីអ្នកដទៃ ថាមានតែតាមរបៀបនេះប៉ុណ្ណោះ ទើបអាចរស់នៅដោយមានសេចក្ដីថ្លៃថ្នូរ ហើយថាបើគ្មានលុយទេ មនុស្សនឹងត្រូវគេចាត់ទុកថាទាបថោក និងត្រូវគេមើលងាយ ដែលបណ្ដាលឱ្យជីវិតរស់នៅក្នុងភាពទុក្ខសោកវេទនា និងភាពមួរហ្មងក្នុងចិត្ត។ ដើម្បីទទួលបានកេរ្តិ៍ឈ្មោះ និងលាភសក្ការៈ ខ្ញុំខិតខំរៀនជាងដប់ឆ្នាំ ហើយក្រោយពេលចូលធ្វើការ ខ្ញុំធ្វើការទាំងយប់ទាំងថ្ងៃ ដើម្បីឡើងតំណែង និងឡើងប្រាក់ខែ។ បំណងប្រាថ្នារបស់ខ្ញុំកាន់តែធំទៅៗ ហើយកាន់តែខ្ញុំទទួលបាន កាន់តែខ្ញុំចង់បាន ដោយមិនចេះស្កប់ស្កល់ឡើយ។ សូម្បីតែពេលខ្ញុំធ្វើការហួសកម្លាំងរហូតដល់ធ្លាក់ខ្លួនឈឺ ក៏ខ្ញុំនៅតែមិនព្រមសម្រាកដែរ។ ម្ដាយក្មេកខ្ញុំបានធ្វើបន្ទាល់ប្រាប់ខ្ញុំអំពីការសង្គ្រោះរបស់ព្រះនៅគ្រាចុងក្រោយជាច្រើនដង ហើយខ្ញុំដឹងថា ការជឿព្រះជាម្ចាស់គឺល្អ ប៉ុន្តែខ្ញុំនៅតែមិនព្រមឈប់ដេញតាមលុយកាក់ ដោយលះបង់ពេលវេលា និងកម្លាំងទាំងអស់ដើម្បីដេញតាមកេរ្តិ៍ឈ្មោះ និងលាភសក្ការៈ។ ចុងក្រោយ ទោះបីជាខ្ញុំទទួលបានកេរ្តិ៍ឈ្មោះ និងផលប្រយោជន៍ក៏ដោយ តែព្រលឹងវិញ្ញាណខ្ញុំមិនដែលស្គាល់នូវសន្ដិភាព និងភាពធូរស្រាលឡើយ ផ្ទុយទៅវិញ ខ្ញុំបានត្រឹមតែអស់កម្លាំង និងឈឺចាប់យ៉ាងខ្លាំង។ ឥឡូវនេះ ខ្ញុំឃើញយ៉ាងច្បាស់ថា ការឈឺចាប់ទាំងអស់នេះបណ្ដាលមកពីការធ្វើឲ្យពុករលួយ និងការធ្វើបាបរបស់សាតាំង។ កេរ្តិ៍ឈ្មោះ និងផលប្រយោជន៍ គឺជាអន្ទាក់ដែលសាតាំងដាក់ដើម្បីល្បួងមនុស្សឲ្យធ្លាក់នរក ពួកវាគឺជាមធ្យោបាយដ៏ព្យាបាទដែលសាតាំងប្រើដើម្បីធ្វើឲ្យពុករលួយ និងធ្វើបាបមនុស្ស ធ្វើឲ្យមនុស្សរសាត់កាន់តែឆ្ងាយពីព្រះជាម្ចាស់ ហើយរស់នៅកាន់តែឈឺចាប់ ហើយចុងក្រោយ នាំឲ្យពួកគេស្លាប់ដោយសារការធ្វើបាបរបស់សាតាំង។ ប្រសិនបើមិនមែនដោយសារការលាតត្រដាងរបស់ព្រះបន្ទូលទេនោះ ខ្ញុំនឹងមិនអាចមើលឃើញចេតនាដ៏ពិសពុលរបស់សាតាំងក្នុងការប្រើកេរ្តិ៍ឈ្មោះ និងផលប្រយោជន៍ ដើម្បីធ្វើឲ្យពុករលួយ និងធ្វើបាបមនុស្សឡើយ ហើយខ្ញុំនឹងបន្តត្រូវបានសាតាំងធ្វើទុក្ខបុកម្នេញ ថែមទាំងប្រថុយជីវិតខ្លួនឯងទៀតផង។ ឥឡូវនេះ ខ្ញុំគ្រាន់តែចង់ជឿព្រះដោយស្មោះត្រង់ និងដេញតាមសេចក្ដីពិត ហើយលែងចាញ់បោកសាតាំងឲ្យដេញតាមលុយកាក់ទៀតហើយ។ បន្ទាប់មក រាល់ពេលពួកយើងមានពេល គ្រួសារយើងតែងតែអានព្រះបន្ទូលជាមួយគ្នា ស្ដាប់ទំនុកបរិសុទ្ធ និងមើលវីដេអូទីបន្ទាល់តាមរយៈបទពិសោធ។ ខ្ញុំលែងរស់នៅក្នុងថ្ងៃខែដែលធ្វើការស្ទើរស្លាប់ស្ទើររស់ដើម្បីលុយទៀតហើយ តែផ្ទុយទៅវិញ ខ្ញុំតែងតែប្រកបសេចក្ដីពិតជាមួយបងប្អូនប្រុសស្រី ហើយរីករាយនឹងការស្រោចស្រព និងការផ្គត់ផ្គង់នៃព្រះបន្ទូល។ ខ្ញុំមានអារម្មណ៍នៃសន្ដិភាព និងធូរស្រាលដែលមិនធ្លាប់ស្គាល់ពីមុនមក។

នៅអំឡុងពាក់កណ្ដាលឆ្នាំ ២០២១ ដោយសារវិស័យឧស្សាហកម្មធ្លាក់ចុះ រោងចក្រខ្ញុំបានបិទដោយសារខ្វះការបញ្ជាទិញ។ ទោះបីជាខ្ញុំមានអារម្មណ៍ពិបាកចិត្តបន្ដិចក៏ដោយ តែខ្ញុំមិនដូចពីមុនទេ ដែលខំប្រឹងគិតស្ទើរបែកក្បាលដើម្បីរក្សារោងចក្រឲ្យដំណើរការធម្មតា។ ផ្ទុយទៅវិញ ខ្ញុំបានចុះចូល និងពឹងអាងព្រះជាម្ចាស់ដើម្បីឆ្លងកាត់រឿងនេះ ដោយមានអារម្មណ៍ធូរស្រាលជាងមុន ដោយមិនត្រូវបានលុយកាក់រឹតត្បិតឡើយ។ នៅពេលនោះ ខ្ញុំត្រូវបានគេជួលឲ្យធ្វើការក្រៅម៉ោងនៅកន្លែងមួយ ហើយទោះបីជាប្រាក់ឈ្នួលមិនច្រើនក៏ដោយ តែវាគ្រប់គ្រាន់សម្រាប់ចំណាយក្នុងជីវភាពគ្រួសារយើង ហើយអ្វីដែលសំខាន់បំផុតនោះគឺ វាផ្ដល់ពេលវេលាឲ្យខ្ញុំចូលរួមការប្រជុំ និងបំពេញភារកិច្ចបានត្រឹមត្រូវ។

មិនយូរប៉ុន្មានក្រោយមក ខ្ញុំត្រូវបានល្បួងដោយរឿងមួយ។ ថ្ងៃមួយ ម្ចាស់ក្រុមហ៊ុនដែលចុះបញ្ជីក្នុងផ្សារហ៊ុនម្នាក់បានទាក់ទងមកខ្ញុំ ដោយឲ្យខ្ញុំគ្រប់គ្រងក្រុមហ៊ុនថ្មីមួយដែលគាត់ទើបតែទិញ ដោយផ្ដល់ប្រាក់ខែប្រចាំឆ្នាំ ៥០ ម៉ឺនយន់។ ខ្ញុំគិតក្នុងចិត្តថា៖ «ក្រុមហ៊ុននេះមានដើមទុនច្រើនណាស់។ បើខ្ញុំទទួលយកការងារនេះ ខ្ញុំនឹងក្លាយជានាយកប្រតិបត្តិ ហើយសាច់ញាតិ និងមិត្តភក្តិរបស់ខ្ញុំ ប្រាកដជាឲ្យតម្លៃខ្ញុំខ្លាំងវិញមិនខាន»។ ប៉ុន្តែ បន្ទាប់មក ខ្ញុំគិតថា៖ «បើខ្ញុំយល់ព្រម ខ្ញុំនឹងត្រូវធ្វើដំណើរញឹកញាប់ និងទៅចូលរួមកម្មវិធីជួបជុំផ្សេងៗ ការហូប និង ផឹកព្រះបន្ទូល និងការចូលរួមប្រជុំ នឹងក្លាយជារឿងដ៏កម្រ កុំថាឡើយការបំពេញភារកិច្ច។ ខ្ញុំទើបតែរួចផុតពីទឹកកួចនៃការដេញតាមលុយកាក់ ហើយខ្ញុំមានពេលហូប និង ផឹកព្រះបន្ទូល ចូលរួមប្រជុំ និងបំពេញភារកិច្ច ខ្ញុំមិនអាចខ្ជះខ្ជាយពេលវេលាលើរឿងគ្មានន័យទាំងនេះទៀតទេ»។ ខ្ញុំបាននឹកគិតដល់អត្ថបទព្រះបន្ទូលរបស់ព្រះជាម្ចាស់៖ «ក្នុងនាមជាមនុស្សធម្មតា និងជាមនុស្សដែលខិតខំស្រឡាញ់ព្រះជាម្ចាស់ នោះការចូលទៅក្នុងនគរព្រះ និងក្លាយជារាស្ដ្ររបស់ព្រះជាម្ចាស់ គឺជាអនាគតពិតប្រាកដរបស់អ្នករាល់គ្នា និងជាជីវិតមួយដែលមានតម្លៃខ្ពស់បំផុត និងមានសារៈសំខាន់បំផុត ហើយគ្មានអ្នកណាម្នាក់មានពរជាងអ្នករាល់គ្នាឡើយ។ ហេតុអ្វីបានជាខ្ញុំមានបន្ទូលបែបនេះ? ដ្បិតអស់អ្នកដែលមិនជឿលើព្រះជាម្ចាស់រស់នៅសម្រាប់តែសាច់ឈាម និងរស់នៅសម្រាប់សាតាំង ប៉ុន្តែសព្វថ្ងៃនេះ អ្នករាល់គ្នារស់នៅដើម្បីព្រះជាម្ចាស់ និងរស់នៅដើម្បីបំពេញតាមបំណងព្រះហឫទ័យរបស់ព្រះជាម្ចាស់។ ហេតុនេះទើបខ្ញុំមានបន្ទូលថា ជីវិតរបស់អ្នករាល់គ្នាមានសារៈសំខាន់បំផុត» («ស្គាល់កិច្ចការថ្មីបំផុតរបស់ព្រះជាម្ចាស់ និងដើរតាមដានព្រះបាទារបស់ព្រះអង្គ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ តាមរយៈព្រះបន្ទូល ខ្ញុំយល់ថា ការដេញតាមសេចក្ដីពិត ដើម្បីសម្រេចបានការផ្លាស់ប្ដូរនិស្ស័យ និងចូលទៅក្នុងនគរព្រះក្នុងនាមជារាស្ដ្ររបស់ព្រះជាម្ចាស់ គឺជាជីវិតដែលមានអត្ថន័យបំផុត និងជាអនាគតដ៏ពិតប្រាកដ។ សាតាំងបានប្រើចៅហ្វាយម្នាក់នេះឲ្យមកល្បួងខ្ញុំ ដោយប្រើតំណែងជា «នាយកប្រតិបត្តិ» ដោយព្យាយាមធ្វើឲ្យខ្ញុំធ្លាក់ត្រឡប់ទៅក្នុងទឹកកួចនៃការរវល់ដើម្បីកេរ្តិ៍ឈ្មោះ និងលាភសក្ការៈវិញ ហើយបាត់បង់ឱកាសទទួលបានការសង្គ្រោះរបស់ព្រះទាំងស្រុង។ ខ្ញុំមិនអាចចាញ់បោកឧបាយកលរបស់សាតាំងបានទេ។ ឥឡូវនេះគឺជាគ្រាដ៏សំខាន់សម្រាប់ការសង្គ្រោះ និងការធ្វើឲ្យមនុស្សបានគ្រប់លក្ខណ៍របស់ព្រះជាម្ចាស់ ខ្ញុំទើបតែជឿព្រះជាម្ចាស់បានរយៈពេលខ្លី ហើយយល់សេចក្ដីពិតបានតិចតួចប៉ុណ្ណោះ ដូច្នេះ នេះគឺជាឱកាសចុងក្រោយរបស់ខ្ញុំដើម្បីស្វែងរកសេចក្ដីពិត និងទទួលបានជីវិត។ ប្រសិនបើបាត់បង់ឱកាសនេះ វានឹងហួសពេលក្នុងការដេញតាម នៅពេលកិច្ចការរបស់ព្រះជាម្ចាស់បានបញ្ចប់។ ដូច្នេះ ខ្ញុំបានបដិសេធគាត់ ហើយខ្ញុំមានអារម្មណ៍ធូរស្រាលយ៉ាងខ្លាំង។

ឥឡូវនេះ ខ្ញុំបំពេញភារកិច្ចនៅក្នុងពួកជំនុំ ហើយជាញឹកញាប់ ខ្ញុំប្រកបព្រះបន្ទូលជាមួយបងប្អូនប្រុសស្រី។ បន្ដិចម្ដងៗ ខ្ញុំចាប់ផ្ដើមយល់សេចក្ដីពិតខ្លះៗ ហើយមើលធ្លុះរឿងជាច្រើន ហើយខ្ញុំលែងមានការឈឺចាប់ និងការអស់កម្លាំងដូចពីមុនទៀតហើយ។ ខ្ញុំមានអារម្មណ៍ធូរស្រាល និងមានសេរីភាពនៅក្នុងចិត្ត ដែលខ្ញុំមិនធ្លាប់មានពីមុនមក។ ផលដែលទទួលបានទាំងនេះ មិនអាចយកលុយប៉ុន្មានមកទិញបានឡើយ។ នេះពិតជាក្ដីស្រឡាញ់ និងការសង្គ្រោះរបស់ព្រះជាម្ចាស់ហើយ!


៩៥. តើការតបស្នងគុណស្រ័យរបស់អ្នកដទៃជាគោលការណ៍សម្រាប់ការប្រព្រឹត្តខ្លួនឬ?

ដោយ លី ឈុន ប្រទេសចិន

ថ្ងៃមួយក្នុងខែកុម្ភៈ ឆ្នាំ២០២២ មេដឹកនាំពួកជំនុំបានសុំឲ្យខ្ញុំសរសេរការវាយតម្លៃអំពី លោក វូ ជុន ខ្ញុំពិតជាភ្ញាក់ផ្អើល ហើយគិតថា៖ «ក្នុងអំឡុងពេលនេះ ពួកជំនុំកំពុងធ្វើកិច្ចការបោសសម្អាត។ តើពួកជំនុំកំពុងប្រមូលការវាយតម្លៃអំពីលោក វូ ជុន ដើម្បីត្រៀមបោសសម្អាតគាត់ចេញឬ?» នៅពេលនោះ រាល់ការប្រាស្រ័យទាក់ទងគ្នារបស់ខ្ញុំជាមួយគាត់បានភ្លឺឆ្វាចក្នុងចិត្តរបស់ខ្ញុំ។ ក្នុងឆ្នាំ ២០១៩ លោក វូ ជុន កំពុងបំពេញភារកិច្ចដែលទាក់ទងនឹងអត្ថបទ ហើយខ្ញុំទទួលខុសត្រូវលើកិច្ចការអត្ថបទរបស់ពួកជំនុំ។ នៅពេលនោះ គាត់តែងតែប្រកែកមិនចេះចប់មិនចេះហើយជាមួយបងប្អូនសហការរបស់គាត់ជុំវិញរឿងតូចតាច។ អំឡុងពេលជួបជុំ គាត់នឹងសុំឲ្យយើងជំនុំជម្រះជម្លោះទាំងនោះ។ យើងបានប្រកបគ្នាជាមួយគាត់ ដោយជំរុញឲ្យគាត់កុំវិភាគរឿងហួសហេតុពេកក្រៅពីទទួលយកពីព្រះជាម្ចាស់ ហើយរៀនមេរៀន។ ទោះជាយ៉ាងណាក៏ដោយ គាត់បដិសេធមិនព្រមទទួលយក ហើយបន្តបែបនេះជាដដែលៗ។ ក្នុងអំឡុងពេលនោះ រាល់ការជួបជុំត្រូវតែផ្តោតលើការដោះស្រាយបញ្ហារបស់គាត់ ហើយយើងមិនអាចធ្វើការប្រកបគ្នាធម្មតាបានទេ។ ទាំងជីវិតពួកជំនុំ និងកិច្ចការពួកជំនុំត្រូវបានរំខានជាខ្លាំង។ ដោយសារលោក វូ ជុន មិនបានស្វែងរកសេចក្តីពិត តែងតែជជែកវែកញែកត្រូវខុស និងមិនទទួលយកការណែនាំ ឬជំនួយរបស់អ្នកដទៃ ទីបំផុតគាត់ត្រូវបានដកហូតតំណែងពីតួនាទី។ ក្នុងឆ្នាំ ២០២១ ខ្ញុំទទួលខុសត្រូវលើការងារផ្សាយដំណឹងល្អ នៃពួកជំនុំជាច្រើន។ នៅពេលនោះ លោក វូ ជុន គឺជាអ្នកធ្វើការខាងផ្សាយដំណឹងល្អក្នុងពួកជំនុំ ហើយគាំទ្រយ៉ាងខ្លាំងដល់លោក លីចេង ដែលជាគ្រូជំនួយផ្នែកផ្សាយដំណឹងល្អ។ លោក លី ចេង មិនបានធ្វើកិច្ចការជាក់ស្តែងទេ ដូច្នេះមេដឹកនាំបានស្វែងរកការវាយតម្លៃអំពីលោក លី ចេង ដោយបងប្អូនប្រុសស្រី ប៉ុន្តែលោក វូ ជុន បានប្រាប់បងប្អូនប្រុសស្រីថា៖ «បើអ្នកណានិយាយអាក្រក់ពី លី ចេង ខ្ញុំនឹងគិតបញ្ជីជាមួយពួកគេ!» ក្រោយមក មេដឹកនាំបានដកហូតតំណែង លី ចេង ដោយផ្អែកលើគោលការណ៍។ លោក វូ ជុន ពិតជាមិនពេញចិត្តនឹងបញ្ហានេះ ហើយរស់នៅក្នុងសភាពទាស់ទទឹង បញ្ចេញឥរិយាបថអួតអាង និងប្រឆាំង។ អំឡុងពេលពិភាក្សាអំពីការងារផ្សាយដំណឹងល្អ គាត់នឹងធ្វើមុខស្ងួត ហើយនៅស្ងៀម។ ពេលខ្លះគាត់ថែមទាំងបានបញ្ចេញនូវការមិនពេញចិត្តរបស់គាត់ក្នុងអំឡុងពេលជួបជុំ មុនពេលគ្រប់គ្នាបានមកដល់ ដោយនិយាយថា៖ «មេដឹកនាំគ្រាន់តែពិភាក្សាជាមួយបងប្អូនសហការរបស់ខ្ញុំអំពីកិច្ចការ ហើយមិនមករកខ្ញុំទេ។ ឥឡូវខ្ញុំមិនដឹងថាខ្ញុំត្រូវបានគេដកហូតតំណែងឬអត់ទេ!» ខ្ញុំបានរំឭកគាត់នៅពេលនោះថា គាត់កំពុងវិភាគរឿងហួសហេតុពេក ហើយបានណែនាំគាត់ឲ្យទទួលយកពីព្រះជាម្ចាស់ រៀនមេរៀន និងផ្តោតលើការឆ្លុះបញ្ចាំងខ្លួនឯង។ ប៉ុន្តែគាត់មិនត្រឹមតែបដិសេធមិនទទួលយកប៉ុណ្ណោះទេ ថែមទាំងបានប្រកែក និងការពារខ្លួនឯងទៀតផង។ មិនយូរប៉ុន្មាន គាត់ត្រូវបានដកហូតតំណែង ប៉ុន្តែគាត់មិនមានចំណេះដឹងអំពីខ្លួនឯងច្រើនទេ ហើយបន្តបង្កបញ្ហា និងបង្កការរំខាន។ គាត់ក៏បានវិនិច្ឆ័យមេដឹកនាំ ដោយអះអាងថា ពួកគេមិនដឹងពីរបៀបធ្វើកិច្ចការរបស់ពួកគេ។ គាត់មានឥរិយាបថស្រដៀងគ្នានេះជាច្រើនទៀត។

ដោយឆ្លុះបញ្ចាំងអំពីរឿងនេះ ខ្ញុំបានគិតដល់ព្រះបន្ទូលរបស់ព្រះជាម្ចាស់៖ «តើវាមិនគួរឱ្យស្អប់ខ្ពើមទេឬអី ដែលមនុស្សមួយចំនួនវិភាគហួសហេតុលើរឿងតូចតាច ហើយ ចូលទៅផ្លូវទាល់រាល់ពេលដែលមានរឿងអ្វីមួយកើតឡើងចំពោះពួកគេនោះ? នេះគឺជាបញ្ហាដ៏ធំមួយ។ មនុស្សដែលមានគំនិតច្បាស់លាស់ នឹងមិនធ្វើកំហុសនេះឡើយ ប៉ុន្តែមនុស្សដែលមិនសមហេតុផលមានលក្ខណៈដូចបែបនេះ។ ពួកគេតែងតែស្រមើស្រមៃថា អ្នកដទៃកំពុងធ្វើឱ្យពួកគេពិបាក ថាអ្នកដទៃមានចេតនាធ្វើឱ្យពួកគេជួបការលំបាក ដូច្នេះហើយពួកគេតែងតែប្រឆាំងនឹងអ្នកដទៃ។ តើនេះមិនមែនជាសេចក្ដីវៀចវេរទេឬអី? ពួកគេមិនខិតខំប្រឹងប្រែងឡើយនៅពេលនិយាយដល់សេចក្ដីពិត ពួកគេចូលចិត្តជជែកតវ៉ាអំពីរឿងមិនសំខាន់ នៅពេលដែលមានរឿងអ្វីមួយកើតឡើងចំពោះពួកគេ ដោយទាមទារការបកស្រាយ ព្យាយាមការពារមុខមាត់ ហើយពួកគេតែងតែប្រើវិធីរបស់មនុស្សដើម្បីប្រព្រឹត្តចំពោះរឿងរ៉ាវទាំងនេះ។ នេះគឺជាឧបសគ្គដ៏ធំបំផុតចំពោះការចូលទៅក្នុងជីវិត។ ប្រសិនបើអ្នកជឿលើព្រះជាម្ចាស់តាមរបៀបនេះ ឬអនុវត្តតាមរបៀបនេះ នោះអ្នកនឹងមិនអាចទទួលបានសេចក្ដីពិតឡើយ ពីព្រោះអ្នកមិនដែលមកចំពោះព្រះជាម្ចាស់ទេ។ អ្នកមិនដែលមកចំពោះព្រះជាម្ចាស់ដើម្បីទទួលយកអ្វីៗទាំងអស់ដែលព្រះជាម្ចាស់បានរៀបចំសម្រាប់អ្នកឡើយ ហើយអ្នកក៏មិនប្រើសេចក្ដីពិតដើម្បីប្រព្រឹត្តចំពោះរឿងរ៉ាវទាំងនេះដែរ ផ្ទុយទៅវិញ អ្នកប្រើវិធីរបស់មនុស្សដើម្បីប្រព្រឹត្តចំពោះរឿងរ៉ាវទាំងនោះ។ ហេតុដូច្នេះហើយ នៅក្នុងព្រះនេត្ររបស់ព្រះជាម្ចាស់ អ្នកបានឃ្លាតឆ្ងាយពីទ្រង់ខ្លាំងពេកហើយ។ មិនត្រឹមតែចិត្តរបស់អ្នកបានឃ្លាតឆ្ងាយពីទ្រង់ប៉ុណ្ណោះទេ សូម្បីតែខ្លួនរបស់អ្នកទាំងមូលក៏មិនរស់នៅក្នុងវត្តមានរបស់ទ្រង់ដែរ។ នេះជារបៀបដែលព្រះជាម្ចាស់ទតឃើញអស់អ្នកណាដែលតែងតែវិភាគរឿងរ៉ាវហួសហេតុ និងគិតរឿងកំប៉ិកកំប៉ុក។ ... ខ្ញុំប្រាប់អ្នករាល់គ្នាថា មិនថាអ្នកជឿលើព្រះជាម្ចាស់បំពេញភារកិច្ចអ្វីនោះទេ ទោះបីជាពួកគេចាត់ចែងកិច្ចការខាងក្រៅ ឬភារកិច្ចដែលទាក់ទងនឹងការងារ ឬជំនាញឯកទេសផ្សេងៗនៃដំណាក់របស់ព្រះជាម្ចាស់ក៏ដោយ ពោលគឺ ប្រសិនបើពួកគេមិនឧស្សាហ៍មកចំពោះព្រះជាម្ចាស់ និងរស់នៅក្នុងវត្តមានរបស់ទ្រង់ ហើយពួកគេមិនហ៊ានទទួលយកការពិនិត្យពិច័យរបស់ទ្រង់ និងមិនស្វែងរកសេចក្ដីពិតពីព្រះជាម្ចាស់ទេ នោះពួកគេគឺជាអ្នកមិនជឿ ហើយពួកគេមិនខុសពីអ្នកគ្មានជំនឿឡើយ» («មានតែតាមរយៈការរស់នៅចំពោះព្រះជាម្ចាស់ឱ្យបានញឹកញាប់ប៉ុណ្ណោះ ទើបមនុស្សអាចមានទំនាក់ទំនងធម្មតាជាមួយទ្រង់» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ ពីព្រះបន្ទូលរបស់ព្រះជាម្ចាស់ ខ្ញុំយល់ថា អ្នកណាដែលវិភាគមនុស្ស និងរឿងហួសហេតុពេក ហើយប្រកែកវែកញែកត្រូវខុស តែងតែប្រកាន់ខ្ជាប់នូវទស្សនៈរបស់ខ្លួន ជឿជាក់ថាខ្លួនត្រូវ ដោយមិនទទួលយកអ្វីៗពីព្រះជាម្ចាស់ ឬស្វែងរកសេចក្តីពិត គឺជាអ្នកជឿលើព្រះជាម្ចាស់ដែលមិនស្មោះត្រង់។ តាមសារជាតិ មនុស្សបែបនេះគឺជាអ្នកមិនមានជំនឿ។ ដោយយោងតាមការលាតត្រដាងនៃព្រះបន្ទូលរបស់ព្រះជាម្ចាស់ ខ្ញុំគិតថា៖ «លោក វូ ជុន គឺបែបនេះមែន។ បើខ្ញុំសរសេរអំពីឥរិយាបថរបស់គាត់ដោយស្មោះត្រង់ គាត់ទំនងជានឹងត្រូវបានបោសសម្អាតចេញ»។ ពេលខ្ញុំគិតអំពីការសរសេរការវាយតម្លៃពីគាត់ភ្លាម រូបភាពនៃការជួយរបស់គាត់ចំពោះខ្ញុំកាលពីមុនក៏បានលេចឡើងក្នុងចិត្ត។ កាលខ្ញុំបានជឿលើព្រះជាម្ចាស់បានពីរឬបីឆ្នាំ ប្រពន្ធខ្ញុំបានទទួលមរណភាព ហើយមានការលំបាកខ្លះៗកើតឡើងនៅផ្ទះ ដែលនាំឲ្យខ្ញុំធ្លាក់ក្នុងសភាពអវិជ្ជមាន។ ក្នុងអំឡុងពេលនោះ ខ្ញុំបានឈប់អានព្រះបន្ទូលរបស់ព្រះជាម្ចាស់ ឈប់ច្រៀងទំនុកបរិសុទ្ធ ហើយថែមទាំងមិនបានចូលរួមការជួបជុំទៀតផង។ អស់រយៈពេលជាងមួយខែ ខ្ញុំបានរស់នៅក្នុងភាពងងឹតទាំងស្រុង ហើយថែមទាំងមានគំនិតមិនចង់រស់ទៀតផង។ បន្ទាប់ពីលោក វូ ជុន បានដឹងអំពីស្ថានភាពរបស់ខ្ញុំ គាត់បានប្រកបគ្នាជាមួយខ្ញុំជាច្រើនដង ដោយផ្តល់ជំនួយ និងការគាំទ្រ។ រាល់ដង គាត់ត្រឡប់ទៅផ្ទះវិញយប់ជ្រៅណាស់។ ខ្ញុំពិតជាមានការរំជួលចិត្តយ៉ាងខ្លាំងដោយសារទង្វើរបស់គាត់។ បន្ទាប់ពីមួយរយៈពេល ខ្ញុំក៏បានងើបចេញពីភាពអវិជ្ជមានរបស់ខ្ញុំបន្តិចម្តងៗ។ គឺលោក វូ ជុន ជាអ្នកដែលបានជួយខ្ញុំក្នុងអំឡុងពេលដ៏អវិជ្ជមាន និងឈឺចាប់បំផុតរបស់ខ្ញុំ។ ដោយគិតអំពីចំណុចនេះ ខ្ញុំមានអារម្មណ៍ដឹងគុណកាន់តែខ្លាំងចំពោះគាត់។ ខ្ញុំបានគិតថា៖ «កាលពីមុនគាត់បានជួយ និងគាំទ្រខ្ញុំ គឺដើម្បីនាំខ្ញុំមកនៅចំពោះព្រះជាម្ចាស់។ ឥឡូវនេះ បើខ្ញុំសរសេរការវាយតម្លៃពីគាត់ វានឹងទាក់ទងនឹងថាតើគាត់ត្រូវបានបោសសម្អាតចេញពីពួកជំនុំឬអត់។ ប្រសិនបើលោក វូ ជុន ពិតជាត្រូវបានបណ្ដេញចេញ ហើយគាត់ដឹងថាខ្ញុំបានលាតត្រដាងគាត់ គាត់ប្រាកដជានិយាយថាខ្ញុំជាមនុស្សមិនដឹងគុណ។ តើខ្ញុំអាចមានមុខទៅជួបគាត់ដោយរបៀបណា?» គិតដល់ចំណុចនេះ ខ្ញុំបានសរសេរដោយមិនស្មោះត្រង់ថា៖ «ថ្មីៗនេះ ខ្ញុំមិនបានទាក់ទងជាមួយលោក វូ ជុន ច្រើនទេ យើងគ្រាន់តែបានចូលរួមការជួបជុំជាមួយគ្នាមួយចំនួនប៉ុណ្ណោះ ហើយខ្ញុំមិនសូវដឹងច្រើនអំពីគាត់ទេ»។

ប៉ុន្មានថ្ងៃក្រោយមក ខ្ញុំបានទទួលលិខិតមួយទៀតពីមេដឹកនាំពួកជំនុំ ដែលសុំឲ្យខ្ញុំសរសេរអំពីឥរិយាបថរបស់លោក វូ ជុន។ ខ្ញុំគិតថា៖ «មេដឹកនាំនៅតែបន្តសុំឲ្យខ្ញុំសរសេរការវាយតម្លៃអំពីលោក វូ ជុន។ ប្រសិនបើខ្ញុំសរសេរអំពីឥរិយាបថទាំងអស់របស់គាត់ នោះរួមជាមួយនឹងព័ត៌មានដែលផ្តល់ដោយបងប្អូនប្រុសស្រីផ្សេងទៀត វាទំនងជាថាការកំណត់លក្ខណៈគាត់ថាជាអ្នកគ្មានជំនឿ នឹងត្រូវបានបញ្ជាក់ច្បាស់។ ពួកជំនុំបោសសម្អាតមនុស្សចេញដោយផ្អែកលើឥរិយាបថជាប់លាប់របស់ពួកគេ។ មនុស្សល្អនឹងមិនត្រូវបានជំនុំជម្រះដោយអយុត្តិធម៌ឡើយ ហើយក៏មិនមែនមនុស្សអាក្រក់នឹងរួចខ្លួនដែរ។ ខ្ញុំត្រូវតែសហការជាមួយកិច្ចការបោសសម្អាតរបស់ពួកជំនុំ ហើយសរសេរអំពីឥរិយាបថរបស់គាត់ បើមិនដូច្នេះទេ វាគឺជាការបិទបាំង និងការពារគាត់»។ ប៉ុន្តែបន្ទាប់មកខ្ញុំគិតថា៖ «ប្រសិនបើលោក វូ ជុន ពិតជាត្រូវបានបណ្ដេញចេញ តើខ្ញុំនឹងមានមុខទៅជួបគាត់ម្តងទៀតដោយរបៀបណា? បើគាត់ដឹងថាខ្ញុំបានសរសេរការវាយតម្លៃពីគាត់ តើគាត់នឹងនិយាយថាខ្ញុំគ្មានសតិសម្បជញ្ញៈ ទេឬ? បើដល់ថ្នាក់នោះ ខ្ញុំពិតជាត្រូវបានគេចាត់ទុកថាជាមនុស្សមិនដឹងគុណ ហើយតើអ្នកណានឹងនៅតែចង់ធ្វើការ ឬទាក់ទងជាមួយខ្ញុំទៀត?» គិតម្តងហើយម្តងទៀត ខ្ញុំចង់រកឱកាសដើម្បីប្រកបគ្នាជាមួយលោក វូ ជុន មុនពេលសរសេរការវាយតម្លៃ។ ដូច្នេះ ខ្ញុំគ្រាន់តែសរសេរប្រយោគខ្លីៗមួយចំនួន ដោយមិនបានសម្តែងទស្សនៈផ្ទាល់ខ្លួនរបស់ខ្ញុំឡើយ។ បន្ទាប់ពីផ្ញើលិខិតនោះ ខ្ញុំមានអារម្មណ៍មិនសូវស្រួលបន្តិច៖ «តើខ្ញុំកំពុងផ្តល់អាទិភាពដល់ទំនាក់ទំនងផ្ទាល់ខ្លួន ជាងផលប្រយោជន៍របស់ពួកជំនុំឬ?» ប៉ុន្តែបន្ទាប់មកខ្ញុំគិតថា វាប្រហែលជាមិនមែនជារឿងធំដុំទេ ហើយវាមិនមែនជាការបំពានគោលការណ៍ខ្លាំងពេកនោះទេ ព្រោះចេតនារបស់ខ្ញុំគឺដើម្បីជួយបងប្រុសម្នាក់។ ខ្ញុំគ្រាន់តែគិតអំពីវាបន្តិច ហើយបន្ទាប់មកក៏ឈប់គិតរឿងនោះទៅ។ មួយរយៈពេលក្រោយមក មេដឹកនាំបានមកដល់ផ្ទះទទួលភ្ញៀវដែលខ្ញុំស្នាក់នៅដោយសារកិច្ចការខ្លះ ហើយពេលឃើញខ្ញុំ គាត់និយាយយ៉ាងត្រង់ថា៖ «ប្អូនអើយ ប្អូនត្រូវបានសុំឲ្យសរសេរការវាយតម្លៃអំពីលោក វូ ជុន។ ហេតុអ្វីបានជាប្អូនពន្យារពេលយូរម្ល៉េះ? តើប្អូនគ្រាន់តែធ្វើជាមនុស្សស្មោះត្រង់ ហើយសរសេរវាពេញលេញ រហូតដល់គ្រប់រឿងលម្អិតទាំងអស់មិនបានទេឬ? បែបនេះ ប្អូនពិតជាកំពុងបង្អាក់កិច្ចការហើយ»។ ប្រឈមមុខនឹងការស្តីបន្ទោសបែបនេះ ខ្ញុំមានអារម្មណ៍ខ្មាសអៀនយ៉ាងខ្លាំង ហើយគិតក្នុងចិត្តថា៖ «ខ្ញុំបានពន្យារពេលនៃការវាយតម្លៃនេះអស់ជាងមួយខែហើយ ហើយពិតជាគ្មានលេសអ្វីសម្រាប់ការនេះទេ»។ នៅពេលនោះហើយដែលខ្ញុំបានចាប់ផ្តើមឆ្លុះបញ្ចាំង ដោយឆ្ងល់ថាតើអ្វីជាឫសគល់ដែលនៅពីក្រោយភាពស្ទាក់ស្ទើររបស់ខ្ញុំក្នុងការសរសេរការវាយតម្លៃដោយស្មោះត្រង់។

ក្រោយមក ខ្ញុំបានអានព្រះបន្ទូលរបស់ព្រះជាម្ចាស់ពីរឃ្លាដែលបាននិយាយដោយផ្ទាល់អំពីសភាពរបស់ខ្ញុំ។ ព្រះជាម្ចាស់មានបន្ទូលថា៖ «គំនិតដែលថា ពេលទទួលបានគុណ ត្រូវសងគុណវិញដោយក្តីរីករាយ គឺជាលក្ខណៈវិនិច្ឆ័យដ៏គំរូមួយនៅក្នុងវប្បធម៌ប្រពៃណីចិន សម្រាប់វិនិច្ឆ័យថាតើការប្រព្រឹត្តខាងសីលធម៌របស់មនុស្សម្នាក់ល្អ ឬអាក្រក់។ នៅពេលវាយតម្លៃថាតើភាពជាមនុស្សរបស់នរណាម្នាក់ល្អ ឬអាក្រក់ ហើយថាតើការប្រព្រឹត្តខាងសីលធម៌របស់ពួកគេយ៉ាងណានោះ មានខ្នាតមួយក្នុងចំណោមខ្នាតនានាគឺត្រូវមើលថាតើពួកគេតបស្នងចំពោះគុណ ឬជំនួយដែលពួកគេទទួលបានដែរឬទេ ពោលគឺថាតើពួកគេជាមនុស្សដែលចេះតបស្នងដោយក្តីដឹងគុណចំពោះគុណស្រ័យដែលពួកគេទទួលបានដែរឬទេ។ នៅក្នុងវប្បធម៌ប្រពៃណីចិន និងសូម្បីតែនៅក្នុងវប្បធម៌ប្រពៃណីរបស់មនុស្សជាតិក៏ដោយ ក៏មនុស្សចាត់ទុកចំណុចនេះថាជាស្តង់ដាដ៏សំខាន់មួយសម្រាប់វាស់វែងការប្រព្រឹត្តខាងសីលធម៌របស់មនុស្សដែរ។ ប្រសិនបើមនុស្សម្នាក់មិនចេះតបស្នងដោយក្តីដឹងគុណចំពោះគុណស្រ័យដែលខ្លួនទទួលបានទេ នោះគេនឹងត្រូវគេមើលឃើញថាជាមនុស្សរមិលគុណ ជាមនុស្សដែលគ្មានមនសិការ និងមិនសមនឹងសេពគប់ជាមួយឡើយ ជាមនុស្សដែលគួរតែត្រូវបានមើលងាយ និងស្អប់ខ្ពើម និងបដិសេធដោយមនុស្សទាំងអស់។ ផ្ទុយទៅវិញ ប្រសិនបើមនុស្សម្នាក់ចេះតបស្នងដោយក្តីដឹងគុណចំពោះគុណស្រ័យដែលខ្លួនទទួលបាន ពោលគឺបន្ទាប់ពីពួកគេទទួលបានគុណ ឬជំនួយពីអ្នកដទៃ ពួកគេមិនរមិលគុណ ហើយពួកគេខិតខំអស់ពីសមត្ថភាពដើម្បីតបស្នងដល់បុគ្គលនោះវិញ នោះពួកគេនឹងត្រូវបានចាត់ទុកថាជាមនុស្សដែលមានមនសិការ និងមានភាពជាមនុស្ស។ ប្រសិនបើនរណាម្នាក់ទទួលបានគុណ ឬជំនួយពីអ្នកដទៃ ប៉ុន្តែមិនចេះតបស្នងចំពោះគុណស្រ័យរបស់គេ ឬគ្រាន់តែបង្ហាញការដឹងគុណរបស់ពួកគេដោយពាក្យ 'អរគុណ' ធម្មតាមួយម៉ាត់ ហើយគ្មានអ្វីលើសពីនេះ តើអ្នកដែលមានគុណស្រ័យលើពួកគេនឹងមិនមានអារម្មណ៍មិនសុខស្រួលនៅក្នុងចិត្តទេឬ? តើពួកគេនឹងមិនគិតទេឬថា 'អាម្នាក់ហ្នឹងមិនសមនឹងទទួលបានជំនួយទេ គេមិនមែនជាមនុស្សល្អឡើយ។ ខ្ញុំបានជួយគេច្រើនណាស់ ប៉ុន្តែគេមិនទាំងចេះតបស្នងដល់ខ្ញុំផង។ គេពិតជាគ្មានមនសិការ ឬភាពជាមនុស្សសោះ ហើយមិនសមនឹងទាក់ទងជាមួយឡើយ'? ប្រសិនបើពួកគេជួបមនុស្សប្រភេទនេះម្ដងទៀត តើពួកគេនៅតែជួយគេដែរឬទេ? ពួកគេប្រហែលជាមិនចង់ជួយទេ» («អត្ថន័យនៃការដេញតាមសេចក្តីពិត (៧)» នៃសៀវភៅ «ព្រះបន្ទូល» ភាគ៦៖ អំពីការដេញតាមសេចក្តីពិត)។ «ឧទាហរណ៍ ឧបមាថាមាននរណាម្នាក់កំពុងស្ថិតក្នុងគ្រោះថ្នាក់ ហើយជាសំណាងល្អ មានមនុស្សម្នាក់ទៀតឃើញរឿងនេះ ហើយជួយពួកគេឱ្យរួចផុតពីគ្រោះថ្នាក់របស់ខ្លួន។ តាមពិតទៅ មនុស្សដែលបានជួយពួកគេនេះមានបំណងជំរុញចិត្តលាក់កំបាំង។ ប៉ុន្តែពួកគេមិនខ្វល់ថា តើមនុស្សម្នាក់នេះអាក្រក់ឬអត់នោះទេ។ ឱ្យតែមាននរណាម្នាក់ជួយពួកគេឱ្យរួចផុតពីគ្រោះថ្នាក់ ពួកគេចាត់ទុកអ្នកនោះថាជាមនុស្សល្អ ទោះបីជាអ្នកនោះអាក្រក់ក៏ដោយ ដូច្នេះពួកគេសុខចិត្តធ្វើអ្វីមួយសម្រាប់មនុស្សម្នាក់នេះ ដើម្បីបង្ហាញការដឹងគុណ និងតបស្នងចំពោះគុណស្រ័យ។ តាមពិតទៅ មនុស្សអាក្រក់ម្នាក់នេះបានជួយពួកគេ ដើម្បីយកឈ្នះចិត្តពួកគេ និងប្រើប្រាស់ពួកគេឱ្យធ្វើអំពើអាក្រក់។ ប្រសិនបើពួកគេជួបប្រទះស្ថានភាពនេះ ហើយមិនអាចមើលធ្លុះវា និងមិនបដិសេធទេ នោះពួកគេនឹងឃើញថាខ្លួនឯងស្ថិតក្នុងគ្រោះថ្នាក់។ មនុស្សបែបនេះមួយចំនួននឹងមានអារម្មណ៍ពិបាកសម្រេចចិត្តនៅក្នុងស្ថានភាពទាំងនេះ ពីព្រោះពួកគេគិតថា ប្រសិនបើពួកគេមិនជួយមិត្តភក្តិដ៏អាក្រក់របស់ខ្លួនក្នុងការធ្វើអំពើអាក្រក់បន្តិចបន្តួចទេ នោះហាក់ដូចជាពួកគេមិនបានតបស្នងមិត្តភាពនេះឱ្យបានគ្រប់គ្រាន់ឡើយ ប៉ុន្តែការធ្វើរឿងខុសនឹងបំពានលើមនសិការ និងវិចារណញ្ញាណរបស់ពួកគេ។ ហេតុនេះ ពួកគេជាប់នៅក្នុងស្ថានភាពទ្វេទុក្ខនេះ។ នេះគឺជាលទ្ធផលនៃការទទួលឥទ្ធិពលពីគំនិតនេះនៅក្នុងវប្បធម៌ប្រពៃណីនៃការតបស្នងចំពោះគុណស្រ័យ គឺពួកគេត្រូវបានគាបជាប់ ចង និងគ្រប់គ្រងដោយគំនិតនេះ។ ពាក្យពោលដែលមកពីវប្បធម៌ប្រពៃណីទាំងនេះ ជារឿយៗជំនួសញាណនៃមនសិការរបស់មនុស្ស និងការវិនិច្ឆ័យជាធម្មតារបស់គេ ជាធម្មតា វាក៏ជះឥទ្ធិពលដល់របៀបគិតជាធម្មតារបស់មនុស្ស និងការសម្រេចចិត្តដ៏ត្រឹមត្រូវផងដែរ។ គំនិតនៃវប្បធម៌ប្រពៃណីគឺមិនត្រឹមត្រូវទេ ហើយប៉ះពាល់ដោយផ្ទាល់ដល់ទស្សនៈរបស់មនុស្សលើរឿងរ៉ាវនានា ដោយបណ្ដាលឱ្យគេធ្វើការសម្រេចចិត្តមិនល្អ។ តាំងពីសម័យបុរាណរហូតមកដល់បច្ចុប្បន្ននេះ មនុស្សរាប់មិនអស់ត្រូវបានទទួលឥទ្ធិពលពីគំនិត ទស្សនៈ និងលក្ខខណ្ឌវិនិច្ឆ័យខាងសីលធម៌នេះ ទាក់ទងនឹងការតបស្នងចំពោះគុណស្រ័យ។ សូម្បីតែនៅពេលដែលមនុស្សដែលផ្ដល់គុណស្រ័យដល់ពួកគេ គឺជាមនុស្សអាក្រក់ ឬមនុស្សមិនល្អ ហើយបង្ខំពួកគេឱ្យធ្វើអំពើទុច្ចរិត និងអំពើអាក្រក់ក៏ដោយ ក៏ពួកគេនៅតែប្រឆាំងនឹងមនសិការ និងវិចារណញ្ញាណរបស់ខ្លួនឯង ដោយធ្វើតាមទាំងងងឹតងងល់ ដើម្បីតបស្នងចំពោះគុណស្រ័យរបស់ពួកគេ ដែលនាំមកនូវលទ្ធផលមហន្តរាយជាច្រើន។ អាចនិយាយបានថា មនុស្សជាច្រើន ដោយសារតែត្រូវបានទទួលឥទ្ធិពល និងគាបជាប់ រឹតត្បិត និងចងដោយលក្ខខណ្ឌវិនិច្ឆ័យខាងសីលធម៌នេះ បានប្រកាន់ខ្ជាប់នូវទស្សនៈនៃការតបស្នងចំពោះគុណស្រ័យនេះទាំងងងឹតងងល់ និងខុសឆ្គង ហើយថែមទាំងទំនងជាជួយ និងសមគំនិតជាមួយមនុស្សអាក្រក់ទៀតផង។ ឥឡូវនេះ ដោយសារអ្នករាល់គ្នាបានឮការប្រកបរបស់ខ្ញុំ អ្នកមានរូបភាពច្បាស់លាស់អំពីស្ថានភាពនេះ ហើយអាចកំណត់បានថា នេះគឺជាភាពស្មោះត្រង់ដ៏ល្ងង់ខ្លៅ ហើយថាអាកប្បកិរិយានេះចាត់ទុកជាការប្រព្រឹត្តខ្លួនដោយមិនកំណត់ព្រំដែនអ្វីសោះ និងការតបស្នងចំពោះគុណស្រ័យដោយងងឹតងងល់ ដោយគ្មានការបែងចែក ហើយថាវាខ្វះអត្ថន័យ និងតម្លៃ។ ដោយសារតែមនុស្សខ្លាចត្រូវបានស្តីបន្ទោសដោយមតិសាធារណៈ ឬថ្កោលទោសដោយអ្នកដទៃ ពួកគេលះបង់ពេញមួយជីវិតរបស់ខ្លួនទាំងបង្ខំចិត្ត ដើម្បីតបស្នងចំពោះគុណស្រ័យរបស់អ្នកដទៃ សូម្បីតែលះបង់ជីវិតរបស់ខ្លួននៅក្នុងដំណើរការនេះក៏ដោយ ដែលនេះគឺជាវិធីដ៏ខុសឆ្គង និងល្ងង់ខ្លៅក្នុងការដោះស្រាយរឿងរ៉ាវនានា។ ពាក្យពោលដែលមកពីវប្បធម៌ប្រពៃណីនេះ មិនត្រឹមតែបានគាបជាប់ការគិតរបស់មនុស្សប៉ុណ្ណោះទេ ប៉ុន្តែវាក៏បានដាក់ទម្ងន់ និងការរំខានមិនចាំបាច់មកលើជីវិតរបស់ពួកគេ និងធ្វើឱ្យគ្រួសាររបស់ពួកគេទទួលរងទុក្ខលំបាក និងបន្ទុកបន្ថែមផងដែរ។ មនុស្សជាច្រើនបានបង់ថ្លៃយ៉ាងធំ ដើម្បីតបស្នងចំពោះគុណស្រ័យដែលបានទទួល ពោលគឺ ពួកគេចាត់ទុកការតបស្នងចំពោះគុណស្រ័យថាជាការទទួលខុសត្រូវក្នុងសង្គម ឬជាភារកិច្ចផ្ទាល់ខ្លួនរបស់ពួកគេ ហើយថែមទាំងអាចចំណាយពេលពេញមួយជីវិតរបស់ពួកគេ ដើម្បីតបស្នងចំពោះគុណស្រ័យរបស់អ្នកដទៃទៀតផង។ ពួកគេជឿថា នេះជារឿងដែលត្រឹមត្រូវឥតខ្ចោះតាមធម្មជាតិ ជាភារកិច្ចដែលមិនអាចគេចវេះបាន។ តើទស្សនៈ និងរបៀបធ្វើរឿងរ៉ាវបែបនេះមិនមែនជារឿងល្ងង់ខ្លៅ និងមិនសមហេតុផលទេឬអី? វាបញ្ចេញឱ្យឃើញទាំងស្រុងថា មនុស្សមិនយល់ដឹង និងងងឹតងងល់កម្រិតណា។ ទោះជាយ៉ាងណាក៏ដោយ ពាក្យពោលអំពីការប្រព្រឹត្តតាមសីលធម៌នេះ ដែលថា គុណស្រ័យដែលបានទទួល គួរតែត្រូវបានតបស្នងវិញដោយក្តីដឹងគុណអាចស្របទៅនឹងសញ្ញាណរបស់មនុស្ស ប៉ុន្តែវាមិនស្របតាមគោលការណ៍សេចក្ដីពិតឡើយ។ វាមិនចុះសម្រុងជាមួយព្រះបន្ទូលរបស់ព្រះជាម្ចាស់ ហើយជាទស្សនៈ និងរបៀបធ្វើរឿងរ៉ាវដែលមិនត្រឹមត្រូវ» («អត្ថន័យនៃការដេញតាមសេចក្តីពិត (៧)» នៃសៀវភៅ «ព្រះបន្ទូល» ភាគ៦៖ អំពីការដេញតាមសេចក្តីពិត)។ ពីព្រះបន្ទូលរបស់ព្រះជាម្ចាស់ ខ្ញុំបានយល់ថា គំនិតដែលថាគុណស្រ័យដែលបានទទួលគួរតែត្រូវបានតបស្នងដោយដឹងគុណ គឺជាលក្ខណៈវិនិច្ឆ័យមួយក្នុងចំណោមបទដ្ឋាននៃវប្បធម៌ប្រពៃណីចិន សម្រាប់វិនិច្ឆ័យថាតើការប្រព្រឹត្តរបស់មនុស្សមានសីលធម៌ ឬអសីលធម៌។ វាច្បាស់ណាស់ដោយសារការអប់រំតាមវប្បធម៌ប្រពៃណីនេះហើយដែលបានធ្វើឱ្យគំនិត និងទស្សនៈរបស់មនុស្សខុសទ្រង់ទ្រាយ។ នៅពេលនរណាម្នាក់ទទួលបានការអនុគ្រោះ ឬជំនួយពីអ្នកដទៃ ប្រសិនបើពួកគេអាចតបស្នងគុណស្រ័យនោះដោយដឹងគុណ ពួកគេត្រូវបានគេមើលឃើញថាជាមនុស្សមានសតិសម្បជញ្ញៈ និងភាពជាមនុស្ស ដែលទទួលបានការទទួលស្គាល់ពីអ្នកដទៃ។ បើមិនដូច្នោះទេ ពួកគេត្រូវបានគេដាក់ស្លាកថាជាមនុស្សមិនដឹងគុណ ហើយខ្វះសតិសម្បជញ្ញៈ និងភាពជាមនុស្ស ហើយជាលទ្ធផលប្រឈមមុខនឹងការមើលងាយពីអ្នកដទៃ និងសង្គម ហើយថែមទាំងការបោះបង់ និងភាពឯកោទៀតផង។ គិតត្រឡប់ទៅមើល តាំងពីខ្ញុំដឹងក្តីមក ខ្ញុំត្រូវបានជះឥទ្ធិពល និងអប់រំដោយគំនិតដែលថា «គុណស្រ័យដែលបានទទួលគួរតែត្រូវបានតបស្នងដោយដឹងគុណ» និង «សេចក្តីសប្បុរសត្រឹមទឹកមួយដំណក់គួរតែត្រូវបានតបស្នងវិញដោយទឹកហូរដូចជ្រោះ» ដរាបណាខ្ញុំទទួលបានការអនុគ្រោះ ឬជំនួយពីអ្នកដទៃ ខ្ញុំនឹងគិតអំពីរបៀបដែលខ្ញុំអាចតបស្នងពួកគេបាន។ បើខ្ញុំមិនអាចធ្វើវាភ្លាមៗបានទេ ខ្ញុំនឹងរកឱកាសដើម្បីធ្វើវាពេលក្រោយ។ ខ្ញុំជឿថា មានតែតាមរយៈការធ្វើបែបនេះទេ ទើបខ្ញុំអាចត្រូវបានគេចាត់ទុកថាជាមនុស្សមានសតិសម្បជញ្ញៈ និងភាពជាមនុស្ស ដែលជាមនុស្សមានចរិតលក្ខណៈសីលធម៌ខ្ពស់។ ខ្ញុំតែងតែយកសេចក្តីថ្លែងអំពីការប្រព្រឹត្តតាមសីលធម៌នេះជាគោលការណ៍ណែនាំ សម្រាប់របៀបប្រព្រឹត្តខ្លួនឯងនៅក្នុងពិភពលោក ដោយប្រើវាដើម្បីកំណត់ស្តង់ដារ និងគ្រប់គ្រងពាក្យសម្ដី និងទង្វើរបស់ខ្ញុំ។ ឧទាហរណ៍ បងថ្លៃប្រុសរបស់ខ្ញុំបានជួយផ្លាស់ប្តូរទីលំនៅរបស់ខ្ញុំពីភ្នំមកជាយក្រុង ហើយក៏បានជួយខ្ញុំចាប់ផ្តើមគ្រួសារផងដែរ។ ដូច្នេះ ខ្ញុំចាត់ទុកគាត់ជាអ្នកឧបត្ថម្ភដ៏អស្ចារ្យ ដោយមិនដែលភ្លេចគុណស្រ័យដែលគាត់បានបង្ហាញចំពោះខ្ញុំឡើយ។ ក្នុងអំឡុងពេលថ្ងៃឈប់សម្រាក ឬពិធីបុណ្យនីមួយៗ ខ្ញុំនឹងទៅលេងគាត់ដោយមានអំណោយផង។ មានតែតាមរយៈការធ្វើបែបនេះទេ ទើបខ្ញុំមានអារម្មណ៍ស្រួល ដោយជឿថា នេះគឺជាអត្ថន័យនៃការក្លាយជាមនុស្សល្អមានសតិសម្បជញ្ញៈ។ បន្ទាប់ពីចាប់ផ្តើមជឿលើព្រះជាម្ចាស់ ខ្ញុំបានបន្តធ្វើ និងប្រព្រឹត្តខ្លួនឯងដោយយោងតាមបទដ្ឋានសម្រាប់សីលធម៌នេះ ដែលថា គុណស្រ័យដែលបានទទួលគួរតែត្រូវបានតបស្នងដោយដឹងគុណ។ នៅពេលដែលខ្ញុំខ្សោយបំផុត និងអវិជ្ជមានបំផុត គឺ លោក វូ ជុន ជាអ្នកដែលបានមកប្រកបគ្នាជាមួយខ្ញុំដោយមិនចេះនឿយហត់ ដោយជួយ និងគាំទ្រខ្ញុំ។ ដូច្នេះ ខ្ញុំបានចាត់ទុកគាត់ជាអ្នកឧបត្ថម្ភរបស់ខ្ញុំ ហើយខ្លាចថា បើខ្ញុំសរសេរការវាយតម្លៃដែលលាតត្រដាងគាត់ វានឹងធ្វើឲ្យខ្ញុំមានកេរ្តិ៍ឈ្មោះអាក្រក់ថាជាមនុស្សមិនដឹងគុណ និងខ្វះសតិសម្បជញ្ញៈ។ ដោយសារតែហេតុផលនេះហើយ ទើបខ្ញុំមិនមានឆន្ទៈក្នុងការសរសេរអំពីឥរិយាបថរបស់គាត់ដោយស្មោះត្រង់។ ខ្ញុំថែមទាំងបានកុហក និងធ្វើទង្វើបោកបញ្ឆោត ដោយប្រើលេសថា «ថ្មីៗនេះ ខ្ញុំមិនបានទាក់ទងជាមួយលោក វូ ជុន ច្រើនទេ យើងគ្រាន់តែបានចូលរួមការជួបជុំគ្នាពីរដងប៉ុណ្ណោះ ហើយខ្ញុំមិនសូវដឹងច្រើនអំពីគាត់ទេ» ដើម្បីបិទបាំងការពិត។ នៅពេលមេដឹកនាំសុំឲ្យខ្ញុំសរសេរការវាយតម្លៃម្តងទៀត ខ្ញុំបានសរសេរដោយត្រួសៗ គ្រាន់តែនិយាយអំពីរឿងតូចតាច ដោយមិនបានសម្តែងមតិច្បាស់លាស់ណាមួយឡើយ។ ខ្ញុំដឹងយ៉ាងច្បាស់ថា លោក វូ ជុន មិនបានទទួលយកសេចក្តីពិត ហើយងាយនឹងវិភាគមនុស្ស និងរឿងហួសហេតុពេក ដែលបង្អាក់ និងរំខានដល់ទាំងជីវិតពួកជំនុំ និងកិច្ចការពួកជំនុំ។ ដូច្នេះ ខ្ញុំគួរតែសរសេរការពិតដោយត្រង់ និងស្មោះត្រង់ ដោយប្រកាន់ខ្ជាប់យ៉ាងម៉ឺងម៉ាត់នូវសេចក្តីពិត ប៉ុន្តែដើម្បីតបស្នងគុណស្រ័យរបស់គាត់ ខ្ញុំបានពន្យារពេល និងធ្វើផ្ទុយពីសតិសម្បជញ្ញៈរបស់ខ្ញុំ។ ខ្ញុំពិតជាបះបោរមែន! នៅពេលនោះហើយដែលខ្ញុំបានដឹងថា ការរស់នៅតាមគំនិតវប្បធម៌ប្រពៃណីដែលថា «គុណស្រ័យដែលបានទទួលគួរតែត្រូវបានតបស្នងដោយដឹងគុណ» បាននាំខ្ញុំឲ្យធ្វើអ្វីៗដែលផ្ទុយនឹងគោលការណ៍ និងបះបោរប្រឆាំងនឹងព្រះជាម្ចាស់ ដែលធ្វើឱ្យទ្រង់ស្អប់ខ្ពើម និងធុញទ្រាន់នឹងខ្ញុំ។ ខ្ញុំត្រូវតែស្វែងរកសេចក្តីពិតជាបន្ទាន់ដើម្បីដោះស្រាយបញ្ហានេះ។

ក្នុងការស្វែងរករបស់ខ្ញុំ ខ្ញុំបានអានព្រះបន្ទូលរបស់ព្រះជាម្ចាស់បន្ថែមទៀត៖ «ពាក្យពោលស្ដីពីការប្រព្រឹត្តខាងសីលធម៌ ដូចជា 'ពេលទទួលបានគុណ ត្រូវសងគុណវិញដោយក្តីរីករាយ' មិនបានប្រាប់មនុស្សឱ្យច្បាស់ថា តើពួកគេគួរតែបំពេញទំនួលខុសត្រូវអ្វីខ្លះនៅក្នុងសង្គមមនុស្សនោះទេ។ ផ្ទុយទៅវិញ ពាក្យពោលទាំងនេះតម្រូវឱ្យមនុស្សធ្វើសកម្មភាព និងអនុវត្តស្របទៅតាមពាក្យពោលទាំងនេះ មិនថាស្ថិតក្នុងកាលៈទេសៈណាក៏ដោយ។ រឿងរ៉ាវបែបនេះត្រូវបានបន្សល់ទុកតាំងពីសម័យចិនបុរាណមកម្ល៉េះ។ ឧទាហរណ៍៖ ក្មេងប្រុសសុំទានម្នាក់ដែលកំពុងឃ្លានដាច់ពោះ ត្រូវបានគ្រួសារមួយទទួលយកទៅចិញ្ចឹម ដោយផ្ដល់អាហារ សម្លៀកបំពាក់ បណ្ដុះបណ្ដាលក្បាច់គុន និងបង្រៀនចំណេះដឹងគ្រប់បែបយ៉ាងដល់វា។ ពួកគេរង់ចាំរហូតដល់វាធំពេញវ័យ ហើយបន្ទាប់មកក៏ចាប់ផ្ដើមប្រើវាជាឧបករណ៍រកលុយ ដោយបញ្ជូនវាឱ្យទៅធ្វើអាក្រក់ សម្លាប់មនុស្ស និងធ្វើរឿងដែលវាមិនចង់ធ្វើ។ ប្រសិនបើអ្នកមើលរឿងនេះដោយផ្អែកលើគុណទាំងអស់ដែលវាបានទទួល នោះអ្វីដែលបានកើតឡើងចំពោះវា គឺជារឿងល្អ។ ប៉ុន្តែ ប្រសិនបើអ្នកពិចារណាលើអ្វីដែលវាត្រូវបានបង្ខំឱ្យធ្វើនៅពេលក្រោយវិញ តើវាពិតជារឿងល្អ ឬអាក្រក់? (ជារឿងអាក្រក់។) ប៉ុន្តែ នៅក្រោមការបណ្ដុះគំនិតនៃវប្បធម៌ប្រពៃណី ដូចជា 'ពេលទទួលបានគុណ ត្រូវសងគុណវិញដោយក្តីរីករាយ' មនុស្សមិនអាចបែងចែករឿងនេះបានឡើយ។ មើលពីខាងក្រៅ វាហាក់ដូចជាក្មេងប្រុសនោះគ្មានជម្រើសអ្វីក្រៅពីធ្វើអំពើអាក្រក់ និងធ្វើបាបមនុស្ស ធ្វើជាឃាតករឡើយ ដែលជារឿងដែលមនុស្សភាគច្រើនមុខជាមិនចង់ធ្វើ។ ប៉ុន្តែ តើការពិតដែលថាវាបានធ្វើរឿងអាក្រក់ទាំងនេះ និងបានសម្លាប់មនុស្សតាមបញ្ជារបស់ចៅហ្វាយខ្លួន មិនមែនកើតចេញពីបំណងប្រាថ្នាដ៏ជ្រាលជ្រៅក្នុងការតបស្នងចំពោះគុណស្រ័យរបស់គាត់ទេឬ? ជាពិសេស ដោយសារតែការបណ្ដុះគំនិតនៃវប្បធម៌ប្រពៃណីចិន ដូចជា 'ពេលទទួលបានគុណ ត្រូវសងគុណវិញដោយក្តីរីករាយ' មនុស្សមិនអាចជៀសផុតពីទទួលឥទ្ធិពល និងត្រូវបានគ្រប់គ្រងដោយគំនិតទាំងនេះឡើយ។ របៀបដែលពួកគេធ្វើសកម្មភាព ព្រមទាំងចេតនា និងបំណងជំរុញចិត្តនៅពីក្រោយសកម្មភាពរបស់ពួកគេ ច្បាស់ជាត្រូវបានរឹតត្បិតដោយគំនិតទាំងនេះ។ នៅពេលដែលគ្រួសារនេះញុះញង់ឱ្យវាធ្វើអាក្រក់ តើគំនិតដំបូងរបស់វាគឺជាអ្វី? 'គ្រួសារនេះបានសង្គ្រោះខ្ញុំ ហើយពួកគេមានគុណស្រ័យមកលើខ្ញុំ។ ខ្ញុំត្រូវតែតបស្នងដល់ពួកគេវិញ។ ដោយសារខ្ញុំជំពាក់ពួកគេនូវជីវិតរបស់ខ្ញុំ ខ្ញុំត្រូវតែលះបង់ជីវិតនេះជូនពួកគេ។ ខ្ញុំគួរតែធ្វើអ្វីៗគ្រប់យ៉ាងដែលពួកគេសុំឱ្យខ្ញុំធ្វើ ទោះបីជាពួកគេសុំឱ្យខ្ញុំធ្វើអាក្រក់ និងសម្លាប់មនុស្សក៏ដោយ ក៏ខ្ញុំមិនអាចចាត់ទុកថាវាខុស ឬត្រូវដែរ ខ្ញុំត្រូវតែផ្ដោតតែលើការតបស្នងចំពោះគុណស្រ័យរបស់ពួកគេប៉ុណ្ណោះ។ តើខ្ញុំនៅតែស័ក្តិសមនឹងត្រូវបានគេហៅថាជាមនុស្សដែរឬទេ ប្រសិនបើខ្ញុំមិនតបស្នងចំពោះគុណស្រ័យដ៏ធំធេងបែបនេះ?' ដូច្នេះ ដើម្បីតបស្នងសងគុណចំពោះគុណស្រ័យរបស់ពួកគេ វាបានធ្វើអ្វីៗគ្រប់យ៉ាងដែលពួកគេសុំឱ្យធ្វើដោយមិនគិតពីអ្វីទាំងអស់ សូម្បីតែគេត្រូវបានសុំឱ្យសម្លាប់មនុស្ស និងធ្វើរឿងអាក្រក់ក៏ដោយ។ គ្រាន់តែដើម្បីតបស្នងចំពោះគុណស្រ័យរបស់ពួកគេ វាបានធ្វើសកម្មភាពយ៉ាងម៉ឺងម៉ាត់ដោយគ្មានការស្ទាក់ស្ទើរ និងគ្មានមន្ទិលសង្ស័យអ្វីឡើយ។ ដូច្នេះ តើទស្សនៈអ្វីដែលគ្រប់គ្រងលើអាកប្បកិរិយា និងការបង្ហាញចេញដែលវាបានធ្វើ ដើម្បីតបស្នងចំពោះគុណស្រ័យរបស់ពួកគេ? តើវាមិនមែនកំពុងបំពេញតាមលក្ខណៈវិនិច្ឆ័យនៃការប្រព្រឹត្តខាងសីលធម៌ទេឬ? (ត្រូវហើយ។) តើអ្នកឃើញអ្វីខ្លះពីឧទាហរណ៍នេះ? តើពាក្យពោល 'ពេលទទួលបានគុណ ត្រូវសងគុណវិញដោយក្តីរីករាយ' ជារឿងល្អ ឬមិនល្អ? (មិនល្អទេ វាមិនមានគោលការណ៍ចំពោះរឿងនេះឡើយ។) តាមពិតទៅ ក្មេងប្រុសនោះមានគោលការណ៍មួយ ហើយគោលការណ៍នោះគឺ៖ 'ពេលទទួលបានគុណ ត្រូវសងគុណវិញដោយក្តីរីករាយ។ ប្រសិនបើនរណាម្នាក់មានគុណស្រ័យចំពោះអ្នក អ្នកត្រូវតែសងគុណពួកគេវិញ។ ប្រសិនបើអ្នកមិនធ្វើដូច្នេះទេ នោះអ្នកមិនមែនជាមនុស្សឡើយ ហើយអ្នកគ្មានអ្វីត្រូវនិយាយទេ ប្រសិនបើអ្នកត្រូវបានគេថ្កោលទោសចំពោះរឿងនេះ។ ពាក្យពោលពោលថា៖ «គុណស្រ័យត្រឹមតែទឹកមួយតំណក់ គួរតែត្រូវបានតបស្នងវិញដោយប្រភពទឹកបាញ់ចេញមួយ» ដែលមិនបាច់និយាយដល់ស្ថានភាពរបស់ខ្ញុំផង អ្វីដែលខ្ញុំទទួលបានមិនមែនជាគុណស្រ័យតូចតាចទេ ប៉ុន្តែជាគុណស្រ័យមួយដែលសង្គ្រោះជីវិត។ ខ្ញុំកាន់តែគួរតែតបស្នងវិញដោយជីវិតរបស់ខ្ញុំ'។ វាមិនដឹងថាដែនកំណត់ ឬគោលការណ៍សម្រាប់ការតបស្នងចំពោះគុណស្រ័យគឺជាអ្វីឡើយ។ វាបានជឿថា ជីវិតរបស់វាត្រូវបានផ្ដល់ឱ្យដោយគ្រួសារនោះ ដូច្នេះ វាត្រូវតែលះបង់ជីវិតជូនពួកគេវិញ ហើយធ្វើអ្វីៗគ្រប់យ៉ាងដែលពួកគេទាមទារពីវា រួមទាំងការសម្លាប់មនុស្ស ឬអំពើអាក្រក់ផ្សេងទៀត។ របៀបនៃការតបស្នងចំពោះគុណស្រ័យនេះគ្មានគោលការណ៍ ឬដែនកំណត់ឡើយ។ វាបានធ្វើជាអ្នកសមគំនិតជាមួយពួកអ្នកប្រព្រឹត្តអាក្រក់ ហើយក៏បានបំផ្លាញខ្លួនឯងនៅក្នុងដំណើរការនេះ។ តើវាត្រឹមត្រូវទេដែលវាតបស្នងចំពោះគុណស្រ័យតាមរបៀបនេះ? ច្បាស់ណាស់ថាមិនត្រឹមត្រូវទេ។ វាជាវិធីដ៏ល្ងង់ខ្លៅមួយដែលធ្វើបែបនេះ។ វាជាការពិតដែលគ្រួសារនេះបានសង្គ្រោះគាត់ និងបានអនុញ្ញាតឱ្យគាត់បន្តរស់នៅ ប៉ុន្តែការតបស្នងចំពោះគុណស្រ័យរបស់មនុស្សម្នាក់ ត្រូវតែមានគោលការណ៍ មានព្រំដែន និងមានភាពសមល្មម។ ពួកគេបានសង្គ្រោះជីវិតរបស់គាត់ ប៉ុន្តែគោលបំណងនៃជីវិតរបស់គាត់ គឺមិនមែនដើម្បីធ្វើអំពើអាក្រក់ឡើយ។ អត្ថន័យ និងតម្លៃនៃជីវិត ព្រមទាំងបេសកកម្មរបស់មនុស្ស គឺមិនមែនដើម្បីធ្វើអំពើអាក្រក់ និងសម្លាប់មនុស្សឡើយ ហើយគាត់មិនគួររស់នៅដោយមានគោលបំណងតែមួយគត់គឺការតបស្នងចំពោះគុណស្រ័យនោះទេ។ ក្មេងប្រុសនោះបានជឿដោយយល់ច្រឡំថា អត្ថន័យ និងតម្លៃនៃជីវិត គឺតបស្នងដោយក្តីដឹងគុណចំពោះគុណស្រ័យដែលបានទទួល។ នេះគឺជាការយល់ច្រឡំយ៉ាងធ្ងន់ធ្ងរ។ តើនេះមិនមែនជាលទ្ធផលនៃការទទួលឥទ្ធិពលពីលក្ខខណ្ឌវិនិច្ឆ័យនៃការប្រព្រឹត្តតាមសីលធម៌ដែលថា 'គុណស្រ័យដែលបានទទួល គួរតែត្រូវបានតបស្នងវិញដោយក្តីដឹងគុណ' ទេឬអី? (មែនហើយ។) តើគាត់ត្រូវបានដឹកនាំឱ្យវង្វេងដោយសារឥទ្ធិពលនៃពាក្យពោលអំពីការតបស្នងចំពោះគុណស្រ័យនេះ ឬមួយគាត់បានរកឃើញផ្លូវដ៏ត្រឹមត្រូវ និងគោលការណ៍នៃការអនុវត្ត? គាត់ច្បាស់ជាត្រូវបានដឹកនាំឱ្យវង្វេងហើយ នេះគឺច្បាស់ដូចថ្ងៃ» («អត្ថន័យនៃការដេញតាមសេចក្តីពិត (៧)» នៃសៀវភៅ «ព្រះបន្ទូល» ភាគ៦៖ អំពីការដេញតាមសេចក្តីពិត)។ ព្រះបន្ទូលរបស់ព្រះជាម្ចាស់គឺច្បាស់ណាស់។ មនុស្សប្រកាន់ខ្ជាប់នូវបទដ្ឋានសីលធម៌នៅក្នុងវប្បធម៌ប្រពៃណីដែលថា គុណស្រ័យដែលបានទទួលគួរតែត្រូវបានតបស្នងដោយដឹងគុណ ហើយដរាបណាអ្នកដទៃបានបង្ហាញគុណស្រ័យចំពោះពួកគេ ពួកគេមានកាតព្វកិច្ចត្រូវតបស្នងវាដោយមិនស្ទាក់ស្ទើរ។ របៀបនៃការធ្វើ និងការប្រព្រឹត្តខ្លួនឯងបែបនេះអាចនាំឲ្យមានការបាត់បង់គោលការណ៍ និងបទដ្ឋានអប្បបរមាយ៉ាងងាយស្រួល។ ពេលខ្លះ ក្នុងការប៉ុនប៉ងតបស្នងគុណស្រ័យ មនុស្សអាចនឹងប្រព្រឹត្តឧក្រិដ្ឋកម្ម ឬធ្វើអំពើអាក្រក់ ដោយប្រថុយនឹងជីវិតរបស់ពួកគេផ្ទាល់។ វាពិតជាល្ងង់ខ្លៅ! ដោយយោងតាមការលាតត្រដាងនៃព្រះបន្ទូលរបស់ព្រះជាម្ចាស់ ខ្ញុំបានឆ្លុះបញ្ចាំងពីខ្លួនឯង។ នៅពេលមេដឹកនាំបានសុំឲ្យខ្ញុំសរសេរអំពីឥរិយាបថរបស់លោក វូ ជុន ខ្ញុំបានដឹងយ៉ាងច្បាស់ថា គាត់តែងតែបដិសេធសេចក្តីពិត ហើយរំខានដល់កិច្ចការពួកជំនុំ។ ទោះយ៉ាងណា ក្នុងកិច្ចប្រឹងប្រែងតបស្នងគុណស្រ័យរបស់គាត់ និងជៀសវាងការត្រូវបានគេចាត់ទុកថាជាមនុស្សមិនដឹងគុណ និងខ្វះសតិសម្បជញ្ញៈ ខ្ញុំបានពន្យារពេល ហើយមិនបានលាតត្រដាងគាត់ឡើយ ថែមទាំងមិនអើពើនឹងអារម្មណ៍នៃការស្តីបន្ទោសខ្លួនឯងរបស់ខ្ញុំទៀតផង។ ជាលទ្ធផល ខ្ញុំបានពន្យារពេលជាងមួយខែ។ ដំណាក់របស់ព្រះជាម្ចាស់បណ្ដេញចេញអ្នកមិនជឿ និងមនុស្សអាក្រក់ ដើម្បីបន្សុទ្ធពួកជំនុំ បង្កើតបរិយាកាស និងសណ្តាប់ធ្នាប់ ល្អសម្រាប់បងប្អូនប្រុសស្រី ដូច្នេះពួកគេអាចមានជីវិតពួកជំនុំធម្មតា។ នេះគឺជាព្រះរាជបំណងរបស់ព្រះជាម្ចាស់។ ប៉ុន្តែខ្ញុំ ដោយមិនអើពើនឹងផលប្រយោជន៍របស់ពួកជំនុំ និងការចូលទៅក្នុងជីវិតរបស់បងប្អូនប្រុសស្រីរបស់ខ្ញុំ ចង់រក្សាលោក វូ ជុន នៅក្នុងពួកជំនុំ។ តាមពិត ធម្មជាតិនៃទង្វើរបស់ខ្ញុំគឺបិទបាំង និងការពារអ្នកគ្មានជំនឿ ដោយផ្តល់សេរីភាពឲ្យគាត់បង្កការរំខាន និងការបង្អាក់នៅក្នុងពួកជំនុំ។ អ្វីដែលខ្ញុំបានធ្វើគឺរារាំងកិច្ចការបោសសម្អាតនៅក្នុងពួកជំនុំ។ តាមពិត ខ្ញុំបានធ្វើអំពើអាក្រក់ ហើយទប់ទល់នឹងព្រះជាម្ចាស់! ខ្ញុំបានបាត់បង់គោលការណ៍ និងបទដ្ឋានអប្បបរមាសម្រាប់ការប្រព្រឹត្តខ្លួនឯង។ អ្វីដែលខ្ញុំបានធ្វើគឺគ្មានអ្វីក្រៅពីការតបស្នងគុណស្រ័យដោយងងឹតងងល់ឡើយ។ វាមានលក្ខណៈស្រដៀងនឹងអ្នកសុំទានប្រព្រឹត្តអំពើអាក្រក់ ដូចជាឃាតកម្ម ដើម្បីតបស្នងគុណស្រ័យ។ វាពិតជាល្ងង់ខ្លៅ! នៅពេលនោះ ខ្ញុំទើបតែបានដឹងថា សាតាំងប្រើពាក្យសំដីក្នុងវប្បធម៌ប្រពៃណីទាក់ទងនឹងសីលធម៌ ដែលពាក្យសំដីទាំងនោះមនុស្សជាទូទៅចាត់ទុកថាល្អ ដើម្បីបំភាន់ និងធ្វើឱ្យពួកគេពុករលួយ។ វាពិតជាល្បិចកល និងទុច្ចរិតមែន!

ក្រោយមក ខ្ញុំបានគិតយ៉ាងស៊ីជម្រៅអំពីមូលហេតុដែលគំនិតដែលថា គុណស្រ័យដែលបានទទួលគួរតែត្រូវបានតបស្នងដោយដឹងគុណ គឺមិនត្រឹមត្រូវ។ បន្ទាប់មកខ្ញុំបានអានព្រះបន្ទូលរបស់ព្រះជាម្ចាស់ទាំងនេះ៖ «ការទទួលខុសត្រូវ និងកាតព្វកិច្ចក្នុងសង្គម ដែលមនុស្សអាចបំពេញបាន និងទង្វើដែលមិនចាំបាច់ប្រឹង ដែលមនុស្សគួរតែអាចធ្វើបានតាមសភាវគតិ និងគួរតែធ្វើ ដែលមានប្រយោជន៍ដល់អ្នកដទៃ រឿងទាំងនេះជាដាច់ខាតមិនអាចចាត់ទុកថាជាគុណស្រ័យបានឡើយ ព្រោះវាគ្រាន់តែជារឿងនៃការជួយយកអាសាប៉ុណ្ណោះ។ ការផ្ដល់ជំនួយដល់នរណាម្នាក់ដែលត្រូវការវា នៅពេលវេលា និងទីកន្លែងសមស្រប គឺជាបាតុភូតធម្មតាបំផុត។ វាក៏ជាការទទួលខុសត្រូវរបស់សមាជិកគ្រប់រូបនៃពូជមនុស្សផងដែរ។ នេះគ្រាន់តែជាប្រភេទមួយនៃការទទួលខុសត្រូវ និងកាតព្វកិច្ចប៉ុណ្ណោះ។ ព្រះជាម្ចាស់បានប្រទានសភាវគតិទាំងនេះដល់មនុស្ស នៅពេលដែលទ្រង់បានបង្កើតពួកគេមក។ តើខ្ញុំកំពុងសំដៅលើសភាវគតិអ្វីនៅទីនេះ? ខ្ញុំកំពុងសំដៅលើមនសិការ និងវិចារណញ្ញាណរបស់មនុស្ស។ ... ក្នុងរបៀបដូចគ្នាដែរ មនុស្សអាចបំពេញភារកិច្ច និងការទទួលខុសត្រូវរបស់ខ្លួននៅក្នុងដំណាក់របស់ព្រះជាម្ចាស់ ហើយនេះគឺជាអ្វីដែលនរណាក៏ដោយដែលមានមនសិការ និងវិចារណញ្ញាណគួរតែធ្វើ។ ហេតុនេះ ការជួយមនុស្ស និងការមានគុណស្រ័យចំពោះពួកគេ គឺជារឿងដែលមិនបាច់ខំប្រឹងឡើយសម្រាប់មនុស្ស វាស្ថិតនៅក្នុងដែនវិសាលភាពនៃសភាវគតិរបស់មនុស្ស និងជារឿងដែលមនុស្សអាចសម្រេចបានទាំងស្រុង។ មិនចាំបាច់ចាត់ទុកវាថាខ្ពង់ខ្ពស់ដូចជាគុណស្រ័យនោះទេ។ ប៉ុន្តែ មនុស្សជាច្រើនចាត់ទុកជំនួយរបស់អ្នកដទៃស្មើនឹងគុណស្រ័យ ហើយតែងតែនិយាយអំពីវា និងតបស្នងចំពោះគុណស្រ័យនោះជានិច្ច ដោយគិតថា ប្រសិនបើពួកគេមិនធ្វើបែបនេះទេ ពួកគេគ្មានមនសិការឡើយ។ ពួកគេមើលងាយខ្លួនឯង និងប្រមាថខ្លួនឯង ថែមទាំងបារម្ភថាពួកគេនឹងត្រូវបានស្តីបន្ទោសដោយមតិសាធារណៈទៀតផង។ តើចាំបាច់ត្រូវបារម្ភពីរឿងទាំងនេះដែរឬទេ? (ទេ។) មានមនុស្សជាច្រើនដែលមិនអាចមើលធ្លុះរឿងនេះ ហើយត្រូវបានរឹតត្បិតដោយបញ្ហានេះជានិច្ច។ នេះហើយជាការមិនយល់ពីគោលការណ៍សេចក្ដីពិត។ ឧទាហរណ៍ ប្រសិនបើអ្នក និងមិត្តភក្តិរបស់អ្នកជាប់នៅក្នុងវាលខ្សាច់ ហើយអ្នកមានទឹកខ្លះ ប៉ុន្តែពួកគេអស់ទឹក អ្នកច្បាស់ជានឹងចែកទឹករបស់អ្នកខ្លះទៅឱ្យពួកគេ អ្នកនឹងមិនឈរមើលពួកគេស្លាប់ដោយការស្រេកទឹកឡើយ។ ទោះបីជាដឹងថា ទឹកនឹងឆាប់អស់ជាងមុន ប្រសិនបើអ្នកទាំងពីរចែករំលែកទឹកមួយដបនោះជាមួយគ្នាក៏ដោយ ក៏អ្នកនៅតែចែករំលែកវាជាមួយមិត្តភក្តិរបស់អ្នកដែរ។ ឥឡូវនេះ ហេតុអ្វីបានជាអ្នកធ្វើបែបនោះ? ពីព្រោះអ្នកមិនអាចទ្រាំមើលឃើញមិត្តភក្តិរបស់អ្នករងទុក្ខដោយការស្រេកទឹកឡើយ ពោលគឺអ្នកពិតជាមិនអាចទ្រាំមើលឃើញបែបនោះឡើយ។ តើអ្វីទៅដែលបណ្ដាលឱ្យអ្នកមិនអាចទ្រាំមើលឃើញមិត្តភក្តិរបស់អ្នករងទុក្ខដោយការស្រេកទឹក? គឺញាណនៃមនសិការរបស់អ្នក ដែលបង្កើតឱ្យមានអារម្មណ៍នេះ។ ទោះបីជាអ្នកមិនចង់បំពេញការទទួលខុសត្រូវ និងកាតព្វកិច្ចប្រភេទនេះក៏ដោយ ក៏មនសិការរបស់អ្នកនឹងធ្វើឱ្យអ្នកមិនអាចទ្រាំធ្វើផ្សេងពីនេះដែរ វាធ្វើឱ្យអ្នកមានអារម្មណ៍ក្រំចិត្ត។ តើនេះមិនមែនសុទ្ធតែជាលទ្ធផលនៃសភាវគតិរបស់មនុស្សទេឬ? តើនេះមិនមែនសុទ្ធតែត្រូវបានសម្រេចដោយមនសិការ និងវិចារណញ្ញាណរបស់មនុស្សទេឬ? ប្រសិនបើមិត្តភក្តិម្នាក់នោះនិយាយថា 'ខ្ញុំជំពាក់គុណអ្នកដែលបានចែកទឹកខ្លះរបស់អ្នកឱ្យខ្ញុំនៅក្នុងស្ថានភាពនោះ!' តើការនិយាយបែបនេះមិនខុសទេឬ? រឿងនេះមិនពាក់ព័ន្ធនឹងគុណស្រ័យឡើយ។ ប្រសិនបើស្ថានភាពត្រូវបានផ្លាស់ប្ដូរវិញ ហើយមិត្តភក្តិម្នាក់នោះមានភាពជាមនុស្ស មនសិការ និងវិចារណញ្ញាណ នោះពួកគេក៏នឹងចែករំលែកទឹករបស់ពួកគេជាមួយអ្នកដែរ។ នេះគ្រាន់តែជាការទទួលខុសត្រូវក្នុងសង្គម ឬទំនាក់ទំនងជាមូលដ្ឋានរវាងមនុស្សប៉ុណ្ណោះ។ ទំនាក់ទំនង ឬការទទួលខុសត្រូវ ឬកាតព្វកិច្ចក្នុងសង្គមជាមូលដ្ឋានបំផុតទាំងនេះ សុទ្ធតែកើតឡើងដោយសារតែញាណនៃមនសិការរបស់មនុស្ស ភាពជាមនុស្សរបស់គាត់ និងសភាវគតិដែលព្រះជាម្ចាស់បានប្រទានដល់មនុស្ស នៅពេលដែលបង្កើតមនុស្សមក។ នៅក្នុងកាលៈទេសៈធម្មតា រឿងទាំងនេះមិនចាំបាច់ត្រូវបានបង្រៀនដោយឪពុកម្ដាយ ឬត្រូវបានបណ្តុះគំនិតដោយសង្គមឡើយ ហើយកាន់តែមិនត្រូវការការដាស់តឿនដដែលៗពីអ្នកដទៃដែលប្រាប់ឱ្យអ្នកធ្វើវាដែរ។ ការអប់រំគឺចាំបាច់សម្រាប់តែអ្នកដែលខ្វះមនសិការ និងវិចារណញ្ញាណ សម្រាប់អ្នកដែលខ្វះសមត្ថភាពយល់ដឹងជាធម្មតា ឧទាហរណ៍ មនុស្សខ្សោយសតិបញ្ញា ឬមនុស្សល្ងង់ ឬសម្រាប់អស់អ្នកណាដែលមានគុណសម្បត្តិអន់ ហើយ មិនយល់ដឹង និងរឹងរូសប៉ុណ្ណោះ។ អស់អ្នកណាដែលមានភាពជាមនុស្សធម្មតា មិនចាំបាច់ត្រូវបានបង្រៀនពីរឿងទាំងនេះឡើយ ពោលគឺ មនុស្សដែលមានមនសិការ និង វិចារណញ្ញាណសុទ្ធតែមានរឿងទាំងនេះ។ ដូច្នេះ វាមិនសមរម្យទេក្នុងការលើកតម្កើងអាកប្បកិរិយា ឬទង្វើមួយចំនួនហួសហេតុថាជាទម្រង់មួយនៃគុណស្រ័យ នៅពេលដែលវាគ្រាន់តែជាសភាវគតិ និងស្របតាមមនសិការ និងវិចារណញ្ញាណប៉ុណ្ណោះ» («អត្ថន័យនៃការដេញតាមសេចក្តីពិត (៧)» នៃសៀវភៅ «ព្រះបន្ទូល» ភាគ៦៖ អំពីការដេញតាមសេចក្តីពិត)។ «ប្រសិនបើព្រះជាម្ចាស់ចង់សង្គ្រោះអ្នក មិនថាទ្រង់ប្រើប្រាស់ការបម្រើរបស់អ្នកណាក៏ដោយដើម្បីសម្រេចកិច្ចការនេះ អ្នកគួរតែអរព្រះគុណព្រះជាម្ចាស់ជាមុនសិន ហើយទទួលយកវាពីព្រះជាម្ចាស់។ អ្នកមិនគួរតម្រង់ការដឹងគុណរបស់អ្នកទៅរកតែមនុស្សនោះទេ កុំថាឡើយដល់ទៅលះបង់ជីវិតរបស់អ្នកទៅឱ្យនរណាម្នាក់ដើម្បីជាការដឹងគុណនោះ។ នេះគឺជាកំហុសដ៏ធ្ងន់ធ្ងរ។ រឿងដ៏សំខាន់គឺថា ចិត្តរបស់អ្នកដឹងគុណចំពោះព្រះជាម្ចាស់ ហើយអ្នកទទួលយកវាពីទ្រង់» («អត្ថន័យនៃការដេញតាមសេចក្តីពិត (៧)» នៃសៀវភៅ «ព្រះបន្ទូល» ភាគ៦៖ អំពីការដេញតាមសេចក្តីពិត)។ ដោយគិតយ៉ាងស៊ីជម្រៅលើព្រះបន្ទូលរបស់ព្រះជាម្ចាស់ ខ្ញុំបានដឹងថា ការជួយអ្នកដទៃគឺជាសភាវគតិ ដែលព្រះជាម្ចាស់បានប្រទានដល់មនុស្សនៅពេលទ្រង់បានបង្កើតពួកគេ។ ដរាបណាមនុស្សម្នាក់មានសតិសម្បជញ្ញៈ និងហេតុផល ពួកគេអាចធ្វើបែបនេះបាន។ វាគឺជាទង្វើនៃការបម្រើដ៏សាមញ្ញមួយ ហើយមិនអាចចាត់ទុកថាជាគុណស្រ័យឡើយ។ ឧទាហរណ៍ នៅពេលលោក វូ ជុន បានជួយ និងគាំទ្រខ្ញុំក្នុងអំឡុងពេលភាពទន់ខ្សោយរបស់ខ្ញុំ វាមិនមែនជាគុណស្រ័យទេ ព្រោះគាត់គឺជាមេដឹកនាំពួកជំនុំនៅពេលនោះ ហើយការជួយ និងការគាំទ្របងប្អូនប្រុសស្រីដែលទន់ខ្សោយគឺជាភារកិច្ច និងការទទួលខុសត្រូវរបស់គាត់។ លើសពីនេះទៅទៀត ទោះបីជាគាត់មិនមែនជាមេដឹកនាំពួកជំនុំក៏ដោយ ដរាបណាគាត់មានសតិសម្បជញ្ញៈ និងហេតុផល គាត់ក៏នឹងផ្តល់ជំនួយ និងប្រកបគ្នានៅពេលគាត់ឃើញបងប្អូនប្រុស ឬបងប្អូនស្រីមានភាពអវិជ្ជមាន ឬទន់ខ្សោយដែរ។ លើសពីនេះ ការប្រសើរឡើងនៃសភាពរបស់ខ្ញុំគឺបណ្តាលមកពីប្រសិទ្ធភាពនៃព្រះបន្ទូលរបស់ព្រះជាម្ចាស់នៅក្នុងខ្លួនខ្ញុំ។ ខ្ញុំគួរតែអរព្រះគុណសេចក្តីស្រឡាញ់របស់ព្រះជាម្ចាស់ ហើយបំពេញភារកិច្ចរបស់ខ្ញុំដើម្បីបំពេញព្រះទ័យព្រះជាម្ចាស់ និងតបស្នងព្រះជាម្ចាស់ ជំនួសឲ្យការគិតជានិច្ចអំពីគុណស្រ័យរបស់លោក វូ ជុន និងរបៀបតបស្នងគាត់។ ឥឡូវនេះ ខ្ញុំត្រូវបានស្នើសុំឲ្យសរសេរការវាយតម្លៃអំពីលោក វូ ជុន ខ្ញុំគួរតែអនុវត្តសេចក្តីពិត ហើយស្មោះត្រង់ ដោយសរសេរដោយស្មោះត្រង់។ ពួកជំនុំនឹងវាយតម្លៃ និងកំណត់លក្ខណៈ គាត់ដោយផ្អែកលើគោលការណ៍។ ទោះបីជាទីបំផុត គាត់ត្រូវបានបណ្ដេញចេញក៏ដោយ វានឹងជាផលវិបាកនៃឥរិយាបថជាប់លាប់របស់គាត់ក្នុងការវិភាគមនុស្ស និងរឿងរ៉ាវហួសហេតុពេក ការបដិសេធសេចក្តីពិត និងការបង្អាក់ និងការរំខានដល់កិច្ចការពួកជំនុំ។ នេះគឺជានិស្ស័យដ៏សុចរិតរបស់ព្រះជាម្ចាស់ ដែលបានមកលើគាត់។ ក្រោយមក ខ្ញុំបានអធិស្ឋានដល់ព្រះជាម្ចាស់ដោយការប្រែចិត្តថា៖ «ឱព្រះជាម្ចាស់អើយ ពេលសរសេរអំពីឥរិយាបថរបស់លោក វូ ជុន ទូលបង្គំមិនបានស្មោះត្រង់ទេ។ ទូលបង្គំគ្រាន់តែសរសេរវាឱ្យតែបានបាន កុហក និងបោកបញ្ឆោត ពន្យារពេលកិច្ចការបោសសម្អាត។ ឥរិយាបថរបស់ទូលបង្គំធ្វើឱ្យទ្រង់ខ្ពើមរអើម និងច្រានចោល។ ឱព្រះជាម្ចាស់អើយ ទូលបង្គំមានឆន្ទៈវិលត្រឡប់មកទ្រង់វិញ ហើយសរសេរឥរិយាបថរបស់លោក វូ ជុន ដោយស្មោះត្រង់។ សូមទ្រង់ពិនិត្យពិច័យមើលដួងចិត្តរបស់ទូលបង្គំ»។ ជាបន្តបន្ទាប់ ខ្ញុំបានបញ្ចប់ការវាយតម្លៃ ហើយបានដាក់ជូនអ្នកដឹកនាំពួកជំនុំ។ ក្រោយមក លោក វូ ជុន ត្រូវបានកំណត់លក្ខណៈថាជាអ្នកមិនមានជំនឿ ហើយត្រូវបានបោសសម្អាតចេញពីពួកជំនុំ។ ឮដំណឹងនេះ ខ្ញុំមានអារម្មណ៍ជាប់ជំពាក់ និងស្តីបន្ទោសខ្លួនឯង។ ខ្ញុំបានឃើញពីរបៀបដែលការខកខានរបស់ខ្ញុំក្នុងការអនុវត្តសេចក្តីពិតបានពន្យារពេលកិច្ចការបោសសម្អាត។

តាមរយៈបទពិសោធនេះ ខ្ញុំបានឃើញយ៉ាងច្បាស់ថា គំនិតដែលថា «គុណស្រ័យដែលបានទទួលគួរតែត្រូវបានតបស្នងដោយដឹងគុណ» មិនមែនជារឿងវិជ្ជមានទេ ហើយទោះបីជាវាត្រូវបានប្រកាន់ខ្ជាប់យ៉ាងល្អយ៉ាងណាក៏ដោយ ក៏វាមិនមែនជាការអនុវត្តសេចក្តីពិតដែរ ប៉ុន្តែវាមិនស៊ីគ្នានឹងសេចក្តីពិតឡើយ។ ទៅអនាគត ខ្ញុំត្រូវតែអនុវត្តតាមសេចក្ដីតម្រូវរបស់ព្រះជាម្ចាស់ មើលមនុស្សនិងរឿងរ៉ាវ ហើយធ្វើនិងប្រព្រឹត្តខ្លួនឯងទៅតាមព្រះបន្ទូលរបស់ព្រះជាម្ចាស់។ អរព្រះគុណព្រះជាម្ចាស់!


៩៧. លាហើយ ថ្ងៃខែដែលដេញតាមលុយកាក់

ដោយ ចឹង អុ ប្រទេសចិន

ខ្ញុំកើតនៅក្នុងគ្រួសារក្រីក្រមួយ ដែលឪពុកម្ដាយដ៏ស្លូតត្រង់ និងស្មោះត្រង់របស់ខ្ញុំ បានចិញ្ចឹមគ្រួសារយើងតាមរយៈការធ្វើស្រែចម្ការ។ កាលពីក្មេង ខ្ញុំបានឃើញអ្នកមាននៅក្នុងភូមិ ហូបឆ្ងាញ់ ស្លៀកពាក់ល្អៗ និងទទួលបានការកោតសរសើរ និងការគាំទ្រពីអ្នកដទៃ។ ខ្ញុំច្រណែនពួកគេ ហើយជឿថា មានលុយ គឺមានអ្វីៗទាំងអស់។ សូម្បីតែនៅក្នុងសុបិន ក៏ខ្ញុំប្រាថ្នាចង់រកលុយឲ្យបានច្រើនដែរ។ ខ្ញុំបានលួចតាំងចិត្តយ៉ាងមុតមាំក្នុងចិត្តថា ទៅថ្ងៃមុខ ខ្ញុំត្រូវតែក្លាយជាអ្នកមាន និងរស់នៅក្នុងជីវិតដ៏ខ្ពង់ខ្ពស់។

ក្រោយពេលរៀបការរួច ដើម្បីសម្រេចក្ដីសុបិនរបស់ខ្ញុំឲ្យបានឆាប់រហ័ស ខ្ញុំបានផ្លាស់ទៅរស់នៅទីក្រុងតែម្នាក់ឯង ដើម្បីធ្វើការជាជាងរៀបឥដ្ឋ។ ទោះបីជាធ្វើការថែមម៉ោងអស់រយៈពេលជាច្រើនឆ្នាំក៏ដោយ ក៏ប្រាក់សន្សំរបស់ខ្ញុំនៅតែមានតិចតួចស្ដួចស្ដើងដដែល។ ខ្ញុំចាប់ផ្ដើមពិចារណានៅក្នុងចិត្តថា ការប្រឹងប្រែងធ្វើការយ៉ាងលំបាកអស់មួយជីវិតបែបនេះ មិនអាចបំពេញក្ដីសុបិនរបស់ខ្ញុំបានឡើយ។ ក្រោយពីបានពិចារណាយ៉ាងល្អិតល្អន់ ខ្ញុំក៏សម្រេចចិត្តធ្វើជាមេការម៉ៅការសំណង់ ហើយចាប់ផ្ដើមអាជីវកម្មសំណង់ផ្ទាល់ខ្លួន។ ខ្ញុំបានខ្ចីលុយពីសាច់ញាតិ និងមិត្តភក្តិ ទិញដីមួយកន្លែងនៅក្នុងទីប្រជុំជន ហើយសាងសង់អគារមួយ។ ដើម្បីទទួលបានគម្រោងម៉ៅការ និងរកលុយឲ្យបានឆាប់រហ័ស ខ្ញុំបានប្រើប្រាស់ខ្សែរយៈ និងការជូនអំណោយ ដើម្បីទទួលបានគម្រោងមួយពីក្រុមហ៊ុនសំណង់។ ដើម្បីធានាថាការងារនេះធ្វើបានល្អ ជារៀងរាល់ថ្ងៃ ខ្ញុំបានចាប់ផ្ដើមត្រួតពិនិត្យការដ្ឋានសំណង់តាំងពីព្រលឹម ជារឿយៗតែងតែខកខានអាហារពេលព្រឹក ហើយចុះត្រួតពិនិត្យការងារ បន្ទាប់ពីកម្មករធ្វើការរួចរាល់នៅពេលល្ងាច។ រាល់ការងារណាដែលមានគុណភាពមិនដល់ស្ដង់ដារ ត្រូវវាយកម្ទេចចោល ហើយសាងសង់ឡើងវិញដោយថែមម៉ោង។ ទីបំផុត ខ្ញុំទទួលបានការទុកចិត្តពីថ្នាក់ដឹកនាំក្រុមហ៊ុន និងទទួលបានគម្រោងរងជាបន្តបន្ទាប់។ រយៈពេលពីរឆ្នាំក្រោយមក ខ្ញុំរកលុយបានមួយចំនួន សងបំណុលគេរួចរាល់ និងបានជួសជុលផ្ទះរបស់ខ្ញុំ។ ខ្ញុំមានអារម្មណ៍សប្បាយរីករាយក្នុងចិត្តយ៉ាងខ្លាំង មិនអាចពិពណ៌នាបានឡើយ។ ក្នុងអំឡុងពេលចូលឆ្នាំចិន សាច់ញាតិ និងមិត្តភក្តិបានមកលេងផ្ទះខ្ញុំ ដើម្បីអបអរសាទរ។ អ្នកខ្លះបានញញឹម ហើយនិយាយមកកាន់ខ្ញុំថា «ថៅកែ យើងមកជូនពរឆ្នាំថ្មីថៅកែ! ជូនពរឲ្យថៅកែកាន់តែទទួលបានជោគជ័យ និងរកស៊ីមានបាន!» អ្នកផ្សេងទៀតបានចាប់ដៃខ្ញុំ ហើយនិយាយថា «ពួកយើងរំពឹងលើថៅកែហើយ ដើម្បីរកលុយ!» នៅពេលនោះ ខ្ញុំពេញចិត្តនឹងអារម្មណ៍ដែលបានក្លាយជាចំណុចកណ្ដាលនៃចំណាប់អារម្មណ៍ និងមានការកោតសរសើរជុំទិស។ ខ្ញុំគិតក្នុងចិត្តថា «មានលុយ គឺពិតជាល្អមែន។ ពេលមានលុយ គេកោតសរសើរ និងគោរពយើង ហើយយើងអាចរស់នៅក្នុងជីវិតដ៏ខ្ពង់ខ្ពស់បាន»។ ការគិតបែបនេះ ធ្វើឲ្យខ្ញុំមានអារម្មណ៍ត្រេកអរយ៉ាងខ្លាំង។ ដើម្បីរកលុយឲ្យបានកាន់តែច្រើន ខ្ញុំបានទទួលយកគម្រោងសាងសង់ជាច្រើនថែមទៀត ហើយធ្វើការដោយមិនចេះនឿយហត់តាំងពីព្រលឹមទល់ព្រលប់ជារៀងរាល់ថ្ងៃ។ យូរៗទៅ ខ្ញុំចាប់ផ្ដើមគេងមិនលក់នៅពេលយប់ ដោយបារម្ភថា កម្មករអាចនឹងធ្លាក់ពីរន្ទា បង្កជាគ្រោះថ្នាក់ ដែលបណ្ដាលឲ្យខាតបង់ថវិកាយ៉ាងច្រើនសន្ធឹកសន្ធាប់។ ខ្ញុំមានអារម្មណ៍តានតឹងជារៀងរាល់ថ្ងៃ ហើយតែងតែមានអាការៈក្ដៅខ្លួន ផ្ដាសាយ និងវិលមុខ។ ទោះបីជាខ្ញុំមានកម្ពស់ 1 ម៉ែត្រ 73 សង់ទីម៉ែត្រក៏ដោយ តែទម្ងន់របស់ខ្ញុំមានត្រឹមតែ 54 គីឡូក្រាមប៉ុណ្ណោះ រហូតដល់និយាយស្ដីមិនសូវមានកម្លាំង ហើយមានអារម្មណ៍ងងុយគេង សូម្បីតែពេលកំពុងឈរក៏ដោយ។ ខ្ញុំពិតជាចង់សម្រាកខ្លាំងណាស់។ ប៉ុន្តែ ប្រសិនបើខ្ញុំមិនទទួលគម្រោងសាងសង់ទេ ខ្ញុំនឹងមិនអាចរកលុយ ឬទទួលបានការកោតសរសើរពីអ្នកដទៃឡើយ។ ខ្ញុំគ្មានជម្រើសអ្វីក្រៅពីខំប្រមូលកម្លាំងចិត្ត និងបន្តធ្វើការទៀតនោះទេ។ ពេលដែលខ្ញុំរកលុយបានកាន់តែច្រើនឡើងៗ ខ្ញុំមានអារម្មណ៍ថា ការរងទុក្ខ និងភាពនឿយហត់ទាំងអស់របស់ខ្ញុំ គឺពិតជាមានតម្លៃ។ ស្របពេលដែលអាជីវកម្មសំណង់របស់ខ្ញុំកំពុងតែរីកចម្រើន ប្រពន្ធរបស់ខ្ញុំកំពុងធ្វើការនៅលើរន្ទាជាន់ទីបី កំពុងរៀបជញ្ជាំង ពេលនោះនាងក៏បានធ្វើឲ្យរលំបន្ទះក្ដារដោយអចេតនា ហើយធ្លាក់មកជាន់ទីមួយ ធ្វើឲ្យនាងសន្លប់បាត់ស្មារតីភ្លាមៗ។ នាងត្រូវបានបញ្ជូនទៅមន្ទីរពេទ្យជាបន្ទាន់ ហើយទទួលបានការព្យាបាលសង្គ្រោះបន្ទាន់ជាងមួយម៉ោង ទើបអាការៈរបស់នាងមានភាពនឹងនរ ហើយដឹងខ្លួនឡើងវិញ។ ចំណាយពេលជាងមួយខែ ទើបនាងបានជាសះស្បើយល្មមអាចចេញពីមន្ទីរពេទ្យបាន។

ក្រោយមក បងស្រីរបស់ខ្ញុំបានដឹងថា ប្រពន្ធរបស់ខ្ញុំចេញពីមន្ទីរពេទ្យ គាត់ក៏បានមកសួរសុខទុក្ខពួកយើង។ គាត់បានផ្សាយអំពីកិច្ចការរបស់ព្រះជាម្ចាស់នៅគ្រាចុងក្រោយដល់ពួកយើង។ ខ្ញុំចាំបានថា នៅពេលនោះ ខ្ញុំរំជួលចិត្តយ៉ាងខ្លាំងដោយព្រះបន្ទូលមួយចំនួនរបស់ព្រះជាម្ចាស់។ ព្រះដ៏មានគ្រប់ព្រះចេស្ដាមានបន្ទូលថា៖ «ចាប់តាំងពីពេលដែលអ្នកស្រែកយំចូលមកក្នុងពិភពលោកនេះ គឺអ្នកចាប់ផ្ដើមបំពេញទំនួលខុសត្រូវរបស់ខ្លួនហើយ។ អ្នកដើរតួនាទីរបស់អ្នក និងចាប់ផ្ដើមដំណើរជីវិតរបស់អ្នក ក៏តែដើម្បីផែនការរបស់ព្រះជាម្ចាស់ និងការរៀបចំទុកដាក់របស់ទ្រង់ដែរ។ មិនថាអ្នកមានប្រវត្តិបែបណា ហើយមិនថាដំណើរនៅខាងមុខអ្នកយ៉ាងណានោះទេ ទោះក្នុងករណីណាក៏ដោយ ក៏គ្មាននរណាម្នាក់អាចគេចផុតពីការចាត់ចែង និងការរៀបចំរបស់ស្ថានសួគ៌បានឡើយ ហើយគ្មាននរណាម្នាក់អាចគ្រប់គ្រងលើវាសនារបស់ខ្លួនបានដែរ ដ្បិតមានតែទ្រង់ដែលមានអធិបតេយ្យភាពលើរបស់សព្វសារពើប៉ុណ្ណោះ ដែលអាចធ្វើកិច្ចការបែបនេះបាន។ ចាប់តាំងពីថ្ងៃដែលកើតមានមនុស្សជាលើកដំបូងមក ព្រះជាម្ចាស់តែងតែបំពេញកិច្ចការរបស់ទ្រង់បែបនេះជានិច្ច ដោយគ្រប់គ្រងលើចក្រវាលទាំងមូល ដឹកនាំច្បាប់នៃការផ្លាស់ប្ដូរសម្រាប់របស់សព្វសារពើ និងគន្លងចលនានៃរបស់ទាំងអស់នោះ។ មនុស្សកំពុងទទួលបានការចិញ្ចឹមបីបាច់ស្ងាត់ៗ និងមិនដឹងខ្លួន ដោយភាពផ្អែមល្ហែម ទឹកភ្លៀង និងទឹកសន្សើមពីព្រះជាម្ចាស់ ដូចរបស់សព្វសារពើផ្សេងទៀត។ ទាំងមិនដឹងខ្លួន មនុស្សរស់នៅក្រោមការចាត់ចែងនៃព្រះហស្ដរបស់ព្រះជាម្ចាស់ ដូចរបស់សព្វសារពើផ្សេងទៀត។ ដួងចិត្ត និងវិញ្ញាណរបស់មនុស្ស ស្ថិតក្នុងព្រះហស្តរបស់ទ្រង់ ហើយគ្រប់យ៉ាងនៃជីវិតរបស់ពួកគេ ត្រូវបានទតឃើញដោយព្រះនេត្ររបស់ព្រះជាម្ចាស់។ មិនថាអ្នកជឿ ឬក៏មិនជឿលើរឿងទាំងអស់នេះឬអត់នោះទេ របស់សព្វសារពើទាំងអស់ មិនថាមានជីវិត ឬគ្មានជីវិតទេ នឹងផ្លាស់ប្ដូរ ប្រែប្រួល ផ្លាស់ថ្មី ព្រមទាំងបាត់ទៅវិញតាមព្រះតម្រិះរបស់ព្រះជាម្ចាស់។ ព្រះជាម្ចាស់មានអធិបតេយ្យភាពលើរបស់សព្វសារពើតាមរបៀបនេះឯង» («ព្រះជាម្ចាស់ គឺជាប្រភពនៃជីវិតមនុស្ស» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ តាមរយៈការអានព្រះបន្ទូលរបស់ព្រះជាម្ចាស់ ខ្ញុំបានយល់ថា វាសនារបស់មនុស្សគ្រប់រូប គឺស្ថិតនៅក្នុងព្រះហស្តរបស់ព្រះជាម្ចាស់។ ពេលដែលប្រពន្ធរបស់ខ្ញុំបានធ្លាក់ពីជាន់ទីបី ហើយនៅរស់រានមានជីវិត វាមិនមែនដោយសារតែនាងមានសំណាងនោះទេ ប៉ុន្តែគឺដោយសារតែការថែរក្សារបស់ព្រះជាម្ចាស់។ ខ្ញុំបានគិតអំពីគ្រោះថ្នាក់ដែលបានកើតឡើងនៅតាមការដ្ឋានសំណង់របស់មេការដទៃទៀត។ កម្មករខ្លះបានធ្លាក់ពីរន្ទាជាន់ទីបី ហើយមិនអាចជួយសង្គ្រោះបានឡើយ ទោះបីជាត្រូវបានបញ្ជូនទៅមន្ទីរពេទ្យក៏ដោយ។ អ្នកខ្លះទៀតបានធ្លាក់ពីរន្ទាជាន់ទីពីរ ឬជាន់ទីមួយ ហើយក៏បានស្លាប់ភ្លាមៗនៅនឹងកន្លែង។ តើទាំងអស់នេះមិនមែនជាសក្ខីភាពបញ្ជាក់ពីអ្វីដែលព្រះជាម្ចាស់មានព្រះបន្ទូលទេឬអី ដែលថា៖ «គ្មាននរណាម្នាក់អាចគ្រប់គ្រងលើវាសនារបស់ខ្លួនបានដែរ ដ្បិតមានតែទ្រង់ដែលមានអធិបតេយ្យភាពលើរបស់សព្វសារពើប៉ុណ្ណោះ ដែលអាចធ្វើកិច្ចការបែបនេះបាន»? ថ្ងៃនេះ ការណ៍ដែលបងស្រីរបស់ខ្ញុំផ្សាយដំណឹងល្អដល់ពួកយើង ក៏ជាការចាត់ចែង និងការរៀបចំរបស់ព្រះជាម្ចាស់ដែរ។ តាមរយៈការប្រកបរបស់គាត់ ខ្ញុំបានដឹងថា មនុស្ស និងរបស់សព្វសារពើ ត្រូវបានបង្កើតឡើងដោយព្រះជាម្ចាស់។ ព្រះជាម្ចាស់បានបំពេញកិច្ចការបីដំណាក់កាល ដើម្បីសង្គ្រោះមនុស្សជាតិ ដោយដឹកនាំ និងផ្គត់ផ្គង់ដល់មនុស្សជាតិរហូតមកដល់សព្វថ្ងៃនេះ។ កិច្ចការនៅគ្រាចុងក្រោយនេះ គឺជាដំណាក់កាលចុងក្រោយនៃកិច្ចការរបស់ព្រះជាម្ចាស់ក្នុងការសង្គ្រោះមនុស្សជាតិ ហើយវាគឺជាឱកាសដ៏កម្រមួយសម្រាប់មនុស្សក្នុងការទទួលបានសេចក្ដីសង្គ្រោះ។ យើងអាចមានវាសនាដ៏ល្អមួយបាន លុះត្រាតែជឿ និងថ្វាយបង្គំព្រះជាម្ចាស់នៅចំពោះព្រះអង្គប៉ុណ្ណោះ។ ខ្ញុំ និងប្រពន្ធរបស់ខ្ញុំបានទទួលយកដោយក្ដីរីករាយនូវដំណឹងល្អរបស់ព្រះជាម្ចាស់នៅគ្រាចុងក្រោយ ហើយពួកយើងបានចូលរួមការជួបជុំយ៉ាងសកម្មចាប់តាំងពីពេលនោះមក។ ក្នុងអំឡុងពេលជួបជុំ បងប្អូនប្រុសស្រីបានប្រកបគ្នាអំពីព្រះបន្ទូលរបស់ព្រះជាម្ចាស់ ហើយខ្ញុំក៏បានយល់អំពីសេចក្ដីពិតមួយចំនួន ដែលធ្វើឲ្យចិត្តរបស់ខ្ញុំមានអារម្មណ៍កក់ក្ដៅ និងសុខសាន្តជាពិសេស ដោយរំសាយភាពតានតឹងដែលខ្ញុំធ្លាប់មានពីមុនមក។

ក្រោយមក អ្នកដឹកនាំបានឃើញថាខ្ញុំចូលរួមការជួបជុំយ៉ាងសកម្ម ហើយចង់រៀបចំឲ្យខ្ញុំធ្វើជាប្រធានក្រុម ដើម្បីស្រោចស្រពដល់អ្នកជឿថ្មីបីនាក់។ ប៉ុន្តែខ្ញុំមានអារម្មណ៍ស្ទាក់ស្ទើរបន្តិច ពីព្រោះពេលថ្ងៃ ខ្ញុំត្រូវមើលការខុសត្រូវការដ្ឋានសំណង់ ហើយត្រូវកត់ត្រាការងារ និងធ្វើបញ្ជីស្នាមនៅពេលយប់។ តើខ្ញុំមានពេលឯណា ដើម្បីទៅស្រោចស្រពអ្នកជឿថ្មី? ខ្ញុំមិនចង់បំពេញភារកិច្ចនេះទេ។ ទោះជាយ៉ាងណា ខ្ញុំមានអារម្មណ៍បន្ទោសខ្លួនឯងបន្តិចថា៖ ពេលដែលខ្ញុំទើបតែជឿព្រះជាម្ចាស់ដំបូង ហើយរវល់នឹងការងារសំណង់ បងប្អូនប្រុសស្រីបានឃើញថាខ្ញុំគ្មានពេលចូលរួមការជួបជុំនៅពេលថ្ងៃ ដូច្នេះ ពួកគេបានមកស្រោចស្រព និងគាំទ្រខ្ញុំនៅពេលល្ងាច ដោយជួយឲ្យខ្ញុំយល់ពីសេចក្ដីពិតតាមរយៈការប្រកបគ្នាអំពីព្រះបន្ទូលរបស់ព្រះជាម្ចាស់។ ឥឡូវនេះ ដោយសារតែមានអ្នកជឿថ្មីកាន់តែច្រើននៅក្នុងពួកជំនុំ ហើយខ្វះអ្នកស្រោចស្រព ខ្ញុំគួរតែរួមចំណែករបស់ខ្ញុំ។ គិតដល់ចំណុចនេះ ខ្ញុំបានអធិស្ឋានទៅកាន់ព្រះជាម្ចាស់ សូមឲ្យព្រះអង្គណែនាំ និងបំភ្លឺខ្ញុំ ដើម្បីធ្វើការសម្រេចចិត្តឲ្យបានត្រឹមត្រូវ។ ខ្ញុំបានអានព្រះបន្ទូលរបស់ព្រះជាម្ចាស់ទាំងនេះ៖ «ខ្ញុំប្រាប់អ្នករាល់គ្នាពីរឿងមួយនេះចុះ៖ ការបំពេញភារកិច្ចរបស់ខ្លួន ជាអ្វីដែលមនុស្សគួរធ្វើ ហើយប្រសិនបើគេមិនបំពេញភារកិច្ចរបស់គេទេ នោះគឺការបះបោររបស់ពួកគេ។ គឺតាមរយៈដំណើរការនៃការបំពេញភារកិច្ចរបស់គេនេះហើយដែលមនុស្សបានបំផ្លាស់បំប្រែបន្តិចម្ដងៗ ហើយតាមដំណើរនេះហើយ ដែលមនុស្សបង្ហាញពីភាពស្មោះត្រង់របស់ខ្លួន។ តាមរបៀបនេះ កាលណាដែលអ្នកបំពេញភារកិច្ចរបស់អ្នកកាន់តែច្រើន នោះអ្នកនឹងអាចទទួលបានសេចក្ដីពិតកាន់តែច្រើន ហើយការសម្ដែងចេញរបស់អ្នកក៏កាន់តែជាក់ស្ដែងជាងមុនដែរ» («ភាពខុសគ្នារវាងព័ន្ធកិច្ចរបស់ព្រះជាម្ចាស់ដែលយកកំណើតជាមនុស្ស និងភារកិច្ចរបស់មនុស្ស» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានជួយឲ្យខ្ញុំយល់ថា ក្នុងនាមជាភាវៈដែលព្រះបានបង្កើត ការបំពេញភារកិច្ចរបស់យើង គឺត្រឹមត្រូវឥតខ្ចោះតាមធម្មជាតិ ពីព្រោះជីវិតរបស់យើងបានមកពីព្រះជាម្ចាស់ ហើយអ្វីៗទាំងអស់ដែលយើងកំពុងអាស្រ័យផល គឺព្រះអង្គជាអ្នកប្រទានឲ្យ។ ការបំពេញភារកិច្ចរបស់យើង គឺជាទំនួលខុសត្រូវ និងកាតព្វកិច្ចដែលមិនអាចគេចវេះបានសម្រាប់យើងម្នាក់ៗ។ ប្រសិនបើខ្ញុំមិនទទួលយកភារកិច្ចនេះទេ ខ្ញុំពិតជាគ្មានមនសិការមែនហើយ។ លើសពីនេះទៅទៀត ការស្រោចស្រពអ្នកជឿថ្មី គ្រាន់តែធ្វើឡើងនៅពេលល្ងាចពីរដងក្នុងមួយសប្ដាហ៍ប៉ុណ្ណោះ ដូច្នេះ វាមិនរំខានខ្លាំងដល់ការគ្រប់គ្រងការងារសំណង់របស់ខ្ញុំឡើយ។ ពេលដឹងបែបនេះ ខ្ញុំក៏យល់ព្រមទទួលយកភារកិច្ចនេះ។ ជួនកាល ពេលដែលខ្ញុំមិនអាចដោះស្រាយសភាព ឬសញ្ញាណរបស់អ្នកជឿថ្មីបាន ខ្ញុំបានអធិស្ឋាន និងស្វែងរកពីព្រះជាម្ចាស់។ តាមរយៈការអានព្រះបន្ទូលរបស់ព្រះជាម្ចាស់ ខ្ញុំក៏បានយល់អំពីសេចក្ដីពិតមួយចំនួនដោយមិនដឹងខ្លួន។ សភាព និងសញ្ញាណរបស់អ្នកជឿថ្មីត្រូវបានដោះស្រាយ ហើយការយល់ដឹងរបស់ខ្ញុំអំពីសេចក្ដីពិតនៃនិមិត្តកាន់តែច្បាស់លាស់ ដូច្នេះ ខ្ញុំក៏កាន់តែសកម្មក្នុងការបំពេញភារកិច្ចរបស់ខ្ញុំ។ ខ្ញុំមានអារម្មណ៍ថា តាមរយៈការបំពេញភារកិច្ចរបស់ខ្ញុំ ខ្ញុំអាចទទួលបានការបំភ្លឺ និងការដឹកនាំពីព្រះវិញ្ញាណបរិសុទ្ធ អាចយល់ពីសេចក្ដីពិតកាន់តែច្រើន និងទទួលបានអារម្មណ៍សុខសាន្ត និងធូរស្រាលនៅក្នុងចិត្ត។

ក្រោយមកទៀត ពេលដែលបងប្អូនប្រុសស្រីបានឃើញពីការដេញតាមយ៉ាងក្លៀវក្លារបស់ខ្ញុំ ពួកគេបានបោះឆ្នោតជ្រើសរើសខ្ញុំឲ្យបម្រើជាគ្រូជំនួយផ្នែកផ្សាយដំណឹងល្អ។ ខ្ញុំសប្បាយចិត្តខ្លាំងណាស់ ដោយដឹងថា ការដែលខ្ញុំទទួលបានភារកិច្ចនេះ គឺជាការសម្ដែងចេញនូវក្ដីស្រឡាញ់របស់ព្រះជាម្ចាស់។ ខ្ញុំចង់ចាត់ទុកវាជាទីមានតម្លៃ និងបំពេញភារកិច្ចនេះឲ្យបានល្អ។ ទោះជាយ៉ាងណា ខ្ញុំមានក្ដីបារម្ភមួយចំនួននៅក្នុងចិត្តថា៖ ក្រោយពីការខិតខំប្រឹងប្រែងយ៉ាងខ្លាំង អាជីវកម្មសំណង់របស់ខ្ញុំមានការរីកចម្រើនយ៉ាងខ្លាំង ហើយប្រាក់ចំណេញរបស់វានឹងបន្តកើនឡើងជាក់ជាមិនខាន។ ប្រសិនបើខ្ញុំទទួលយកភារកិច្ចជាគ្រូជំនួយផ្នែកផ្សាយដំណឹងល្អ ខ្ញុំច្បាស់ជាមិនអាចផ្ដោតអារម្មណ៍មើលការខុសត្រូវអាជីវកម្មសំណង់បានដិតដល់ដូចមុនឡើយ ដែលបណ្ដាលឲ្យចំណូលរបស់ខ្ញុំថយចុះយ៉ាងខ្លាំង។ ខ្ញុំបានស្ថិតក្នុងស្ថានភាពពិបាកសម្រេចចិត្តយ៉ាងខ្លាំង។ បន្ទាប់មក ខ្ញុំនឹកឃើញថា កិច្ចការនៅគ្រាចុងក្រោយ គឺជាកិច្ចការចុងក្រោយរបស់ព្រះជាម្ចាស់ក្នុងការសង្គ្រោះមនុស្សជាតិ។ ប្រសិនបើខ្ញុំគិតតែពីការរកលុយ ហើយកន្ដើយនឹងភារកិច្ចរបស់ខ្ញុំ តើខ្ញុំអាចទទួលបានសេចក្ដីពិតយ៉ាងដូចម្ដេចទៅ? ដូច្នេះ ខ្ញុំបានអធិស្ឋានទូលព្រះអង្គ សូមឲ្យទ្រង់ដឹកនាំខ្ញុំក្នុងការស្វែងរកសេចក្ដីពិត និងការដោះស្រាយការលំបាករបស់ខ្ញុំ។ ខ្ញុំបានអានព្រះបន្ទូលមួយវគ្គរបស់ព្រះជាម្ចាស់៖ «សព្វថ្ងៃនេះ អ្វីដែលអ្នករាល់គ្នាតម្រូវឱ្យសម្រេច មិនមែនជាការទាមទារបន្ថែមឡើយ ប៉ុន្តែវាជាភារកិច្ចរបស់មនុស្ស និងជាកិច្ចការដែលមនុស្សទាំងអស់គួរតែធ្វើប៉ុណ្ណោះ។ ប្រសិនបើអ្នករាល់គ្នាគ្មានសមត្ថភាពក្នុងការបំពេញភារកិច្ចរបស់អ្នករាល់គ្នា ឬធ្វើវាឱ្យបានល្អផង តើអ្នកមិនមែនកំពុងតែនាំបញ្ហាដាក់ខ្លួនទេឬអី? តើអ្នកមិនមែនកំពុងស្វែងរកសេចក្ដីស្លាប់ទេឬអី? តើអ្នកអាចនៅតែរំពឹងចង់មានអនាគត និងសេចក្ដីសង្ឃឹមដោយរបៀបណាទៅ? កិច្ចការរបស់ព្រះជាម្ចាស់ត្រូវបានធ្វើសម្រាប់ជាប្រយោជន៍ដល់មនុស្សជាតិ ហើយការសហការរបស់មនុស្ស ត្រូវបានផ្ដល់ជូនសម្រាប់ជាប្រយោជន៍ដល់ការគ្រប់គ្រងរបស់ព្រះជាម្ចាស់។ ក្រោយពេលដែលព្រះជាម្ចាស់បានធ្វើគ្រប់កិច្ចការដែលទ្រង់គួរតែធ្វើរួចហើយ មនុស្សតម្រូវឱ្យធ្វើការអនុវត្តរបស់ខ្លួនឱ្យអស់ពីសមត្ថភាព និងសហការជាមួយព្រះជាម្ចាស់។ នៅក្នុងកិច្ចការរបស់ព្រះជាម្ចាស់ មនុស្សគួរតែខិតខំប្រែងឱ្យអស់លទ្ធភាព គួរតែថ្វាយនូវភក្ដីភាពរបស់ខ្លួន ហើយមិនគួរអណ្ដែតអណ្ដូងនៅក្នុងសញ្ញាណជាច្រើន ឬអង្គុយនៅស្ងៀមរង់ចាំសេចក្តីស្លាប់នោះឡើយ។ ព្រះជាម្ចាស់អាចលះបង់អង្គទ្រង់សម្រាប់មនុស្សបាន ចុះហេតុអ្វីបានជាមនុស្សមិនអាចថ្វាយភក្តីភាពរបស់គេដល់ព្រះជាម្ចាស់វិញបាន? ព្រះជាម្ចាស់មានព្រះហឬទ័យស្មោះស្ម័គ្រតែមួយចំពោះមនុស្ស ចុះហេតុអ្វីបានជាមនុស្សមិនអាចផ្ដល់ការសហការសូម្បីតែបន្ដិច? ព្រះជាម្ចាស់ធ្វើការសម្រាប់មនុស្សជាតិ ហេតុអ្វីបានជាមនុស្សមិនអាចបំពេញភារកិច្ចខ្លះរបស់គេសម្រាប់ជាប្រយោជន៍ដល់ការគ្រប់គ្រងរបស់ព្រះជាម្ចាស់? កិច្ចការរបស់ព្រះជាម្ចាស់មកដល់កម្រិតនេះ ប៉ុន្តែអ្នករាល់គ្នានៅតែអង្គុយមើល មិនព្រមធ្វើសកម្មភាព ហើយអ្នកនៅតែស្ដាប់ តែមិនព្រមធ្វើចលនាទៅវិញ។ តើមនុស្សបែបនេះមិនមែនជាកម្មវត្ថុនៃសេចក្ដីវិនាសទេឬអី? ព្រះជាម្ចាស់បានប្រទានអ្វីៗគ្រប់យ៉ាងរបស់ទ្រង់ដល់មនុស្សរួចហើយ ដូច្នេះ ហេតុអ្វីបានជាមនុស្សនាពេលសព្វថ្ងៃនេះគ្មានសមត្ថភាពបំពេញភារកិច្ចរបស់ខ្លួនយ៉ាងអស់ពីចិត្ត? សម្រាប់ព្រះជាម្ចាស់ កិច្ចការរបស់ទ្រង់គឺជាអាទិភាពទីមួយរបស់ទ្រង់ ហើយកិច្ចការគ្រប់គ្រងរបស់ទ្រង់ ពិតជាសំខាន់បំផុត។ សម្រាប់មនុស្សវិញ ការយកព្រះបន្ទូលរបស់ព្រះជាម្ចាស់ទៅអនុវត្ត និងការបំពេញតាមសេចក្ដីតម្រូវរបស់ព្រះជាម្ចាស់ គឺជាអាទិភាពទីមួយរបស់គេ។ នេះហើយជាចំណុចដែលអ្នករាល់គ្នាគួរតែយល់» («កិច្ចការរបស់ព្រះជាម្ចាស់ និងការអនុវត្តរបស់មនុស្ស» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ក្រោយពីបានអានព្រះបន្ទូលរបស់ព្រះជាម្ចាស់រួច ខ្ញុំមានអារម្មណ៍រំជួលចិត្តយ៉ាងខ្លាំង។ ដើម្បីប្រោសលោះមនុស្សជាតិ ជាដំបូង ព្រះជាម្ចាស់បានយកកំណើតជាមនុស្ស ហើយត្រូវបានគេឆ្កាងសម្រាប់មនុស្សជាតិ ដើម្បីលើកទោសបាបឲ្យមនុស្ស។ នៅគ្រាចុងក្រោយ ព្រះជាម្ចាស់បានយកកំណើតជាមនុស្សម្ដងទៀត ដើម្បីសម្ដែងចេញនូវសេចក្ដីពិតទាំងអស់ដែលចាំបាច់សម្រាប់ការសង្គ្រោះមនុស្សជាតិឲ្យបានពេញលេញ ដោយប្រកបអំពីសេចក្ដីពិតទាំងនេះយ៉ាងច្បាស់លាស់ និងល្អិតល្អន់ ដើម្បីជួយឲ្យពួកយើងអាចយល់ពីសេចក្ដីពិតកាន់តែច្បាស់ ទទួលបានសេចក្ដីពិត និងទទួលបានសេចក្ដីសង្គ្រោះ។ គ្រប់យ៉ាងដែលព្រះជាម្ចាស់ធ្វើ គឺសម្រាប់ពួកយើង។ ចុះហេតុអ្វីបានជាខ្ញុំមិនអាចបំពេញភារកិច្ចរបស់ខ្ញុំ ដើម្បីតបស្នងក្ដីស្រឡាញ់របស់ព្រះជាម្ចាស់? ខ្ញុំមិនបានគិតគូរដល់បំណងព្រះហឫទ័យរបស់ព្រះជាម្ចាស់ទាល់តែសោះ ហើយដោយបារម្ភថា ការទទួលយកភារកិច្ចនេះនឹងប៉ះពាល់ដល់ចំណូលរបស់ខ្ញុំ ខ្ញុំក៏ចង់បដិសេធ។ អ្វីដែលខ្ញុំគិត គឺរបៀបរកលុយ ហើយខ្ញុំមិនខ្វល់ពីភារកិច្ចរបស់ខ្ញុំឡើយ ហេតុដូចនេះ ខ្ញុំពិតជាអាត្មានិយម និងគួរឲ្យស្អប់ខ្ពើមមែន! ពេលដែលបងប្អូនប្រុសស្រីបានជ្រើសរើសខ្ញុំឲ្យបម្រើជាគ្រូជំនួយផ្នែកផ្សាយដំណឹងល្អ វាគឺជាភារកិច្ចដែលបានពីព្រះជាម្ចាស់ ជាទំនួលខុសត្រូវ និងកាតព្វកិច្ច ហើយខ្ញុំគួរតែទទួលយក និងចុះចូល។ ប្រសិនបើខ្ញុំបដិសេធ ខ្ញុំមិនស័ក្ដិសមហៅថាមនុស្សទេ ហើយខ្ញុំនឹងបាត់បង់ឱកាសក្នុងការទទួលបានសេចក្ដីពិត ហើយទីបំផុតនឹងត្រូវជម្រុះចោលជាក់ជាមិនខាន។ ទោះបីជាខ្ញុំមិនអាចលះបង់ភ្លាមៗនូវការជាប់ជំពាក់នឹងទ្រព្យសម្បត្តិ ក៏ខ្ញុំស្ម័គ្រចិត្តធ្វើតាមព្រះបន្ទូលរបស់ព្រះជាម្ចាស់ ហើយទទួលយកភារកិច្ចនេះ ដោយខិតខំអស់ពីសមត្ថភាពដើម្បីបំពេញវាឲ្យបានល្អ។

ដំបូងឡើយ ខ្ញុំអាចឆ្លៀតពេលចូលរួមការជួបជុំបាន ដោយហ្វឹកហាត់ក្នុងការផ្សាយដំណឹងល្អ និងធ្វើបន្ទាល់ថ្វាយព្រះជាម្ចាស់ជាមួយបងប្អូនប្រុសស្រី។ ប៉ុន្តែ ពេលដែលខ្ញុំទទួលគម្រោងសាងសង់កាន់តែច្រើន ខ្ញុំក៏ឃើញថាខ្លួនឯងបានបោះបង់ពេលវេលាសម្រាប់ភារកិច្ច និងការជួបជុំរបស់ខ្ញុំទៅវិញ។ មានពេលមួយ ម្ចាស់ដីម្នាក់បានស្នើសុំឲ្យខ្ញុំសាងសង់អគារកម្ពស់បីជាន់ចំនួនបួនខ្នង ព្រមទាំងគម្រោងរងមួយចំនួនទៀត។ ខ្ញុំមានអារម្មណ៍ស្ទាក់ស្ទើរ៖ គម្រោងនេះធំណាស់ ហើយខ្ញុំនៅមានគម្រោងមួយទៀតដែលមិនទាន់រួចរាល់ ដែលខ្ញុំត្រូវបារម្ភពីការមើលការខុសត្រូវ។ ការយល់ព្រមទទួលគម្រោងថ្មីនេះ នឹងធ្វើឲ្យខ្ញុំកាន់តែខ្វះពេលវេលាសម្រាប់ភារកិច្ច និងការជួបជុំ។ ខ្ញុំបានព្យាយាមចរចាជាមួយម្ចាស់ដី ដើម្បីពន្យារពេលថ្ងៃចាប់ផ្ដើមការងារ ប៉ុន្តែគាត់មិនយល់ព្រមឡើយ។ ខ្ញុំមានអារម្មណ៍តានតឹង ពីព្រោះការមិនអាចចាប់ផ្ដើមការងារទាន់ពេល នឹងធ្វើឲ្យកិច្ចសន្យាដែលបានចុះហត្ថលេខារួច ក្លាយជាមោឃៈ។ ខ្ញុំមិនត្រឹមតែមិនអាចរកលុយបានប៉ុណ្ណោះទេ តែខ្ញុំថែមទាំងត្រូវសងសំណងខូចខាតគេទៀត ហើយកេរ្តិ៍ឈ្មោះរបស់ខ្ញុំនឹងត្រូវខូចខាត។ តើនរណានឹងទុកចិត្តប្រគល់គម្រោងទៅថ្ងៃមុខឲ្យខ្ញុំ ប្រសិនបើខ្ញុំមិនអាចសម្រេចតាមការសន្យារបស់ខ្ញុំបាននោះ? តើខ្ញុំនៅតែអាចរកលុយបានទេ បើគ្មានគម្រោងនោះ? ដោយសារតែក្ដីបារម្ភទាំងនេះ ទីបំផុត ខ្ញុំក៏បានយល់ព្រមតាមការទាមទាររបស់ម្ចាស់ដី ហើយក៏ចាប់ផ្ដើមរវល់នឹងការងារសំណង់ថ្មីនេះទៅ។ ជួនកាល ពេលដែលមានបញ្ហាច្រើននៅឯការដ្ឋានសំណង់ ខ្ញុំគ្រាន់តែអានព្រះបន្ទូលរបស់ព្រះជាម្ចាស់ត្រួសៗនៅពេលព្រឹក មុនពេលចេញទៅក្រៅប៉ុណ្ណោះ។ នេះមិនត្រឹមតែរំខានដល់ជីវិតខាងវិញ្ញាណជាប្រក្រតីរបស់ខ្ញុំប៉ុណ្ណោះទេ តែថែមទាំងធ្វើឱ្យខ្ញុំគ្មានពេល ដើម្បីតាមដានកិច្ចការផ្សាយដំណឹងល្អទៀតផង។ ក្នុងអំឡុងពេលនោះ ដោយឃើញថាកិច្ចការផ្សាយដំណឹងល្អគ្មានលទ្ធផលសោះ ខ្ញុំមានអារម្មណ៍បន្ទោសខ្លួនឯងបន្តិចដែរ។ ក្នុងចិត្ត ខ្ញុំបានលួចតាំងចិត្តយ៉ាងមុតមាំថា៖ ទោះបីជាទៅថ្ងៃមុខ ការងារសំណង់រវល់យ៉ាងណាក៏ដោយ ក៏ខ្ញុំនឹងចូលរួមការជួបជុំ និងរក្សាការបំពេញភារកិច្ចរបស់ខ្ញុំដែរ។

ថ្ងៃមួយ ស្របពេលដែលខ្ញុំរៀបចំខ្លួនដើម្បីចូលរួមការជួបជុំ ទូរស័ព្ទរបស់ខ្ញុំក៏បានរោទ៍ឡើងភ្លាមៗ ខណៈខ្ញុំនៅតាមផ្លូវ។ ការដ្ឋានសំណង់មានបញ្ហា ដែលតម្រូវឲ្យខ្ញុំទៅដោះស្រាយភ្លាមៗ។ ខ្ញុំមានអារម្មណ៍ស្ទាក់ស្ទើរ៖ លើកនេះ ដើមឡើយខ្ញុំចង់ជួបជុំ និងប្រកបគ្នាអំពីកិច្ចការផ្សាយដំណឹងល្អ ប៉ុន្តែឥឡូវនេះ បញ្ហានេះបែរជាកើតឡើងទៅវិញ។ ប្រសិនបើខ្ញុំទៅដោះស្រាយបញ្ហានៅការដ្ឋាន ខ្ញុំនឹងមិនអាចចូលរួមការជួបជុំបានទេ តើនេះមិនមែនជាការបោកបញ្ឆោតព្រះជាម្ចាស់ទេឬអី? ប៉ុន្តែ ចុះបើខ្ញុំមិនទៅ ហើយម្ចាស់ដីដាក់ពាក្យប្ដឹងវិញនោះ? វានឹងអាចបំផ្លាញកេរ្តិ៍ឈ្មោះ និងស្ថានភាពហិរញ្ញវត្ថុរបស់ខ្ញុំ។ ប្រសិនបើនៅតែបន្តបែបនេះ តើខ្ញុំអាចមើលការខុសត្រូវគម្រោងសំណង់របស់ខ្ញុំយ៉ាងដូចម្ដេចទៅ? ខ្ញុំក៏សម្រេចចិត្តផ្ដល់អាទិភាពលើការដោះស្រាយបញ្ហាសំណង់មុន ហើយសន្យានឹងខ្លួនឯងថា នឹងឆ្លៀតពេលសម្រាប់ការជួបជុំ និងភារកិច្ចរបស់ខ្ញុំនៅពេលក្រោយ។ ដូច្នេះ ខ្ញុំក៏បានទៅការដ្ឋានសំណង់។ ពេលត្រឡប់មកផ្ទះវិញនៅពេលល្ងាច ដោយត្រិះរិះពិចារណាអំពីអ្វីដែលបានកើតឡើងពេញមួយថ្ងៃនេះ ខ្ញុំមានអារម្មណ៍បន្ទោសខ្លួនឯង។ ខ្ញុំបានគ្រោងទុកថានឹងចូលរួមការជួបជុំ ប៉ុន្តែបែរជាបណ្ដោយឲ្យក្ដីបារម្ភអំពីហិរញ្ញវត្ថុមករំខានដល់ការបំពេញភារកិច្ចរបស់ខ្ញុំទៅវិញ។ ក្នុងអំឡុងពេលនេះ ការផ្ដោតអារម្មណ៍របស់ខ្ញុំលើការងារសំណង់ បានរារាំងដល់វឌ្ឍនភាពនៃកិច្ចការផ្សាយដំណឹងល្អ ហើយខ្ញុំបានដឹងថា ខ្ញុំបំពេញភារកិច្ចរបស់ខ្ញុំមិនបានល្អឡើយ។ ទោះជាយ៉ាង ប្រសិនបើខ្ញុំត្រូវទុកគម្រោងសំណង់មួយឡែក ហើយឈប់រកលុយនោះ តើខ្ញុំអាចរស់នៅក្នុងជីវិតដ៏ស្ដុកស្ដម្ភ និងទទួលបានការគោរពយ៉ាងដូចម្ដេចទៅ? ដោយមានអារម្មណ៍រារែកក្នុងចិត្ត ខ្ញុំបានមកចំពោះព្រះជាម្ចាស់ ហើយអធិស្ឋានថា៖ «ឱព្រះជាម្ចាស់អើយ ចិត្តរបស់ទូលបង្គំកំពុងតានតឹង។ ទូលបង្គំដឹងថា ការជឿលើព្រះអង្គ និងការបំពេញភារកិច្ចរបស់ទូលបង្គំ គឺត្រឹមត្រូវឥតខ្ចោះតាមធម្មជាតិ ប៉ុន្តែទូលបង្គំមានអារម្មណ៍ថាពិបាកនឹងលះបង់លុយកាក់ចោលណាស់។ សូមព្រះអង្គណែនាំទូលបង្គំ ឱ្យធ្វើការសម្រេចចិត្តឲ្យបានត្រឹមត្រូវផង»។ បន្ទាប់ពីអធិស្ឋានរួច ចិត្តរបស់ខ្ញុំក៏បានស្ងប់បន្តិចម្ដងៗ។ នៅក្នុងការស្វែងរករបស់ខ្ញុំ ខ្ញុំបានអានព្រះបន្ទូល 1 វគ្គរបស់ព្រះជាម្ចាស់៖ «ប្រសិនបើខ្ញុំដាក់លុយខ្លះនៅចំពោះមុខអ្នករាល់គ្នាឥឡូវនេះ ហើយផ្តល់សេរីភាពឱ្យអ្នករាល់គ្នាជ្រើសរើស ហើយប្រសិនបើខ្ញុំមិនថ្កោលទោសអ្នករាល់គ្នាដោយព្រោះតែការសម្រេចចិត្តរបស់អ្នករាល់គ្នាទេនោះ អ្នករាល់គ្នាភាគច្រើននឹងជ្រើសរើសយកលុយ ហើយបោះបង់សេចក្ដីពិត។ ក្នុងចំណោមអ្នករាល់គ្នា អ្នកដែលប្រសើរជាងនឹងលះបង់លុយកាក់ ហើយជ្រើសរើសសេចក្ដីពិតទាំងស្ទាក់ស្ទើរ ចំណែកឯអ្នកដែលនៅចន្លោះកណ្ដាល ដៃម្ខាងយកលុយ ដៃម្ខាងទៀតយកសេចក្ដីពិត។ ដូច្នេះ តើសន្ដានពិតរបស់អ្នករាល់គ្នា មិនក្លាយជាភស្តុតាងបញ្ជាក់ដោយខ្លួនឯងទេឬអី? កាលណាត្រូវជ្រើសរើសរវាងសេចក្តីពិត និងអ្វីៗដែលអ្នករាល់គ្នាមានភាពស្មោះត្រង់ចំពោះ នោះអ្នករាល់គ្នានឹងជ្រើសរើសក្នុងរបៀបនេះ ហើយអាកប្បកិរិយារបស់អ្នករាល់គ្នា នឹងនៅដដែល។ តើវាដូច្នោះមែន ឬមិនមែន? ក្នុងចំណោមអ្នករាល់គ្នា តើមិនមានគ្នាច្រើនទេឬដែលរេរារវាងភាពខុសឆ្គង និងភាពត្រឹមត្រូវ? នៅក្នុងគ្រប់ការតស៊ូទាំងអស់រវាងភាពវិជ្ជមាន និងអវិជ្ជមាន រវាងខ្មៅ និងស រវាងគ្រួសារ និងព្រះជាម្ចាស់ រវាងកូនៗ និងព្រះជាម្ចាស់ រវាងភាពសុខដុម និងការបែកបាក់ រវាងទ្រព្យសម្បត្តិ និងភាពក្រីក្រ រវាងឋានៈ និងភាពសាមញ្ញ រវាងការទទួលបានការគាំទ្រ និងការទទួលបានការបដិសេធ ជាដើមនោះ អ្នករាល់គ្នាច្បាស់ជាដឹងហើយពីជម្រើសដែលអ្នករាល់គ្នាបានជ្រើស! ... ព្រះលោហិតបេះដូងដែលខ្ញុំបានលះបង់អស់ជាច្រើនឆ្នាំ បែរជាមិនបានផ្ដល់អ្វីដល់ខ្ញុំ ក្រៅពីការបោះបង់ចោល និងការទទួលយកទាំងគ្មានជម្រើសរបស់អ្នករាល់គ្នាទៅវិញ ប៉ុន្តែក្តីសង្ឃឹមរបស់ខ្ញុំសម្រាប់អ្នករាល់គ្នាកើនឡើងរាល់ថ្ងៃ ព្រោះថ្ងៃរបស់ខ្ញុំត្រូវបានលាតត្រដាងទាំងស្រុងនៅចំពោះមុខមនុស្សគ្រប់គ្នា។ ឥឡូវនេះ អ្នករាល់គ្នានៅតែដេញតាមអ្វីដែលងងឹត និងអាក្រក់ ហើយមិនព្រមទម្លាក់វាចោលទេ។ ដូច្នេះ តើលទ្ធផលរបស់អ្នករាល់គ្នានឹងទៅជាយ៉ាងណា? តើអ្នករាល់គ្នាធ្លាប់បានពិចារណាយ៉ាងយកចិត្តទុកដាក់ចំពោះរឿងនេះទេ? ប្រសិនបើគេឱ្យអ្នករាល់គ្នាជ្រើសរើសម្តងទៀត តើអ្វីជាគោលជំហររបស់អ្នករាល់គ្នា?» («តើអ្នកស្មោះត្រង់ចំពោះអ្នកណាឱ្យប្រាកដ?» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ អ្វីដែលព្រះជាម្ចាស់បានលាតត្រដាង គឺជាសភាពរបស់ខ្ញុំតែម្ដង។ តើខ្ញុំមិនមែនជាមនុស្សដែលដៃម្ខាងចាប់យកលុយកាក់ ហើយដៃម្ខាងទៀតចាប់យកសេចក្ដីពិតទេឬអី? ខ្ញុំបានប្រកាសពីការស្ម័គ្រចិត្តរបស់ខ្ញុំក្នុងការបំពេញភារកិច្ច ដើម្បីបំពេញព្រះហឫទ័យព្រះជាម្ចាស់ ហើយខ្ញុំបានតាំងចិត្តបះបោរទាស់នឹងសាច់ឈាម និងបំពេញភារកិច្ចរបស់ខ្ញុំឲ្យបានល្អ។ ប៉ុន្តែ ពេលដែលភារកិច្ចរបស់ខ្ញុំផ្ទុយនឹងផលប្រយោជន៍ហិរញ្ញវត្ថុ ខ្ញុំមិនអាចទប់ទល់នឹងការល្បួងនៃលុយកាក់ កេរ្តិ៍ឈ្មោះ និងលាភសក្ការៈបានឡើយ។ ខ្ញុំឃើញថាខ្លួនឯងបានធ្វើតាមបំណងប្រាថ្នារបស់ខ្លួន និងជ្រើសរើសយកលុយកាក់ដោយមិនអាចទប់ចិត្តបាន។ ខ្ញុំដឹងថា ការទទួលយកគម្រោងសំណង់ដ៏ធំមួយនេះ តម្រូវឲ្យមានពេលវេលា និងកម្លាំងកាយចិត្តកាន់តែច្រើន ដែលធ្វើឲ្យខ្ញុំគ្មានពេលបំពេញភារកិច្ចរបស់ខ្ញុំឡើយ។ ប៉ុន្តែ ខ្ញុំនៅតែជ្រើសរើសទទួលយកវាយ៉ាងរឹងរូស ដើម្បីរកលុយឲ្យបានកាន់តែច្រើន និងទទួលបានការកោតសរសើរពីអ្នកដទៃ ទោះបីជាខ្ញុំដឹងថាវាខុសក៏ដោយ។ ចិត្តរបស់ខ្ញុំបានផ្ដោតលើការរកលុយ ហើយខ្ញុំបានកន្ដើយក្នុងការតាមដានកិច្ចការផ្សាយដំណឹងល្អជាងមួយខែ ដែលបណ្ដាលឱ្យកិច្ចការផ្សាយដំណឹងល្អមានភាពជាប់គាំង។ ខ្ញុំបានប្រព្រឹត្តចំពោះភារកិច្ចដែលព្រះជាម្ចាស់ប្រទានឲ្យបែបនេះ ដែលពិតជាធ្វើឲ្យខ្ញុំមានអារម្មណ៍ជំពាក់ក្នុងចិត្តចំពោះព្រះជាម្ចាស់យ៉ាងខ្លាំង។

បន្ទាប់មក ខ្ញុំបានត្រិះរិះពិចារណា ថាហេតុអ្វីបានជាខ្ញុំមិនអាចលះបង់លុយកាក់ចោលបាន ទោះបីជាខ្ញុំដឹងច្បាស់ថា ការបំពេញភារកិច្ចរបស់ខ្ញុំនឹងនាំឲ្យទទួលបានសេចក្ដីពិតក៏ដោយ។ ក្រោយមក នៅក្នុងការស្វែងរករបស់ខ្ញុំ ខ្ញុំបានអានព្រះបន្ទូលពីរវគ្គរបស់ព្រះជាម្ចាស់៖ «សាតាំងប្រើវិធីសាស្ត្រដ៏ស្រទន់មួយ ជាវិធីសាស្ត្រដែលស្របតាមសញ្ញាណរបស់មនុស្សយ៉ាងខ្លាំង ហើយដែលមិនមានលក្ខណៈខ្លាំងក្លានោះទេ ដើម្បីឱ្យមនុស្ស ទទួលយកមធ្យោបាយ និងច្បាប់នៃការរស់រានរបស់វា បង្កើតគោលដៅ និងទិសដៅជីវិត ហើយមានសេចក្ដីប្រាថ្នាក្នុងជីវិត ដោយមិនដឹងខ្លួន។ ទោះបីជាការពណ៌នារបស់មនុស្សអំពីសេចក្ដីប្រាថ្នានៃជីវិតរបស់ពួកគេ ស្ដាប់ទៅអស្ចារ្យយ៉ាងណាក៏ដោយ ក៏សេចក្ដីប្រាថ្នាទាំងនេះតែងតែនៅវិលវល់ជុំវិញកេរ្តិ៍ឈ្មោះ និងលាភសក្ការៈដែរ។ អ្វីគ្រប់យ៉ាងដែលមហាបុរស ឬបុគ្គលល្បីល្បាញណាម្នាក់ ឬតាមពិតទៅ នរណាក៏ដោយ ដេញតាមពេញមួយជីវិតរបស់ពួកគេ គឺទាក់ទងតែនឹងពាក្យពីរម៉ាត់នេះប៉ុណ្ណោះ គឺ 'កេរ្តិ៍ឈ្មោះ' និង 'លាភសក្ការៈ'។ មនុស្សគិតថា ពេលណាដែលពួកគេមានកេរ្តិ៍ឈ្មោះ និងលាភសក្ការៈហើយ ពួកគេមានដើមទុនដើម្បីរីករាយនឹងឋានៈខ្ពង់ខ្ពស់ ទ្រព្យសម្បត្តិស្ដុកស្ដម្ភ និងជីវិត។ ពួកគេគិតថា ពេលណាដែលពួកគេមានកេរ្តិ៍ឈ្មោះ និងលាភសក្ការៈហើយ ពួកគេមានដើមទុនដើម្បីស្វែងរកការសប្បាយ និងដើម្បីបណ្ដោយខ្លួនក្នុងការសប្បាយខាងសាច់ឈាមតាមអំពើចិត្ត។ ដើម្បីជាប្រយោជន៍ដល់កេរ្តិ៍ឈ្មោះ និងលាភសក្ការៈដែលពួកគេប្រាថ្នានេះ មនុស្សបានប្រគល់រូបកាយ ដួងចិត្ត និងអ្វីៗទាំងអស់ដែលពួកគេមាន រួមទាំងអនាគត និងជោគវាសនារបស់ពួកគេទៅឱ្យសាតាំង ដោយរីករាយ និងដោយមិនដឹងខ្លួន។ ពួកគេធ្វើដូច្នេះដោយប្រគល់ទាំងអស់គ្មានសល់អ្វីឡើយ ដោយគ្មានការសង្ស័យសូម្បីតែបន្ដិច ហើយមិនដែលដឹងថាត្រូវទាមទារយកមកវិញនូវអ្វីៗទាំងអស់ដែលពួកគេធ្លាប់មាននោះទេ។ តើមនុស្សអាចរក្សាការគ្រប់គ្រងលើខ្លួនឯងបានដែរឬទេ នៅពេលដែលពួកគេបានចុះចូលនឹងសាតាំង ហើយបានស្មោះត្រង់ចំពោះវាបែបនោះ? ពិតជាមិនអាចទេ។ ពួកគេត្រូវបានគ្រប់គ្រងដោយសាតាំងទាំងស្រុង។ ពួកគេបានលិចចូលទាំងស្រុងទៅក្នុងទីភក់នេះ ហើយមិនអាចរំដោះខ្លួនឯងបានឡើយ។ នៅពេលដែលមនុស្សម្នាក់ជាប់ផុងក្នុងកេរ្តិ៍ឈ្មោះ និងលាភសក្ការៈ ពួកគេលែងស្វែងរកអ្វីដែលភ្លឺ អ្វីដែលយុត្តិធម៌ ឬអ្វីដែលស្រស់ស្អាត និងល្អទៀតហើយ។ នេះគឺដោយសារតែការល្បួងនៃកេរ្តិ៍ឈ្មោះ និងលាភសក្ការៈ វាធំខ្លាំងពេកសម្រាប់មនុស្ស ហើយទាំងនេះគឺជាអ្វីៗដែលមនុស្សអាចដេញតាមដោយគ្មានទីបញ្ចប់នៅក្នុងជីវិតរបស់ពួកគេ ហើយរហូតដល់អស់កល្បជានិច្ចទៀតផង។ តើនេះមិនមែនជាស្ថានភាពជាក់ស្ដែងទេឬ?» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ VI» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ «សាតាំងប្រើកេរ្តិ៍ឈ្មោះ និងលាភសក្ការៈ ដើម្បីគ្រប់គ្រងគំនិតរបស់មនុស្ស ធ្វើឱ្យពួកគេមិនគិតពីអ្វីក្រៅពីរឿងទាំងពីរនេះ ហើយធ្វើឱ្យពួកគេតស៊ូដើម្បីកេរ្តិ៍ឈ្មោះ និងលាភសក្ការៈ រងទុក្ខលំបាកដើម្បីកេរ្តិ៍ឈ្មោះ និងលាភសក្ការៈ ទ្រាំទ្រការអាម៉ាស់ និងទទួលបន្ទុកធ្ងន់ដើម្បីកេរ្តិ៍ឈ្មោះ និងលាភសក្ការៈ លះបង់អ្វីៗគ្រប់យ៉ាងដែលពួកគេមានដើម្បីកេរ្តិ៍ឈ្មោះ និងលាភសក្ការៈ ហើយធ្វើការវិនិច្ឆ័យ ឬការសម្រេចចិត្តគ្រប់យ៉ាង ដើម្បីកេរ្តិ៍ឈ្មោះ និងលាភសក្ការៈ។ តាមរបៀបនេះ សាតាំងដាក់ខ្នោះដែលមើលមិនឃើញមកលើមនុស្ស ហើយនៅពេលមានខ្នោះទាំងនេះជាប់នឹងខ្លួន ពួកគេមិនមានសមត្ថភាព ហើយក៏មិនមានភាពក្លាហានក្នុងការរំដោះខ្លួនដែរ។ ដោយមិនដឹងខ្លួន ពួកគេរែកពុនខ្នោះទាំងនេះ នៅពេលពួកគេដើរទៅមុខមួយជំហានម្តងៗដោយការលំបាកយ៉ាងខ្លាំង» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ VI» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ ដោយត្រិះរិះពិចារណាអំពីព្រះបន្ទូលរបស់ព្រះជាម្ចាស់ ខ្ញុំក៏បានយល់ថា គោលបំណងរបស់សាតាំងក្នុងការទាក់ទាញមនុស្សឱ្យដេញតាមលុយកាក់ កេរ្តិ៍ឈ្មោះ និងលាភសក្ការៈ គឺដើម្បីធ្វើឲ្យពួកគេពុករលួយ និងគ្រប់គ្រងពួកគេ ដោយដឹកនាំចិត្តរបស់ពួកគេឲ្យកាន់តែឆ្ងាយពីព្រះជាម្ចាស់ ហើយទីបំផុតធ្វើឱ្យពួកគេធ្លាក់ក្នុងអន្ទាក់របស់សាតាំង ដែលមិនអាចដកខ្លួនរួចឡើយ។ ជារៀងរាល់ថ្ងៃ ខ្ញុំធ្វើការដោយមិនចេះនឿយហត់តាំងពីព្រលឹមទល់ព្រលប់លើគម្រោងសំណង់ ដើម្បីរកលុយ។ នេះកើតចេញពីឥទ្ធិពលនៃភាពពិសពុលរបស់សាតាំងតាំងពីកុមារភាពរបស់ខ្ញុំមកម៉្លេះ ដូចជា «លុយអាចបង្វិលពិភពលោកបាន» និង «លុយមិនមែនជាអ្វីគ្រប់យ៉ាងនោះទេ តែបើគ្មានលុយ អ្នកមិនអាចធ្វើអ្វីបានឡើយ»។ ខ្ញុំជឿថា មានលុយ គឺមានអ្វីៗទាំងអស់ រួមទាំងការកោតសរសើរពីអ្នកដទៃ និងការរស់នៅដ៏ខ្ពង់ខ្ពស់។ ពេលដែលគម្រោងសំណង់របស់ខ្ញុំកាន់តែធំទៅៗ ហើយខ្ញុំត្រូវបានសរសើរយ៉ាងខ្លាំងពីសំណាក់សាច់ញាតិ និងមិត្តភក្តិ ខ្ញុំកាន់តែជឿជាក់ថា ទ្រព្យសម្បត្តិអាចធ្វើឲ្យមនុស្សទទួលបានការកោតសរសើរ។ ខ្ញុំបានចាត់ទុកការដេញតាមលុយកាក់ ជាគោលដៅជីវិតរបស់ខ្ញុំ ដោយពុះពារធ្វើការធ្ងន់ដោយមិនចេះនឿយហត់សម្រាប់វាជារៀងរាល់ថ្ងៃ រស់នៅក្នុងក្ដីបារម្ភ និងភាពភ័យខ្លាចជានិច្ច តែងតែបារម្ភអំពីគ្រោះថ្នាក់ដែលអាចកើតមាននៅការដ្ឋាន និងផលវិបាកដែលខ្ញុំប្រហែលជាត្រូវទទួលរង។ មើលពីសំបកក្រៅ ហាក់ដូចជាខ្ញុំរកលុយបាន និងទទួលបានកេរ្តិ៍ឈ្មោះ ដោយទទួលបានភាពរុងរឿង និងការកោតសរសើរ ប៉ុន្តែនៅខាងក្នុង ខ្ញុំមានអារម្មណ៍តានតឹង។ រាងកាយរបស់ខ្ញុំរងទុក្ខវេទនា ហើយប្រពន្ធរបស់ខ្ញុំស្ទើរតែបាត់បង់ជីវិតទៅហើយ។ ប៉ុន្តែ ទោះបីជាមានបទពិសោធន៍ទាំងនេះក៏ដោយ ក៏ខ្ញុំនៅតែមិនអាចលះបង់ចោលការដេញតាមទ្រព្យសម្បត្តិ កេរ្តិ៍ឈ្មោះ និងលាភសក្ការៈរបស់ខ្ញុំបានឡើយ។ បន្ទាប់ពីចូលមកក្នុងព្រះដំណាក់របស់ព្រះជាម្ចាស់ ខ្ញុំបានយល់ថា ខ្ញុំគួរតែដេញតាមសេចក្ដីពិតនៅក្នុងជំនឿរបស់ខ្ញុំ។ ទោះជាយ៉ាងណា ខ្ញុំមិនអាចមើលធ្លុះល្បិចកលរបស់សាតាំងឡើយ ហើយឃើញថាខ្លួនឯងកំពុងខិតខំប្រឹងប្រែងដើម្បីកេរ្តិ៍ឈ្មោះ និងលាភសក្ការៈដោយមិនអាចទប់ចិត្តបាន។ ក្នុងនាមជាគ្រូជំនួយផ្នែកផ្សាយដំណឹងល្អនៅក្នុងពួកជំនុំ វាគឺជាភារកិច្ចរបស់ខ្ញុំក្នុងការបំពេញការងារផ្សាយដំណឹងល្អឲ្យបានល្អ។ ប៉ុន្តែ ដើម្បីរកលុយឲ្យបានកាន់តែច្រើន ខ្ញុំបានកន្ដើយក្នុងការតាមដានកិច្ចការផ្សាយដំណឹងល្អរយៈពេលមួយខែ ដោយទុកភារកិច្ចរបស់ខ្ញុំមួយឡែក។ ធម្មជាតិនៃអាកប្បកិរិយានេះ គឺស្មើនឹងការបោកបញ្ឆោត និងក្បត់ព្រះជាម្ចាស់។ ខ្ញុំរវល់ដកឃ្លាមិនរួចនឹងការមើលការខុសត្រូវគម្រោងសំណង់ជារៀងរាល់ថ្ងៃ ដោយកន្ដើយនឹងការអានព្រះបន្ទូល និងការអធិស្ឋាន ព្រមទាំងការជួបជុំ ដែលបណ្ដាលឲ្យចិត្តរបស់ខ្ញុំរសាត់កាន់តែឆ្ងាយពីព្រះជាម្ចាស់ ហើយជីវិតរបស់ខ្ញុំត្រូវរងការខាតបង់។ ប្រសិនបើខ្ញុំនៅតែបន្តបែបនេះ ទីបំផុត ខ្ញុំនឹងបាត់បង់ឱកាសក្នុងការបំពេញភារកិច្ច និងទទួលបានសេចក្ដីសង្គ្រោះជាក់ជាមិនខាន។ ទីបំផុត ខ្ញុំបានដឹងថា ការដេញតាមទ្រព្យសម្បត្តិ កេរ្តិ៍ឈ្មោះ និងលាភសក្ការៈ មិនមែនជាផ្លូវល្អឡើយ វាគឺជាមធ្យោបាយដែលសាតាំងប្រើ ដើម្បីធ្វើឲ្យមនុស្សពុករលួយ និងធ្វើបាបមនុស្ស ជាឧបករណ៍នៃការចងរឹត។ ប្រសិនបើខ្ញុំនៅតែដេញតាមបែបនេះបន្តទៀត ទីបំផុត ខ្ញុំនឹងត្រូវសាតាំងលេងសើច ធ្វើបាប និងលេបត្របាក់ជាក់ជាមិនខាន។

ក្រោយមក ខ្ញុំបានអានព្រះបន្ទូលមួយវគ្គទៀតរបស់ព្រះជាម្ចាស់៖ «អ្វីដែលអ្នករាល់គ្នាត្រូវការ មិនមែនជាសេចក្តីពិត និងជីវិតនោះទេ ហើយក៏មិនមែនជាគោលការណ៍នៃការប្រព្រឹត្តខ្លួនដែរ ក៏រឹតតែមិនមែនជាកិច្ចការដ៏ផ្ចិតផ្ចង់របស់ខ្ញុំទៅទៀត។ ផ្ទុយទៅវិញ អ្វីដែលអ្នករាល់គ្នាត្រូវការ គឺជារបស់សាច់ឈាមគ្រប់យ៉ាងដែលអ្នករាល់គ្នាមាន ដូចជា ទ្រព្យសម្បត្តិ ឋានៈ គ្រួសារ អាពាហ៍ពិពាហ៍ ជាដើម។ អ្នករាល់គ្នាមិនអើពើទាល់តែសោះចំពោះព្រះបន្ទូល និងកិច្ចការរបស់ខ្ញុំ ដូច្នេះខ្ញុំអាចសរុបសេចក្តីជំនឿរបស់អ្នករាល់គ្នា ដោយពាក្យមួយម៉ាត់ថា៖ 'បង្គ្រប់កិច្ច'។ អ្នករាល់គ្នាហ៊ានលះបង់គ្រប់យ៉ាង ដើម្បីសម្រេចរឿងណាដែលអ្នករាល់គ្នាស្មោះត្រង់ដាច់ខាត ប៉ុន្តែខ្ញុំបានឃើញថា ចំពោះរឿងដែលទាក់ទងនឹងការជឿលើព្រះជាម្ចាស់វិញ អ្នករាល់គ្នាមិនធ្វើដូច្នេះឡើយ។ ផ្ទុយទៅវិញ អ្នករាល់គ្នាគ្រាន់តែស្មោះត្រង់ និងយកចិត្តទុកដាក់ត្រឹមតែមួយកម្រិតប៉ុណ្ណោះ។ ហេតុនេះហើយបានជាខ្ញុំថា អស់អ្នកដែលខ្វះដួងចិត្តស្មោះត្រង់បំផុត សុទ្ធតែជាអ្នកដែលបរាជ័យក្នុងការជឿលើព្រះជាម្ចាស់។ ចូរគិតឱ្យបានល្អិតល្អន់ទៅមើល តើមានអ្នកបរាជ័យច្រើនទេ ក្នុងចំណោមអ្នករាល់គ្នា?» («អំពីគោលដៅចុងក្រោយ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «ក្នុងនាមជាមនុស្សធម្មតា និងជាមនុស្សដែលខិតខំស្រឡាញ់ព្រះជាម្ចាស់ នោះការចូលទៅក្នុងនគរព្រះ និងក្លាយជារាស្ដ្ររបស់ព្រះជាម្ចាស់ គឺជាអនាគតពិតប្រាកដរបស់អ្នករាល់គ្នា និងជាជីវិតមួយដែលមានតម្លៃខ្ពស់បំផុត និងមានសារៈសំខាន់បំផុត ហើយគ្មានអ្នកណាម្នាក់មានពរជាងអ្នករាល់គ្នាឡើយ។ ហេតុអ្វីបានជាខ្ញុំមានបន្ទូលបែបនេះ? ដ្បិតអស់អ្នកដែលមិនជឿលើព្រះជាម្ចាស់រស់នៅសម្រាប់តែសាច់ឈាម និងរស់នៅសម្រាប់សាតាំង ប៉ុន្តែសព្វថ្ងៃនេះ អ្នករាល់គ្នារស់នៅដើម្បីព្រះជាម្ចាស់ និងរស់នៅដើម្បីបំពេញតាមបំណងព្រះហឫទ័យរបស់ព្រះជាម្ចាស់។ ហេតុនេះទើបខ្ញុំមានបន្ទូលថា ជីវិតរបស់អ្នករាល់គ្នាមានសារៈសំខាន់បំផុត។ មានតែមនុស្សមួយក្រុមដែលត្រូវបានព្រះជាម្ចាស់ជ្រើសរើសនេះទេ ទើបអាចរស់នៅក្នុងជីវិតដែលមានសារៈសំខាន់បំផុតបាន៖ គ្មាននរណាម្នាក់ផ្សេងទៀតនៅលើផែនដី អាចរស់នៅក្នុងជីវិតមួយដែលមានតម្លៃ និងមានន័យបែបនេះដូចជិវិតរបស់អ្នកឡើយ» («ស្គាល់កិច្ចការថ្មីបំផុតរបស់ព្រះជាម្ចាស់ និងដើរតាមដានព្រះបាទារបស់ព្រះអង្គ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានជួយឲ្យខ្ញុំយល់ថា ការជឿលើព្រះជាម្ចាស់ តម្រូវឲ្យយើងដេញតាមសេចក្ដីពិត និងបំពេញភារកិច្ចរបស់យើង។ តាមរយៈការបំពេញភារកិច្ច និងការយល់ពីសេចក្ដីពិត យើងអាចបោះបង់ចោលនិស្ស័យពុករលួយរបស់យើងបន្តិចម្ដងៗ ហើយឈានទៅទទួលបានសេចក្ដីសង្គ្រោះរបស់ព្រះជាម្ចាស់។ ខ្ញុំនឹកឃើញដល់អ្វីដែលព្រះអម្ចាស់យេស៊ូវបានមានព្រះបន្ទូលថា៖ «ក្នុងចំណោមអ្នករាល់គ្នា បើអ្នកណាមិនលះបង់អ្វីគ្រប់យ៉ាងដែលខ្លួនមានទេ អ្នកនោះមិនអាចក្លាយជាសិស្សរបស់ខ្ញុំបានឡើយ» (លូកា ១៤:៣៣)។ នៅក្នុងយុគសម័យនៃព្រះគុណ ពេត្រុសមិនបានដេញតាមទ្រព្យសម្បត្តិ កេរ្តិ៍ឈ្មោះ ឬលាភសក្ការៈឡើយ។ ពេលដែលព្រះអម្ចាស់យេស៊ូវបានត្រាស់ហៅគាត់ គាត់អាចលះបង់ការនេសាទរបស់គាត់ ហើយដើរតាមព្រះអម្ចាស់បាន។ ការដេញតាមរបស់គាត់គឺសម្រាប់តែសេចក្ដីពិត ការបំពេញភារកិច្ចជាភាវៈដែលព្រះបានបង្កើត និងការស្គាល់ខ្លួនឯងតាមរយៈព្រះបន្ទូលរបស់ព្រះជាម្ចាស់ ដើម្បីបោះបង់ចោលនិស្ស័យពុករលួយរបស់គាត់ប៉ុណ្ណោះ។ ទីបំផុត គាត់បានធ្វើបន្ទាល់ដ៏ស្រស់បំព្រង និងគួរឲ្យស្ញប់ស្ញែងថ្វាយព្រះជាម្ចាស់ ដោយត្រូវបានព្រះអង្គធ្វើឲ្យគ្រប់លក្ខណ៍ និងរស់នៅក្នុងជីវិតដ៏មានន័យ។ ដោយត្រិះរិះពិចារណាអំពីបទពិសោធន៍របស់ពេត្រុស ខ្ញុំបានដឹងថា វាពិតជាមានអត្ថន័យខ្លាំងណាស់សម្រាប់ពួកយើងក្នុងការដេញតាមសេចក្ដីពិត និងបំពេញភារកិច្ចរបស់យើង។ ឥឡូវនេះ ដោយសារតែភយន្តរាយដ៏ធំសម្បើមបានធ្លាក់ចុះមកហើយ ប្រសិនបើខ្ញុំនៅតែបន្តជាប់ជំពាក់នឹងការដេញតាមទ្រព្យសម្បត្តិ កេរ្តិ៍ឈ្មោះ និងលាភសក្ការៈ ហើយមិនដេញតាមសេចក្ដីពិត ឬបំពេញភារកិច្ចរបស់ខ្ញុំឲ្យបានល្អទេនោះ វានឹងហួសពេលជាក់ជាមិនខាន។ ទីបំផុត ខ្ញុំនឹងធ្លាក់ទៅក្នុងភយន្តរាយដ៏ធំសម្បើម ដោយយំសោក និងសង្កៀតធ្មេញប៉ុណ្ណោះ។ ខ្ញុំត្រូវតែយកគំរូតាមពេត្រុស ហើយដេញតាមសេចក្ដីពិត។ ខ្ញុំមិនអាចផ្ដល់អាទិភាពលើការរកលុយជាងការបំពេញភារកិច្ចរបស់ខ្ញុំបានឡើយ។ ដើម្បីអាចចូលរួមការជួបជុំជាទៀងទាត់ និងបំពេញភារកិច្ចរបស់ខ្ញុំបាន ខ្ញុំបានពិភាក្សាជាមួយប្រពន្ធរបស់ខ្ញុំអំពីគំនិតក្នុងការលក់ឧបករណ៍សំណង់ទាំងអស់របស់យើងទៅឲ្យអ្នកផ្សេង ហើយធ្វើការងារស៊ីឈ្នួលទូទៅ ដើម្បីចិញ្ចឹមជីវិត។ ដំបូងឡើយ ប្រពន្ធរបស់ខ្ញុំមិនយល់ព្រមទេ ដូច្នេះ ខ្ញុំក៏បានចែករំលែកប្រាប់នាងពីការយល់ដឹង និងគំនិតរបស់ខ្ញុំក្នុងអំឡុងពេលនេះ ហើយនាងក៏លែងជំទាស់ទៀត។ ក្រោយមក ខ្ញុំបានលក់ឧបករណ៍ទាំងអស់នោះ ហើយដាក់ចិត្តដាក់កាយពេញម៉ោងក្នុងការបំពេញភារកិច្ចរបស់ខ្ញុំ។ ក្នុងការបំពេញភារកិច្ចរបស់ខ្ញុំ ខ្ញុំទទួលបានបទពិសោធន៍នៃ កិច្ចការ និងការដឹកនាំរបស់ព្រះវិញ្ញាណបរិសុទ្ធ នៅក្នុងការសហការរបស់ខ្ញុំជាមួយបងប្អូនប្រុសស្រី ហើយខ្ញុំមានអារម្មណ៍ថាមានសេរីភាព និងធូរស្រាលក្នុងចិត្ត។ រាល់ពេលដែលខ្ញុំបញ្ចេញឲ្យឃើញសេចក្ដីពុករលួយរបស់ខ្ញុំ ខ្ញុំបានស្វែងរកសេចក្ដីពិត ដោយត្រិះរិះពិចារណា និងព្យាយាមស្វែងយល់ពីចេតនារបស់ខ្ញុំ ព្រមទាំងធម្មជាតិ និងផលវិបាកនៃទង្វើរបស់ខ្ញុំ។ ពេលដែលខ្ញុំអាចបះបោរទាស់នឹងខ្លួនឯង ហើយអនុវត្តតាមគោលការណ៍សេចក្ដីពិតបាន ខ្ញុំមានអារម្មណ៍អំណរ ព្រមទាំងភាពសុខសាន្ត និងភាពធូរស្រាលនៅក្នុងចិត្ត។ តាមរយៈបទពិសោធន៍នេះ ខ្ញុំទទួលបានការយល់ដឹងយ៉ាងជាក់ស្ដែង អំពីសារៈសំខាន់នៃការដេញតាមសេចក្ដីពិត និងការបំពេញភារកិច្ចរបស់ខ្ញុំ។

មួយរយៈក្រោយមក ខណៈពេលដែលខ្ញុំកំពុងធ្វើការងារស៊ីឈ្នួល ថៅកែរបស់ខ្ញុំបាននិយាយមកកាន់ខ្ញុំថា៖ «ខ្ញុំដឹងថាឯងមានសមត្ថភាពក្នុងការមើលការខុសត្រូវគម្រោងសំណង់។ នៅទីនេះមានការងារច្រើន ហើយទទួលបានប្រាក់ចំណេញច្រើនណាស់។ តោះយើងចុះហ៊ុនគ្នា ចែកគ្នាម្នាក់ពាក់កណ្ដាល។ ពួកយើងម្នាក់ៗប្រាកដជារកបានរាប់សែនយាន់មិនខានឡើយ»។ បន្ទាប់ពីបានឮពាក្យសម្ដីរបស់ថៅកែខ្ញុំរួច ខ្ញុំមានអារម្មណ៍រង្គើចិត្តបន្តិច ហើយគិតថា៖ «នេះគឺជាឱកាសដ៏កម្រក្នុងការរកលុយបានច្រើន។ ប្រសិនបើខ្ញុំធ្វើបែបនេះពីរបីឆ្នាំ ខ្ញុំអាចនឹងរកបានរាប់លានមិនខាន។ ជីវិតនឹងកាន់តែប្រសើរជាងមុនបន្តិច។ តើខ្ញុំគួរតែយល់ព្រមតាមសំណើរបស់ថៅកែខ្ញុំឬទេ?» ប៉ុន្តែបន្ទាប់មក ខ្ញុំក៏មានគំនិតមួយទៀតថា៖ «ប្រសិនបើខ្ញុំទៅមើលការខុសត្រូវគម្រោងដើម្បីតែលុយ តើខ្ញុំនឹងអាចចូលរួមការជួបជុំ និងបំពេញភារកិច្ចរបស់ខ្ញុំបានយ៉ាងដូចម្ដេចទៅ? ខ្ញុំនឹងបាត់បង់ឱកាសក្នុងការទទួលបានសេចក្ដីពិត និងសេចក្ដីសង្គ្រោះរបស់ព្រះជាម្ចាស់។ តើនេះមិនមែនជាល្បិចកលរបស់សាតាំងទេឬអី? សាតាំងកំពុងតែព្យាយាមទាក់ទាញខ្ញុំដោយប្រើលុយកាក់ម្ដងទៀតហើយ ប៉ុន្តែខ្ញុំមិនអាចចាញ់បោកវាឡើយ»។ ដូច្នេះ ខ្ញុំក៏បានបដិសេធថៅកែរបស់ខ្ញុំ។ ដោយឃើញអាកប្បកិរិយាដ៏ម៉ឺងម៉ាត់របស់ខ្ញុំ ថៅកែក៏បានចាកចេញទៅទាំងខកចិត្ត។

តាមរយៈបទពិសោធន៍ទាំងនេះ ខ្ញុំបានដឹងពីគ្រោះថ្នាក់ និងផលវិបាកនៃការដេញតាមទ្រព្យសម្បត្តិ កេរ្តិ៍ឈ្មោះ និងលាភសក្ការៈ។ តាមរយៈព្រះបន្ទូលរបស់ព្រះជាម្ចាស់ ខ្ញុំបានមើលធ្លុះពីរបៀបដែលសាតាំងប្រើប្រាស់លុយកាក់ ដើម្បីល្បួង និងធ្វើឲ្យមនុស្សពុករលួយ។ ខ្ញុំក៏បានយល់ដែរថា ព្រះជាម្ចាស់ចង់ឲ្យពួកយើងដេញតាមសេចក្ដីពិត ដើម្បីរំដោះពួកយើងពីការធ្វើបាបរបស់សាតាំង និងអនុញ្ញាតឲ្យពួកយើងទទួលបានសេចក្ដីពិត ព្រមទាំងសេចក្ដីសង្គ្រោះរបស់ព្រះជាម្ចាស់។ នេះជារឿងដែលមានអត្ថន័យ និងមានតម្លៃបំផុត។ ឥឡូវនេះ ខ្ញុំអាចទុកការងារ និងលុយកាក់មួយឡែកសិន ហើយដាក់ចិត្តដាក់កាយទាំងស្រុងក្នុងការបំពេញភារកិច្ចរបស់ខ្ញុំបានហើយ។ គឺតាមរយៈការដឹកនាំនៃព្រះបន្ទូលរបស់ព្រះជាម្ចាស់នេះហើយ ដែលធ្វើឱ្យខ្ញុំទទួលបានការយល់ដឹង និងការផ្លាស់ប្រែទាំងនេះ។ អរព្រះគុណព្រះជាម្ចាស់!

OEBPS/Images/cover.png
- §u S’lﬂi‘.ﬂh‘.i]‘ltii

ﬁﬁﬁsmmm&ﬂmm;
- R8I {A g

igén

- gnn§isppsfmsponasan






